
(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 7, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᑕᒑᖅ ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ 

ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, 

ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ 

ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᖅ. 

 

>>ᑲᑎᒪᓂᖅ ᐱᒋᐊᖅᑐᖅ 13:31-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ ᐱᒋᐊᓚᐅᖏᓐᓂᑦᑎᓐᓂ 

ᑐᒃᓯᐊᖁᒐᒃᑯ ᒥᔅᑕ ᓂᓐᖓᖅ, ᑐᒃᓯᐊᓂᒃᑯᑦ 

ᐱᒋᐊᖅᑎᓪᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. 

ᑲᑎᒪᔾᔪᑎᒃᓴᓅᕐᓗᑕ 2. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᒃᑯᓐᓄᑦ ᓯᕗᓕᖅᑎ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 142 - 3(3): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑲ ᑐᓴᖁᕙᒃᑲ ᑖᓐᓇ 

ᐊᖓᔪᖅᑳᖅ ᐲᑕ ᑕᑉᑑᓇ ᑕᕝᕙᓂ ᑲᑎᒪᑎᓪᓗᑕ 

ᑲᑎᒪᕝᕕᐅᑉ ᐃᓗᐊᓂ ᒫᑦᓯ 6-7-ᒥᓗ, 2012 

ᑕᒫᓐᓃᑦᑐᓐᓇᔾᔮᖏᒻᒪᑦ. ᑖᒃᑯᐊ ᐅᔭᕋᒃᑕᕆᐊᕐᓂᐅᑉ 

ᒥᒃᓵᓄᑦ ᑲᑎᒪᓂᕐᒥ ᐅᕐᓂᒍᑎᓯᒪᖕᒪᑕ ᑐᕌᓐᑐᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᓂ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 143 - 3(3): 

ᓯᖅᑯᓕᒫᒥᒃ ᐊᓯᑖᕈᑎᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᑐᓴᖅᑎᑦᑎᔪᒪᓪᓗᖓ 

ᕿᑭᖅᑕᓂ ᐋᓐᓂᐊᕕᒃ ᐃᑲᔪᖅᑎᖃᕐᓂᐊᕐᓂᖓ 

ᐋᑐᕚ ᐋᓐᓂᐊᕐᕕᐊᓂᒃ ᐊᒻᒪᓗ ᐋᑐᕚ 

ᐊᓐᓂᐊᖃᕐᓇᖏᑦᑐᓕᕆᓂᕐᓄᑦ ᐱᔨᑦᑎᕋᖅᑎᑦ.  

 

ᐅᖃᖅᑏ, ᑕᐃᒪᓐᖓᓂᒃ 1977-ᒥᓂᒃ ᐋᑐᕚᒥ 

ᐋᓐᓂᐊᖅᑐᓕᕆᓂᕐᒧᑦ ᐊᑕᖃᑎᒌᒃᑐᑦ 

ᐱᓕᕆᖃᑎᖃᖅᓯᒪᖕᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᓲᕐᓗ ᑕᒪᒃᑯᐊ 

ᐊᔾᔨᐅᖏᑦᑐᑎᒍᑦ ᐃᓗᐊᖅᓴᖅᑕᐅᒋᐊᓖᑦ ᕿᑭᖅᑕᓂ 

ᐋᓐᓂᐊᕐᕕᒃ ᐱᓪᓗᒍ. ᑕᒪᑐᒪ ᐃᓚᒋᓪᓗᓂᐅᒃ 

ᑕᒪᒃᑯᐊ ᐱᓚᒃᑐᐃᔩᑦ ᐋᓐᓂᐊᕕᖕᒧᑦ ᐳᓛᕆᐊᖅᓯᒪᔪᑦ 

ᐊᒻᒪᓗ ᑕᒫᓂ ᓄᓇᖃᓕᕈᒪᓪᓗᑎᒃ.  

 

ᑖᒃᑯᐊ ᐅᑭᐅᖅᑕᖅᑐᒥ ᐊᖏᓗᐊᖏᑦᑐᑦ 

ᐱᓚᒃᑐᖅᑕᐅᖃᑦᑕᖅᑐᑦ ᓲᕐᓗ ᐃᓇᖏᖅᑕᐅᓂᖏᑦ 

ᑕᒪᒃᑯᐊ ᓇᒡᒍᐊᕐᓗᒃᑐᑦ ᐋᑐᕚᒨᖃᑦᑕᕆᐊᖃᕐᖓᑕ. 

ᑕᒪᒃᑯᐊ ᐊᒥᓲᑎᓪᓗᒋᑦ ᓰᖁᖏᑎᒍᑦ 

ᐱᓚᒃᑕᐅᖃᑦᑕᕆᐊᖃᖅᑐᑦ ᐋᑐᕚᒥ 

ᐃᑲᔪᖅᑎᒋᓕᖅᑕᕗᑦ ᑕᒪᒃᑯᐊ ᓄᓇᕗᒻᒥ ᓂᐅᖏᑦ 

ᐋᖅᑭᒃᑕᐅᒋᐊᕆᐊᓖᑦ ᓰᖅᑯᖏᓂᓛᒃ 

ᑕᒫᓃᒍᓐᓇᕐᓂᖅ ᐅᑕᖅᑭᑐᐃᓐᓇᕐᓂᐊᖏᒻᒪᑕ.  

 

ᐅᖃᖅᑏ, ᑖᒃᑯᐊ ᓇᓗᓇᐃᖅᑕᐅᓚᐅᖅᑐᑦ 

ᐃᑲᔪᖅᑕᐅᓪᓗᑎᒃ ᑖᒃᑯᐊ ᖃᐅᔨᓴᕈᑏᑦ ᓄᓇᓖᓪᓗ 

ᐋᖅᑭᒃᑕᐅᓪᓗᑎᒃ ᑕᒪᒃᑯᐊ ᖃᐅᔨᓴᕐᕕᐅᔪᑦ ᐊᒻᒪᓗ 

ᐊᔾᔨᓕᐅᕈᑎᐅᔪᑦ ᑖᒃᑯᐊ ᑕᒪᒃᑯᐊ ᓰᖅᑯᒃᑯᑦ 

ᐱᓚᒃᑐᖅᑕᐅᒋᐊᓖᑦ. ᐃᓄᒃᑎᑑᖅᖢᓂ ᐊᒻᒪᓗ ᑖᒃᑯᐊ 

ᐋᓐᓂᐊᖅᑐᓄᑦ ᐃᓕᓴᐃᔾᔪᑎᒃᓴᐃᑦ. ᑕᒪᓐᓇᓗ 

ᐸᕐᓇᒃᑕᐅᖃᑦᑕᖅᖢᓂ ᐋᓐᓂᐊᖅᑐᓕᕆᔨᓄᑦ. 

 

ᐅᖃᖅᑏ, ᓂᕆᐅᒍᒪᔪᒍᑦ ᑕᒪᓐᓇ 

ᐱᓕᕆᐊᖑᑲᐃᓐᓇᖅᑐᖅ ᐱᐅᓯᕚᓪᓕᕐᓂᐊᕐᓂᖓᓂᒃ 

ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ ᐊᒻᒪᓗ 

ᐃᖏᕐᕋᔭᕋᓗᐊᕈᓐᓃᕐᓗᑎᒃ. ᐅᖃᖅᑏ, ᖁᔭᓐᓇᒦᒃ 

ᑕᒪᓐᓇ ᐱᓕᕆᐊᖁᓂᐊᖅᑐᖅ 12-ᖑᔪᑦ ᓄᓇᕗᒥᐅ 

ᑕᒫᓂ ᐋᑐᕚᒥ ᐱᓚᒃᑕᐅᓂᐊᖅᑐᑦ ᒫᑦᓯ-ᒥ 

ᐊᑭᖃᒃᑲᓐᓂᖏᓪᓗᒋᑦ ᓄᓇᕗᑦ ᒐᕙᒪᖏᓐᓄᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᖁᔭᓐᓇᒦᒻᒪᕆᒃᐸᕋ ᓘᒃᑖᖅ ᐋᓚᓐ 

ᒋᐊᓰᓄ, ᓘᒃᑖᖅ ᕌᐳᑦ ᐊᐃᕗ, ᓘᒃᑖᖅ ᓯᐅᕙᐃᓐ 

ᒑᓐᔭᐃ, ᒥᔅ ᐹᓚ ᑐᐊᕆᖕ ᐊᒻᒪ ᒥᔅᑕ ᑭᐊᑦ ᕗᑦᐋᓪ 

ᐋᑦᑐᕚᒥ ᐋᓐᓂᐊᕕᖓᓃᓐᖔᖅᑐᑦ. ᒥᔅ ᕕᐅᒪ 

ᒍᕇᓐᓕ ᐋᑐᕚᒥ ᐋᓐᓂᐊᖅᑐᓕᕆᓂᕐᒧᑦ 

ᐊᑕᖃᑎᒌᒃᑐᓂᑦ, ᓘᒃᑖᖅ ᒥᓯᐅᓪ ᐱᐅᕆᖕᑕᓐ, ᒥᔅ ᕉᔅ 

ᕼᐊᐃᓕ ᒐᐃᓚ, ᒥᔅ ᑲᐃᑎ ᐱᐊᓕᐹᓐᑕᐃᓐ ᑖᓐᓇ 

ᐃᖃᓗᖕᓃᖔᖅᑐᖅ.  ᐱᓕᕆᑦᑎᐊᓚᐅᕐᖓᑕ ᑕᒪᓐᓇ 

ᐱᓕᕆᐊᖑᑲᐃᓐᓇᕐᓂᐊᖅᑐᖅ ᓴᖅᑭᔾᔪᑎᖏᓐᓂ. 

ᖁᔭᓐᓇᒦᒃ, ᐅᖃᖅᑏᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄ. ᒥᔅᑕ ᓯᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 144 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᕗᑦ 

ᐋᖅᑭᒋᐊᖅᑕᐅᓯᒪᔪᒥᒃ ᐋᖅᑭᐅᒪᑎᑦᑎᓂᕐᒧᑦ 

ᐊᑐᐊᒐᕐᒥᒃ ᓄᓇᓕᓐᓂ ᐃᒡᓗᓕᕆᔨᓄᑦ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᑐᓴᖅᑎᑦᑎᒋᐊᒃᓴᖅ ᑖᒃᑯᐊ 

ᓴᖅᑭᑎᑦᑎᓂᐊᕐᒪᑕ ᐱᓐᖑᐊᖅᑐᓕᕆᓂᖅ 

ᐱᑕᖃᕐᓂᖅᓴᐅᖁᓪᓗᒍ. ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ 

ᑖᒃᑯᐊ ᐃᑲᔫᑎᓂᐊᖅᑐᑦ ᐃᒡᓗᐃᑦ 

ᐊᐅᓚᑕᐅᓂᖏᓐᓄᑦ. 

 

ᐅᖃᖅᑏ, ᑖᒃᑯᐊ ᑐᓴᖅᑎᑦᑎᔾᔪᑏᑦ ᓄᓇᓖᑦ 

ᐃᒡᓗᓕᕆᔨᖏᓐᓄᑦ ᐋᖅᑭᐅᒪᒋᔭᐅᓂᐊᖅᑐᑦ 

ᑲᒪᒋᔭᐅᓂᐊᖅᑐᑦ. ᑕᒪᒃᑯᐊ ᐃᒡᓗᒋᒋᐊᖃᒻᒪᕆᒃᑕᒥ, 

ᐃᒡᓗᑕᖁᓪᓗᒍ. ᑕᒪᓐᓇ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑦᑎᔪᖅ ᑕᒪᒃᑯᓄᖓ ᓄᓇᓖᑦ 

ᐃᒡᓗᓕᕆᓂᐅᑉ ᐊᑐᖅᑕᐅᖃᑦᑕᖅᑐᑦ, ᑖᒃᑯᐊ 

ᖃᕋᓴᐅᔭᒃᑰᕈᑏᑦ ᐋᖅᑭᒃᑕᐅᓪᓗᑎ ᓂᐅᕕᐊᕆᔭᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᑦᓯᒪᒋᐊᓕᖕᓄᑦ 

ᐋᖅᑭᑦᓯᒪᔾᔪᑕᐅᓂᐊᖅᑐᑦ. 

 

ᑖᓐᓇ ᐅᖃᓕᒫᒐᖅ ᑐᑭᒧᐊᕈᑎ 

ᐊᓐᖑᑎᒋᐊᖅᑎᑦᑎᓯᒪᖕᒥᔪᖅ ᐱᐅᓂᖅᐹᓂᑦ 

ᐊᑐᖅᑕᐅᕙᒃᑐᓂ ᐅᖃᐅᓯᖃᖅᓱᓂ ᑕᒪᒃᑯᐊ 

ᐲᔭᐃᓂᖅ ᐅᖁᕐᓂᑦ ᐊᒻᒪᓗ ᐊᓯᖏᓐᓂ 

ᐊᓂᖅᑖᕈᑎᓂ. ᑖᒃᑯᐊ 

ᐋᖅᑭᐅᒪᑎᑕᐅᑦᑎᐊᖅᑎᓪᓗᒋᑦ HRV-

ᖑᓂᕋᖅᑕᐅᔪᐃᑦ ᐊᓂᖅᑎᕆᔾᔪᑏᑦ ᓯᓚᒧᑦ. ᑖᓐᓇ 

ᓄᑖᖅ ᐱᐅᓂᖅᓴᐅᒐᓗᐊᖅᑎᓪᓗᒍ ᑐᑭᒧᐊᒍᑕᐅᔪᑦ 

ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐱᓕᕆᔾᔪᑎᖃᑦᓯᐊᕐᓂᐊᖅᑐᑦ. 

 

ᑖᓐᓇ ᑎᑎᖅᑲᑐᐃᓐᓇᐅᔾᔮᖏᑦᑐᖅ, ᑖᓐᓇ 

ᑐᑭᒧᐊᒍᑎ ᑕᒪᒃᑯᐊ ᓇᓗᓇᐃᕆᐊᕈᑕᐅᔪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐱᐅᓯᕚᓪᓕᖅᑎᒐᓱᐊᕐᖓᑕ 

ᑕᒪᒃᑯᓂᖓ ᐃᒡᓗᓕᕆᔨᒃᑯᓐᓂᑦ. ᑕᒪᓐᓇ ᑐᑭᒧᐊᒍᑎ 

ᒥᑭᔪᕈᓘᖕᒪᑦ ᑖᓐᓇ ᐃᓚᒋᓪᓗᓂᐅᒃ ᐊᑐᓕᖅᑕᖏᑕ 

ᑯᐊᐳᕇᓴᒃᑯᑦ ᐅᓄᖅᓯᒋᐊᖁᓪᓗᒋᑦ ᐃᑲᔪᖅᓱᐃᔾᔪᑏᑦ 

ᓄᓇᓕᖕᓄᑦ. ᑖᒃᑯᐊ ᓅᑖᖑᑎᓪᓗᒍ ᐱᓕᕆᓂᐊᖅᑐᑦ 

ᐋᖅᑭᐅᒪᔾᔪᑎᒃᓴᓄ ᐊᑐᖅᑕᐅᓂᐊᖅᑐᑦ ᐊᑐᓂ 

ᐊᒡᓚᔅᕕᖕᓂ, ᓄᑖᓪᓗ ᐋᖅᑭᐅᒪᒋᐊᓕᖕᓄᑦ 

ᑲᒪᔨᐅᓪᓗᓂ ᐊᖏᔪᖅᑳᖃᕐᕕᖕᒥ. 

 

ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᐅᑎᖅᐸᓪᓕᐊᖕᒪᑕ 

ᑕᒪᒃᑯᓄᖓ ᐊᔪᕈᓐᓃᖁᓪᓗᒋᑦ ᐃᒡᓗᖃᕐᓂᖅ 

ᓄᓇᕗᒥ. ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᓕᓴᖅᓯᓯᒪᔪᑦ ᐃᖅᑲᓇᐃᔭᖅᑏᑦ ᐊᑐᓂ 

ᐃᒡᓗᓕᕆᔨᐅᔪᓂᑦ ᑲᒪᔨᒻᒪᕆᐅᖕᒪᑕ ᑕᒪᒃᑯᓂᖓ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖏᓐᓂ.  

 

ᐱᓕᕆᐊᒃᓴᖏᓪᓗ ᐃᓕᓴᕆᔭᐅᓯᒪᕗᑦ ᐊᒻᒪᓗ 

ᐊᑑᑎᖃᖅᑎᑕᐅᓪᓗᑎ ᐃᒡᓗᓕᕆᔨᕐᔪᐊᒃᑯᓪᓗᑦ 

ᑕᒪᓐᓇ ᓴᓐᖏᒃᑎᖅᐹᓪᓕᕈᑕᐅᓂᐊᖅᑐᖅ ᑖᒃᑯᐊ 

ᐱᓕᕆᖃᑎᒌᖕᓂᖏᓐᓄ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᓄᓇᓖᑦ ᐃᒡᓗᓕᕆᔨᖏᑦ ᐊᒻᒪᓗ ᑕᒪᒃᑯᐊ 

ᐊᑐᖅᑐᐊᖅᑏ. 

 

ᐅᖃᖅᑏ, ᓇᓪᓕᐊᑐᐃᓐᓇᖅ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖏᑦ ᐃᑲᔪᖅᓱᐃᔾᔪᑕᐅᖕᒪᑕ ᓄᓇᓖᑦ 

ᐃᒡᓗᓕᕆᔨᖏᓐᓄᑦ ᑖᒃᑯᐊᓗ ᒪᓂᒪᓂᐊᓕᖁᓪᓗᒋᑦ. 

ᑖᒃᑯᐊ ᑭᖑᓪᓕᕐᒧᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕋᓱᐊᖅᑎᓪᓗᑕ ᐃᒡᓗᒋᔭᐅᒋᐊᓕᖕᓄᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᐱᓇᖕᓇᖓᓄᑦ, ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

2012-ᒥ ᐳᓚᕋᖅᑐᓕᕆᓂᖅ ᓄᓇᕘᒥ 

ᑲᑎᒪᓂᕐᔪᐊᖅ (ᐃᐊᓪ) 

 

ᐃᐊᓪ: ᓇᑯᕐᒦᒃ, ᐅᖃᖅᑎᑦᓯᔩ. ᐊᓯᐅᔪᓯ ᐃᖃᓗᐃᑦ 

ᐱᖓᓐᓇᖓᓃᑦᑐᑦ. ᑖᓐᓇ ᑭᒡᒐᖅᑐᖅᑕᕋ ᐃᓚᖓᑦ 

ᖁᕕᐊᒍᑎᒋᑲᐃᓐᓇᕐᓗᒍ ᑕᑯᓐᓈᖅᑐᕐᓗ ᓇᓗᓇᕐᓇᓂ 

ᐃᓐᓇᐅᓂᖅᐹᖑᖃᑕᐅᔪᖅ ᑕᒫᓂ ᐃᖃᓗᓐᓂ. ᕇᑕ 

ᐸᓂᓗᒃ ᓇᓱᒃ, ᐅᓪᓗᒥ 79-ᕈᓐᖓᑦ 

ᓇᓪᓕᐅᑎᑦᑎᐊᕇᓚᕙᕋ. ᐅᖃᖅᑎᑦᓯᔩ, ᐅᓪᓗᒥᓕ 

ᓂᑯᕕᔾᔪᑎᒋᔭᕋ ᒪᓕᒐᓕᐅᖅᑎᐅᖃᑎᒃᑲ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᑦᑎᐊᖁᒻᒥᒋᓪᓗᒋᑦ ᑕᕝᕙᓂ ᑕᖅᑭᒋᔭᑦᑕᑦᑕᐅᖅ 

ᐃᓚᖓᓂ ᑲᑎᒻᒪᓂᐅᓂᐊᖅᑐᖅ ᑕᒫᓂ ᐃᖃᓗᓐᓂ.  

 

ᐅᖃᖅᑎᑦᓯᔩ, 2012 ᐳᓚᕋᖅᑐᓕᕆᔩᑦ ᓄᓇᕗᒻᒥ 

ᑲᑎᒪᕕᔾᔪᐊᓚᖓᖕᒪᑕ. ᑕᕝᕙᓂᓗ ᐱᒋᐊᓚᖓᓪᓗᑎᒃ 

ᒫᑦᓯ 19, 23-ᒧᓄᑦ. ᑖᓐᓇ ᐊᖏᔪᒻᒪᕆᐅᓂᐊᖅᑐᖅ 

ᑲᑎᑎᑦᓯᓚᖓᖕᒪᑦ ᐊᒥᓱᓂᒃ ᐊᔾᔨᒌᖏᑦᑐᓂᒃ ᐊᒻᒪᓗ 

ᐱᒻᒪᕆᐅᔪᓂᒃ ᓴᖅᑭᑎᑦᓯᒍᓐᓇᐅᓪᓗᓂᓗ ᑕᒪᓐᓇ 

ᐱᕙᓪᓕᐊᓂᕆᔭᕗᑦ ᑕᒫᓂ ᓄᓇᕗᒻᒥ ᐊᑐᕐᓂᖃᖕᒪᑦ. 

ᑖᒃᑯᐊᓗ ᐅᖃᐅᑕᐅᖃᑦᑕᖅᑐᑎᒃ ᓲᕐᓗ 

ᓂᑯᕕᖓᔾᔪᑕᐅᒋᐊᖓ ᑖᓐᓇ ᐱᕈᖅᐸᓪᓕᐊᓂᑦᑎᓐᓄ 

ᐃᓚᖓ ᐃᓚᒋᔭᐅᓂᕋᖅᑕᐅᓪᓗᓂ. 

 

ᐅᖃᖅᑎᑦᓯᔩ, ᐊᒥᓱᑦ ᐊᑕᐅᓯᐅᒐᓗᐊᑦ 

ᑲᑐᔾᔨᖃᑎᒌᖑᒐᓗᐊᑦ ᐃᖅᑲᓇᐃᔭᖅᓯᒪᔪᑦ 

ᐊᒃᓱᕈᖅᓯᒪᓪᓗᑎᒃ ᑖᒃᓱᒥᖓ 

ᑲᑎᒪᕕᔾᔪᐊᕐᓂᐅᓂᐊᖅᑐᒥᒃ 

ᑲᔪᓯᑎᑦᑎᑦᓯᐊᕈᒪᓯᒪᓪᓗᑎᒃ. ᐅᑯᐊ ᐃᓚᖏᑦ 

ᓄᓇᕗᑦ ᐳᓚᕋᖅᑐᓕᕆᔨᒃᑯᖏᑦ, ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᕈᖅᐸᓪᓕᐊᔪᓕᕆᔨᒃᑯᖏᑦ, First 

Air-ᑯᑦ, Canadian North-ᑯᑦ, ᑖᒃᑯᐊᓗ 

ᒐᕙᒪᒋᔭᕗᑦ ᓄᓇᕗᒻᒥ. ᐊᒥᓲᓂᐊᖅᑐᐃᑦ 

ᐃᓚᐃᓐᓇᖏᑦ ᑕᐃᔭᒃᑲ. 

 

ᐅᖃᖅᑎᑦᓯᔩ, ᑕᒪᓐᓇ ᐅᖃᐅᑕᐅᓂᐊᖅᑐᖅ ᑕᕝᕙᓂ 

ᑲᑎᒪᕕᔾᔪᐊᓂᕐᒥ ᐃᓚᐅᓂᐊᖅᑐᐃᑦ 

ᐅᖃᖅᑎᐅᓂᐊᖅᑐᓪᓗ. ᖁᕕᐊᑦᑐᖓ 

ᐃᖃᓗᓐᓅᕐᓂᐊᕐᒥᖕᒪᑕ ᓄᓇᕗᒻᒥ ᓇᑭᑐᐃᓐᓇᖅ. 

ᐊᓪᓛᑦ ᑖᕙᓐᖓᑦ ᑲᓛᖦᖡᑦ ᓄᓇᖓᓂ 

ᑎᑭᑦᑐᖃᐅᕐᓂᐊᕐᒥᖕᒪᑦ ᑖᒃᓱᒥᖓ ᑲᑎᒪᔪᓄᑦ 

ᐃᓚᒋᔭᐅᔭᖅᑐᕐᓗᑎᒃ. 

 

ᐅᖃᖅᑎᑦᓯᔩ, ᑕᒪᓐᓇ ᐃᑲᔪᕐᓂᖃᒻᒪᕆᒃᐸᖕᒪ 

ᐳᓚᕋᖅᑐᓕᕆᓂᐅᔪᖅ ᑕᒪᒃᑯᓄᖓ ᓄᓇᓕᑦᑎᓐᓄᑦ. 

ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲᓄᑦ 

ᐊᖏᖅᑕᐅᔪᒪᕗᖓ ᑲᔪᓯᒃᑲᓐᓂᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᑖᓐᓇ 

ᒪᓕᒐᓕᐅᖅᑎ ᐱᐊᓂᒍᒪᓪᓗ ᐅᖃᐅᓯᒥᓂᒃ 

ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ ᑲᔪᓯᑐᐃᓐᓇᕆᑦ. 

 

ᐃᐊᓪ: ᐄ, ᐅᖃᖅᑎᑦᓯᔩ ᑖᒃᑯᐊᓗ ᖁᔭᓐᓇᒦᒃ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑲᔪᓯᒋᐊᑦᑎᐊᖁᔨᒻᒪᑕ. 

ᑕᒪᓐᓇᐃᓛᒃ ᐱᕈᖅᐸᓪᓕᐊᓂᕐᒧᑦ 

ᐃᖅᑲᓇᐃᔭᕐᓂᒧᓪᓗ ᐊᑑᑎᖃᑦᓯᐊᖃᑦᑕᕐᒪᑦ ᐊᒻᒪᓗ 

ᐅᖃᐅᓯᑦᑎᓂᓪᓗ ᐃᓕᖅᑯᓯᑦᑎᓐᓂᓪᓗ 

ᑲᔪᓯᑎᑦᑎᒋᐊᑦᓯᐊᓲᖑᒋᓪᓗᓂ. ᐅᖃᖅᑎᑦᓯᔩ, ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᓯᐅᖃᑎᒋᔪᒪᒐᓗᐊᖅᐸᒃᑲ 

ᑖᒃᑯᓂᖓ ᑲᑎᒪᓂᐊᖅᑐᓂᒃ ᐊᒻᒪᓗ ᐃᓚᐅᓂᐊᖅᑐᓂ 

2012 ᐳᓚᕋᖅᑐᓕᕆᔩᑦ ᓄᓇᕗᒻᒥ 

ᑲᑎᒪᕕᔾᔪᐊᓕᖅᐸᑕ ᑲᔪᓯᑦᑎᐊᖁᓪᓗᒋᑦ. ᓇᑯᒻᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐃᓚᓕᐅᑎᕙᒋᑦ ᑕᐃᑯᖓ ᕇᑕ ᓇᓪᓕᐅᑎᑎᓪᓗᒍ 

ᑐᓵᔨᑦᑕ ᐃᓚᖓᑕ ᐊᓈᓇᒋᖕᒪᒍ. ᐊᒻᒪᑦᑕᐅᖅ 

ᑕᐃᓐᓇ ᑐᓵᔨᐅᖃᑕᐅᓚᐅᖅᑐᖅ ᓇᐃᒥ. 

ᐸᓂᒐᓗᑦᑕᐅᖅ Whitehorse-ᒦᑦᑐᖅ 

ᖁᕕᐊᓱᑦᑎᐊᖁᕙᕋ, ᓇᓪᓕᐅᑎᑦᓯᐊᖁᕙᕋ. 

 

ᓅᒋᐊᕐᓗᑕ ᑲᑎᒪᔾᔪᑎᒃᓴᓄᑦ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓂᖏᐅᖓᓐ. 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓂ 

ᖃᓄᐃᓕᖓᔪᐃᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᑎᓕᐅᕆᒍᒪᓪᓗᖓ ᐊᒻᒪᓗ 

ᓯᕗᒧᐊᑦᓯᐊᖁᔨᓪᓗᖓ ᓄᓇᕗᒻᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑎᓂᒃ. ᐅᖃᖅᑏ, ᓯᕗᓪᓕᖅᐹᒥ 

ᑎᓕᐅᕈᒪᒐᒃᑭᑦ ᑖᒃᑯᐊ ᐱᓐᖑᐊᖅᑎᓕᒫᕗᑦ 

ᐊᔪᓐᖏᓐᓂᓕᒫᒥᓂᒃ ᐱᓐᖑᐊᖁᓪᓗᒋᑦ ᐊᒻᒪᓗ 

ᖁᕕᐊᓱᖁᓪᓗᒋᑦ ᐃᒪᓐᓇ 

ᐱᖃᓐᓇᕆᔭᖅᑖᖅᐸᓪᓕᐊᑎᓪᓗᒋᓪᓗ ᐊᒻᒪᓗ 

ᐊᑭᕋᖅᑖᖅᐸᓪᓕᐊᑎᓪᓗᒋᑦ ᐱᓐᖑᐊᖅᑐᓕᕆᓂᕐᒧᑦ.  

 

ᐅᖃᖅᑏ, ᖁᕕᐊᓱᒃᐳᖓ ᓄᓇᕗᑦ ᑖᒃᑯᐊ 

ᐱᓐᖑᐊᖅᑎᖏᑦ ᐱᑦᓯᐊᑐᒻᒪᕆᐊᓘᖕᒪᑕ ᑕᐃᑲᓂ 

ᐅᑭᐅᒥ ᐱᓐᖑᐊᑎᓪᓗᒋᑦ. ᐅᓪᓗᒥ 

ᐅᓪᓗᕈᕐᒥᑕᖅᑕᐅᑎᓪᓗᒍ 10 ᐅᓗᑖᖅᑲᐅᒋᕗᑦ 

ᓄᓇᕗᒻᒧᑦ. ᐅᖃᖅᑏ, ᑖᓐᓇ ᓯᕗᓪᓕᕐᒥ 

ᐱᓐᖑᐊᑎᓪᓗᒋᑦ ᓰᕖᓰᒃᑯᑦ ᖃᕋᓴᐅᔭᒃᑯᑦ 

ᑐᑭᓯᒋᐊᖅᑎᑦᓯᕕᖓ ᐅᖃᓚᐅᖅᑐᖅ ᓄᓇᕗᑦ 

ᐅᓗᑖᕆᐅᓚᐅᕐᖓᑦ ᔭᐃᒥᓯ ᖃᔮᕐᔪᐊᖅ ᑕᐅᑐᒃ, 

ᑖᓐᓇ ᐃᒡᓗᓕᒑᕐᔪᖕᒥᐅᖅ. ᔭᐃᒥᓯ ᑖᓐᓇ Bronze-

ᒥᒃ ᐅᓗᑖᓚᐅᖅᑐᖅ ᑖᒃᑯᓄᖓ ᒥᓯᒃᑕᖅᑐᓄᑦ. 

 

ᐅᖃᖅᑏ, ᖃᐅᔨᒪᔪᖓ ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᒃᑲ ᐅᐱᒍᓱᑦᑎᐊᖅᑐᑦ 

ᐱᓐᖑᐊᖅᑎᖁᑎᒥᓂᒃ ᐊᒻᒪᓗ 

ᓵᓚᒃᓴᕈᑎᒋᒍᓐᓇᖅᑕᖏᑦ. ᑕᒪᒃᑯᐊ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᐃᕈᑎᒋᖃᑦᑕᖅᑕᕗᑦ ᐱᓐᖑᐊᕐᓂᒃᑯᑦ 

ᐊᐅᓚᑦᓯᐊᓕᖅᑐᑦ. ᑕᒪᓐᓇ ᓴᓐᖏᑦᑎᕆᕙᓪᓕᐊᖕᒪᑦ 

ᐅᕕᒃᑲᖁᑎᑦᑎᓐᓂᒃ ᐊᒻᒪᓗ ᐃᑲᔫᑎᖃᑦᑕᖅᖢᓂ 

ᐸᕐᓇᐸᓪᓕᐊᑎᓪᓗᒋᑦ ᐊᒃᓱᕈᕐᓇᖅᑐᓂ 

ᓯᕗᓂᒃᓴᑦᑎᓐᓂ. ᑖᒃᑯᐊ ᐅᖃᖅᑏ, 

ᓂᕈᐊᖅᑕᐅᖃᑎᒋᓯᒪᔭᒃᑲ 

ᓯᕗᒧᐊᑦᓯᐊᒃᑲᓐᓂᕆᑦᓰᓚᖃᑎᒋᔪᒪᕙᒃᑲ ᑕᐃᑲᓂ 

ᐅᑭᐅᒥ ᐱᓐᖑᐊᕕᔾᔪᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᔪᑎᒃᓴᓂ 3. ᐊᕐᕕᐊᓄᑦ 

ᒪᓕᒐᓕᐅᖅᑎ, ᒥᓂᔅᑕ ᓯᐅᑦᓴᒃ. 

ᐱᒃᑯᒋᔭᐅᓂᖏᑦ ᔮᓐ ᐊᕐᓇᕐᔪᐊᖅ 

ᐃᓕᓐᓂᐊᕕᒻᒥ ᐃᓕᓐᓂᐊᖅᑏᑦ 

ᐃᓕᓴᐃᔨᖏᓪᓗ (ᓯᐅᑦᓴᒃ) 

 

ᐊᖓᔪᖅᑳᖅ ᕗᕆᑦ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᓐᓄᓴᒃᑰᖅᐸᒃᑲ 

ᑕᐃᒃᑯᐊ ᐊᕐᕕᐊᕐᒥᐅᑦ ᐊᒻᒪᓗᖅᑕᐅᖅ 

ᓄᓇᓕᖕᓂᒥᐅᑦ ᑕᕝᕙᓂ ᓄᓇᕗᒻᒥᐅᑕᐃᓪᓗ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒋᔭᖃᕈᒪᓪᓗᖓ 

ᔮᓐ ᐋᕐᓈᓗᒡᔪᐊᖅ ᐃᓕᓐᓂᐊᕐᕕᔾᔪᐊᖓᓃᑦᑐᓂᒃ. 

 

ᐅᖃᖅᑏ, ᑖᒃᑯᐊ ᐊᔪᓐᖏᓴᕐᓂᖅ ᑲᓇᑕᒥ ᑖᒃᑯᐊ 

ᑮᓇᐅᔭᖅᑖᖅᑎᑕᐅᓯᒪᓪᓗᑎᒃ. 6-ᓂᒃ ᑖᒃᑯᐊ 

ᐊᔾᔨᒌᖏᑦᑐᓂᒃ ᐱᓕᕆᐊᖃᕐᓂᐊᕐᒪᑕ. ᑖᐃᒃᑯᐊ 

ᐱᐅᓴᕐᓂᕐᒧᑦ ᐊᒻᒪᓗ ᓄᔭᓕᕆᓂᕐᒧᑦ, ᐃᒐᓂᕐᒧᓪᓗ, 

ᐊᒻᒪᓗᒃᑕᐅᖅ ᑕᕐᕆᔭᐅᑎᓕᐅᕐᓂᕐᒧᑦ. ᐊᕐᕕᐊᒥ 

ᑖᒃᑯᐊ ᐃᓕᓐᓂᐊᖅᑎᑦ ᑖᒃᑯᓂᖓᓗᒃᑖᖅ 

ᓵᓚᒃᓴᐅᑎᖃᖃᑕᐅᓂᐊᖅᐳᑦ ᐃᖃᓗᖕᓂ ᑕᕝᕙᓂ 

ᓄᓇᕗᒻᒥᐅᑕᓕᒫᑦ ᓵᓚᒃᓴᐅᑎᖃᖅᑎᓪᓗᒋᑦ. 

ᐊᓯᖏᓪᓗ ᐃᓕᓐᓂᐊᕐᕖᑦ ᓵᓚᒃᓴᖃᑎᒋᓂᐊᖅᑕᖏᑦ 

ᒎ-ᑎᑖᖅᑐᓪᓗ ᑲᓇᑕᒧᑦ ᐃᓚᐅᓂᐊᕆᓪᓗᑎᒃ. 

ᑕᒪᒃᑯᐊ ᑕᒪᒃᑯᓂᖓ ᐊᔪᓐᖏᓴᕈᑎᖃᕐᓗᑎᒃ.  

 

ᐊᕐᕌᓂ ᔮᓐ ᐊᕐᓈᓗᕐᔪᐊᖅ 

ᐃᓕᓐᓂᐊᕐᕕᔾᔪᐊᖓᓃᓐᖔᖅᑐᑦ 6-ᓂᒃ 

ᐅᔭᒥᒃᑖᓚᐅᖅᐳᑦ ᑕᐃᒪᓐᓇ ᐊᔪᓐᖏᓴᕈᑎᖃᖅᖢᑎᒃ. 

ᑕᒪᒃᑯᐊ ᓲᕐᓗ ᕇᑕ ᖃᕕᐊᖅ, ᑲᓇᑕᒧᑦ 

ᐃᓚᐅᖃᑕᐅᓚᐅᖅᖢᓂ. ᑮᑦ ᐊᓗᕈᑦ, 

ᑕᓚᕖᓴᓕᐅᕐᓂᕐᒧᑦ. ᓰᐸ ᐊᐅᓚᔾᔪᑦ, ᐊᒻᒪᓗ Silver-

ᑖᖅᑐᓂ. ᐃᓚᐃᓐ ᐊᓚᕆᐊᒃ, ᕿᔪᓕᕆᓂᕐᒧᑦ ᐊᒻᒪᓗ 

ᔫᓂ ᐅᖃᑦᓯᐊᖅ, ᐃᒪᓐᓇ ᓂᕿᓕᐅᕐᓂᕐᒧᑦ 

ᐸᓚᐅᒑᓂᒃ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑎᑦ 

ᑲᔪᓯᑦᑎᐊᖁᕙᒃᑲ ᓵᓚᒃᓴᐅᑎᖃᑕᐅᓂᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓇᒻᒪ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐋᕆᐊᒃ. 

ᐃᓅᒍᓐᓃᕐᓂᖓ ᔭᐃᑯᐱ ᐸᓂᒃᐸᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᕆᐊᓚᐅᖏᓐᓂᓐᓂ ᑕᐃᓐᓇ 

ᐊᖑᑎᖃᑎᒐ ᕇᑕ Happy Birthday-ᕆᕙᕋ, 

ᓇᓪᓕᐅᑎᑦᑎᐊᖁᒋᕙᕋ. ᐅᖃᖅᑎᑦᑎᔩ, ᐃᓛᒃ 

ᐊᑲᐅᒃᓴᑦᑎᐊᖅᐸᖏᒃᑲᓗᐊᕐᒥᔪᖓ ᐃᓅᔪᓐᓃᖅᑐᓂᒃ, 

ᐃᓅᔪᓐᓃᕋᑖᖅᑐᓂᒡᓘᓐᓃᑦ 

ᓈᒻᒪᒋᔭᐅᓕᑕᐃᓐᓇᖅᑑᔮᖅᑐᑎᒃ 

ᐅᖃᓪᓚᐅᑎᒋᔭᐅᓕᖅᑎᓪᓗᒋᑦ ᑭᓯᐊᓂ 

ᑕᐃᒪᐃᓐᓂᐊᕋᒪ ᒫᓐᓇ. ᑕᒪᑐᒪ ᐱᓇᓱᐊᕈᓯᐅᑉ 

ᐱᒋᐊᓕᕋᑖᖅᑎᓪᓗᒍ ᐃᓅᔪᓐᓃᓚᐅᕐᒥᔪᒥᒃ 

ᓄᓇᖅᑲᑎᓐᓂᒃ.  

 

ᑖᓐᓇ ᑕᐅᕙᓂ 1959, 1960-ᒥ 

ᐃᖅᑲᓇᐃᔭᓕᓚᐅᖅᓯᒪᖕᒪᑦ ᒐᕙᒪᒃᑯᓐᓂ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑐᓂ ᐊᒻᒪ 

ᐊᐅᓚᐅᓯᕆᔨᐅᓪᓗᓂ. ᑕᐃᓐᓇ ᓯᕗᓪᓕᖅᐹᖑᓪᓗᓂ 

ᐃᓕᓐᓂᐊᕆᐊᓚᐅᖅᓯᒪᔪᖅ ᓄᓇᑦᑎᓐᓂᓪᓕ 

ᑲᖏᑦᑐᒑᐱᖕᒥᑦ ᑕᒪᒃᑯᓂᖓ 

ᐃᖅᑲᓇᐃᔮᕆᓂᐊᖅᑕᓂᒃ ᐱᔾᔪᑎᒋᓪᓗᓂᐅᒃ.  

 

ᐊᒻᒪ ᑕᐃᔅᓱᒪᓂᑦᓴᐃᓐᓇᖅ 1960-ᖑᑎᓪᓗᒍ, ᐃᓛᒃ 

1960-ᒦᑎᓪᓗᒍ, ᑲᒥᓴᓇ ᕼᐊᒃᓴᓐ 

ᓂᐅᕐᕈᕙᓚᐅᖅᓯᒪᖕᒪᑦ ᓄᓇᓕᖕᓄᑦ. ᑕᐃᒃᓱᒪᓂ 

ᐅᖃᓕᓚᐅᖅᓯᒪᖕᒥᖕᒪᑦ 

ᑲᑎᒪᔨᖃᕆᐊᖃᕐᓂᐊᓕᖅᑐᒡᒍᖅ ᓄᓇᓕᖕᒥᐅᑦ. 

ᑕᐃᓐᓇ ᓯᕗᓪᓕᖅᐸᐅᓪᓗᓂ 

ᐱᒋᐊᖃᑕᐅᓚᐅᖅᓯᒪᒥᖕᒪᑦ, 

ᐱᒋᐊᕐᖓᐅᑕᐅᓚᐅᖅᓯᒪᖅᑰᖅᑐᓂᓗ 

ᑲᑎᒪᔨᑖᕋᓱᓕᖅᑎᓪᓗᒋᑦ ᓄᓇᓖᑦ. ᐊᑯᓂᒃ 

ᐊᕐᕌᒎᒐᓴᖕᓂᒃ ᑖᓐᓇ ᐱᓕᕆᐊᒋᓪᓗᓂᐅᒃ.  

 

ᐊᒻᒪᑦᑕᐅᖅ ᑕᐅᕙᓂ ᓱᓕ 1960-ᖑᖅᑰᖅᑎᓪᓗᒍ 

ᑲᖏᖅᑐᒑᐱᒃ ᒥᕝᕕᖃᓚᐅᖅᓯᒪᖏᒻᒪᑦ 

ᒥᕝᕕᓕᐅᓕᓚᐅᖅᓯᒪᖕᒥᔪᖅ ᓇᕐᕚᖅᑖᒥᓂᕐᒥᓄᑦ 

ᓄᓇᒃᑰᕈᑎᓄᑦ. ᓴᓇᓚᐅᖅᑐᓂᒋᑦ ᓄᓇᒃᑰᕈᑎᑦ 

ᒥᕝᕕᓕᐅᖅᑐᓂ ᐊᑭᓕᖅᓱᖅᑕᐅᓇᓂ ᑕᐃᒪ 

ᐅᖃᐅᑎᒋᓇᓱᖃᑦᑕᖅᓯᒪᖕᒥᔭᕋᓗᐊᕗᑦ 

ᓄᓇᑦᓯᐊᒦᑎᓪᓗᑕ ᓱᓕ ᐊᒻᒪᑦᑕᐅᖅ ᑕᒫᓂ 

ᓄᓇᕘᖃᓕᖅᑎᓪᓗᑕ 

ᐅᖃᐅᑎᒋᔭᐅᖃᑦᑕᖅᓯᒪᖕᒥᔫᒐᓗᐊᖅ 

ᐊᑭᓕᖅᑕᐅᓚᐅᖅᓯᒪᖏᑦᑐᖅ ᑕᒪᓐᓇ 

ᐱᓕᕆᐊᕆᓪᓚᕆᓚᐅᖅᓯᒪᔭᖓ. ᑕᐃᒪ ᓱᓕ ᒫᓐᓇ 

ᒥᕝᕕᐅᖕᒪᑦ 

ᐋᖅᑭᒋᐊᖅᑕᐅᒃᑲᓐᓂᐊᕐᔪᒃᓯᒪᑐᐃᓐᓇᖅᑐᓂ 

ᒥᕝᕕᒋᔭᐅᖏᓐᓇᒪᑦ. ᑖᓐᓇ ᑲᖏᑦᑐᒑᐱᖕᒥ 

ᐱᓕᕆᐊᕆᓪᓚᕆᒃᓯᒪᔭᖓ. 

 

ᐅᖃᖅᑎᑦᑎᔩ, ᐅᖃᕇᕈᒪᑦᑕᕋᓗᐊᖅᐳᖓ 

ᐊᖏᖅᑕᐅᒍᓐᓇᕈᒪ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑖᓐᓇ ᑲᑎᒪᔨᐅᔪᖅ ᐊᐱᕆᖕᒪᑦ ᐱᐊᓂᒍᒪᓪᓗᓂ 

ᐅᖃᐅᓯᒥᓂᒃ. ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ 

ᐊᑏ ᑲᔪᓯᓕᕆᑦ. ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓂᒦᑦᑕᐅᖅ 

ᓂᕈᐊᖅᑕᐅᓯᒪᖃᑎᒃᑲ. ᐄ, ᑕᐃᒃᓱᒪᓂ 1960-ᖏᓐᓂ 

1978-ᒧᑦ ᑎᑭᑦᑐᒍ ᒐᕙᒪᒃᑯᓐᓂᒃ ᓄᓇᑦᓯᐊᑉ 

ᒐᕙᒪᒃᑯᓐᓂ ᐃᖅᑲᓇᐃᔭᓕᓚᐅᖅᓯᒪᖕᒥᖕᒪᑦ 

ᐊᐅᓚᐅᓯᕆᔨᐅᖏᓐᓇᖅᑐᓂ ᐊᒻᒪ ᑕᐅᕗᖓ 1978-

ᒥᑦ ᐱᒋᐊᖅᑐᓂ ᕼᐊᒻᓚᑦᖑᕐᒪᑕ, ᓄᓇᕗᑦ 

ᕼᐊᒻᒪᓚᒃᑯᓐᓄᑦ ᐊᐅᓚᐅᓯᕆᔨᓐᖑᓚᐅᖅᓯᒪᒋᓪᓗᓂ 

ᐃᓐᓇᐅᓂᕐᒧᑦ ᓄᖅᑲᕋᓱᖕᓂᕐᒥᓂᒃ. 

 

ᑖᓐᓇ 

ᐱᑦᑎᐊᖅᑐᑯᓘᖏᓐᓇᖃᑦᑕᖅᓯᒪᖏᒻᒥᔫᒐᓗᐊᖅ 

ᐅᕙᑦᑎᑐᓕᒫᖅ ᐃᓅᓯᕐᒥᓂ, ᓈᒻᒪᐃᓇᖅᑐᒥᑦ 

ᐃᓅᓯᖃᖅᓯᒪᖏᒻᒥᔫᒐᓗᐊᖅ ᖃᐅᔨᒪᔭᕋ ᐅᕙᑦᑎᑐᑦ 

ᑕᐃᒪᐃᑦᑐᐃᓐᓇᐅᒐᑦᑕ. ᑭᓯᐊᓂ ᐊᕐᕌᒍᒐᓴᐅᓕᕐᒥᔪᓂ 

ᑐᒃᓯᐊᕐᕕᖕᒥ ᐋᖕᓕᑲᒃᑯᑦ ᑐᒃᓯᐊᕐᕕᖓᓂᓛᒃ 

ᐃᑲᔪᖅᑎᐅᓯᒪᔪᖅ ᐊᒥᓱᓂ ᐊᕐᕌᒍᓂ ᐊᒻᒪᑦᑕᐅᖅ 

ᑐᒃᓯᐅᔾᔭᐅᔪᖃᕆᐊᖃᕌᖓᑦ ᐃᓅᓯᕐᒥᓂᒡᓘᓐᓃᒃ 

ᐊᑲᕐᕆᖏᑦᑐᓂ, ᐃᓚᓐᖓᖅᑐᓂᒡᓘᓐᓃᑦ 

ᐃᓚᐃᖅᑐᓂ ᑭᒃᑯᑐᐃᓐᓇᕐᓂᑦ 

ᑐᒃᓯᐅᔾᔭᐅᔪᒪᔪᖃᕌᖓᑦ 

ᐅᐸᒃᑕᐃᓕᖃᑦᑕᓚᐅᖏᑦᑐᖅ. ᑖᓐᓇ. 

 

ᐊᒻᒪᑦᑕᐅᖅ ᖃᐅᔨᒪᔭᒥᓂᒃ 

ᐊᔪᕆᖅᓯᐃᔨᔪᖅᑕᐃᓕᖃᑦᑕᓚᐅᖏᑦᑎᐊᖅᑐᖅ 

ᓈᓚᐅᑎᒃᑯᓘᓐᓃᑦ, ᓈᓚᐅᑎᕋᓛᒃᑯᑦ 

ᐊᐱᕆᔭᐅᕙᕌᖓᒥᓘᓐᓃᑦ ᐅᐸᑦᑕᐅᔭᕌᖓᒥᓘᓐᓃᑦ 

ᖃᐅᔨᒪᔭᓂ 

ᐊᔪᕆᖅᓱᐃᔾᔨᑦᑎᐊᕈᑎᒍᓐᓇᖃᑦᑕᖅᑕᖏᑦ 

ᑭᓱᑐᐃᓐᓇᐃᑦ ᑭᒃᑯᑐᐃᓐᓇᕐᓄᑦ. 

ᐊᒻᒪᓗᑦᑕᐅᖅ ᓂᕐᔪᑎᑦᑕᕌᖓᒥ 

ᖃᐃᖁᔨᓚᐅᖅᐸᒃᖢᓂ ᐊᐃᒃᓯᖁᔨᓚᐅᖅᐸᒃᖢᓂ 

ᑕᐃᒪᐃᖏᓐᓇᖅᑐᓂ. ᑖᓐᓇ, ᕿᒪᐃᖕᒥᔪᖅ 

ᓄᓕᐊᒥᓂ, ᕿᑐᕐᖓᖏᓪᓗ ᐱᕈᖅᓯᒪᔫᒐᓗᐊᑦ, 

ᐃᕐᖑᑕᖏᑦ, ᐃᓗᓕᖏᑦ ᑖᒃᑯᐊ ᕿᒪᒃᑕᖏᑦ 

ᓄᓇᑦᑎᓐᓂ. ᑖᓐᓇ, ᐃᓇᑐᖃᕆᓕᓚᐅᖅᑕᕗᑦ, 

ᐊᖑᑎᖃᑎᒋᓪᓗᒍᓗ ᐅᕙᖓ, ᐱᖃᓐᓇᕆᓪᓗᒍᓗ. 

ᑖᓐᓇ ᐅᖃᐅᓯᕆᔭᕋ ᔭᐃᑯᐱ ᐸᓂᒃᐸᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᖁᑦᑎᒃᑐᒧᑦ. ᒥᔅᑕ ᐃᐊᓕᐊᑦ. 

ᑲᓇᑕᓕᒫᒥ ᐃᓄᓕᕆᓂᕐᒧᑦ ᐱᓇᓱᐊᕈᓯᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᐱᒋᒍᒪᓪᓗᒋᑦ ᑖᒃᑯᐊ 

ᐱᓕᕆᐊᖃᖅᓯᒪᓂᖏᑦ ᑖᒃᑯᐊ ᐃᓄᓕᕆᔨᒃᑯᑦ 

ᓇᓂᑐᐃᓐᓇᖅ. ᐅᖃᖅᑏ, ᒫᑦᓯ 18-24 ᖑᓕᖅᐸᑦ 

ᑖᓐᓇ ᑲᓇᑕᒥ ᑖᓐᓇ ᐃᓄᓕᕆᓂᕐᒧᑦ 

ᐃᓕᑕᖅᓯᒍᑕᐅᓂᐊᖅᑐᖅ ᓄᓇᑦᑎᓐᓄᑦ 

ᐅᑎᖅᓯᒪᓂᐊᖅᖢᑕᓗ . ᑕᐃᒪ ᐱᒻᒪᕆᐅᕗᖅ 

ᐃᑲᔪᕐᓂᑎᓐᓄ ᑕᑯᑎᒋᐊᖃᖅᐸᕗᑦ 

ᖃᐅᔨᑎᒋᐊᖃᖅᐸᕗᑦ ᐃᓄᓕᕆᔨᕗᑦ. 

 

ᐅᖃᖅᑏ, ᒪᓕᒐᐃᑦ ᑭᓯᐊᓂ ᐊᓯᔾᔨᖅᓯᒪᓕᖅᐸᑕ 

ᐊᒻᒪᓗ ᓄᓇᕗᒥᐅᑦ ᐃᓄᓕᕆᓂᕐᒥᑦ 

ᐱᕚᓪᓕᕈᑎᖃᓕᖅᐸᑕ ᑭᓯᐊᓂ ᑕᒪᓐᓇ 

ᐱᓕᕆᐊᕆᔭᐅᖏᓐᓇᕐᓂᐊᖅᐳᖅ ᑕᒪᒃᑯᓄᖓ 

ᐃᓄᓕᕆᔨᓄᑦ. ᐃᓄᓕᕆᔩᑦ ᑕᐃᒃᑯᐊ 

ᐃᓚᐅᖃᑦᑕᕐᒪᑕ ᓱᕈᓯᓄᑦ, ᒪᒃᑯᒃᑐᓄᑦ, ᐃᓐᓇᕐᓄᑦ 

ᐊᒻᒪᓗ ᓄᓇᓕᖕᒥᓂᐅᓄᑦ ᑕᒪᐃᑎᒍᑦ. 

ᐅᐃᕆᓯᒪᔪᓂᒡᓗ ᐃᑲᔪᖃᑦᑕᖅᖢᑎ ᐃᖅᑲᖅᑐᐃᔨᓂ 

ᐃᓕᓐᓂᐊᕐᕕᖕᒥ ᐊᒻᒪᓗ ᐋᓐᓂᐊᕐᕕᖕᓂ, 

ᓄᓇᓕᖕᓂᓗ ᒐᕙᒪᒃᑯᓐᓄᑦ, ᓄᓇᓕᖕᓂ 

ᑲᑎᒪᔨᒃᑯᖏᓐᓄᓪᓗ. 

 

ᐅᖃᖅᑏ, ᑕᐃᒪ ᐱᒻᒪᕆᐅᕗᖅ ᖃᐅᔨᒪᒋᐊᖃᕋᑦᑕ 

ᐊᒃᓱᕉᑎᖃᖃᑦᑕᕐᓂᖏᓐᓄᑦ ᑕᒪᒃᑯᐊ ᐃᓄᓕᕆᔩᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ. ᐊᒃᓱᕈᖅᑎᑕᐅᓪᓗᑎᑦ 

ᐃᓱᒫᓗᒃᑎᑕᐅᖃᑦᑕᖅᐳᑦ ᐃᓛᓐᓂᒃᑯᓪᓗ ᐊᓯᖏᓐᓂ 

ᐱᓕᕆᐊᖃᖃᑦᑕᖅᖢᑎ, ᐊᑕᐅᓯᐅᖏᑦᑐᒧᓪᓗ 

ᓄᓇᓕᖕᒧᑦ ᐱᓕᕆᖃᑦᑕᖅᖢᑎ ᐱᓕᕆᐊᒥᖕᓂ. 

ᐅᖃᖅᑏ, ᑖᒃᑯᐊ ᓲᕐᓗ ᐃᑲᔪᕆᐊᖃᖅᐸᕗᑦ ᑖᒃᑯᐊ 

ᐃᓄᓕᕆᔨᕗᑦ ᓄᓇᑦᑎᓐᓃᑦᑐᑦ 

ᐱᓕᕆᐊᕐᔪᐊᖃᖃᑦᑕᕐᒪᑕ ᐃᓕᑕᕆᓪᓗᒋᓪᓗ ᑕᒪᒃᑯᐊ 

ᑕᒪᕐᒥ ᐃᓚᒌᓂ ᑲᒪᒋᔭᖃᕐᓂᕐᒧᑦ ᑕᒪᓐᓇ ᐱᖁᔭᖅ 

ᐋᖅᑭᒃᑕᐅᓂᐊᖅᑎᓪᓗᒍ ᑕᐃᒃᑯᓄᖓ 

ᐱᓕᕆᐊᕆᔭᐅᓂᐊᕆᓪᓗᓂ. ᑲᓇᑕᒥ ᑕᐃᒪ 

ᐃᓕᑕᕆᔭᐅᓯᒪᓕᖅᐸᑕ ᑕᐃᒪᓐᓇ 

ᐃᓕᑕᕆᔭᐅᑦᑎᐊᕆᐊᖃᖅᐳᑦ 

ᒪᓕᒐᓕᐅᖅᑎᐅᖃᑎᓐᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᖃᖏᖅᖠᓂᐅᑉ ᐅᐊᖕᓇᖓᓄ. ᒥᔅᑕ 

ᑰᓕ. 

ᓈᒻᒪᒍᓱᓐᖏᓐᓂᖅ ᓄᓇᕘᑉ 

ᓯᕗᓕᖅᑎᖏᓐᓂᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᓗᑦᑕᐅᖅ 

ᑕᐃᒃᑯᐊ ᓇᓂᓕᒫᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 

ᐱᓕᕆᓪᓚᕆᖃᑦᑕᖅᑐᑦ 

ᐃᖅᑲᓇᐃᔭᖅᑎᑐᐃᓐᓇᓪᓚᕇᑦ 

ᑐᐊᕕᕐᓇᖅᑐᓕᕆᓪᓗᑎ ᖃᓄᑐᐃᓐᓇᖅ ᐊᑐᐊᒐᓪᓗ 

ᐋᖅᑭᒃᑕᐅᓪᓗᑎᑦ. 

 

ᑭᐊᓯᓂ ᐅᖃᖅᑎᑦᑎᔩ, ᓂᑉᓕᐊᕐᔪᒍᒪᒐᒪ 

ᐃᓱᒫᓗᖕᓇᖅᑐᖃᐃᓐᓇᕐᒪᑦ ᑕᒪᒃᑯᐊ 

ᓯᕗᒡᒍᑎᔭᕆᐊᓖᑦ ᐊᒻᒪ ᒪᓕᒋᐊᖃᖅᑕᕗᑦ ᐊᒻᒪᓗ 

ᐅᐱᒋᓕᒃᑲᓐᓂᕆᐊᖃᖅᖢᑎᒍ ᒐᕙᒪᒃᑯᕗᑦ. ᒫᓐᓇ 

ᑖᒃᑯᐊ ᐅᑭᐅ ᐱᖓᓲᓚᐅᖅᑐᑦ ᐊᒥᓱᓂᑦ ᒐᕙᒪᒃᑯᕗᑦ 

ᐱᓕᕆᓯᒪᔪᑦ ᐊᒃᓱᕈᕐᓇᖅᖢᑎᒡᓗ ᐃᓚᖏᑦ.  

 

ᐃᓚᖏᑦ ᐅᑯᐊᖑᓚᐅᖅᑐᑦ ᓄᓇᕗᑦ 

ᐃᒡᓗᓕᕆᔨᕐᔪᐊᖏᑦ ᑮᓇᐅᔭᖏᑦ ᑕᐃᒃᑯᐊ 

ᑲᒪᒋᔭᐅᑦᑎᐊᖏᑦᑐᕕᓂᐅᓚᐅᖅᑎᓪᓗᒋ 

ᐊᑐᑦᑎᐊᓐᖏᓗᐊᒧᑦ ᑮᓇᐅᔭᖅᑐᑎᒥᓂᒃ ᑕᐃᒃᑯᐊ 

ᐅᐊᑲᓪᓚᐅᓚᐅᕐᒪᑕ ᐊᒻᒪ ᖃᓂᒪᑦᑕᐃᓕᓂᕐᒧᑦ 

ᒪᓕᒐᖓ ᖃᐅᔨᓴᖅᑕᐅᓪᓗᑎᒡᓗ. ᐊᒻᒪ ᑕᒪᒃᑯᐊ 

medivac ᑳᓐᑐᕌᖓ ᐊᒃᓱᕈᕐᓇᖅᑐᓪᓚᕆᐅᓚᐅᖅᖢᑎ 

ᓄᓇᕗᑦᒥᐅᓄᑦ ᐊᒻᒪ ᒫᓐᓇ ᑕᑯᕙᓪᓕᐊᓪᓗᑎᒍᑦ 

ᑖᒃᑯᐊ ᐃᖅᑲᓇᐃᔭᕐᕖᑦ ᐊᓯᓐᖑᖅᑕᐅᕙᓪᓕᐊᓂᖏᑦ 

ᐊᒃᓱᕈᕐᓇᖅᑐᑦ. 

 

ᐊᒥᓱᑦ ᐱᓕᕆᐊᖑᓯᒪᔪᑦ ᑐᐊᕕᕐᓇᖅᑐᒃᑰᒃᖢᑎᒃ ᐊᒻᒪ 

ᑖᒃᑯᐊ ᑳᓐᑐᕌᒃᑯᑦ ᐊᑐᕆᐊᓖᑦ ᐃᓚᖏᑦ, NNI-ᑯᓪᓗ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ 

ᐊᐱᖅᑯᑎᒋᖃᑦᑕᖅᑲᐅᓪᓗᑎᒍ. ᐅᓇ ᑐᑭᖃᓕᖅᑐᖅ 

ᒐᕙᒪᒃᑯᓐᓂ ᖃᓂᖃᖅᑎᕗᑦ ᐊᒃᓱᕈᒃᑲᓐᓂᕐᓕᑦ. 

ᐋᖅᑭᒋᐊᕆᐊᖃᖅᑐᑦ ᐊᒥᓲᓕᕐᒪᑕ. ᒫᓐᓇᐅᔪᕐᓗ 

ᖃᓂᖃᖅᑎᑕᐅᒃᑲᓐᓂᕆᐊᖃᒻᒪᕆᓕᒃᖢᑎᒃ ᑖᒃᑯᐊ.  

 

ᐊᒻᒪ ᐃᑉᐸᒃᓵᓂ ᑐᓴᖅᑎᑕᐅᖅᑲᐅᓪᓗᑕ 

ᖁᐊᖅᓵᕐᓇᒐᓚᒃᖢᓂ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᖃᖅᖢᓂ ᑕᐃᒃᑯᐊ Audit ᐱᔭᐅᓚᐅᖅᑑᒐᓗᐊᑦ 

ᓈᒻᒪᖏᒻᒪᑕ. Assembly ᐅᕙᓂ 

ᐋᖅᑭᒃᓱᐃᓚᐅᖅᖢᑎᒃ ᐊᑐᓕᖁᔭᐅᔪᓂᒃ 

ᐃᒡᓗᓕᕆᔨᕐᔪᐊᑉ ᒥᒃᓵᓄᑦ Auditor General ᐊᒻᒪ 

Independent Audit.  

 

ᑖᓐᓇ ᒥᓂᔅᑐᖑᔪᖅ ᐅᖃᓕᕆᓪᓗᓂ ᑕᐃᒃᑯᐊᒍᒃ 

ᓈᒻᒪᓚᐅᖏᒻᒪᑕ audit-ᑕᐅᒃᑲᓐᓂᕐᓂᐊᓕᖅᑐᖅ. 

ᖃᓂᖃᖅᑎᕗᑦᑐᕐᖑᓇ ᐃᓚᐅᔾᔫᒥᓚᐅᕐᓕ 

ᑕᒪᒃᑯᓂᖓ ᐃᓚᖏᑦ ᑕᒫᓐᖓᑐᐃᓐᓇᐅᔮᖅᑐᖅ ᓲᕐᓗ 

ᑲᑎᒪᔨᓂᒃ ᐊᑐᕈᓐᓃᒃᖢᓂ ᒥᓂᔅᑕ ᐅᖃᓕᖅᖢᓂ 

ᑖᓐᓇ ᐅᕙᖓ ᑎᓕᔭᕋ ᐋᑐᕚᒥᐅᑦ ᐸᓯᖅᑳᖅᖢᓂᒋᑦ. 

ᑖᒃᑯᐊ ᖃᓂᖃᖅᑎᕗᑦ ᐅᔾᔨᖅᑐᕐᔫᒥᓚᐅᕐᓕᑦ 

ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐃᒪ ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓂ ᓇᒻᒪ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᒃ. ᒥᓂᔅᑕ ᔭᐃᒥᓯ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 282 - 

3(3): ᓯᓚᐅᑉ ᐊᓯᔾᔨᕐᓂᖓ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑭᐅᔾᔪᑎᖃᕈᒪᔪᖓ 

ᐊᐱᖅᑯᑕᐅᓚᐅᖅᑐᒥᒃ ᕖᕗᐊᕆ 29-ᖑᑎᓪᓗᒍ 

ᐊᑯᓪᓕᕐᒥᐅᓂ ᐊᐱᖅᑯᑕᐅᔪᖅ. ᑕᐃᓐᓇ 

ᐊᐱᕆᓚᐅᕐᒪᑦ ᒥᓂᔅᑕ ᐅᖃᕈᓐᓇᕐᒪᖔᑦ ᖃᖓ 

ᑕᒪᓐᓇ ᖃᓄᖅᑑᕈᑕᐅᓂᐊᖅᑐᖅ 

ᓴᖅᑭᑎᑕᐅᓂᐊᕐᒪᖔᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ.  

 

ᐅᖃᖅᑏ, ᑕᐃᒪ ᐅᖃᐅᑎᒍᒪᔭᕋ ᒪᓕᒐᓕᐅᖅᑏᑦ 

ᑕᐃᒪ ᓂᕆᐅᒃᑐᒍᑦ ᑖᒃᑯᐊ ᐸᕐᓇᐅᑕᐅᔪᑦ 

ᐱᐊᓂᒃᑕᐅᓂᐊᕐᒪᑕ ᐊᕐᕌᒍᒥ 2012-13 ᐊᒻᒪᓗ 

ᓴᖅᑭᑎᑕᐅᓕᕐᓗᑎᒃ. ᑕᐃᒪᓐᓇᖃᐃ ᑕᕝᕙ 

ᑭᐅᑦᑎᐊᕋᓗᐊᖅᐸᕋ ᐊᐱᖅᑯᑕᐅᓚᐅᖅᑐᖅ. 

ᖁᔭᓐᓇᒦᒃ, ᐅᖃᖅᑎ.  



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓇᒻᒪ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓄᓇᓕᖕᓂᑦ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ, ᒥᓂᔅᑕ ᑯᓱᒐᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 289 - 

3(3): ᐃᑭᑦᑐᓕᕆᓂᕐᒧᑦ ᕿᒥᕐᕈᓂᐅᕙᒃᑐᑦ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑭᐅᔾᔪᑎ ᐊᐱᖅᑯᑕᐅᓚᐅᖅᑐᒧᑦ 288-

3(3). ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ 

ᐃᖃᓗᖕᓄᑦ, ᒥᔅ ᐃᐊᓪᒧᑦ. ᒫᑦᓯ 1, 2012-ᒥ, 

ᐱᔾᔪᑎᖃᖅᖢᓂ ᑖᒃᑯᓂᖓ ᐃᑯᐊᓪᓚᒃᑐᓕᕆᓂᐅᑉ 

ᒥᒃᓵᓄᑦ ᕿᒥᕐᕈᓂᐅᖃᑦᑕᖅᑐᓂᒃ. ᐅᖃᖅᑎᑦᑎᔩ, 

ᑖᓐᓇ ᑭᐅᔾᔪᑎ ᑕᑭᖕᒪᑦ ᐃᓗᓕᖃᐅᖅᑐᓂᓗ 

ᐊᒥᓱᓂᒃ. ᐊᐱᕆᕗᖓ ᑖᓐᓇ ᐅᖃᓕᒫᖅᑕᐅᓯᒪᔪᑐᑦ 

ᐃᓕᔭᐅᓯᒪᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑲᑎᒪᔨᐅᔪᖅ ᐊᒥᑦᑐᕐᒥᑦ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 324 - 3(3): ᐊᖑᓇᓲᑎᑦ 

ᐊᓯᑖᖅᑎᑕᐅᓂᖏᑦ ᐊᖑᓇᓱᒃᑎᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓐᓄᓴᒃᑯᑦ ᓂᕈᐊᖅᑕᐅᕕᒋᓯᒪᔭᓐᓂ ᐃᒡᓗᓕᒃᒥᓗ, 

ᓴᓂᕋᔭᖕᒥᓗ. ᐅᓇ ᐅᖃᖅᑎᑦᑎᔩ, ᐊᐱᕆᔪᒪᓪᓗᒍ 

ᒥᓂᔅᑐᒋᔭᐅᔪᖅ ᐊᕙᑎᓕᕆᓂᕐᒧᑦ. ᑕᐃᒪ ᑐᓴᐅᒪᒐᑦᑕ 

ᑕᕝᕙᓂ ᐃᒡᓗᓕᒃᒥ ᐆᒃᑲᕈᔾᔭᐅᔪᖃᓚᐅᕐᒪᑦ 

ᐃᑉᐸᒃᓴᐅᖅᑰᖅᑐᖏᓐᓇ ᐅᖓᓕᐊᓂᓗᑭᐊᖅ. ᐊᒻᒪᓗ 

ᑕᐃᒪᓐᓇᐃᓕᓵᖏᖦᖢᑎᒃ ᖃᑦᓯᑲᓪᓚᐃᑭᐊᖅ 

ᐊᕐᕌᒍᑕᒫᑦ ᑕᒪᒃᑯᓄᖓ ᐊᑦᑕᓇᖅᑐᓄᑦ 

ᐊᖑᓇᓲᑎᒋᕙᑦᑕᒥᓐᓄᑦ ᑕᒪᒃᑯᓄᖓ ᐃᖏᕐᕋᔾᔪᑎᓄᑦ 

ᐱᓗᐊᓐᖑᐊᖅᑐᒥᒃ ᔭᒐᐃᔪᖃᖃᑦᑕᕐᒪᑦ 

ᐊᖑᓇᓱᒃᖢᑎᒃ. 

 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᐊᐱᕆᒍᒪᒐᓗᐊᖅᐸᕋ 

ᑖᒃᑯᐊ ᐊᕙᑎᓕᕆᔨᒃᑯᑦ ᖃᓄᐃᓕᖓᔪᒥᒃ ᓲᕐᓗ, 

ᐃᑲᔫᑎᒃᓴᓂᒃ ᐱᖃᕐᒪᖔᑕ ᑕᒪᒃᑯᓄᖓ ᐊᑭᑐᔫᑎᓄᑦ 

ᐱᓗᐊᖅᑐᒥᒃ ᐊᖑᓇᓲᑎᐅᕙᑦᑐᓄᑦ 

ᐃᖏᕐᕋᔾᔪᑎᓄᓪᓘᓐᓃᑦ, ᖁᔾᔫᑏᓪᓘᓐᓃᑦ, 

ᐊᓯᖏᓪᓘᓐᓃᑦ ᑕᒪᒃᑯᐊ ᐱᔭᕆᐊᑭᓐᖏᑦᑐᑦ 

ᐊᓯᔾᔨᖅᑕᐅᓇᓱᒋᐊᒃᓴᖅ. ᐅᖃᖅᑎ, ᑖᓐᓇ 

ᑐᑭᓯᕝᕕᒋᔪᒪᕙᕋ ᐃᑲᔫᑎᑕᖃᕐᒪᖔᑦ ᑕᒪᒃᑯᓄᖓ 

ᐊᖑᓇᓱᒃᐸᒃᑐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑕᓕᕆᓂᕐᒧᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒃᑕᐅᖅ ᐊᓐᓄᕌᖃᑎᒐ 

ᐊᐱᕆᔪᖅ. ᐄ, ᑕᒪᒃᑯᓄᖓ ᐱᓂᕐᓗᒃᑐᖃᖅᑎᓪᓗᒍ 

ᓇᖕᒥᓂᖅ ᐱᔭᕆᓐᖏᑕᒧᑦ ᐱᑕᖃᖅᑑᒐᓗᐊᖅ 

ᑐᒃᓯᕌᒃᓴᓂᒃ ᑕᐃᒪᐃᑦᑐᓄᑦ ᐱᓂᕐᓗᒃᑐᖃᖅᑎᓪᓗᒍ 

ᑕᕝᕙᓐᖓᑦ ᐊᕙᑎᓕᕆᔨᒃᑯᓐᓂ ᑐᒃᓯᕌᒃᓴᓂᒃ 

ᐊᑐᐃᓐᓇᐅᑎᑦᓯᔪᒍᑦ. ᑭᓯᐊᓂ ᑕᐃᒃᑯᐊ 

ᑕᑕᑎᕆᐊᓕᑦ ᑕᑕᑎᖅᐸᑕ ᓈᒻᒪᒋᔭᐅᒃᐸᑕ 

ᐅᑎᖅᑎᑦᓯᕕᐅᒐᔭᕐᒥᔪᑦ ᐃᒫᒃ ᐅᑎᖅᑎᑦᓯᑐᐃᓐᓇᕐᓗᑕ 

ᐃᒫᒃ ᑮᓇᐅᔭᓂᒃ ᐊᑭᓖᑐᐃᓐᓇᕐᓗᑕ ᐱᒐᔭᖏᒻᒥᒐᑦᑕ. 

ᐆᒃᑐᖅᑐᖃᕈᓐᓇᖅᑐᖅ ᑕᕝᕙᓐᖓᑦ 

ᐊᕙᑎᓕᕆᔨᒃᑯᓐᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑎᓂ ᓯᕗᓪᓕᖅᐹᒥ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᐊᕙᑎᓕᕆᓂᕐᒧᑦ ᐊᓐᓄᕌᖃᑎᒑᓯᑦ. ᐅᖃᖅᑎ, 

ᑖᒃᑯᐊᖃᐃ ᓇᓗᓇᐃᒃᑲᓐᓂᕈᓐᓇᖅᐸᐃᑦ ᖃᓄᖅ 

ᓲᕐᓗ ᖃᓄᐃᒃᑯᑎᒃ ᑕᐃᒪ ᐃᓇᖏᖅᑕᐅᔪᓐᓇᖅᐸᑦ 

ᐅᕝᕙᓘᓐᓃᑦ ᐃᑲᔫᓯᖅᑕᐅᔪᓐᓇᖅᐸᑦ. ᑖᒃᑯᐊ 

ᐃᒪᓐᓇᓘᓐᓃᑦ ᑭᕕᔨᑳᓪᓚᖕᓂᕈᑎᒡᓘᓐᓃᑦ ᓯᑯᒃᑯᑦ 

ᐊᖑᓇᓱᒡᓗᑎᒃ ᐅᕝᕙᓘᓐᓃᑦ ᐆᒃᑲᕈᔾᔭᐅᒍᑎᒃ 

ᑕᐃᒃᑯᐊᓗ ᐱᔭᐅᔾᔮᕈᓐᓃᖅᑐᑦ ᓇᓗᓇᕈᓐᓃᕈᑎᒃ 

ᖃᓄᐃᓕᖓᓗᑎᒃ ᑖᒃᑯᐊ. ᐃᒪᓐᓇᖔᕐᖓᐃ ᐅᖃᖅᑎ 

ᐊᐱᕆᖔᓚᐅᕐᓚᖓ ᖃᓄᐃᓕᖓᒍᑎᒃ 

ᐃᑲᔪᖅᑕᐅᔪᓐᓇᕋᔭᓐᖏᓚᑦ ᑕᒪᒃᑯᐊ ᔭᒐᐃᔪᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ ᒥᔅᑕ ᑕᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ. ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᕆᕙᕋ ᑕᐃᓐᓇ ᓂᕈᐊᖅᑕᐅᓯᒪᖃᑎᒐ. 

ᑕᐃᒫᒃ ᐊᐱᕆᑦᓯᐊᖅᑐᖅ ᖃᓄᐃᓕᖓᒍᑎᒃ 

ᐱᔪᓐᓇᕋᔭᖏᒻᒪᖔᑕ. ᐱᔮᕆᕈᔪᖅᑰᔨᓗᓂ 

ᐊᓯᐅᔨᓐᓂᖅᐸᑦ ᐱᔪᓐᓇᕋᔭᖏᑦᑐᖅ ᐊᒻᒪᑦᑕᐅᖅ 

ᑕᐃᒫᒃ ᑖᒃᑯᐊ ᐱᓯᒪᔪᓐᓇᓚᐅᕋᓗᐊᕐᓗᓂᒋᑦ 

ᐱᖁᑎᓂ ᖁᔭᓈᑐᐃᓐᓇᕐᓂᖅᐸᒋᓪᓘᓐᓃᑦ 

ᐱᔪᓐᓇᕋᔭᖏᑦᑐᖅ ᐊᒻᒪᑦᑕᐅᖅ ᐊᓯᖏᓐᓄᑦ. 

ᑕᒪᐅᓐᖓ ᐊᒥᓲᓐᖏᑦᑑᒐᓗᐊᓄᑦ ᑮᓇᐅᔭᒥᒃ 

ᑐᒃᓯᕋᖅᑐᖃᕈᓐᓇᓲᖑᖕᒪᑦ. ᑕᒻᒪᖅᐳᖓᓗᑭᐊᖅ ᑕᒫᓂ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$10,000-ᒦᑐᐃᓐᓇᖅᑰᖅᑑᒐᓗᐊᑦ ᑮᓇᐅᔭᑦ 

ᐱᕕᐅᓲᑦ. ᑕᐃᒪᓐᖓᓕ ᐱᕕᐅᖃᑦᑕᖅᓯᒪᔪᖅ ᑖᓐᓇ 

ᐆᒃᑲᕈᔾᔭᐅᓪᓗᑎᒃ ᐊᓯᐅᔨᔪᖃᕌᖓᑦ ᐱᖁᑎᒥᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᖏᓕᖓᓂ ᐃᓚᒋᐊᕈᑎ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎ. ᓇᓗᓇᓐᖏᑦᑐᖅ 

ᐅᖃᖅᑎ ᑖᓐᓇ ᒥᓂᔅᑕ ᑐᓴᐅᒪᑎᑦᓯᔪᖅ ᑕᒪᑯᓂᖓ 

ᐊᖑᓇᓱᒃᑐᑦ ᑲᑐᔾᔨᖃᑎᒌᖏᓐᓂᒃ ᑕᒪᒃᑯᓂᖓ 

ᐱᓕᕆᓇᓱᖕᓂᐊᖅᑕᓂ. ᐅᖃᖅᑎ, ᐅᓇ ᐊᐱᖅᑯᑎᒐ 

ᑖᔅᓱᒧᖓ ᒥᓂᔅᑕᒧᑦ ᖃᐅᔨᒪᑦᑎᐊᖅᑐᖅ ᑕᒫᓂ 

ᓄᓇᕗᒻᒥᐅᑎᒍᑦ ᑕᒪᒃᑯᐊ ᐊᖑᓇᓱᒃᐸᒃᑐᑦ 

ᐃᑲᔫᓯᐊᖅᑕᐅᓯᖃᑦᑕᕐᒪᑕ ᑐᓐᖓᕕᒃᑯᑎᒍᑦ ᓲᕐᓗ 

ᖃᔅᓰᓐᓇᐅᒐᓗᐊᓂᒃ ᐊᕐᕌᒍᑕᒫᑦ ᑐᓐᖓᕕᒃᑯᑦ 

ᒪᓂᑎᑦᑎᖃᑦᑕᕐᒪᑕ ᐃᑲᔫᑕᐅᓂᐊᖅᑐᓂᒃ 

ᐊᖑᓇᓲᑕᐅᓂᐊᖅᑐᓂᒃ.  

 

ᐅᖃᖅᑎ, ᑕᒪᒃᑯᐊ ᐊᓯᐅᕙᒃᖢᑎᓪᓗ ᓱᕋᒃᐸᒃᖢᑎᒡᓗ 

ᖃᖓᑐᐃᓐᓇᑦᖏᓛᒃ ᐊᑐᕐᕕᒃᓴᖓ 

ᐃᓱᓕᓐᖏᐊᓗᒃᑎᓪᓗᒍ ᐊᑐᕈᓐᓇᐃᓕᓲᖑᖕᒪᑕ. 

ᑖᓐᓇᖃᐃ ᐱᓕᕆᕝᕕᐊᓂ ᑖᑦᓱᒪ ᒥᓂᔅᑕᐅᑉ 

ᓇᓪᓕᐅᒃᑯᒫᕈᑎᖃᖅᐳᖅ ᐅᕝᕙᓘᓐᓃᑦ 

ᓇᓪᓕᐅᒃᑯᒫᑎᒍᑦ ᐊᖑᓇᓱᒃᑐᑦ ᐃᑲᔪᖅᑕᐅᔪᓐᓇᖅᐸᑦ 

ᑕᒪᒃᑯᓄᖓ ᓇᓪᓕᐅᒃᑯᒫᖃᕆᐊᖃᕋᔭᕈᑎᒃ 

ᓇᓪᓕᐅᒃᑯᒫᖅᑖᕈᑎᓂᒃ ᓲᕐᓗ 

ᐊᑐᖅᑎᑦᑎᓂᖅᓴᐅᓇᓱᐊᕈᑎᒃ ᐊᖑᓇᓲᑕᐅᕙᑦᑐᓂᒃ. 

ᑖᓐᓇᖃᐃ ᐅᖃᖅᑎᑦᑎᔩ, ᐱᓕᕆᕝᕕᐊ 

ᑕᐃᒪᓐᓇᐃᑦᑐᒥᒃ ᑲᒪᔨᐅᕗᖅ ᐅᕝᕙᓘᓐᓂᑦ 

ᐃᑲᔪᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᐊᓐᓄᕌᖃᑎᒐ 

ᑕᐹᕐᔪᒃ. ᑕᐃᒃᑯᐊ ᖃᐅᔨᒪᔭᐅᖕᒪᑕ 

ᐱᓇᓱᒃᑕᐅᔪᓐᓇᖃᑦᑕᖅᓯᒪᔪᑦ ᐊᑐᖅᑕᐅᖃᑦᑕᖅᓯᒪᔪᑦ 

ᑭᒃᑯᑐᐃᓐᓇᕐᓂᒃ ᓇᑭᓐᖔᑐᐃᓐᓇᖅᑐᓂᒃ ᐊᒻᒪᓗ 

ᐱᔭᐅᓚᐅᖅᐸᒃᑐᑎᒃ, ᐱᔭᐅᓐᖏᓚᐅᖅᐸᒃᑐᑎᒃ 

ᐱᖕᒥᔫᒐᓗᐊᑦ ᑭᓯᐊᓂ 

ᑐᒃᓯᕋᐅᑎᒃᑰᕆᐊᖃᖅᑐᐃᓐᓇᐅᖕᒪᑕ ᑕᒪᒃᑯᐊ 

ᐱᔭᒃᓴᐅᔪᑦ ᐊᑐᐃᓐᓇᐅᑎᑕᐅᔪᑦ.  

 

ᐄ, ᓇᓪᓕᐅᒃᑯᒫᕐᓕ ᑖᓐᓇ ᑲᒪᒋᓐᖏᑕᕗᑦ. 

ᓇᖕᒥᓂᕐᓕ ᑕᒪᒃᑯᐊ ᓇᓪᓕᐅᒃᑯᒫᖃᕈᑎᒃ 

ᐱᐅᓂᖅᓴᐅᖕᒪᑕ. ᓇᓪᓕᐅᒃᑯᒫᖃᖅᑎᓐᖏᑕᕗᑦ 

ᑭᓯᐊᓂ ᑐᒃᓯᕌᒃᓴᖅ ᑕᕝᕙᑐᐊᖅ ᑮᓇᐅᔭᑦ 

ᐊᑐᐃᓐᓇᐅᑎᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᑖᓐᓇᐃᓛᒃ ᓇᓗᓇᓐᖏᑎᐊᒻᒪᕆᒃᑐᒥᒃ 

ᑭᐅᔭᐅᔾᔪᑎᒋᔪᒪᓂᐊᖅᐸᕋᓘᓐᓃᑦ ᑎᑎᖅᑲᑎᒍᑦ. 

ᑖᓐᓇ $10,000.00-ᓚᕆᐅᒐᓗᐊᕐᒪᖔᑦ 

ᐃᑲᔫᑕᐅᔪᓐᓇᖅᑐᖅ. ᑖᓐᓇ ᐅᓄᓐᖏᓗᐊᓪᓚᕆᒃᑐᖅ 

ᑕᒪᒃᑯᓄᖓᓕ ᐊᖑᓇᓲᑕᐅᓂᐊᖅᑐᓄᑦ ᓲᕐᓗ 

ᓯᑭᑑᓄᓪᓗ ᐊᓯᖏᓪᓗ ᐊᕙᓂᐊᓗᒃ 

ᐊᑭᖃᓕᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᑖᓐᓇ ᐊᐱᕆᒃᑲᓐᓂᕈᒪᓪᓗᒍ ᑕᒪᒃᑯᐊ 

ᐊᖑᓇᓱᒃᐸᒃᑐᑦ ᐅᒥᐊᒃᑯᓪᓘᓐᓃᑦ ᓯᑭᑑᒃᑯᓪᓘᓐᓃᑦ 

ᐊᓯᖏᓪᓘᓐᓃᑦ. ᑕᒪᒃᑯᐊ ᓲᕐᓗ ᒪᑯᐊ 

ᐊᐅᓚᕈᔾᔨᕙᑦᑐᓪᓕ ᓲᕐᓗ 

ᓇᓪᓕᐅᒃᑯᒫᖃᖅᑎᑕᐅᕙᓚᐅᖅᑐᑦ ᖃᐅᔨᒪᓪᓗᒋᑦ 

ᒫᓐᓇ ᖃᓄᐃᓕᖓᓪᓚᑦᑖᓕᕐᒪᖔᑦ.  

 

ᐅᖃᖅᑎᑦᑎᔩ, ᑖᒃᑯᐊᖃᐃ ᐊᕙᑎᓕᕆᔨᒃᑯᑦ 

ᑕᒪᑐᒥᖓ ᐅᖃᖃᑎᖃᖅᓯᒪᓐᖏᓚᑦ 

ᑐᓐᖓᕕᒃᑯᓐᓄᓪᓘᓐᓃᑦ ᐊᓯᖏᓐᓄᓪᓘᓐᓃᑦ 

ᐊᖑᓇᓱᒃᐸᒃᑐᓄᑦ. ᑕᒪᒃᑯᐊ ᓇᓪᓕᐅᒃᑯᒫᒃᑯᑦ 

ᐊᖑᓇᓱᒃᑐᑦ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕᓘᓐᓃᑦ. 

ᑕᒪᒃᑯᐊ ᓱᕐᓗ ᐱᔭᕆᐊᑐᔪᕈᓘᖕᒪᑦ 

ᓇᓪᓕᐅᒃᑯᒫᖅᑖᕋᓱᐊᖅᖢᓂ ᖃᓄᑐᐃᓐᓇᖅ.  

 

ᐆᒪᔪᕐᓂᐊᖅᑎᒃᑯᑎᒍᓪᓘᓐᓃᑦ ᓇᐅᒃᑯᒃᑭᐊᖅ. 

ᑖᒃᑯᐊᖃᐃ ᕿᒥᕐᕈᔪᓐᓇᖅᐳᑦ ᑖᒃᑯᐊ ᐊᖑᓇᓱᒃᐸᒃᑐᑦ 

ᐱᒻᒪᕆᐅᖕᒪᑕ ᓄᓇᑦᑎᓐᓂ ᑖᒃᑯᐊ ᖃᓄᒃᑲᓐᓂᖅ 

ᐃᑲᔪᖅᑕᐅᔪᓐᓇᖅᐸᑦ ᔭᒐᐃᔪᒥᓂᐅᓐᓂᖅᐸᑕ 

ᑕᒪᒃᑯᓂᖓ ᐱᔾᔪᑎᓪᓚᕆᖕᒥᓂᒃ ᐊᒻᒪᓗ 

ᐆᒪᓇᓲᒃᑎᓪᓚᕆᒥᓄᑦ ᐱᔪᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᓕᕆᔨᒃᑯᓐ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᓐᓇ ᑎᑎᖅᑲᑎᒍᓪᓘᓐᓃᑦ 

ᑐᓴᖅᑎᑦᑐᓐᓇᖅᑕᕗᑦ ᑖᓐᓇ ᑮᓇᐅᔭᖅ 

ᖃᑦᓯᐅᔪᓐᓇᕐᒪᖔᑦ. ᑭᓯᐊᓂ ᑐᒃᓯᕋᓕᕈᑎᒃ ᑖᒃᑯᐊ 

ᑎᑎᖅᑕᐃᓐᓇᑦᑎᐊᕆᒃᐸᒋᑦ ᐱᐅᒐᔭᕐᒥᔪᖅ 

ᐊᖏᖅᑕᐅᔪᐃᓐᓇᐅᓂᐊᕐᓂᖏᒃᑲᓗᐊᖅᐸᑕ 

ᑎᑎᖅᑕᐃᓐᓇᕆᓗᒋᑦ ᐊᓯᐅᔨᔭᓕᒫᓂ 

ᓈᒻᒪᑦᑎᐊᖅᑐᖅ. 

 

ᓇᓪᓕᐅᒃᑯᒫᓂᒃ ᐅᖃᖃᑎᖃᖅᓯᒪᖕᒪᖔᑦᑕ 

ᑐᓐᖓᕕᒃᑯᓐᓂᑦ. ᑕᒪᓐᓇ 

ᓇᓪᓕᐅᒃᑯᒫᖃᖅᑎᑦᑎᓂᖏᓛᖅ ᐱᔭᕆᐊᑐᔪᖅ 

ᓇᖕᒥᓂᖅ ᖃᐅᔨᒪᔭᕋ. ᑭᓯᐊᓂ ᓇᖕᒥᓂᓖᑦ ᑕᒪᒃᑯᐊ 

ᑕᒪᑐᒥᖓ ᖃᐅᔨᒪᔭᕆᐊᖃᕐᒥᖕᒪᑕ 

ᓇᓪᓕᐅᒃᑯᒫᖃᕋᓱᖕᓂᕐᒥᒃ. 

ᓇᓪᓕᐅᒃᑯᒫᖃᕈᒪᖏᑦᑐᓪᓗ ᓇᓪᓕᐅᒃᑯᒫᖃᕈᒪᔪᓪᓗ 

ᑕᐃᒪᐃᓲᖑᓂᖏᓐᓄᑦ.  

 

ᐄ, ᑖᒃᑯᐊ ᑐᒃᓯᕋᖃᑦᑕᕐᓕᑦ 

ᐊᖏᖅᑕᐅᓂᐊᕐᕋᓗᐊᕈᑎᒃ, 

ᐊᖏᖅᑕᐅᓂᐊᖏᒃᑲᓗᐊᕐᓗᑎᒃ 

ᑐᓴᖅᑎᑕᐅᖃᑦᑕᓂᐊᖅᑐᑦ ᓱᒻᒪᑦ 

ᐊᖏᖅᑕᐅᖏᒻᒪᖔᕐᒥᒃ. ᐊᑐᐃᓐᓇᖅᑕᖃᒻᒪᑦ 

ᑕᐃᒪᐃᑦᑐᓂᒃ ᑭᓯᐊᓂ ᓇᓪᓕᐅᒃᑯᒫᑦ ᑖᒃᑯᐊ 

ᐅᕙᒍᓪᓕ ᑲᒪᒋᖏᑕᕗᑦ ᖃᐅᔨᒪᔭᖓ. ᑭᓯᐊᓂ 

ᑕᐃᒃᑯᑎᒎᓇ ᑎᑎᕋᓐᓂᐊᖅᑕᑎᒍᑦ ᑭᐅᔾᔪᑎᓂᒃ 

ᐃᓚᓕᐅᑎᓯᒪᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒥᐅᖅ, ᒥᔅ ᐅᒡᔪᒃ. 

ᐊᕐᓇᓄᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᓯᔩ. 

ᓇᑦᓯᓕᖕᒥᐅᑕᓪᓗ ᐅᑉᓗᒃᑰᖅᖢᒋᑦ, ᐅᑉᓛᒃᑰᒃᖢᒋᑦ. 

(ᑐᓵᔨᑎᒍᑦ) ᐊᐱᕆᔪᒪᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ. ᐅᖃᖅᑏ, ᒫᓐᓇᕋᑖᖅ 

ᖃᐅᔨᓴᕐᓂᖅᑕᖃᓚᐅᕐᒪᑦ ᓂᕈᐊᖅᑕᐅᕕᒋᓯᒪᔭᓐᓂ. 

ᓄᓇᓕᐅᔪᖅ ᐱᑕᖃᓚᐅᕐᒪᑦ 65-ᓂᒃ 

ᐊᐃᑉᐸᖃᖏᑦᑐᓂᒃ ᐊᒻᒪᓗ 124-ᖏᓐᓂ 

ᕿᑐᕐᖓᖃᖅᓱᑎᑦ ᐃᒻᒪᖃ ᒪᕐᕉᖕᓂᓪᓘᓐᓃᑦ 

ᐱᖓᓱᓂᒡᓘᓐᓃᑦ ᐊᑐᓂ ᕿᑐᕐᖓᖃᖅᑐᑦ 

ᐊᐃᑉᐸᖃᓐᖏᑦᓱᑎᑦ ᑲᒪᔨᐅᖃᑦᑕᕐᒪᑕ 

ᐱᔭᕆᑐᓈᖅᓯᖃᑦᑕᖅᓱᑎᒡᓗ ᐃᓚᖏᑦ. ᖃᓄᕐᓕᑭᐊᖅ 

ᐃᑲᔪᖅᓱᖅᑕᐅᒍᓐᓇᖅᐸᑦ ᑕᒪᒃᑯᐊ ᐊᐃᑉᐸᖃᓐᖏᑦᑐᑦ 

ᕿᑐᕐᖓᖃᐅᖅᓱᑎᑦ ᐊᒃᓱᕈᖅᑐᑦ ᑕᒪᒃᑯᓄᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᒡᔪᖅ. ᑖᓐᓇ 

ᑐᓴᖅᑎᒍᒥᓇᕋᔭᖅᑐᖅ ᑐᓴᕈᒥᓇᕋᔭᖅᑐᖅ ᑕᒪᓐᓇ 

ᐅᖃᖅᑏ, ᐊᒥᓱᓂᑦ ᓄᓇᓕᖕᓂ ᒪᒃᑯᒃᑐᐃᑦ ᐊᕐᓇᐃᑦ 

ᐊᓈᓇᐅᖕᒪᑕ ᐊᐃᑉᐸᖅᑖᖅᓯᒪᓐᖏᑦᓱᑎᑦ ᐊᒻᒪᓗ 

ᕿᑐᕐᖓᐅᕆᐅᕆᐊᒃᓴᖅ ᓇᓗᓗᑎᑦ. 

ᐃᓕᓴᐃᒍᑕᐅᒍᓐᓇᕋᔭᖅᑐᒃᓴᐅᖕᒥᔪᖅ ᑕᒪᓐᓇ 

ᐊᓈᓇᒋᔭᐅᓕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐅᒡᔪᖅ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᖃᐅᔨᓴᓚᐅᖅᑕᕗᑦ ᓈᓴᐃᔨᕐᔪᐊᒃᑯᓐᓂ ᑲᓇᑕᒥ 

ᑭᒡᓕᓯᓂᐊᖅᑎᓂ ᐊᒥᓱᕖᓐᖓᐅᖕᒪᑕ ᑕᒫᓂ 

ᐊᐃᑉᐸᖃᓐᖏᑦᑐᑎᑦ ᕿᑐᕐᖏᐅᖃᑦᑕᖅᑐᓄᑦ. ᓱᓕᕙ 

ᑖᓐᓇ ᓄᓇᓕᒃ ᑖᓐᓇ ᖁᑦᑎᖕᓂᖅᐹᖑᕙ ᑲᓇᑕᒥ? 

ᑐᓴᖅᑎᓚᐅᓐᖏᓐᓇᑦᑎᒋ ᒪᒥᐊᓐᓂᕋᓚᐅᖅᑐᑦ. 

ᐃᓛᓐᓂᓚᐅᓱᖓᒃᑯᑦ ᓯᖓᐃᓕᓲᖑᖕᒪᑕ ᐊᕐᓇᐃᑦ 

ᕿᓚᓈᓐᖏᒃᑲᓗᐊᖅᖢᑎᑦ. ᖃᓄᕐᓕ 

ᐅᖃᐅᔾᔪᖅᑕᐅᒍᓐᓇᓲᖑᕙᑦ ᓇᓗᔪᓄᑦ 

ᐊᓈᓇᓐᖑᕐᓂᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᒃ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᒥᔅ ᐅᒡᔫᑉ 

ᓈᒻᒪᓈᖅᓯᓪᓗᐊᖅᑐᖅ. ᓄᓇᓕᑦᑎᓐᓂ 

ᐋᓐᓂᐊᓯᐅᑎᒃᑯᕕᖃᕋᑦᑕ ᐊᒻᒪᓗ 

ᐋᓐᓂᐊᓯᐅᑎᖃᐅᖅᓱᑎᑦ ᐊᒻᒪᓗ 

ᐃᓄᓕᕆᔨᖃᐅᖅᖢᑎᑦ. 

 

ᑖᒃᑯᐊ ᐃᓄᖃᐃᓐᓇᐅᔭᕋᓱᐊᖅᑐᑦ 

ᐃᑲᔪᖅᓱᖅᑎᐅᖃᑦᑕᖅᑐᓄᑦ ᓄᓇᓕᖕᓂ 

ᐊᒻᒪᓗᑦᑕᐅᖅ ᐊᓯᖏᑦ ᐃᑲᔪᕈᓐᓇᖅᑐᓂᒃ 

ᐱᑕᖃᐅᕐᒥᔪᖅ ᐃᖅᑲᓇᐃᔭᖅᑎᑦᑎᓐᓂ ᐅᐸᒃᑕᐅᒍᑎᒃ 

ᐃᑲᔪᕋᓱᐊᕈᓐᓇᕐᓂᐊᖅᑐᑦ ᐊᓯᖏᓐᓄᑦ 

ᐅᖃᐅᔾᔪᖅᑎᖃᓐᖏᑦᑎᐊᖅᐸᑕ. ᑭᒃᑰᒻᒪᕆᖕᒪᖔᑕ 

ᐅᖃᐅᓯᕆᒍᓐᓇᓐᖏᑕᕋᓗᐊᒃᑲ 

ᐅᖃᐅᔾᔪᐃᔨᐅᖃᑦᑕᖅᑐᑦ ᓄᓇᓕᖕᓂ ᑕᐃᒪᓐᖓᓂᑦ 

ᐅᐸᒡᕕᒃᓴᖅᑕᖃᐅᕈᓐᓇᓲᖑᔪᑦ ᑭᒃᑯᑐᐃᓐᓇᕐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐅᒡᔪᒃ.  

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᓇ 

ᓯᖓᐃᔪᖅ ᖁᕕᐊᓱᓐᖏᓕᓲᖑᖕᒪᑦ ᐊᒻᒪᓗ 

ᕿᓚᒥᕈᓗᒃ ᖁᕕᐊᓱᒍᓐᓃᖅᑕᓲᖑᓪᓗᑎᑦ. ᑕᒪᒃᑯᐊ 

ᓯᖓᐃᔪᓂᒃ ᐸᖅᑭᔨᖃᕈᓐᓇᖅᐳᖅᑲᐃ 

ᐃᑲᔪᖅᓴᖅᑎᖃᕈᓐᓇᖅᐳᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᒃ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗᑦᑕᐅᖅ ᖁᔭᓕᖕᒥᔭᕋ ᒥᔅ ᐅᒡᔪᖅ 

ᐊᐱᖅᑯᑎᖓᓄᑦ. ᐊᖏᖃᑎᒋᑦᑎᐊᖅᑕᕋ 

ᓯᖓᐃᓕᖅᖢᑎᑦ ᕿᑐᕐᖓᑖᕐᓂᐊᓕᖅᑐᖅ 

ᓯᕗᓪᓕᖅᐹᒥ ᐱᓗᐊᓐᖑᐊᖅᑐᒥ ᐃᓱᒫᓗᖕᓇᓲᖑᖕᒪᑦ 

ᐊᒻᒪᓗ ᓯᕘᕋᓇᓲᖑᖕᒪᑦ ᑎᒥ 

ᐊᓯᔾᔨᖅᐸᓪᓕᐊᓕᖅᑎᓪᓗᒍ.  

 

ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑕ ᓇᓗᓇᖅᓯᒪᔪᖅ 

ᑕᕝᕙ ᐅᖃᐅᓯᕆᑦᑎᐊᒃᑲᓐᓂᕈᓐᓇᕐᓂᐊᖅᐸᕋ 

ᑭᒃᑰᖕᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐅᒡᔪᒃ? ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒥᐅᖅ, 

ᒥᔅᑕ ᐅᓲᑖᐱᒃ.  

ᐋᖅᑭᒃᓯᒪᓂᖓ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓂᕈᐊᖅᑕᐅᕕᒋᓯᒪᔭᒃᑲ ᓄᓇᖅᑲᑎᑯᓗᒃᑲ. 

(ᑐᓵᔨᑎᒎᓕᖅᑐᖅ)  

ᐅᖃᖅᑎ, ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔨᐅᖕᒪᑕ 

ᐊᔪᖅᓴᖅᑐᓂᒃ ᐃᑲᔫᓯᐊᕈᑎᒃᓴᓂᒃ.  

 

ᒫᓐᓇᓕ ᖃᕆᑕᐅᔭᖅᑎᒎᖅᑕᐅᕙᓪᓕᐊᓕᕐᒪᑕ 

ᐃᑲᔫᓯᐊᖃᑦᑕᖅᑐᑦ ᑎᑎᕋᖁᑎᖏᑦ. ᐊᒻᒪᓗ 

ᐊᑐᖅᑕᐅᖃᑦᑕᕐᓂᐊᓕᖅᖢᑎᒃ ᑕᒫᓂ 

ᓂᕈᐊᖅᑕᐅᕝᕕᒋᓯᒪᔭᓂ ᐸᖕᓂᖅᑑᒥᐅᓂ. ᐃᒻᒪᖄ 

ᒥᓂᔅᑕᐅᑉ ᑐᓴᖅᑎᒍᓐᓇᖅᐹᖓ 

ᖃᓄᐃᓕᖓᓕᕐᒪᖔᑕ ᖃᕆᑕᐅᔭᖅᑎᒍᑦ 

ᑎᑎᖅᑲᓕᕆᔾᔪᑕᐅᕙᓐᓂᐊᓕᖅᑐᑦ ᓇᓕᐊᖕᓄᓪᓗ 

ᓄᓇᓕᖕᓄᑦ ᐱᖕᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᑦᑎᐊᕙᒃ ᖁᔭᓐᓇᒦᕆᕙᕋᓗ 

ᑖᔅᓱᒥᖓ ᐊᐱᕆᖕᒪᑦ ᖃᖓ ᑕᒪᓐᓇ ᖃᕆᑕᐅᔭᒃᑯᑦ 

ᐊᑐᖅᑕᐅᓕᖅᐸᓪᓕᐊᓂᐊᖅᑐᖅ. ᐸᖕᓂᖅᑑᒥ, ᐅᕙᓂ 

ᐃᖃᓗᖕᓂ ᐱᓕᕆᐊᖑᖅᑳᖑᓇᓱᖕᒪᑦ ᑕᒪᓐᓇ 

ᖃᕆᑕᐅᔭᒃᑰᓕᖅᑎᑕᐅᓂᖅ ᑕᕝᕙᓂ ᐱᒋᐊᓚᐅᕐᓗᑎᒃ 

ᓄᓇᓕᖕᓄᑦ ᓅᑉᐸᓪᓕᐊᓂᐊᕐᒪᑦ. ᖃᖓ ᐸᖕᓂᖅᑑᖅ 

ᐱᑖᕐᓂᐊᕐᒪᖔ ᐊᐅᓚᓕᕐᓂᐊᕐᒪᖔᓪᓗ ᒫᓐᓇ 

ᐱᓯᒪᖏᓐᓇᒃᑯᑭ ᖃᐅᔨᑐᐊᕈᒪ ᓇᓗᓇᐃᓛᖅᐳᖓ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 

ᓯᕗᓪᓕᖅᐹᒥ ᐃᓚᒋᐊᕈᑎᑦ ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᑉᓱᒥᖓ ᑭᐅᒻᒪᑦ ᒥᓂᔅᑕ. ᒥᓂᔅᑕ ᑕᕝᕗᖓ 

ᐅᕙᑦᑎᓐᓄᑦ ᐅᖃᐅᔾᔨᒍᓐᓇᖅᑳ ᑖᒃᑯᐊ ᖃᕆᓴᐅᔭᐃᑦ 

ᑕᒫᓂ ᑎᒥᖁᑎᖓᓃᑦᑐᑦ ᖃᖓᒃᑯᑦ ᓄᓇᕗᓕᒫᒥ 

ᐊᑐᓕᖅᑎᑕᐅᒋᐊᕋᔭᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᐸᕐᓇᒃᑕᐅᕙᓪᓕᐊᖕᒪᑦ ᓇᓪᓕᐊᑦ 

ᐱᖅᑳᕐᓂᐊᕐᒪᖔᑕ ᐋᖅᑭᒃᓱᖅᑕᐅᕙᓪᓕᐊᔪᑦ ᑭᓯᐊᓂ 

ᖃᖓᓪᓚᕆᒃ ᐱᔭᕇᖅᑕᐅᓂᐊᕐᒪᖔᑦ ᐱᓯᒪᖏᓐᓇᒃᑯ 

ᓱᓕᑦᑕᐅᖅ ᑕᒪᔅᓱᒪᓐᖓᑦ ᑐᓴᖅᑎᑦᑎᓛᕆᕗᖓ 

ᑕᒪᓐᓇ ᐸᕐᓇᒃᑕᐅᓯᒪᔪᖅ ᐱᔭᕇᖅᐸᓪᓕᐊᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 

ᑐᒡᓕᐊᓂ ᐃᓚᒋᐊᕈᑎᑦ ᒥᔅᑕ ᐅᓲᑖᐱᒃ. 

 

ᐅᓱᑖᐱᒃ (ᑐᓵᔨᑎᒍᑦ): ᑖᒃᑯᐊ ᖃᕆᑕᐅᔭᒃᑯᑦ 

ᐃᓄᓕᕆᔾᔪᑕᐅᓂᐊᓕᖅᑐᑦ ᐋᖅᑭᒃᑕᐅᓯᒪᓕᕐᒪᑕ 

ᖃᑦᓯᑲᓪᓚᖕᓄᑦ ᐊᕐᕌᒍᓄᑦ? ᑖᓐᓇ ᒥᓂᔅᑕ 

ᒪᓕᒐᓕᐅᕐᕕᖕᒧᑦ ᐅᖃᕈᓐᓇᖅᐸ ᖃᓄᑎᒋ 

ᐱᕙᓪᓕᐊᑎᑦᓯᓯᒪᓕᕐᒪᖔᑕ ᑖᑦᓱᒥᖓ 

ᐃᓄᓕᕆᔾᔪᑕᐅᓂᐊᖅᑐᓂᒃ ᖃᓄᖅ ᐊᑭᖃᖅᓯᒪᓕᖅᐸ 

ᒐᕙᒪᒃᑯᓐᓄᑦ ᐅᓪᓗᒥᒧᑦ ᐊᒻᒪᓗ ᖃᓄᖅ 

ᑭᖑᓪᓕᖅᐹᒥ ᐊᑭᖃᕋᔭᓐᖑᐊᖅᐸ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᒥᔅ ᐋᕆᐊᒃ. 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔩ, ᑖᓐᓇ 

ᐊᐱᖅᑯᑎᑦᑎᐊᕙᒃ ᐊᐱᖅᑯᑎᑦᑎᐊᕙᒻᒪᕆᒃ. ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᑕᒪᒃᑯᓂᖓ 

ᑲᑎᑎᕆᑦᑎᐊᓚᐅᖅᑎᓪᓗᒋᑦ ᑐᓴᖅᑎᓛᖅᐸᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ ᒥᔅᑕ ᕋᒻᐴᑦ. 

 

ᐊᐱᖅᑯᑦ 327 - 3(3): ᐃᓄᓕᕆᔨᖃᕆᐊᖃᕐᓂᖅ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑐᕌᖅᑎᒍᒪᔭᒃᑲ ᐋᓐᓂᐊᖅᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ. ᐅᖃᖅᑎ, ᑖᒃᑯᐊ 

ᓴᓂᑭᓗᐊᕐᒥ ᐃᓄᓕᕆᔨᖃᖏᒻᒪᑦ 

ᐃᓱᒪᓕᕆᔨᒥᒡᓘᓐᓃᑦ. ᑕᒪᓐᓇ ᐅᒡᒍᓐᓇᖅᑑᒐᓗᐊᖅ 

ᓴᖅᑭᑦᑐᖃᕈᓘᔭᕌᖓᑦ,ᒪ ᑕᐃᒪᓐᓇ 

ᓴᖅᑭᑦᑐᖃᖅᑎᓪᓗᒍ ᑖᒃᑯᑑᒋᐊᖃᓐᖏᒻᒪᑕ ᐸᓖᓯᒃᑯᑦ 

ᑲᒪᔪᑦ. ᒥᓂᔅᑕ ᑐᑭᓯᑎᑦᓯᔪᓐᓇᖅᐸ ᒪᓕᒐᓕᐅᕐᕕᖕᒧᑦ 

ᖃᓄᖅᑑᕈᑎᒃᓴᓂᒃ ᐋᖅᑭᒃᓯᓯᒪᖕᒪᖔᑕ ᓄᓇᕗᑦ 

ᐊᑦᑕᕐᓇᒦᑦᑐᓄᑦ ᑖᒃᑯᐊᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᖅᐸᑦ ᐃᑲᔪᕈᓐᓇᖅᑐᓂᒃ 

ᑕᒪᒃᑯᓄᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᔨᕆᓂᕐᒧᓪᓗ 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᑕᐃᓐᓇ 

ᐊᐱᕆᔪᖅ. ᐅᖃᖅᑎ, ᐃᓂᑕᖃᖅᑐᖅ ᐃᓄᓕᕆᔨᒧᑦ 

ᑕᐃᑲᓂ ᐃᖅᑲᓇᐃᔭᖅᑎᖃᑲᐃᓐᓇᖃᑦᑕᖅᑐᖅ 

ᐃᓄᓕᕆᔨᖃᑲᐃᓐᓇᖃᑦᑕᖅᑐᖅ ᑖᓐᓇ ᓄᓇᓕᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 2012-ᒥ, 

ᑖᒃᑯᐊ ᐸᕐᓇᐅᑎᖏᑦ ᑎᓯᐱᕆ 11-ᒥ, ᐱᓕᕆᔨ 

ᐸᕐᓇᒃᓯᒪᒌᕐᓂᕋᓚᐅᕐᒪᑦ 

ᐃᖅᑲᓇᐃᔭᖅᑎᑖᕈᓐᓇᓕᖅᓱᑎᒃ ᐃᓄᓕᕆᔨᒃᑯᓐᓄᑦ 

ᓄᓇᓕᖕᓂᑦ. ᒪᔾᔨ 7-ᖑᓕᕐᖓᑦ, 2012, ᑖᓐᓇ 

ᒥᓂᔅᑕ ᐅᓂᒃᑳᕈᓐᓇᑦᑎᐊᖅᑳ ᓱᖕᒪ ᓴᓂᑭᓗᐊᖅ ᓱᓕ 

ᐃᓄᓕᕆᔨᖃᖏᒻᒪᖔᑦ ᒫᓐᓇᒧᑦ? ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᕋᒻᐸᐅᑦ. 

ᑖᒃᑯᐊ ᐱᓕᕆᔨᕗᑦ ᐊᒃᓱᕈᖅᓯᒪᔫᒐᓗᐊᑦ 

ᐃᓄᓕᕆᔨᓂᒃ ᐃᖅᑲᓇᐃᔭᖅᑎᑦᑎᖁᔨᓪᓗᓂ ᑕᐃᑲᓂ 

ᓴᓂᑭᓗᐊᕐᒥ ᐃᓂᐅᔪᒥ. ᐅᖃᖃᑎᖃᓚᐅᕋᓗᐊᖅᑐᒍᑦ 

ᐊᓐᓇᒥᒃ, ᐊᒥᓱᐊᖅᑎᖅᓱᒍ ᖃᔅᓯᑲᓪᓚᐃᑦᓱᒍ 

ᑐᓂᓯᒍᒪᓯᒪᔫᒐᓗᐊᑦ ᑭᓯᐊᓂ 

ᖁᔭᓈᖅᑕᐅᖃᑦᑕᖅᓯᒪᖕᒪᑕ ᓴᓂᑭᓗᐊᖅ 

ᐱᔾᔪᑎᒋᓪᓗᒍ. ᐱᒍᓐᓇᖅᑑᔮᖅᑐᒥᒃ ᐱᑕᖃᓕᖅᑐᖅ 

ᐊᒻᒪᓗ ᑕᐃᑲᓂ ᓄᓇᓕᖕᒦᖁᓕᕐᓂᐊᖅᑕᕋᓗᐊᕗᑦ 

ᑖᓐᓇ 40 ᐅᓪᓗᐃᑦ ᐊᑐᖅᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑎ, ᒥᔅᑕ ᕋᒻᐸᐅᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑖᒃᑯᓂᖓ ᑭᐅᕋᑖᕐᖓᑦ. 

ᐅᖃᖅᑏ, ᖃᐅᔨᒪᔭᐅᖕᒪᑦ ᑕᒪᒃᑯᐊ ᐊᒥᓱᑦ 

ᓴᖅᑭᖏᑦᑑᒍᓐᓇᕋᓗᐊᕐᒪᑕ ᐱᔭᒃᓴᖃᖅᑎᒃᑯᑦᑎᒍᑦ 

ᐊᒻᒪᓗ ᓴᖅᑭᑎᑦᑕᐃᓕᒪᒍᑦᑎᒍᑦ. ᓲᓪᓕ 

ᐃᑲᔪᕋᓱᐊᕐᓂᖅ ᐊᑐᓃ ᑖᒃᑯᐊ 

ᐃᓅᓯᑦᑎᐊᕙᖃᕐᓂᕐᒧᑦ ᐃᓱᒪᖏᑦ ᐃᑲᔪᕐᓗᒋᑦ. 

ᒫᓐᓇᐅᔪᖅ ᓴᓂᑭᓗᐊᖅ ᐃᓱᒪᓕᕆᔨᖃᓐᖏᒻᒪᑦ. 

ᑖᓐᓇ ᒥᓂᔅᑕ ᑐᑭᓯᒋᐊᖅᑎᑦᑎᔪᓐᓇᖅᑳ 

ᖃᓄᐃᓕᐅᖅᓯᒪᖕᒪᖔᕐᒥᒃ ᑖᓐᓇ ᐃᓐᓄᖁᓪᓗᒍ 

ᐃᓱᒪᓕᕆᔨᒃᓴᖓ ᓴᓂᑭᓗᐊᕐᒧᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐸᐅᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᕋᒻᐴᑦ, ᐅᖃᖅᑏ. 

ᑭᐅᒍᓐᓇᖏᓐᓇᒪ ᑖᒃᑯᓂᖓ ᓲᖕᒪ 

ᐃᓐᓄᒃᓯᒪᖏᒻᒪᖔᑦ. ᑭᓯᐊᓂ ᖃᐅᔨᒪᔪᖓ 

ᐊᒃᓱᕈᖅᑐᒍᑦ ᐃᖅᑲᓇᐃᔭᖅᑎᑖᕋᓱᐊᖅᑐᑕ 

ᐃᓱᒪᓕᕆᔨᒧᑦ. ᑖᒃᑯᐊ 12-ᖑᔪᑦ ᓄᓇᕘᒥ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᑦ. ᑖᒃᑯᐊ 

ᐃᓕᓐᓂᐊᕌᓂᒃᐸᑕ 

ᐃᖅᑲᓇᐃᔭᓕᖅᑎᑕᐅᒋᐊᕐᓂᐊᖅᑐᑦ. ᑕᕝᕗᖓᓕ 

ᓄᓇᓕᖕᒧᑦ ᐊᐱᕆᖅᑳᕋᓱᐊᕐᓂᐊᖅᑕᒃᑲ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑲᐅᑎᒃᑲ ᖃᓄᐃᓕᖓᖕᒪᖔᑕ ᑕᕝᕗᖓ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓂᓐᖓᖅ. 

 

ᐊᐱᖅᑯᑦ 328 - 3(3): ᓄᓇᐅᑉ ᐃᑭᐊᖓ 

ᖁᐊᖑᓂᖓᓂᒃ ᖃᐅᔨᓴᖃᑦᑕᕐᓂᖅ 

(ᓂᓐᖓᖅ) 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐊᐱᕆᒍᒪᒐᒃᑯ ᒥᓂᔅᑕ ᐊᕙᑎᓕᕆᓂᕐᒧᑦ. 

ᑕᐃᒪ ᑭᐅᓚᐅᕐᖓᑦ ᐊᐱᖅᑯᒋᔭᓐᓄᑦ ᕕᕝᕗᐊᕆ 29-

ᒥ, 2012, ᐱᔾᔪᑎᖃᖅᑐᒥᒃ ᐱᕙᓪᓕᐊᑎᑕᐅᓂᖓᓂᒃ 

ᓄᓇᕘᑉ ᓯᓚᖓᑕ ᐊᓯᔾᔨᖅᐸᓪᓕᐊᓂᖓᓄᑦ 

ᐸᕐᓇᐅᑕᐅᔪᒧᑦ. ᐅᖃᖅᑎᑦᑎᔩ, 

ᐊᐱᖅᓲᑎᖃᓚᐅᕋᓗᐊᕋᒪ ᖃᐅᔨᒋᐊᒃᑲᓐᓂᕈᒪᓪᓗᖓ 

ᑖᒃᑯᐊ ᐱᓕᕆᐊᖑᔪᓂ ᒥᓂᔅᑑᑉ ᐊᒡᓚᒡᕕᖓ 

ᐊᕙᑎᓕᕆᓂᒻᒧᑦ ᐋᖅᑭᒃᓱᐃᓯᒪᖕᒪᑦ ᐃᒪᓐᓇ ᓄᓇᐅᑉ 

ᐃᑭᐊᖓᑕ ᖁᐊᖑᓂᖓᓄᑦ ᖃᐅᔨᓴᕐᕕᐅᓂᐊᖅᑐᓂᒃ 

ᑕᒫᓂ ᓄᓇᕘᓕᒫᒥᑦ.  

 

ᐊᒡᓛᑦ ᐱᑕᖃᕆᓪᓗᓂ ᓇᐅᔮᓂ ᑯᕌᕐᔪᖕᒥᓗ ᑕᒪᒃᑯᐊ 

ᐅᔾᔨᖅᓱᐃᔾᔪᑏᑦ ᐊᑑᑎᖃᕐᓂᐊᕐᒪᑕ ᐅᖃᖅᑎᑦᑎᔩ, 

ᐃᒪᓐᓇ ᓄᓇᓕᖕᓂᑦ ᓯᕕᑐᔪᒧᑦ 

ᐊᑐᖅᑕᐅᓂᐊᖅᑎᓪᓗᒍ. ᑕᒪᒃᑯᐊ ᐊᐱᖅᑯᑎᒋᔭᒃᑲᓕ 

ᒥᓂᔅᑕᒧᑦ, ᐅᖃᖅᑎᑦᑎᔩ, ᒥᓂᔅᑕ  

ᑐᓴᖅᑎᑦᑎᒍᓐᓇᖅᑲ ᓴᖅᑭᑎᑕᐅᓚᐅᖅᑐᓂ 

ᑕᒪᒃᑯᓄᖓ ᐱᓕᕆᐊᓄ? ᑕᕝᕗᖓ ᑐᓴᖅᑎᓪᓗᒋᑦ 

ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑕ ᓂᓐᖓᖅ, 

ᐊᐱᖅᓱᕐᒪᑦ ᑕᒪᑐᒥᖓ. ᒫᓐᓇ, ᒫᓐᓇᑲᐅᑎᒌᓛᒃ 

ᑕᒪᑐᒥᖓ ᑐᓴᖃᑎᒋᔪᓐᓇᓐᖏᑕᕗᑦ. ᑭᐅᖅᑲᐅᒐᒃᑭᑦ 

ᑕᐃᒪ ᑖᓐᓇ 2012-2013-ᒥ ᐊᕐᕌᒍᖓᓂ ᑕᒪᒃᑯᐊ 

ᑐᓴᒐᒃᓴᐃᑦ ᐊᑐᐃᓐᓇᐅᓕᓛᕐᓂᐊᖅᑐᒋᑦ ᐊᒻᒪᑦᑕᐅᖅ 

ᓴᖅᑭᑦᑐᓐᓇᖅᓯᒍᑦᑎᒍ ᑕᕝᕙᓂ ᐃᒡᓗᒥ ᖃᑎᒪᕕᖕᒥ 

ᓴᖅᑭᓛᕋᑦᑎᒍ. ᑕᐃᒃᑯᐊ ᐱᑕᖃᓕᖅᑲᑕ 

ᑕᑯᔭᐅᔪᓐᓇᖅᓯᖏᑉᐸᑕ ᑭᒃᑯᑐᐃᓐᓇᕐᓄᑦ, ᐄ, 

ᑕᑯᖃᑎᒋᔪᓐᓇᓛᖅᑖᓗᒃᐳᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 29-ᖑᑎᓪᓗᒍ 

ᐊᐱᕆᓚᐅᖅᑕᕋ ᖃᓄᖅ ᐸᕐᓇᒃᓯᒪᖕᒪᖔᑕ ᑕᒪᓐᓇ 

ᓄᓇᕗᑦ, ᐃᓗᐊ ᓄᓇᕐᔪᐊᓕᒫᖅ ᐆᓇᖅᓯᕙᓪᓕᐊᖕᒪᑦ 

ᐅᖅᑰᓯᕙᓪᓕᐊᖕᒪᑦ. ᒫᓐᓇᓕ ᐊᐱᕆᔭᕋ, ᑕᐃᒃᑯᐊ 

ᖃᐅᔨᓴᕈᑎᑦ ᓄᓇᕗᑦ ᐃᓗᐊᓂ ᓄᓇᓕᖕᓂ 

ᖃᐅᔨᓴᕈᑎᑦ ᓴᖅᑭᔮᓕᖅᑐᑦ ᓇᑉᐸᖅᑕᐅᓯᒪᓕᖅᑐᑦ 

ᑕᒫᓂ ᓄᓇᕗ ᐃᓗᐊᓂ. ᖃᓄᖅ ᖃᐅᔨᒪᔭᐅᖕᒪᖔᑦ 

ᑕᒪᓐᓇ? ᓇᐅᔮᓃᑦᑐᖃᖅᖢᓂ, 

ᑰᒑᕐᔪᖕᒦᑦᑐᖃᖅᖢᓂᓗ. ᐅᕝᕙᓘᕝᕙᐃᒃᑯᐊ 

ᐅᖃᖅᑎᑦᑎᔩ, ᓴᖅᑭᓯᒪᑐᐃᓐᓇᖅᐸᑦ ᐅᕝᕙᓘᕝᕙ 

ᓇᓗᓇᐃᖅᓯᕙᓪᓕᐊᕙᑦ ᖃᓄᖅ 

ᐅᖅᑰᓯᕙᓪᓕᐊᑎᒋᖕᒪᖔᑦ ᓄᓇᕗᑦ. 

ᖃᐅᔨᓴᖅᑕᐅᖃᑦᑕᖏᑦᑐᖃᐃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᑕᐃᒃᑯᐊ 

ᓇᑉᐸᖅᑕᐅᓯᒪᓂᕋᖅᑕᖏᑦ 

ᑕᑯᓐᓇᖑᐊᓐᖏᑕᒃᑲᓘᓐᓃᑦ ᖃᓄᐃᑦᑑᖕᒪᖔᑕ. 

ᑭᐅᖅᑲᐅᔭᕋ ᑕᐃᒪ, ᑖᒃᑯᐊᑐᐃᓐᓇᐅᓕᖅᐸᑕ 

ᐅᓂᒃᑳᑦ, ᐅᓂᒃᑳᑦ ᖃᓄᐃᓕᕙᓪᓕᐊᖕᒪᖔᑦ ᑕᒪᒃᑯᐊ 

ᓴᖅᑭᓛᖅᑐᑦ. ᑭᓯᐊᓂ ᐅᖃᐅᑎᔪᓐᓇᖅᑕᕋ ᑖᓐᓇ 

ᑕᒪᑐᒪ ᐊᕙᑎᑦᑕ ᖃᓄᐃᓕᕙᓪᓕᐊᓕᖓᓂ 

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃᑕᖃᓕᕐᒥᔪᖅ ᑖᓐᓇ 

NC3, Nunavut Climate Change Centre 

ᐅᕝᕙᓘᓐᓃᑦ NC3 ᑕᐃᒫᒃ ᐊᑎᖃᖅᑎᑕᐅᓪᓗᓂ 

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃᓴᖅ ᐅᓪᓗᒥᒧᑦ, 

ᐊᖑᒻᒪᑎᑕᐅᓇᓱᖃᑦᑕᕐᓂᐊᖅᑐᖅ ᑖᓐᓇ ᒫᑦᓯᒥ 

ᑕᒫᓂ ᑕᖅᑭᑦᑎᓐᓂ ᓴᖅᑭᓐᓂᐊᖅᑐᓂ 

ᖃᐅᔨᒋᐊᕐᕕᒃᓴᐅᖃᑦᑕᕐᓂᐊᖅᑐᖅ ᑭᒃᑯᑐᐃᓐᓇᕐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑏᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᑐᒡᓕᐊᓂ ᐃᓚᒋᐊᕈᑦ 

ᐅᖃᖅᑏ. ᑕᒡᒐ ᐅᖃᐅᓯᖃᕋᒪ ᒫᓐᓇ 

ᓴᖅᑭᓯᒫᓂᒃᑐᓂᒃ. ᑖᒃᑯᐊ ᖃᐅᔨᓴᕐᕕᐅᔪᑦ ᖃᓄᖅ 

ᐊᒃᑐᐃᓂᖃᕐᒪᖔᑦ ᑕᒪᓐᓇ ᓄᓇᐅᑉ ᖁᐊᖑᓂᖓᑕ 

ᐊᐅᒃᐸᓪᓕᐊᓂᖓ ᓄᓇᕗᒻᒥ. ᐊᑕᐅᓯᑐᐃᓐᓇᕐᒥᑦ 

ᒪᕐᕉᖕᓂ ᐅᖃᐅᓯᖃᖏᑦᑐᖓ. 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᐅᖃᖅᓯᒪᖕᒪᑦ ᖃᐅᔨᒪᓐᖏ, ᓱᓇᒥ 

ᐅᖃᐅᓯᖃᕐᒪᖔᕐᒪ ᖃᐅᔨᒪᖅᑲᐅᖏᒻᒪᑦ ᑖᑦᓱᒥᖓ. 

ᐄ, ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᑲ 

ᒪᓕᒐᓕᐅᕐᕕᖕᒥ, ᑖᓐᓇ ᐱᓕᕆᕕᖓ ᑖᒃᑯᐊ 

ᖃᐅᔨᓴᕐᕕᐅᔪᐃᑦ ᓄᓇᕗᒻᒦᒻᒪᑕ ᓇᐅᔮᓂ 

ᑰᒑᕐᔪᖕᒥᓗ ᐱᑕᖃᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓴᖅᑭᔮᕐᓂᕋᖅᑕᖏᓂᓛᒃ 

ᓴᖅᑭᔮᖅᑐᑦ ᓇᒥᑐᐃᓐᓇᖅ ᖃᐅᔨᔭᒃᑲ ᑭᓯᐊᓂ 

ᓱᓕᓪᓗᖓ ᐅᖃᖅᑲᐅᔪᖓ ᖃᓄᐃᑦᑑᖕᒪᖔᑕ 

ᑕᑯᓐᓇᓐᖑᐊᓐᖏᑕᒃᑲ ᑭᓯᐊᓂ ᑕᒪᓐᓇ ᑕᐅᓐᓇ 

ᖁᐊᖑᐃᓐᓇᖅᑐᖅ 

ᐆᓇᖅᓯᕚᓪᓕᐊᕐᔪᒃᓯᒪᓂᕋᖅᑕᐅᖕᒪᑦ ᒫᓐᓇᐅᔪᖅ one 

degree-ᖑᒐᓗᐊᒥ ᑭᓯᐊᓂ ᐱᕙᓪᓕᐅᑎᕐᔪᐊᖕᒪᒡᒎᖅ 

ᑖᓐᓇ ᐊᒻᒪᑦᑕᐅᖅ ᑕᒪᒃᑯᓄᖓ ᐊᕙᑎᒥ 

ᐊᒃᑐᐃᓯᒪᓂᕋᖅᑕᐅᓂᖓ.  

 

ᑕᐃᒪ ᑕᒪᓐᓇ ᓴᖅᑭᑕᐅᕙᓪᓕᐊᔪᖅ 

ᖃᐅᔨᔭᐅᕙᓪᓕᐊᔪᓐᓇᕐᓂᕋᖅᑲᐅᒐᒃᑯ ᖃᕋᓴᐅᔭᒃᑯᑦ 

ᖃᕋᓴᐅᔭᓕᕆᔪᓐᓇᖅᑐᓂ 

ᖃᕋᓴᐅᔭᓕᕆᔪᓐᓇᖏᒃᑲᓗᐊᕈᑦᑕ ᒪᒃᑯᖅᑭᔭᕗᑦ 

ᑕᒪᑐᒥᖓ ᖃᐅᔾᔨᓯᓖᑦ ᐃᑲᔪᖅᑎᒋᔪᓐᓇᑦᑎᐊᕋᑦᑎᒍ. 

ᑖᒃᑯᐊ NC3-ᖑᓂᕋᖅᑲᐅᔭᒃᑲ ᑕᕝᕙ 

ᐊᕙᑎᓕᕆᔨᒃᑯᓐᓂ ᖃᐅᔨᒋᐊᕐᕕᒃᓴᐅᖕᒪᑦ. ᒫᓐᓇ 

ᐅᓂᒃᑳᓂᑦ ᑕᑯᑎᑦᑐᓐᓇᖏᑕᕋ ᐅᒃᐱᕆᔭᕋ ᑖᓐᓇ 

ᑕᐃᒃᑯᐊ ᖃᐅᔨᓴᐅᑎᑦ ᐱᑕᖃᓕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᖅᐸᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ. 

ᐅᖃᖅᑎᑦᑎᔩ, ᑕᒪᓐᓇ ᖃᐅᔨᓴᕐᓂᖅ ᓄᓇᓕᖕᓂ 

ᐃᑲᔪᕐᓂᖃᕈᓐᓇᕐᒪᑦ ᓄᓇᓕᖕᓂ ᐸᕐᓇᖕᓂᐅᖕᒪᑦ 

ᖃᓪᓗᓈᑎᑐᖅᑲᐃ Community Land Use 

Planning. ᓇᐅᔮᓪᓗ ᑰᒑᕐᔪᒡᓗ 

ᐊᑐᖅᑕᐅᑐᐃᓐᓇᖁᓐᖏᖦᖢᒋᒃ. ᐃᒻᒪᖄ 

ᐊᖏᕐᕋᐅᓂᐊᓵᖅᑎᓪᓗᑕ 

ᐅᖃᐅᑎᐊᕐᔪᒍᓐᓇᕐᓂᐊᖅᐸᖓ ᑕᒪᒃᑯᐊ ᓄᓇᓕᖕᓂ 

ᖃᓪᓗᓈᑐᑦ Monitoring Stations ᑕᒪᓐᓇ ᓯᕐᒥᖅ 

ᐊᐅᒃᐸᓪᓕᐊᓂᖓᓄᑦ ᖃᓄᖅ 

ᐊᑐᕐᓂᖃᖅᑎᒋᖕᒪᖔᑕ ᐅᑉᓗᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ, 

ᖃᐅᔨᓯᒪᓕᖅᑕᑦᑎᓐᓂ 

ᖃᐅᔨᒋᐊᖅᑎᑦᑐᓐᓇᖅᑕᕋᓗᐊᕋ ᑭᓯᐊᓂ ᑖᒃᑯᐊ 

ᐃᒪᐅᓪᓗ ᐅᓕᑦᑕᓕᖅᐸᓪᓕᐊᓂᖓᓂ ᓄᓇᐅᓪᓗ 

ᐳᒃᑕᓪᓚᒃᐸᓪᓕᐊᖂᔩᓂᖓᓂ ᑕᒻᒫᖅᑕᐅᓪᓗ 

ᑕᒪᒃᑯᓂᖓ ᖃᓄᐃᓕᖓᓂᖓᓂ ᐊᒻᒪᑦᑕᐅᖅ 

ᐊᕐᕌᒍᑦ 100 ᑕᐅᕗᖓ ᓯᕗᓂᑦᑎᓐᓄᑦ 

ᖃᓄᐃᓕᖓᓛᖅᑰᔨᖕᒪᖔᑕ ᑕᒪᒃᑯᐊ 

ᐸᕐᓇᒃᓯᒪᑦᑎᐊᕋᓗᐊᕗᑦ ᐃᓛᒃ 

ᖃᐅᔨᓇᓱᒃᐸᓪᓕᐊᔭᕗᑦ ᑕᐅᒃᑯᐊ ᐱᖃᑎᕗᑦ ᐃᓚᕗᑦ 

ᐃᓕᕗᑦ ᐱᖃᑎᒋᓪᓗᒋᑦ ᒐᕙᒪᑐᖃᒃᑯᑦ.  

 

ᐊᐱᖅᑯᓯᕆᔭᖏᓪᓗ ᐊᒻᒪᓗᑦᑕᐅᖅ ᐊᐱᖅᑯᓯᕆᔭᖓᑕ 

ᓯᓚᑖᓂ ᑐᓴᒐᒃᓴᓂᒃ ᐱᑕᖃᖅᑐᖅ ᑕᐅᕙᓂ ᑰᒑᕉᒃ 

ᐱᖃᓯᐅᑎᓪᓗᓂ ᑖᓐᓇ ᑕᐃᓐᓇ ᑰᒑᕈᒃ 

ᐳᒃᑕᓪᓚᒃᐸᓪᓕᐊᖃᓯᐅᑎᖅᑰᔨᔪᖅ ᑕᒪᓐᓇ ᐃᒪᖅ 

ᖁᕝᕙᐸᓪᓕᐊᕌᕐᔪᒃᑲᓗᐊᖅᑎᓪᓗᒍ ᓄᓇᖓᑕ 

ᖃᓂᒋᔮ. ᑭᓯᐊᓂ ᑕᐃᒪᐃᒻᒪᑦ ᐃᒪᖅ ᐅᓕᑦᑕᕐᓂᖓ 

ᓱᕐᕋᓗᐊᖅᑰᔨᓐᖏᓚᖅ ᓄᓇᐅᑉ ᐃᓚᖓ 

ᒪᓕᒃᐸᓪᓕᐊᖕᒥᖕᒪᑦ ᐃᒪᕐᒧᑦ ᐃᓚᖓ 

ᑕᐃᒪᐃᑦᑕᐃᓐᓈᖅᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑲᖏᖅᖠᓂᖅ 

ᐅᐊᖕᓇᖓᓄᑦ, ᒥᔅᑕ ᑰᓕ.  

 

ᐊᐱᖅᑯᑦ 329 - 3(3): ᒐᕙᒪᑐᖃᒃᑯᑦ  

 

ᑰᓕ: ᖁᔭᓐᓇᒦᒃ. ᐅᓐᓄᓴᒃᑯᑦ ᑲᖏᖅᖠᓂᐅᑉ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᔭᕋ 

ᓯᕗᓕᖅᑎᒧᑦ. ᑲᑎᒪᑎᓪᓗᑕ ᕕᕗᐊᕆ 23, ᒥᓂᔅᑕ 

ᑖᓐᓇ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐅᖃᓚᐅᕐᒪᑦ 

ᐃᒪᓐᓇ, “ᑕᐃᒪ ᓯᕗᓕᖅᑎ ᑲᑎᒪᖃᑎᖃᖅᑎᓪᓗᒍ 

ᑲᓇᑕᐅᑉ ᒐᕙᒪᒃᑯᖏᓐᓂ ᓯᕗᓪᓕᖅᐹᑦᑎᐊᕐᒥ ᑕᒪᓐᓇ 

ᐅᖃᐅᓯᕆᔭᐅᖃᑦᑕᕐᒪᑦ ᑕᒪᒃᑯᐊ 

ᐊᐅᓚᑦᓯᐊᖅᓯᓐᖏᓐᓂᖅ ᐃᒡᓗᓕᕆᓂᕐᒧᑦ 

ᑮᓇᐅᔭᖅᑖᕈᑕᐅᓯᒪᔪᑦ.” ᑖᓐᓇ ᓯᕗᓕᖅᑎ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᖃᑎᒋᔭᖏᑦ 

ᓯᕗᓕᖅᑎᒋᔭᐅᖕᒪᑦ ᑲᓇᑕᒥ. ᐅᖃᕈᓐᓇᖅᐹ 

ᑲᑎᒪᕕᐅᑉ ᐃᓗᐊᓄᑦ ᑖᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓂ ᓯᕗᓕᖅᑎᖓᑦ ᑕᐃᒪᓐᓇ 

ᐅᖃᓚᐅᕐᒪᖔᓐ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᑲᓇᑕᐅᑉ ᐊᖓᔪᖅᑳᕐᔪᐊᖓ 

ᑕᐃᒪᐃᓕᓚᐅᖅᓯᒪᖏᑦᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᑦᑐᖃᓚᐅᕐᒪᑦ ᑖᒃᑯᐊ ᑲᓇᑕᐅᑉ ᒐᕙᒃᑯᖏᓐᓂ 

ᐃᑲᔪᕈᑎᒋᔭᐅᔪᑦ ᓴᓇᓂᕐᒧᑦ ᐃᒡᓗᓂᒃ 

ᓄᓇᕗᒻᒥᐅᓄᑦ ᐱᔭᐅᔾᔮᖏᒻᒪᑕᒎᖅ ᑭᓯᐊᓂ 

ᒐᕙᒪᒃᑯᑦ ᓄᓇᕗᒻᒥ ᐋᖅᑭᒃᓱᐃᒋᐊᖅᐸᑕ ᑖᒃᑯᓂᖓ 

ᑮᓇᐅᔭᓂᒃ ᐊᑐᖅᑕᐅᓂᑯᓂᒃ ᑲᓇᑕᐅᑉ 

ᒐᕙᒪᒃᑯᓐᓃᓐᖔᖅᑐᓂᒃ. ᓯᕗᓕᖅᑎ ᐅᖃᕈᓐᓇᖅᐹ 

ᑖᓐᓇ Prime Minister ᑕᐃᒪᓐᓇ ᒪᓕᒐᒃᓴᓂᒃ 

ᐅᖃᐅᓯᖃᓚᐅᕐᒪᖔᑦ ᓄᑖᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᒡᓗᓕᕆᓂᕐᒧᑦ ᐊᑐᖅᑕᐅᔪᒃᓴᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑲᓇᑕᐅᑉ ᐊᖓᔪᖅᑳᖓ 

ᑲᑎᖃᑎᒋᔭᕌᖓᒃᑯ ᑕᒪᑐᒥᖓ 

ᐱᔭᕆᐊᖃᖅᑕᑦᑎᓐᓂᒃ 

ᐃᑲᔪᖅᑎᒌᒍᑎᒋᔭᕆᐊᖃᖅᑕᑦᑎᓐᓂᒃ 

ᐅᖃᓪᓚᓲᖑᒐᓐᓄᒃ ᐃᒡᓗᓕᕆᓂᖅ ᑕᒪᓐᓇ 

ᐱᑎᓪᓗᒍ. ᐅᖃᑐᐃᓐᓇᓲᖑᕗᖓᓕ 

ᐃᒡᓗᑖᒃᑲᓐᓂᕆᐊᖃᕐᓂᑦᑎᓐᓂᒃ ᐊᒥᒐᖅᓯᓂᑦᑎᓐᓂᒃ 

ᐃᒡᓗᓂᒃ. ᐊᓯᐊᓂᒃ ᑕᒪᑐᒥᖓ 

ᐅᖃᐅᓯᖃᖅᓯᒪᖏᒻᒪᑦ. ᐃᑉᐸᒃᓴᕐᓗ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ 

ᐅᖃᐅᑎᔭᐅᑦᑎᐊᓚᐅᖅᑑᒐᓗᐊᖅ ᐃᒡᓗᓕᕆᓂᕐᒧᑦ 

ᒥᓂᔅᑕᐅᔪᒥᒃ. ᑕᒪᑐᒥᖓᓕ ᑲᓇᑕᐅᑉ ᐊᖓᔪᖅᑳᖓᓗ 

ᐊᐱᖅᓲᑎᒋᔭᖓᓂᒃ ᐅᖃᐅᓯᖃᖅᓯᒪᓐᖏᓚᒍᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

ᑰᓕ (ᑐᓵᔨᑎᒍᑦ): ᐊᒻᒪᓗᒃᑕᐅᖅ, ᐅᖃᖅᑏ, ᑕᐃᒪ 

ᐅᖃᕈᒪᔪᖓ ᑕᒪᓐᓇ ᖁᐊᖅᓵᕐᓇᒻᒪᕆᖕᒪᑦ. ᒥᓂᔅᑕ 

ᑖᓐᓇ ᐅᖃᓚᐅᕐᒪᑦ ᑖᒃᑯᐊᒎᖅ ᓯᕗᓕᖅᑎ 

ᑲᑎᒪᖃᑎᖃᓕᕌᖓᒥ ᓯᕗᓕᖅᑎᒋᔭᖓᓂᒃ ᑲᓇᑕᒥ 

ᓯᕗᓪᓕᖅᐹᕉᖅ ᑖᓐᓇ 

ᐊᐅᓪᓛᕈᑕᐅᑦᓯᐊᖏᓐᓂᕋᕐᓂᖏᓐᓄᑦ ᑮᓇᐅᔭᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔭᐅᓯᒪᔪᑦ 

ᐃᒡᓗᓕᐅᕈᑎᒃᓴᐃᑦ. ᑖᓐᓇ ᓯᕗᓕᖅᑎ ᑲᓇᑕᒥ 

ᐅᖃᖃᑦᑕᕐᓂᕋᓚᐅᕐᒪᐅᒃ. ᑕᐃᒪ ᐊᐱᖅᑯᑎᒋᔭᕋ, 

ᑖᓐᓇ ᓯᕗᓕᖅᑎ ᐅᖃᕈᓐᓇᖅᐹ ᑲᓇᑕᐅᑉ 

ᒐᕙᒪᒃᑯᖏᑦ ᑕᐃᒪᓐᓇ ᒪᓕᖁᔨᓚᐅᕐᒪᖔᑕ? 

ᑎᑎᖅᑲᑎᒍᑦ ᑕᐃᒪᓐᓇᐃᓐᓂᖅᐸᑕ ᑕᐃᒪ 

ᓴᖅᑭᑎᑦᓯᒍᓐᓇᕐᓂᐊᖅᐹ ᑐᑭᓯᒋᐊᕈᑎᒃᓴᓂᒃ 

ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᑐᒥᖓ ᑎᑎᕋᖅᓯᒪᔪᓂᒃ 

ᑕᑯᓚᐅᖅᓯᒪᓐᖏᓚᖓ ᒐᕙᒪᑐᖃᒃᑯᓐᓃᓐᖔᖅᑐᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᑰᓕ. 

 

ᑰᓕ (ᑐᓵᔨᑎᒍᑦ): ᑖᓐᓇ ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ ᐅᖃᓚᐅᕐᒪᑦ ᑕᐃᒫᒎᖅ 

ᐊᑕᐅᓰᖏᒃᖢᓂ ᑖᓐᓇ ᐅᖃᐅᓯᕆᕙᐅᓯᒪᖕᒪᑦ. 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇ 

ᑕᒻᒪᐅᑎᖃᖃᑦᑕᖅᓯᒪᓂᑰᖕᒪᑕᑦᑕᐅᖅ ᐅᖃᓕᒫᕐᓗᒋᑦ 

ᑕᒪᒃᑯᐊ ᐅᓂᒃᑳᖏ ᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑕᐃᑲᓂ ᐱᓕᕆᐊᕆᔭᖏᓐᓂ ᑲᑎᒪᕐᔪᐊᕐᕕᖕᒥ. 

ᓯᕗᓕᖅᑏ ᐃᓱᒪᕚ ᑕᐃᒪᓐᓇ ᓄᑖᓂᒃ ᓲᕐᓗ 

ᓄᓇᕗᒥ ᑕᒪᒃᑯᐊ ᑯᐊᐳᕋᐃᓴᓐᑯᑦ ᑮᓇᐅᔭᖁᑎᖏᑦ 

ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᐹᑦ. ᑕᐃᒪᓐᓇ 

ᐅᖃᓚᐅᕐᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᓕ ᐃᒡᓗᓕᕆᔨᒃᑯᓐᓂᒃ 

ᑲᒪᒋᔭᐅᖕᒪᑦ. ᑲᑎᒪᔨᖃᓕᖅᖢᑎᒡᓗ ᑖᒃᑯᐊ 

ᐃᒡᓗᓕᕆᔨᒃᑯᑦ. ᑖᒃᑯᓇᓐᖓᓪᓕ ᑕᒪᓐᓇ 

ᐃᒡᓗᓕᕆᔨᒃᑯᑦ ᐊᐅᓚᓐᓂᕆᓂᐊᖅᑕᖓ 

ᖃᓄᐃᓕᖓᓂᐊᕐᒪᖔᑦ ᑲᒪᒋᔭᐅᖕᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᖁᑦᑎᒃᑐᒧ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 330 - 3(3): ᐱᖁᑎᕐᔪᐊᓂᑦ 

ᐸᕐᓇᐃᓂᖅ ᖁᑦᑎᑦᑐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᓪᓗ. 

ᐊᐱᕆᒍᒪᔪᒐ ᑕᒪᒃᑯᐊ ᐃᒡᓗᕐᔪᐊᓕᐅᖅᑕᐅᔪᑦ 

ᒥᒃᓵᓄᑦ ᖁᑦᑎᒃᑐᒥᑦ. ᑖᒃᑯᐊ ᓄᓇᓕᖕᓂᑦ ᐱᖓᓱᓂᑦ 

ᐊᐱᖅᓱᑦᑎᐊᕆᒃᑐᒻᒪᕆᐊᓘᖕᒪᑕ ᑲᑎᒪᔨᐅᖃᑎᒃᑲ, 

ᑕᐃᒪᓐᓇᑦᑕᐅᖅ ᐱᖓᓱᓂᒃ ᓄᓇᓕᖁᑎᒋᔭᕋᓂ 

ᐊᐱᖅᑯᑎᖃᕐᓂᐊᕋᒪ. ᖃᐅᔨᒪᒐᑦᑕ ᑖᒃᑯᐊ 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᑮᓇᐅᔭᖅᑐᕈᑎᒃᓴᐃᑦ 

ᐊᒃᑐᕝᕙᒥ ᑲᔪᓯᑎᓚᐅᕋᑦᑎᒍᑦ. 

 

ᑕᐃᒪ ᑳᓐᑐᕌᒃᑖᑎᒃᓴᓂᒃ ᑐᒃᓯᕋᕐᓂᐊᓕᕐᒥᖕᒪᑕ 

ᒐᕙᒪᒃᑯᑦ, ᐅᖃᐅᓯᕆᔭᐅᓯᒪᓪᓗᑎᒡᓗ ᑕᒡᕙᓂ, 

ᑎᑭᓴᐃᒋᐊᖃᓕᕆᓪᓗᑕᓗ ᐃᒡᓗᕐᔪᐊᓕᐅᕈᑎᒃᓴᓂᒃ 

ᓄᓇᓕᖕᓄᑦ. ᑕᐃᒪ ᐊᐱᕆᒍᒪᔪᖓ ᑖᒃᑯᐊ 

ᐊᐅᓱᐃᑦᑐᒥᐅᑦ ᖁᕕᐊᓱᒻᒪᕆᖕᒪᑕ 

ᐱᑎᑕᐅᓂᐊᕐᓂᕐᒧᑦ ᑎᑭᕝᕕᐅᓂᐊᕐᓂᕐᒧᑦ ᐊᕐᕌᒍᓄᑦ 

ᒪᕐᕉᖕᓄᑦ ᓴᓇᕝᕕᐅᓂᐊᖅᑎᓪᓗᒋᑦ. ᑖᒃᑯᐊ 

ᕼᐋᒻᓚᒃᑯᑦ ᑎᑎᕋᕐᕕᒃᓴᖓᑦ ᐱᓐᖑᐊᕐᕕᒃᓴᖓᓪᓗ 

ᓄᓇᓕᖕᓂᒥᐅᑦ, ᐅᖃᐅᑎᔭᐅᒍᓐᓇᖅᐱᑖ 

ᖃᓄᐃᓕᐅᖅᐸᓪᓕᐊᓕᕐᒪᖔᑕ ᑕᒪᑐᒪ ᒥᒃᓵᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᒋᖕᒪᒍ, ᒥᔅᑕ ᐃᐊᓕᐊᑦ. ᑕᐃᒪ 

ᐊᐱᖅᑯᑎᒃᓴᖃᓚᐅᕐᒥᒐᒪᑦᑕᐅᖅ ᒪᐃᔪᒋᔭᐅᔪᓂᒃ 

ᕿᑭᖅᑖᓗᖕᒥᑦ ᒪᐃᔭᒋᔭᐅᔪᑦ ᑲᑎᒪᑎᓪᓗᒋᑦ.  ᐄ, 

ᑖᓐᓇ ᐊᐱᖅᑯᑎᒋᔭᐃᑦ ᐱᔾᔪᑎᒋᓪᓗᒍ 

ᑳᓐᑐᕌᒃᑎᑦᑎᖃᑦᑕᕐᓂᐅᑉ ᒥᒃᓵᓄᑦ 

ᑐᒃᓯᕋᖅᓯᒪᓕᖅᑐᒍᑦ ᑳᓐᑐᕌᒃᑎᒃᓴᓂᒃ ᐊᒻᒪᓗᑦᑕᐅᖅ 

ᑕᐃᒃᑯᐊ ᑳᓐᑐᕌᒃᑎᑕᐅᓂᐊᖅᑐᑦ ᐃᐳᕈᒥᑦ 

ᖃᐅᔨᓂᐊᖅᖢᑎᒍᑦ ᓴᓇᓂᐊᖅᑐᑦ ᐊᐅᔭᐅᓂᐊᖅᑐᒥᒃ. 

ᒪᒥᐊᓇᖅ, ᐊᐅᔭᐅᓂᐊᖅᑐᒥᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᑭᐅᔭᐅᑦᑎᐊᕋᒪ. ᖃᐅᓱᐃᑦᑐᒥ 

ᖁᕕᐊᓱᒻᒪᕆᖕᒥᖕᒪᑕᑦᑕᐅᖅ ᒐᕙᒪᒃᑯᑦ 

ᐃᓱᒪᓕᐅᖅᓯᒪᓂᖏᓐᓄᑦ ᑕᒪᒃᑯᐊ 

ᐃᓇᖏᖅᑕᐅᓂᐊᕐᓂᖓᑕ ᓱᓪᓗᓕᖁᑎᖓᑦ. 

ᐃᒪᖃᐅᑎᐅᖃᑦᑕᖅᑐᖅ ᖃᐅᓱᐃᑦᑐᒥᑦ, ᑲᓇᑕᐅᑉ 

ᒐᕙᒪᑐᖃᒃᑯᖏᓐᓄᑦ ᓴᓇᔭᐅᔪᒃᓴᐅᑕᐅᓂᐊᖓᓄᑦ 

ᑮᓇᐅᔭᖃᕐᓂᐊᖅᑎᓪᓗᒋᑦ ᐊᒻᒪᓗᑦᑕᐅᖅ 

ᖃᒥᓐᖓᓚᐅᕐᒪᑕ ᐃᑲᕐᕋᓄᑦ ᖁᓕᒻᒪᕆᖕᓄᑦ 

ᑐᐊᕕᕐᓇᖅᑐᒃᑯᑦ ᐊᐅᓚᐅᑎᓂᒃ ᐊᑐᕆᐊᖃᓚᐅᕐᒪᑕ. 

ᒥᓂᔅᑕᖃᐃ ᐅᖃᕈᓐᓇᖅᐸ ᑖᒃᑯᐊ 

ᓴᓇᔭᐅᓂᐊᕐᓂᖏᑕ ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᕕᐊᓱᓚᐅᖅᑐᖓ 

ᖃᐅᓱᐃᑦᑐᒦᓚᐅᕋᒪ ᓄᓇᓕᖕᓂᒥᐅᑦ 

ᐅᖃᓪᓚᖃᑎᒋᓪᓗᒋᑦ ᐃᓇᖏᖅᑕᐅᒋᐊᖃᕐᓂᖏᓐᓄᑦ 

ᓱᓪᓗᓖᑦ. ᐅᖃᖅᑏ, ᐸᓐᓇᐅᑎᖃᓐᓂᖅ 

ᑎᑎᕋᐅᔭᕐᓂᓪᓗ ᑳᓐᑐᕌᒃᑖᖅᑎᑕᐅᓂᐊᖅᑐᑦ 

ᐱᐊᓂᖕᓂᐊᖅᑐᑦ ᑕᒪᑐᒪᓂ ᐱᓇᓱᐊᕈᓯᐅᔪᓂᒃ. 

ᑕᐃᑲᓂ ᖃᐅᓱᐃᑦᑐᒥ ᓱᓪᓗᓕ 

ᐊᖏᔪᒻᒪᕆᐊᓘᓂᐊᕐᒪᑦ ᐱᓕᕆᐊᕆᔭᐅᓂᐊᖅᑐᖅ 

ᐃᓇᖏᖅᑕᐅᓗᑎᒃ ᓄᑕᐅᓐᖏᑦᑐᑦ ᓱᓪᓗᓖᑦ ᐊᒻᒪᓗ 

ᓴᓇᒋᐊᕐᓂᐊᕆᓪᓗᑎᒃ 2013-ᖑᓕᖅᐸᑦ ᑭᓯᐊᓂ 

ᑖᖦᓱᒥᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᑖᒃᑯᐊ ᐃᑉᐱᐊᕐᔪᖕᒥᑦ ᐱᔾᔪᑎᒋᓪᓗᒋᑦ 2014-ᒥ 

ᒐᕙᒪᒃᑯᑦ ᓱᓕ ᐊᓯᔾᔨᖅᓯᒪᖏᒻᒪᒋᑦ ᑖᒃᑯᐊ 

ᑎᑭᓴᖅᑕᐅᓂᒃᓴᖏᑦ ᐋᓐᓂᐊᕕᒃᓴᐅᑉ ᐃᒃᐱᐊᕐᔪᒧᑦ. 

ᑭᓈᓗᖃᕐᕕᖃᕋᑦᑕ ᐊᑐᖅᑕᐅᓐᖏᑦᑐᒥᒃ 

ᑮᓇᐅᔭᖅᑕᖃᖅᖢᓂᓗ 

ᓴᓇᔭᐅᔾᔪᑎᒃᓴᕆᒐᔭᖅᑕᖓᓄᑦ ᑭᓈᓗᖃᕐᕕᕕᓂᖅ, 

ᖃᐅᔨᒍᒪᓐᓇᐅᒐᓗᐊᖅ ᓱᖕᒪᑦ ᑖᓐᓇ 

ᐱᓕᕆᐊᕆᔭᐅᕙᓪᓕᐊᑲᐅᑎᒋᖏᒻᒪᖔᑦ? ᖃᖓᓗ 

ᓴᐅᔭᐅᓂᐊᖅᐸ ᓴᓗᒻᒪᖅᓴᖅᑕᐅᓗᓂᓗ? ᖁᔭᓐᓇᒦᒃ 

ᐅᖃᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᑕᐃᒪᓐᓇ ᐱᑦᓯᐊᖅᐳᓯ 

ᐱᖁᑎᑖᕈᓘᔭᖃᑦᑕᖅᑰᕐᒪᑕ  

ᓂᕈᐊᖅᑕᐅᕕᖓ ᑖᔅᓱᒪ. ᑖᓐᓇ ᐱᐅᕗᖅ ᐊᒻᒪᓗ 

ᑕᐃᒪ, ᐅᖃᖅᑎᑦᑎᔩ, ᑕᐃᓐᓇ ᑮᓇᓗᖃᕐᕕᒃ 

ᐊᐱᖅᑯᑎᒋᔭᖓ. ᑖᓐᓇ ᐱᐊᓂᒃᓯᒪᓕᖅᑐᖅ. 

ᐅᑕᖅᑭᑐᐃᓐᓇᖅᑐᒍᑦ ᐊᖏᖅᑕᐅᒍᒪᓪᓗᑕ 

ᐃᒪᓕᕆᔨᒧᑦ ᑲᑎᒪᔨᒃᑯᓐᓂᑦ. ᑕᐃᒪᖃᐃ 

ᐊᖏᖅᓵᓕᓂᐊᖅᑐᒃᓴᐅᓕᖅᑐᑦ ᑕᐃᒃᑯᐊ 

ᐃᒪᓕᕆᓂᕐᒧᑦ ᑲᑎᒪᔨᕐᔪᐊᕆᔭᐅᔪᑦ ᑕᐃᒪᓐᓇ 

ᐊᑐᖅᑕᐅᔪᓐᓇᖁᓪᓗᖏᑦ ᐊᑐᖅᑕᐅᒍᓐᓇᖁᓪᓗᒍ 

ᑕᐃᓐᓇ ᑮᓇᓗᖃᕐᕕᒃ. ᑕᒪᒃᑯᐊ ᑎᒥᐅᔪᑦ ᓲᕐᓗ 

ᐊᖏᕆᐊᖃᓲᖑᖕᒪᑕ ᐃᒪᓕᕆᓂᕐᒧᑦ ᑲᑎᒪᔨᒋᔭᐅᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᒥᓂᔅᑕ. ᑖᒃᑯᐊ ᓚᐃᓴᖃᕆᐊᖃᕐᒪᑕ ᐃᒪᕐᒥ 

ᐊᑐᖃᑦᑕᖅᑐᑦ ᐊᑯᓂᐅᓕᕐᒪᑦ 

ᐋᖅᑭᒃᓱᖅᑕᐅᕙᓪᓕᐊᓂᖏᑦ. ᓱᖕᒪᒃᑭᐊᖅ ᑕᕝᕙ 

ᐊᑯᓂᐅᓗᐊᖅᑕᖅᐸᑦ ᓱᒃᑲᐃᓗᐊᖅᑕᖅᑲᑦ ᑕᐃᒃᑯᐊ 

ᕼᐊᒻᒪᓚᒃᑯᓐᓄᑦ ᑐᓴᖅᑎᑦᑎᒃᑲᓐᓂᕆᐊᖃᕐᒪᑖ 

ᐅᕝᕙᓘᓐᓃᑦ ᖃᓄᒃᑲᓐᓂᖅ ᐱᒋᐊᖃᕐᒪᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᕆᓂᕐᒧᑦ ᐱᔨᑦᓯᕋᕐᓂᕐᒧᓪᓗ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑖᓐᓇ 

ᐃᒪᕐᒥ ᓚᐃᓴᖃᕈᑎ ᐊᑯᓂᐅᔾᔪᑎᒋᔭᖓ 

ᕿᓚᒻᒥᐅᔾᔫᒥᒋᒍᒥᓇᖅᑑᒐᓗᐊᖅ ᑕᐃᒫᒃ 

ᓱᒃᑲᓕᓂᖅᐸᓪᓕᐊᓂᐊᖅᑐᒃᓴᐅᒐᓗᐊᖅᐳᑦ ᐊᒻᒪᓗ 

ᐅᖃᓪᓚᖃᑎᒋᓯᒪᔭᕋ ᑖᓐᓇ ᑐᓴᐅᒪᑎᓐᓂᐊᖅᐸᕋ 

ᐱᕙᓪᓕᐊᓂᕆᔭᖓᓂ ᐊᑯᓂᐅᓕᕐᒪᑦ. ᑖᒃᑯᐊ 

ᐊᑯᓂᐅᓲᖑᖕᒪᑕ ᑕᐃᒫᑎᒋ 

ᐊᑯᓂᐅᓲᖑᓐᖏᑦᑑᒐᓗᐊᑦ. 

ᑐᓴᐅᒪᑎᒃᑲᓐᓂᕐᓂᐊᖅᐸᕋ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᖕᒥᐅᖅ, ᒥᔅ ᐃᐊᓪ.  

ᐊᐱᖅᑯᑦ 331 - 3(3): ᓰᖅᑯᓕᒫᒥᒃ 

ᐊᓯᑖᖅᑎᑦᑎᔩᑦ (ᐃᐊᓪ) 

 

ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᑖᓐᓇ ᐋᓐᓂᐊᖅᑐᓕᕆᔨᒃᑯᑦ ᐅᓪᓗᒥ 

ᐅᖃᐅᓯᕆᖅᑲᐅᔭᖓᓄᑦ, ᖁᔭᓕᔪᒪᒻᒥᔭᕋᑦᑕᐅᒃᑯᐊ 

ᐋᓐᓂᐊᓯᐅᖅᑏᑦ ᓘᒃᑖᓪᓗ ᐅᖃᐅᓯᕆᓚᐅᖅᑐᓂ 

ᐅᓂᑳᖅᓱᓂ. ᑖᒃᑯᐊ ᖃᐅᔨᓴᖅᑕᐅᒋᐊᖅᑐᖃᑦᑕᖅᑐᑦ 

ᐊᐅᓪᓚᖃᑦᑕᖅᑐᑦ ᖃᐅᔨᓴᖅᑕᐅᒋᐊᖅᓱᖅᑎᑦ 

ᖃᓪᓗᓈᓄᑦ ᐋᑐᕚᒧᑦ. ᖁᕕᐊᑦᑐᖓ 

ᐋᖅᑭᒃᓱᖅᑕᐅᕙᓪᓕᐊᔪᓂ ᑐᓴᖅᓱᖓ 

ᐊᐱᖅᓱᕈᑎᒋᓕᖅᑕᕋ, ᑕᕝᕙ ᑎᑎᕋᓚᐅᕐᒪᒍ 

ᐅᓂᒃᑳᖓᓂ ᐱᓕᕆᖃᑎᒌᑦᓱᑕ ᐊᒃᓱᕉᑎᖃᖃᑦᑕᕋᑦᑕ 

ᐃᓗᐊᖅᓴᐃᔨᓂᑦ ᐊᓯᖏᓐᓂ ᑕᒪᒃᑯᐊ 

ᐃᓄᒃᑎᑑᓕᖅᑎᑕᐅᓂᐊᖅᑐᑦ ᑕᒪᒃᑯᐊ 

ᐊᐅᓪᓚᖃᑦᑕᖅᑐᓄᑦ ᐊᑐᖅᑕᐅᒍᓐᓇᕐᓂᐊᖅᑐᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒥᔅ ᐃᐊᓪ ᐊᐱᖅᓲᑎᒋᔭᖓ. 

ᑕᐃᒪᓕ ᕿᒥᕐᕈᓂᐊᖅᑲᕋ ᐊᒻᒪᓗ ᐅᑎᕐᕕᒋᓂᐊᖅᓱᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖃᐅᔨᓴᖅᑕᐅᒋᐊᖅᑐᖃᑦᑕᖅᑐᑦ 

ᐱᓚᒃᑕᐅᒋᐊᖅᑐᖅᓱᑎᑦ ᓇᒡᒍᐊᒥᒍᑦ. ᓱᓕ 

ᐊᑭᑦᑐᖅᐹᓪᓕᕐᓂᐊᕐᓂᕋᖅᓱᓂᒋᑦ ᐅᖃᓐᖏᒻᒪᑕ. 

ᐱᓇᓱᐊᕈᓰᒃ ᒪᕐᕉᒃ ᑕᐅᓇᓃᒋᐊᖃᓲᖑᖕᒪᑕ 

ᐱᓚᒃᑐᖅᑕᐅᓛᕐᓇᑎ. ᑕᐃᒪ ᐅᓪᓗᖅ ᐊᑕᐅᓯᕐᒥᖃᐃ 

ᑕᐅᓄᓐᖓᑦᓯᒪᓕᕆᐊᖃᕐᓂᐊᓕᖅᐸᑦ 

ᐱᓚᒃᑕᐅᓚᐅᖅᑳᕐᓇᑎᑦ? ᖃᓄᕐᓕ ᑕᐃᒪ 

ᐊᑭᑦᑐᖅᐹᓪᓕᕐᓂᐊᕐᓂᕋᐃᓐᖏᑦᑐᓂ ᖃᓄᖅ 

ᑐᑭᖃᕐᒪᖔᑦ ᐅᖃᐅᑎᓚᐅᖅᑎᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪ ᐅᖃᐅᓯᓐᓂ ᑕᐃᒃᑯᐊ 

ᓇᓗᓇᐃᔭᖅᑕᐅᖃᑦᑕᖅᑐᑦ ᓯᕗᓂᒐᒍᑦ 

ᖃᓄᐃᑦᑑᖕᒪᖔᑕ ᐱᓚᒃᑕᐅᔾᔪᑎᒋᒋᐊᖃᖅᑕᖏᑦ 

ᒪᑯᓄᖓ ᐊᔾᔨᓕᐅᖅᑕᐅᒋᐊᖃᕐᓂᖏᑦ ᐊᒻᒪᓗ 

ᐊᐅᖕᓂᐊᖅᑕᐅᒋᐊᖃᕐᓂᖏᑦ 

ᐱᕖᔭᖅᐸᒌᖅᓯᒪᓕᕐᓂᐊᖅᑐᑦ ᐊᒻᒪᓗ ᕿᑭᖅᑕᓂ 

ᐋᓐᓂᐊᕕᖕᒧᑦ ᑲᒪᒋᔭᐅᑦᑕᐅᑎᒋᓚᐅᕐᓗᑎ 

ᑕᐅᓄᓐᖓᖃᑦᑕᕐᓂᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑏᑦ. ᒥᔅ ᐃᐊᓪ 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 12 

ᑎᑎᕋᖅᑕᐅᓯᒪᔪᑦ ᑕᐅᓄᖓ ᖃᓪᓗᓈᓄᑦ 

ᖃᐅᔨᓴᖅᑕᐅᒋᐊᖃᕐᓂᐊᖅᑐᑦ ᒫᑦᓯ 

ᐱᓚᒃᑕᐅᒋᐊᖅᑐᕐᓗᑎ. ᑕᐃᒃᑯᐊ ᐱᓚᒃᑕᐅᓂᐊᖅᑐᑦ 

ᒫᓐᓇ ᖃᓄᐃᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᐱᖅᑯᑎᒋᔭᖓ ᑖᓐᓇ ᐱᐅᖕᒪᑦ, 

ᐃᒻᒥᒃᑰᖓᔪᒥᒃ ᐅᓪᓗᒃᑯᑦ ᑖᓐᓇ 

ᐅᓪᓗᕆᑎᑕᐅᓚᐅᕐᒪᑦ ᒫᑦᓯ ᑕᒪᑐᒪᓂ 

ᓄᖅᑲᖓᓂᖏ.ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒥᐅ, ᒥᔅ ᐃᓄᒃ. 

 

ᐊᐱᖅᑯᑦ 332 - 3(3): ᓯᓚᐅᑉ ᐊᓯᔾᔨᕐᓂᖓᑕ 

ᐊᑦᑐᐃᓂᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. 

ᐅᖃᖅᑎᑦᑎᔩ ᐊᐱᕆᔪᒪᔪᖓ ᐊᕙᑎᓕᕆᓂᕐᒧᑦ 

ᒥᓂᔅᑕᖑᔪᒧᑦ. ᑕᐃᒃᑯᐊ ᑲᔪᓯᑎᑦᑐᒪᓪᓗᒋᑦ, 

ᐅᕙᒍᑦᑕᐅᖅ ᒥᑦᑎᒪᑕᓕᖕᒥ ᓄᓇᕗᒻᒥᐅᓕᒫᑎᒍᓪᓗᒍ, 

ᓄᓇᕐᔪᐊᕐᒥᐅᑎᒍᓪᓗ ᐅᖅᑰᓯᕙᓪᓕᐊᔪᒧᑦ 

ᐊᒃᑐᖅᑕᐅᓂᖃᖅᑰᓕᕋᑦᑕ. 

 

ᒥᓂᔅᑕ ᓄᓇᑦᑎᓐᓄᐊᓚᐅᖅᓯᒍᓂ ᖃᐅᔨᒪᖕᒪᑦ 

ᒥᑦᑎᒪᑕᓕᒃ ᓄᓇᑐᔪᒻᒪᕆᐊᓘᖕᒪᑦ ᐃᓚᖓ 

ᓄᓇᖃᕐᕕᐅᔪᖅ ᐃᓚᖓᓗ ᓄᓇᖃᕐᕕᐅᔫᑉ 

ᖁᓕᕇᖑᓪᓗᑎᒃ. ᐊᕐᕌᓂ ᐅᖓᓪᓕᕐᒥᒃ ᐅᖃᖅᑎ, 

ᒥᑦᑎᒪᑕᓕᐅᑉ ᐅᖓᑎᑦᑎᐊᑐᐃᓐᓇᖓᓂ 

ᑎᓲᖅᑐᐊᓗᒃᑕᖃᓚᐅᖅᓯᒪᖕᒪᑦ ᓄᓇᑐᐃᓐᓇᖅ 

ᑕᒪᓐᓇᓗ ᓇᓗᓇᖅᑰᔨᓇᓂ ᐅᖅᑰᓯᕙᓪᓕᐊᔪᒧᑦᑕᐅᖅ. 

 

ᒥᑦᑎᒪᑕᒪᓕᒃ ᓄᓇᑐᔪᒻᒪᕆᐊᓘᖕᒪᑦ ᐃᓚᖓ 

ᐃᒡᓗᖃᕐᕕᐅᔪᖅ, ᐃᒡᓗᓪᓗ ᐊᓕᕇᖑᓪᓗᑎᑦ 

ᐃᓚᖏᑦ. ᓇᓗᓇᕈᓐᓃᖅᐸᓪᓕᐊᑎᓪᓗᒍ 

ᐅᖅᑰᓯᕙᓪᓕᐊᔪᒍᑦ ᓄᓇᓖᑦ 

ᐊᒃᑐᖅᑕᐅᕙᓪᓕᐊᓂᖏᓪᓘᓐᓃᑦ. ᒥᓂᔅᑕᖃᐃ 

ᐅᖃᐅᑎᔪᓐᓇᖅᐹᑎᒍᑦ, ᑭᐊ ᑕᒪᒃᑯᐊ 

ᖃᐅᔨᒪᓇᓱᒋᐊᖃᖅᐸᐃᑦ, ᑭᓇ ᖃᐅᔨᒪᓇᓱᒋᐊᖃᖅᐸ 

ᓄᓇᓖᑦ ᐊᒃᑐᖅᑕᐅᓕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᓕᒃ ᐊᕙᑎᓕᕆᓂᕐᒧᑦ. ᒥᓂᔅᑕ 

ᐋᕆᐊᒃ  

ᐅᖃᖅᑎᑦᑎᔩ. ᒥᑦᑎᒪᑕᓕᖕᒨᖃᑦᑕᖅᓯᒪᔪᖓ 

ᑕᑯᓐᓇᓐᖑᐊᖅᑕᕋ ᖃᓄᐃᑦᑑᖕᒪᖔᑦ ᒥᑦᑎᒪᑕᓕᒃ. 

ᐅᕙᒍᖅᑲᐃ ᑕᒪᓐᓇ ᖃᐅᔨᒪᓇᓱᒋᐊᖃᖅᑕᕗᑦ 

ᑭᒃᑯᓕᒫᖑᓪᓗᑕ ᓄᓇᓖᓪᓗ ᑲᑎᒪᔨᐅᔪᑦ, 

ᓄᓇᓕᖕᓂᓗ ᒐᕙᒪᒋᔭᐅᔪᑦ ᑕᒪᑐᒥᖓ ᓄᓇᒋᔭᒥᓂᒃ 

Municipal Boundary-ᒥᓂ 

ᖃᐅᔨᒪᓇᓱᒋᐊᖃᓗᐊᓐᖓᐊᖅᑑᖕᒪᑕ ᐊᒻᒪᑦᑕᐅᖅ 

ᐅᕙᒍᑦ ᐊᕙᑎᓕᕆᔨᒃᑯᓐᓂᑦ 

ᐃᖅᑲᓇᐃᔭᕐᕕᖃᕋᓗᐊᖅᑐᒍᑦ. 

 

ᑕᒪᓐᓇ ᓇᒦᑐᐃᓐᓈᖅᑐᑦ ᖃᐅᔨᒪᓇᓱᒃᑕᕗᑦ 

ᐊᐅᒃᐸᓪᓕᐊᔪᓪᓗ ᐊᒻᒪᑦᑕᐅᖅ ᖃᓄᐃᓕᕙᓪᓕᐊᔪᑦ 

ᑕᒪᒃᑯᐊ ᖃᐅᔨᓴᖅᑕᐅᔾᔪᑎᖃᖃᑦᑕᖅᑐᑦ 

ᓇᐅᒃᑯᑐᐃᓐᓇᖅ. ᑲᑐᑎᔭᕆᐊᖃᖅᑕᕗᑦ ᑕᒪᓐᓇ 

ᖃᐅᔨᒪᓇᓱᖕᓂᖅ ᑕᒪᑐᒥ ᐊᕙᑎᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑖᔅᓱᒥᖓ ᑭᐅᒐᕕᑦ. ᓇᓗᓇᖅᑰᖏᑦᑐᖅ 

ᑕᒪᑦᑕᓕᒫᕌᓗᒃ ᖃᐅᔨᒪᓇᓱᒋᐊᖃᖅᑐᒍᑦ, 

ᖃᐅᔨᒪᓇᓱᓐᖏᒃᑲᓗᐊᕈᑦᑕᓗ ᓇᓗᓇᖅᑰᕈᓐᓃᖅᖢᓂ 

ᐅᔾᔨᕐᓇᖅᓯᓪᓗᓂ. ᐅᓇᓕ ᐊᐱᖅᑯᑎᒋᔪᒪᔭᕋ, ᓲᕐᓗ 

ᖃᐅᓯᕆᕋᑖᖅᑕᐃᑦ ᓄᓇᓖᑦ ᒐᕙᒪᒋᔭᖏᑦ ᑕᒪᑐᒥᖓ 

ᖃᐅᔨᒪᓇᓱᖃᑕᐅᔭᕆᐊᖃᖅᐸᑕ. 

ᖃᐅᔨᒪᓇᓲᑎᒃᓴᖏᓐᓂᒃ ᑐᓂᔭᐅᓯᒪᕚᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᓕᒃ ᐊᕙᑎᓕᕆᓂᕐᒧᑦ. ᒥᓂᔅᑕ 

ᐋᕆᐊᒃ  

ᐅᖃᖅᑎᑦᑎᔩ. ᖁᖃᖅᑎ, ᑕᐃᒃᑯᐊ ᐊᒡᓚᒡᕕᖕᒥᐅᑕᑦ 

ᑕᒪᑐᒥᑦ ᖃᐅᔨᒪᔪᑦ ᐱᓯᒪᖕᒪᖔᕐᒥᒃ ᒫᓐᓇᓕ 

ᑭᐅᒍᓐᓇᖅᓯᒍᒃᑯ ᑐᓴᖅᑎᑦᓯᔪᓐᓇᓛᖅᑕᕋᓗᐊᕋ. 

ᓄᓇᑦᑎᓐᓂᓕ ᐱᓕᕆᐊᖑᔪᑦ ᒫᓐᓇ 7ᓂᒃ. ᑕᐃᓐᓇ 

ᓂᓐᖓᐅᖅᑲᐃ ᐊᐱᖅᑯᓯᕆᖅᑲᐅᔭᖓ ᖃᓄᖅ 

ᑕᒪᓐᓇ ᑕᒪᒃᑯᐊ ᐃᒡᓘᔪᑦ ᐱᖁᑎᐅᔪᕐᖏᓛᒃ 

ᐊᒃᑐᖅᑕᐅᓂᖃᕐᒪᖔᑕ ᑕᒪᑐᒧᖓ ᐊᕙᑎᒧᒃ 

ᓱᕋᖅᐸᓪᓕᐊᓂᕐᒧᑦ ᑖᒃᑯᐊ ᓄᓇᓕᖕᓂ 

ᑲᒪᒋᔭᐅᓪᓗᑎᒃ.  

 

ᐊᒻᒪᑦᑕᐅᖅ ᑕᒪᑐᒥᖓ ᖃᓄᖅ (ᑐᓵᔨᑎᒎᓕᖅᑐᖅ) 

ᑖᒃᑯᐊ ᐊᑐᐊᒐᕆᔭᐅᔪᑦ ᐅᔭᕋᖕᓂᐊᖅᑎᒃᑯᓐᓂ 

ᐃᓚᐅᖕᒥᔪᑦᑕᐅᖅ ᐊᑐᐊᒐᓕᐊᖑᓯᒪᖕᒥᔪᖅ. 

ᖃᕆᑕᐅᔭᒃᑯᑦ ᖃᐅᔨᒋᐊᕐᕕᒃ ᐅᕝᕙᓘᓐᓃᑦ 

ᐊᒡᓚᒡᕕᑦᑎᓐᓃᑉᐸᑦ ᑕᐃᑲᓐᖓᑦ ᐊᕙᑎᓕᕆᔨᒃᑯᑦ 

ᐊᒡᓚᒡᕕᖓᓐᓂ ᖃᐅᔨᒋᐊᕐᕕᑦᓴᐅᒻᒥᔪᖅ. ᐊᒻᒪᓗ 

ᓄᓇᓕᓕᒫᐸᓗᐃᑦ ᐆᒪᔪᕐᓂᐊᖅᑎᒥᒃ 

ᐃᖅᑲᓇᐃᔭᖅᑎᖃᐅᕐᒥᖕᒪᑕ 

ᖃᐅᔨᒋᐊᕐᕕᑦᓴᐅᕙᒻᒥᖕᒪᑕ. ᐄ, ᑕᒪᓐᓇ 

ᑲᑐᑎᔭᕆᐊᖃᖅᑕᕗᓂᓛᒃ ᐱᕙᓪᓕᐊᓂᖅ ᐊᕙᑎᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᖏᓕᖓᓂ ᐊᐱᖅᑯᑎᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑦᑎᒪᑕᓕᒃ, 

ᒥᑎᒪᑕᓕᖕᒥᐅᑎᒍᑦ ᐃᖃᓗᖕᒥᐅᑎᑐᑦᑕᐅᖅ ᐃᒻᒪᖄ 

ᓄᓇᓕᓕᒫᑦ ᐊᕕᒃᑐᖅᓯᒪᐅᔭᕐᓂᖃᐅᖅᖢᑕ 

ᐊᑎᖃᓲᖑᖕᒪᑦ. ᒥᑦᑎᒪᑕᓕᖕᒥ 

ᒥᑦᑎᒪᑕᓕᖕᒥᐅᑕᖃᐅᖦᖤᖅᐳᖅ, ᖄᕌᓗᖕᒥᐅᓪᓗ, 

ᑕᓯᓛᕐᒥᐅᓪᓗ, ᖃᐃᖅᓱᐊᕐᔪᖕᒥᐅᓪᓗ.  

 

ᖄᕌᓗᐊᖕᒥᐅᑦ ᓇᓗᓇᓐᖏᓚᖅ ᑭᓲᒃᑭᐊᖅ 

ᖄᖓᓃᑦᑐᑦ, ᓄᓇᐅᑉ ᖄᖓᓃᒻᒪᑕ. 

ᐊᑎᓪᓗᐊᖓᓂᓗ ᒥᑦᑎᒪᑕᓕᖕᒥᐅᑐᖃᐃᑦ 

ᐃᒡᓗᖃᐅᖅᖢᑎᒃ. ᓲᕐᓗ, ᑖᓐᓇ ᐊᑦᑕᕐᓇᖅᑐᐊᓘᒃᐸᑦ 

ᑎᓲᒃᑲᔭᕐᒪᖔᑦ ᑕᐅᒃᑯᐊ 

ᓴᐅᔭᐅᑲᐅᑎᒋᓪᓚᑦᑖᕋᔭᕐᒪᑕ. ᑭᓇ ᐅᖃᕆᐊᖃᕋᔭᖅᐸ 

ᐅᑯᐊ ᓅᑦᑕᕆᐊᖃᓕᖅᑐᑦ. ᐊᒻᒪᓗ ᓄᓇᓕᑦ 

ᒐᕙᒪᖓᑦᑕ ᓅᑦᑕᕆᐊᖃᕐᓂᕋᖅᐸᒍ ᑭᐊ 

ᐊᑭᓕᖅᓱᕋᔭᖅᐸᐅ ᑖᒃᑯᐊ ᓅᑕᐅᕆᐊᖃᕐᓂᕆᔭᖓ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᕙᑎᓕᕆᓂᕐᒧᑦ ᒥᓂᔅᑕᖓᑦ ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ ᑖᓐᓇ 

ᓂᕈᐊᖅᑕᐅᓯᒪᖃᑎᕗᑦ ᑐᓄᓂᕐᒥᐅᑕᖅ. ᑖᓐᓇ 

ᐊᐱᖅᑯᑎᑦᓯᐊᕚᓘᖕᒪᑦ ᐊᐱᖅᑯᓯᕆᔭᖓ 

ᐊᐱᖅᓱᓯᑦᑎᐊᕙᐅᓗᐊᒧᑦ ᑭᐊ ᐊᑭᓕᖅᓱᕋᔭᕐᒪᖔᒋᑦ 

ᓇᓗᒐᒃᑯ ᒫᓐᓇ ᑭᐅᔪᓐᓇᓐᖏᑕᕋ ᑖᓐᓇ. 

ᑭᐅᒡᒍᓯᖅᑕᖃᓕᖅᐸᖅ ᑖᔅᓱᒧᖓ 

ᑎᑎᖅᑲᑎᒍᓪᓘᓐᓃᑦ ᑭᐅᔪᓐᓇᖅᐸᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᖓᔪᐊᓐᓂ ᑭᖑᓪᓕᖅᐹᒥᒡᓗ ᐅᖃᐅᓯᒃᑯᑦ 

ᐊᐱᖅᑯᑎᑦ, ᐊᒥᑦᑐᕐᒥᐅᖅ ᒥᔅᑕ ᑕᐹᕐᔪᒃ. 

ᑲᑎᓪᓗᒋᑦ ᐃᒡᓗᓕᒻᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ ᐊᒻᒪ 

ᐊᐱᕆᔪᒪᓪᓗᒍ ᒥᓂᔅᑑᔪᖅ ᐋᕆᐊᒃ, 

ᐊᓐᓄᕌᖃᑎᒫᖅᐸᒃᑕᕋ. ᐃᒡᓗᓕᖕᒥ ᐃᖃᓗᒐᓱᒃᑎᑦ 

ᐅᖁᒪᐃᓐᓂᓕᖕᓂᒃ ᑕᒫᓂ ᖃᓂᒋᔮᓃᑦᑐᑦ ᑕᓯᑦ 

ᐃᖃᓗᒐᓱᒡᕕᐅᔪᓐᓇᖅᑐᑦ ᓂᐅᕐᕈᒃᑦᓴᐅᔪᓐᓇᖅᑐᓂᒃ 

30,000 pounds-ᖑᖕᒪᑕ. ᑕᒫᓂ ᑕᓯᕐᓂᖃᐃ 

ᐱᖓᓱᕈᔪᖕᓂ. ᐅᖃᖅᑎ, ᑭᓇ ᐅᖁᒪᐃᓐᓂᖓᓂᒃ 

ᐋᖅᑭᒃᓯᓲᖑᕙᑦ ᐊᒻᒪᓗ ᖃᓄᖅ ᐃᒪᓐᓇᑎᒋ ᑕᕝᕙ 

ᐅᓄᖅᑎᒋᔪᓂ ᓂᐅᕐᕈᑎᒃᓴᓕᐅᕈᓐᓇᖅᐳᓯ. ᑖᓐᓇ 

ᑐᑭᓯᐊᓪᓚᓚᐅᕐᓗᒍ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᔭᓐᓇᒦᕆᕙᕋ ᑖᓐᓇ ᐊᒥᑦᑐᕐᒥᐅᖅ 

ᓂᕈᐊᖅᑕᐅᓯᒪᖃᑎᕗᑦ. ᐄ, ᑕᐃᒃᑯᐊᖏᓛᒃ ᒫᓐᓇ 

ᓂᐅᕐᕈᓯᖃᑦᑕᖅᑎᐊᕐᓂᕋᖅᑕᐅᖕᒪᑕ ᐃᒡᓗᓕᖕᒥᐅᑦ 

ᑕᐅᓄᖓ ᑭᕙᓪᓕᕐᒧᑦ ᐃᖃᓗᖕᓂᒃ. ᖁᕕᐊᒋᕙᕗᑦ 

ᐊᒻᒪ ᓂᐅᕕᕐᕕᐅᔪᓐᓇᖃᑦᑕᑦᑎᐊᖅᓯᒪᖕᒪᑕ ᒫᓐᓇ. 

 

ᑖᒃᑯᐊ ᐃᓚᒋᐊᕆᐊᖃᓕᖅᐸᑕ 

ᖃᐅᔨᓴᖅᑕᐅᔭᕆᐊᖃᕋᔭᕐᒥᖕᒪᑕ ᑕᓯᖏᑦ 

ᐃᖃᓗᖏᓪᓗ. ᐋᔩᖃᑎᒌᒍᑕᐅᔪᓐᓇᕋᔭᖅᑐᖅ ᑕᒪᓐᓇ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ. ᑭᓯᐊᓂ ᑖᒃᑯᐊ 

ᖃᐅᔨᓴᕆᐊᓖᑦ ᑲᑎᒪᔨᖏᓪᓗ ᐆᒪᔪᕐᓂᐊᑎᒃᑯᖏᑦᑕ 

ᐃᒡᓗᓕᖕᒥ ᐊᒻᒪᑦᑕᐅᖅ ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᖃᑕᐅᔪᓐᓇᕋᔭᕐᒥᔪᑦ. ᑭᓯᐊᓂ ᑕᒪᒃᑯᐊ ᐃᖃᓗᐃᑦ 

ᑲᒪᒋᖏᓐᓇᑦᑎᒍ (DFO) ᐃᒪᕐᒥᐅᑕᓕᕆᔨᒃᑯᓐᓂᑦ 

ᑲᒪᒋᔭᐅᖕᒪᑕ ᐊᒻᒪᑦᑕᐅᖅ NWMB-ᑯᑦ ᑕᐃᒃᑯᐊ 

ᐱᖃᑕᐅᔭᕆᐊᖃᕋᔭᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ 

ᓂᐅᕐᕈᑎᒃᓴᐅᓂᐊᖅᑎᓪᓗᒋᑦ ᑕᒪᒃᑯᐊ ᐃᖃᓗᐃᑦ 

ᑐᑭᓯᑎᑕᐅᓯᒪᒐᒪ ᑖᒃᑯᐊᒎᖅ ᐃᐳᕈ 1, ᐊᕐᕌᒎᑕᒫᑦ 

ᓂᐅᕐᕈᑎᒃᓴᐅᓂᐊᖅᑐᑦ ᐅᖁᒪᐃᓐᓂᖏᑦ 

ᐱᒋᐊᓲᖑᖕᒪᑕ. ᐅᖃᖅᑎᑦᑎᔩ, ᑖᓐᓇᖃᐃ ᒥᓂᔅᑕ 

ᖃᐅᔨᒪᕗᖅ ᑕᒪᒃᑯᓄᖓ ᓲᕐᓗ ᐅᖁᒪᐃᓐᓂᖅ 

ᑕᒪᒃᑭᖅᑕᐅᔪᕕᓂᐅᒃᐸᑕ ᑖᓐᓇ ᐃᐳᕈ 1-

ᖑᓇᓱᖕᓂᖓᓄᑦ ᐃᖃᓗᒐᓱᒍᓐᓇᔾᔮᖏᖦᖢᑎᒃ. ᑖᓐᓇ 

ᑭᐊᑉ ᐋᖅᑭᓲᖑᕙᐅᑉ ᐅᓪᓗᖅ ᐅᓇᐅᓕᖅᐸᑦ ᑕᐃᒪ 

ᐅᖁᒪᐃᓐᓃᑦ ᐊᐅᓚᔾᔭᒋᐊᕐᓂᐊᖅᐳᑦ. 

 

ᓲᕐᓗ ᐅᕙᓂ ᐅᖃᖅᓯᒪᖕᒪᑦ ᐃᐳᕈ 1-ᒥᒎᖅ ᑕᐃᒪ 

ᐱᒋᐊᑕᐃᓐᓇᕐᓂᐊᕐᒥᖕᒪᑦ ᓄᖑᑕᐅᓯᒪᓗᐊᓕᕐᒪᑕ 

ᑭᓯᐊᓂ ᐃᐳᕈ 1-ᖑᓕᖅᐸᑦ ᑕᐃᒪ ᑕᐃᓐᓇ 

ᐅᖁᒪᐃᑦᑐᖅ ᐱᒋᐊᖅᑕᐅᒃᑲᓐᓂᕈᓐᓇᕐᒪᑦ. 

ᐅᖃᖅᑎᑦᑎᔩ, ᑭᓇ ᐋᖅᑭᒃᓱᐃᓲᖑᕙ ᑖᒃᑯᓇᓂ 

ᐅᓪᓗᕐᓂᒃ ᐅᓇᐅᓕᖅᐸᑦ ᑭᓯᐊᓂ ᐅᖁᒪᐃᓐᓂᖅ 

ᐱᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᖃᖅᑲᐅᒐᒪ 

ᐋᔩᖃᑎᒌᒡᕕᒃᓴᐅᔪᓐᓇᕐᓂᕋᑦᑐᒍ. ᐊᒻᒪ ᑖᓐᓇ 

ᐊᕐᕌᒍᖏᑦ, ᒐᕙᒪᒃᑯᑦ ᐊᕐᕌᒍᖓᓂᒃ 

ᐱᒋᐊᕐᕕᐅᖃᑦᑕᖅᑐᖅ ᐃᐳᕈ 1-ᖑᒻᒪᑦ. ᐊᕐᕌᒎᖏᑦ 

12-ᓂᒃ ᐱᕕᒃᓴᖃᐃᓐᓇᖃᑦᑕᖅᑐᑦ ᐃᐳᕈ 1, ᒫᑦᓯ 

31-ᒧᑦ ᑎᑭᑦᑐᒍ. ᓇᓕᐊᖕᓂᑐᐃᓐᓇᑦᑎᐊᖅ 

ᐱᒋᐊᕐᕕᖃᕋᓗᐊᖅᐸᑦ ᑕᐃᒫᒃ ᓱᓕ 12-ᔭᓂᒃ 

ᐱᓕᕆᕕᖃᕋᔭᖅᑐᖅ ᑕᖅᑭᒥ ᐊᕐᕌᒍᑕᒫᑦ. ᓱᖕᒪᑦ 

ᑐᓴᖅᑎᑕᐅᔪᓐᓇᖅᐳᒍᑦ ᐃᐳᕈ 1, 

ᓈᒻᒪᖏᔾᔪᑎᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑐᑭᓯᖅᑰᔨᓪᓗᖓ ᑖᒃᑯᓇᓐᖓᑦ 

ᐅᓪᓗᖅ ᑖᓐᓇ ᐊᐅᓚᔾᔭᒃᑕᐅᒋᐊᕆᐊᖃᕋᔭᖅᑐᖅ. 

ᐊᐱᕆᖕᒪᑦ ᓱᖕᒪᑦ ᑖᓐᓇ 

ᐊᓯᔾᔨᖅᑕᐅᔭᕆᐊᖃᕐᓂᖓᓂᒃ. ᐅᐱᕐᖓᓗᐊᖃᑦᑕᕐᒪᑦ. 

ᐅᑭᐅᒃᑯᑦ ᐃᖃᓗᒐᓱᒃᑐᓪᓕ ᑭᓯᐊᓂ, ᐃᓛᒃ 

ᐃᒡᓗᓕᖕᒥ ᕿᑭᖅᑕᕐᒥᐅᑕᓪᓚᕆᐊᓘᒐᑦᑕ.  

 

ᕿᑭᖅᑖᓗᖕᒧᓪᓗ ᑭᓯᐊᓂ ᑖᒃᑯᐊ 

ᐃᖃᓗᒐᓱᒋᐊᖃᑦᑕᖅᑐᑦ ᐅᖁᒪᐃᓐᓂᕐᓄᑦ ᑕᒪᓐᓇᓗ 

ᑭᓯᐊᓂ ᐃᑭᖅ ᓄᒃᑳᖓᑦ. ᑕᐅᕗᖓ 

ᐃᑳᕈᓐᓇᖅᓯᒑᖓᑕ ᑕᒫᓂ ᔮᓄᐊᕆ 

ᐱᒋᐊᓕᓵᐸᓗᒃᑎᓪᓗᒍ ᑎᓯᐱᕆ ᓄᓐᖑᕈᔪᐊᓂ 

ᑕᒪᓐᓇ ᐃᑭᖅ ᐊᑐᖅᑕᐅᔪᓐᓇᖅᓯᑕᐃᓐᓇᖃᑦᑕᕐᒪᑦ 

ᖁᐊᑕᐃᓐᓇᕌᖓᑦ.  

 

ᑖᓐᓇ ᕿᓚᒥᓪᓛᓗᒃ ᓄᖑᑕᐅᖃᑦᑕᕐᒪᑦ ᓱᓕ 

ᐃᖃᓗᒐᓱᒃᑲᓐᓂᕈᓐᓇᕋᓗᐊᖅᖢᑎᒃ ᐅᖁᒪᐃᓐᓂᖅ 

ᓈᒻᒪᒃᓯᒪᔭᕇᖃᑦᑕᕐᒪᑕ. ᐅᓇ 

ᐃᓱᒪᒋᔭᐅᔾᔪᑎᒋᓚᐅᖅᑕᖓ 

ᐊᓯᔾᔨᖅᑕᐅᔪᓐᓇᕋᔭᕐᒪᖔᑦ ᐃᒻᒪᖄ ᐊᕐᕌᒎᒥ ᔮᓄᐊᕆ 

1 ᐱᒋᐊᖅᐸᑦ ᑖᒃᑯᐊ ᐅᖁᒪᐃᓐᓃᑦ 

ᐱᒋᐊᖃᓯᐅᔾᔭᐅᓗᑎᒃ. ᑖᓐᓇ ᐃᐳᕈ 1 

ᖁᐊᕐᓇᓐᖏᓗᐊᓕᖃᑦᑕᕐᒪᑦ ᐊᒻᒪᓗ ᑕᒪᒃᑯᐊ 

ᓂᐅᕕᐊᒃᓴᐅᓂᐊᖅᑎᓪᓗᑎᒃ ᐱᐅᔪᒻᒪᕆᖕᒥᒃ ᑭᓯᐊᓂ 

ᐱᔭᕆᐊᖃᕐᒪᑕ ᖁᐊᖅᓯᒪᑦᑎᐊᕐᓗᑎᒡᓗ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᐳᖃᐃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᔾᔨᕈᓱᖕᓂᐊᖅᑯᓯ ᒪᓕᒐᓕᐅᖅᑏᑦ ᑖᒃᑯᐊ 

ᖃᐅᔨᓴᐅᑎᕗᑦ ᓈᒻᒪᒃᓯᒍᔾᔭᐅᖕᒥᒐᑦᑕ 

ᐊᐱᖅᓱᕐᓇᕐᓂᕐᒧᑦ ᐃᓱᓕᒻᒪᑦ. 7. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ, ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 016 - 3(3): 

ᐅᖅᓱᐊᓗᓕᕆᓂᕐᒧᑦ ᑳᓐᑐᕌᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ 

ᒥᓂᔅᑕ ᓗᐊᓐ ᑯᓱᒐᕐᒧᑦ ᑖᓐᓇ ᒥᓂᔅᑕ 

ᓄᓇᓕᕆᔨᓄᑦ ᒐᕙᒪᒃᑯᓪᓗ ᐱᔨᑦᑎᖅᑎᖏᓐᓄᑦ. 

1. ᒫᑦᓯ 7, 2012-ᒥ, ᐊᒡᒍᖅᑐᖅᓯᒪᓗᒋᑦ 

ᓄᓇᓕᖕᓄᑦ, ᓇᓪᓕᐊᖏᑦ ᐱᓕᕆᕕᒃ 

ᐅᖅᓱᐊᓗᓕᕆᔨᒃᑯᓐᓄᑦ ᓄᓇᓕᓕᕆᔨᒃᑯᑦ 

ᐱᔨᑦᓯᕋᖅᑎᒃᑯᓪᓗ ᓄᓇᓕᖕᓂ ᑳᓐᑐᕌᒃᑎᑎᕙᑦ 

ᐅᖅᓱᐊᓗᖃᖅᑎᑎᓂᕐᒧᑦ? 

 

2. ᖃᖓ ᐱᒋᐊᓚᐅᖅᐸᑦ ᖃᖓᓗ 

ᐃᓱᓕᕕᖃᕐᓂᐊᖅᐸᑦ? 

 

  

3. ᑐᒃᓯᕋᐅᑎᖃᕐᓂᖅ ᑳᓐᑐᕌᒃᑎᒃᓴᓂᒃ ᐊᑐᓂ 

ᑳᓐᑐᕌᒃᑎᒃᓴᓂᒃ, ᓇᓪᓕᐊᖏᑦ ᐱᓕᕆᕕᑦ 

ᑳᓐᑐᕌᒃᑖᕋᓱᐊᓚᐅᖅᐸᑦ ᑎᑎᕋᖅᓯᒪᔪᒃᑯᑦ? 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 7. 

ᑎᑎᕋᖅᓯᒪᔪᓂᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᒪᑐᐃᖅᓯᒋᐊᕐᖓᐅᑎᒧᑦ. 9. ᑭᐅᔾᔪᑏᑦ 

ᒪᑐᐃᖅᓯᒋᐊᓐᖓᐅᒻᒧᑦ. 8-ᐋᒥᓐᓂᕋᒃᑯ ᒪᒥᐊᓇᖅ. 8. 

ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑎᓄᑦ. 10. ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. ᒥᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 002 - 3(3): ᐃᒡᓗᓕᒻᒥ 

ᐋᓐᓂᐊᓯᐅᖅᑎ ᐊᖓᔪᖅᑳᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᐃᓄᖕᓄᑦ 

ᐊᑎᓕᐅᖅᑕᐅᓯᒪᔪᑦ 185 ᐃᒡᓗᓕᖕᒥ. ᑖᒃᑯᐊ 

ᐃᓱᒫᓘᑎᓖᑦ ᑕᕝᕙᓂ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑎᐅᑉ ᐃᓚᖓᓐᓂ ᐃᓱᒫᓘᑎᖃᖅᖢᑎᑦ 

ᐊᑎᓕᐅᖅᓯᒪᔪᑦ ᑖᒃᑯᐊ ᓴᖅᑭᑦᑐᒪᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᐃᑦ 

ᐱᓪᓗᒋᑦ ᐊᓯᖏᓪᓗ. 13. ᓴᖅᑭᑎᑦᑎᓂᖅ 

ᑎᑎᖅᑲᓂᒃ. ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᕐᓄᑦ 

ᑲᑐᔾᔨᖃᑎᒌᓄᑦ, ᓯᕗᓕᖅᑎ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 172 - 3(3): 2010-

2011-ᒥ ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᓐᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᒃᐳᖓ 

ᓴᖅᑭᑎᑦᑎᔪᓐᓇᕋᒪ ᑖᒃᑯᐊ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᖏᓐᓂ ᐅᑯᐊ ᓄᓇᕗᒻᒥᐅᑦ ᐊᕐᓇᐃᑦ 

ᑲᑎᒪᔨᖏᓐᓂ ᖁᓪᓖᒃᑯᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑖᒃᑯᐊ ᓴᖅᑭᑎᑦᑎᓃᑦ ᑎᑎᕋᖅᓯᒪᔪᓂᑦ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᒥᔅᑕ 

ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 023 - 3(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᑲᑦ ᒫᑦᓯ 9, 2012 

ᐅᑯᓂᖓ ᓅᑦᑎᒋᐊᕐᓂᐊᕋᒪ: ᐱᒋᐊᖅᑎᑦᓯᕗᖓ 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒡᓗᒍ ᒪᓕᒐᖅ 3, 

ᑖᒃᑯᐊ ᒪᓕᒐᓕᐅᕐᕕᒃ ᒪᑐᒃᐸᑦ ᐅᑭᐅᒃᑯᑦ 

ᓄᖅᑲᖓᓂᐊᕐᓗᓂ ᒪᐃ 29, 2012-ᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᒥᔅᑕ ᐃᐊᓕᐊᑦ.  

 

ᐱᒋᐊᖅᑎᑕᖅ 024 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ - ᖃᐅᔨᒃᑲᐃᒍ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒃᓱᕈᓗᐊᓕᕋᑦᑕᖃᐃ ᒪᕐᕉᖕᓂᒃ 

ᓴᖅᑭᑦᑎᒍᒪᖅᑲᐅᒐᓗᐊᕋᒪ, 

ᐃᓵᒃᓯᒪᖃᑦᑕᑲᐃᓐᓇᕋᓗᐊᖅᑐᖓ. ᖁᔭᓐᓇᒦᒃ. 

ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᐸᑦ, ᒫᑦᓯ 9, 

2012-ᒥ ᐱᒋᐊᖅᑎᑦᑎᓛᕋᒪ ᐅᑯᓂᖓ: 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ, ᒥᔅᑕ ᑕᒑᖅ ᑰᓕ, 

ᑎᒃᑯᐊᖅᓯᖁᓪᓗᑕ ᑲᑎᒪᔨᕋᓛᓄᑦ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2200 

ᐱᕙᓪᓕᐊᔪᓕᕆᓂᕐᒧᑦ. ᓈᒻᒪᒃᓯᒃᐸᑦ 

ᐊᖏᖅᑕᐅᒍᒪᓂᐊᕋᒪ ᑖᓐᓇ ᐱᓕᕆᐊᕆᒍᒪᓪᓗᒍ 

ᐱᖁᔨᕗᖔᕈᑦ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐊᑕᐅᓯᖅ ᐱᔭᕇᑐᐊᕌᖓᕕᐅᒃ ᐅᑎᕈᒪᒍᕕᑦ 13-ᒧᑦ 

ᐊᐱᕆᓐᓇᖅᐳᑎᑦ ᐅᑎᕈᒪᓂᕋᕐᓗᑎᑦ. 14. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᕗᖓ ᐅᑎᖁᓪᓗᑕ 13-ᒧᑦ 

ᑲᑎᒪᔾᔪᑎᒃᓴᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ ᐅᑎᕈᒪᓪᓗᓂ 13-

ᒧᑦ, ᓴᖅᑭᑎᑦᑎᓂᖅ ᑎᑎᖅᑲᓂᑦ. 

ᐊᖏᓐᖏᑦᑐᖃᖅᐹ? ᐱᑕᖃᓐᖏᒻᒪᑦ. 13. 

ᓴᖅᑭᑎᑦᑎᓂᖅ ᑎᑎᖅᑲᓂᑦ. ᒥᔅᑕ ᐃᐊᓕᐊᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 13-ᒧᑦ: ᓴᖅᑭᑕᐅᓂᖏᑦ 

ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 173 - 3(3): 

ᐃᒻᒥᓃᕐᓂᖅ ᐊᒻᒪ ᐃᒻᒥᓃᕋᓱᓐᓂᖅ ᓅᕙ 

ᓯᑰᓯᐊᒥ - 1995-2004 - ᐅᓂᒃᑳᖅ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 174 - 3(3): ᐃᓄᐃᑦ 

ᐃᓚᐅᖃᑕᐅᓂᖏᑦ ᑕᓪᓗᕈᑎᐅᑉ 

ᓯᕗᓂᒃᓴᖓᓂᒃ ᓇᓗᓇᐃᖅᓯᓂᕐᒥᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒡᓗ ᑕᖃᖅᑰᔨᓪᓗᑎᒡᓗ ᐱᒐᕕᑦ. ᐅᖃᖅᑏ, 

ᐅᖃᖅᑲᐅᒐᒪ ᒪᓕᒐᓕᐅᖅᑎᐅᔾᔪᑎᓐᓄᑦ 

ᐅᖃᐅᓯᕆᖅᑲᐅᔭᕐᓂ, ᓇᒡᒐᔾᔭᐅᒥ 

ᓴᖅᑭᑎᑦᑎᓂᐊᕐᓂᕋᖅᑐᖓ ᐱᓇᓱᐊᕈᓯᑦᑎᓐᓂ 

ᐱᔾᔪᑎᖃᖅᑐᓂᑦ ᐱᓕᕆᐊᖑᔭᕆᐊᖃᖅᑐᓂᑦ 

ᓄᓇᕗᒻᒥ ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑎᓕᐊᕗᑦ 

ᐊᑐᓕᖅᑎᑕᐅᑦᑎᐊᖁᓪᓗᒍ. 

 

ᐅᓪᓗᒥᓕ ᓴᖅᑭᓐᓂᐊᖅᑕᕋ ᑐᓴᒐᒃᓴᓕᐊᖑᓚᐅᖅᑐᖅ 

ᓅᕙ ᓯᑰᓯᐊᑉ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᐊᒻᒪ 

ᐊᐃᑉᐹ ᓴᖅᑭᓐᓂᐊᖅᑕᕋ, ᐅᖃᖅᑏ, ᐃᒃᐸᒃᓴᖅ 

ᓴᖅᑭᑕᐅᓚᐅᖅᑐᖅ ᑐᓴᒐᒃᓴᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᑕᐃᔭᐅᔪᖅ, “ᐃᓄᐃᑦ 

ᐃᓚᐅᖃᑕᐅᓂᖏᓐᓂᒃ ᑕᓪᓗᕈᑎᐅᑉ ᓯᕗᓂᒃᓴᖓᓂᒃ 

ᓇᓗᓇᐃᖅᓯᓂᕐᒥᒃ.”  

 

ᒪᓕᒐᓕᐅᖅᑏᑦ ᖃᐅᔨᒪᔪᒃᓴᐅᕗᑦ 

ᓄᐃᑎᖃᑦᑕᓚᐅᖅᓯᒪᒐᒃᑯ ᑕᓪᓗᕈᑎᒃ ᑲᓇᑕᓕᒫᒧᑦ 

ᐃᒪᕕᖕᓂ ᓴᐳᒻᒥᕕᐅᖁᔭᐅᓂᖓᓂᒃ ᐊᑕᐅᓯᐊᕐᓇᒍ, 

ᑲᑎᒪᔨᐅᖃᑎᒃᑲ ᕿᒥᕐᕈᑦᑎᐊᖁᔭᕋᓗᐊᒃᑲ 

ᑎᑎᖅᑲᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. 15. ᖃᐅᔨᒃᑲᐃᓂᖅ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

16. ᐱᒋᐊᖅᑎᑕᐃᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᓐᓇᖁᓪᓗᖓ 

ᐅᓪᓗᒥ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᖏᖅᑕᐅᔪᒪᖕᒪᑦ ᐱᖁᔨᕗᖔᕈᑎᓕᕆᔪᓐᓇᖁᓪᓗᒍ 

ᐅᓪᓗᒥ. ᐊᖏᓐᖏᑦᑐᖃᖅᐹ? ᐊᖏᓐᖏᑦᑐᖃᓐᖏᒻᒪᑦ 

ᑲᔪᓯᒋᑦ, ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 023 - 3(3): ᓄᖅᑲᖓᑯᑖᕐᓂᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒡᓗᒍ 

ᒪᓕᒋᐊᓕᒃ 3 ᒪᓕᒐᓕᐅᕐᕕᒃ ᐃᓱᓕᒃᑯᓂ ᐅᑭᐅᒃᑯᑦ 

ᑲᑎᒪᓂᕐᒥᓂ, ᓄᖅᑲᖔᕐᓂᖃᕐᓂᐊᕐᒪᑦ ᒪᐃ 29, 

2012-ᖑᕋᓱᖕᓂᖓᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᖁᔨᕗᖔᕈᑦ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᖏᓐᖏᑦᑐᑦ. ᑲᔪᓯᕗᖅ. 16. ᐱᒋᐊᖅᑎᑕᐃᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᓐᓇᖁᓪᓗᖓ 

ᐅᓪᓗᒥ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐊᖏᖅᑕᐅᔪᒪᖕᒪᑦ ᐱᖁᔨᕗᖔᕈᑎᓕᕆᔪᓐᓇᖁᓪᓗᒍ 

ᐅᓪᓗᒥ. ᐊᖏᓐᖏᑦᑐᖃᖅᐹ? ᐊᖏᓐᖏᑦᑐᖃᓐᖏᒻᒪᑦ 

ᑲᔪᓯᒋᑦ, ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ 024 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᒻᒪᑦ  ᓈᓴᐅᑎᖓ 17 ᒪᓕᒐᓕᐅᖅᑎᑦ 

ᑲᑎᒪᔨᖏᑕ ᐊᒻᒪ ᐊᐅᓚᑦᑎᔨᑦ ᑲᑎᒪᔨᖏᑕ 

ᒪᓕᒐᖓᖓ ᒪᓕᒐᖃᖅᑎᑦᑎᖕᒪᑦ ᒪᓕᒐᓕᐅᖅᑎᑦ 

ᑲᑎᒪᔨᖏᑦ ᑎᒃᑯᐊᖅᓯᖃᑦᑕᖁᓪᓗᒋᑦ ᑲᑎᒪᔨᕋᓛᓄᑦ 

ᐃᑲᔪᖅᓯᖁᓪᓗᒋᑦ ᐊᒻᒪ ᐅᖃᐅᔾᔨᒋᐊᖁᓪᓗᒋᑦ 

ᐱᔭᕆᐊᖃᖅᑐᒋᔭᖏᓐᓂᒃ; 

 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᐊᑐᐃᓐᓇᐅᓕᕐᒪᑕ ᑎᒃᑯᐊᖅᓯᔭᕆᐊᒃᓴᖅ; 

 

ᒫᓐᓇ ᑕᐃᒪᐃᒻᒪᑦ ᓅᑦᑎᒋᐊᖅᐳᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᓇᑦᑎᓕᖕᒧᑦ, ᒥᔅᑕ ᑕᒑᖅ ᑰᓕ ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᕋᓛᖏᓐᓄᑦ ᓄᓇᓕᓕᕆᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᖏᓐᖏᑦᑐᑦ. ᑲᔪᓯᕗᖅ. 16. ᐱᒋᐊᖅᑎᑕᐃᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 18. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᐊᓯᖏᓐᓂᒡᓗ, ᒪᓕᒐᒃᓴᓂᒃ 21, 25, 26, 27, 28, 

29, ᐊᒻᒪ 34. 

 

ᒥᔅᑕ ᐃᓄᒃ ᐃᒃᓯᕙᐅᑕᐅᓂᐊᖅᑎᓪᓗᒍ ᑖᒃᑯᐊ 

ᐱᔪᓐᓇᖅᑎᑕᐅᓂᕋ ᒪᓕᒡᓗᒍ ᐱᖁᔨᕗᖔᕈᑎᑎᒍᑦ 

22-2. ᑕᐃᒪ ᑲᑎᒪᑐᐃᓐᓇᕐᓂᐊᖅᑐᒍᑦ ᑕᐃᒪ 

ᓄᖅᑲᓚᐅᖏᓐᓂᓕᒫᖏᓐᓂ. ᑕᐃᒪ 

ᑲᔪᓯᒋᐊᓚᐅᖏᓐᓂᑦᑎᓐᓂ 20-ᒥᓂᔅᒥᒃ 

ᓄᖅᑲᖓᑲᐃᓐᓇᕐᓂᐊᓕᕆᕗᒍᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:16-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:48-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᑲᑎᒪᔨᑐᐃᓐᓇᐅᕌᓪᓚᓚᐅᕐᓂᐊᕐᒥᒐᑦᑕ 

ᑲᑎᒪᑐᐃᓐᓇᒻᒪᕆᐊᓗᒡᓗᑕ, ᑲᑎᒪᓪᓚᕆᒡᓗᑕ. 

ᖁᔭᓐᓇᒦᒃ, ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲᐃ. 

ᑖᒃᑯᓇᓂ ᐱᓕᕆᐊᒃᓴᖃᑦᑎᑕᐅᒐᑦᑕ ᐃᓛᒃ 

ᑎᓕᔭᐅᓯᒪᒐᑦᑕᐃᓛᒃ ᐅᖃᖅᑎᑦᑎᔨᑦᑎᓐᓄᑦ. ᑖᒃᑯᐊ 

ᑲᑎᒪᑐᐃᓐᓇᕐᓂᑦᑎᓐᓂ ᐅᑯᐊ ᑲᒪᒋᖁᔭᐅᓯᒪᓪᓗᑎᒃ 

ᒪᓕᒐᒃᓴᖅ 21, 24, 25, 26, 27, 28, 29 ᐊᒻᒪ 

34. ᒫᓐᓇ ᑲᑎᒪᑐᐃᓐᓇᖅᑎᓪᓗᑕ 

ᖃᓄᐃᓕᖓᔪᒪᕕᑕᑭᐊᖅ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᐊᖃᕈᒪᔪᒍᑦ ᑖᓐᓇ ᕿᒥᕐᕈᓪᓗᑎᒍ 

ᒪᓕᒐᒃᓴᖅ 24 ᐊᒻᒪᓗ ᐱᓕᕆᐊᖃᕐᓂᓕᕐᓗᑕ 

ᐅᑯᓂᖓ ᒪᓕᒐᓕᕆᔨᒃᑯᓐᓂᒃ, ᓄᓇᕗᑦ 

ᓯᓚᑦᑐᖅᓴᕐᕕᓕᕆᔨᒃᑯᖏᓪᓗ ᐊᒻᒪᓗ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᑐᖃᓕᕆᔨᒃᑯᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, 

ᐃᒃᓯᕙᐅᑖᖅ, ᐱᔪᓐᓇᖅᓯᒍᑦᑕ 

ᐱᓕᕆᐊᖃᕐᓂᐊᖅᑐᒍᑦ ᒐᕙᒪᐅᖃᑎᒌᓕᕆᔨᒃᑯᑦ 

ᐊᐅᓚᑦᑎᔩᓪᓗ ᐊᒻᒪᓗ ᒪᓕᒐᓕᐅᖅᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᖏᖃᑎᒌᒃᐱᑖ ᑖᒃᑯᐊ ᑲᒪᒋᓇᓱᖕᓂᐊᓕᖅᖢᑎᒍᑦ 

ᑲᑎᒪᔨᑐᐃᓐᓇᐅᓂᑦᑎᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ, 

ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ ᑕᐅᓇᓐᖓ 

ᐃᑲᔪᓚᐅᒃᑭᑦ ᐊᐱᖅᓱᖅᑕᐅᕕᖕᒧᑦ. ᖁᔭᓐᓇᒦᓐᖔᓯᑦ, 

ᒥᓂᔅᑕ ᓯᐅᑦᓴᒃ. ᑖᒃᑯᓄᖓ 

ᑭᓲᓂᕋᖅᑕᐅᖃᑦᑕᖅᑐᓂᒃᑯᐊ ᒪᓕᒐᓕᕆᔨᒃᑯᑦ ᑖᒃᑯᐊ 

ᒥᓂᔅᑕᕆᔭᐅᔪᖅ ᑖᒃᑯᓄᖓ. ᖃᐅᔨᒪᑦᑎᐊᕐᓂᐊᕋᑦᑕ 

ᒥᓂᔅᑕ ᓯᐅᑦᓴᒃ ᑭᓇᒥᒃ ᑕᑲᓇᓂ 

ᐊᐱᖅᓱᖅᑕᐅᕕᖕᒦᖃᑎᖃᕐᒪᖔᕐᒥ ᐊᒻᒪᓗ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᑦᑎᓐᓂ ᓇᓗᓇᐃᖅᑕᐅᓯᒪᓂᐊᕐᒪᑕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ 

ᑐᖏᓕᕋ, ᓄᐊᒪᓐ ᑕᐅᓅ, ᐱᓕᕆᔨᐅᓚᐅᐱᓪᓚᒃᑐᖅ 

ᐊᒻᒪᓗ ᑯᕆᔅᑏᓐ ᐱᐊᓐᔅ, ᑮᓇᐅᔭᓕᕆᔨᓂᕐᒧᑦ 

ᑐᑭᒧᐊᒃᑎᑦᑎᔨ ᐊᒻᒪᓗᑦᑕᐅᖅ ᐅᑯᐊ ᐃᒃᓯᕚᖅᑐᑦ 

ᑐᖏᓕᕐᒪ ᑐᖏᓕᐊ, ᕇᐱᑲ ᐅᐃᓕᐊᒻᔅ ᐊᒻᒪᓗ 

ᐊᓄᓪᓚᒃᓰᕕᓕᕆᔨᒃᑯᓐᓄᑦ ᐊᖏᔪᖅᑳᖅ ᔭᐃᐱ 

ᓗᐊᐃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑖᒃᑯᐊ 

ᒥᔅᑕ ᑕᐅᓅ ᐊᒻᒪᓗ ᒥᔅ ᐱᐊᓐᔅ ᑐᓐᖓᓱᒋᑦᑎ. 

ᑖᒃᑯᐊᓕ ᐃᖅᑲᓇᐃᔭᖅᑎᕕᑦ ᐊᓯᖔᖓᓂᒃ 

ᑕᕝᕗᓐᖓᖅᓯᖁᔨᒍᕕᑦ ᓇᓗᓇᓐᖏᑦᑐᖅ 

ᑐᒃᓯᕋᕐᓂᐊᕐᒥᔪᑎᑦ ᐅᕙᑦᑎᓐᓄ 

ᑕᕝᕙᓃᑦᑐᖃᓕᖅᐸᓪᓕ ᑭᒃᑰᖕᒪᖔᑎᒃ 

ᓇᓗᓇᐃᖅᓯᐊᓗᑐᐃᓐᓇᑦᓂᐊᖅᐳᒍᑦ.  

 

ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒫᓐᓇ ᑖᒃᑯᐊ ᒥᓂᔅᑕ 

ᐱᒋᐊᕈᑎᒥᓂᒃ ᒪᑐᐃᖅᓯᓯᒪᓕᖅᖢᓂ ᐊᒻᒪᓗ ᑖᓐᓇ 

ᐃᒃᓯᕙᐅᑕᕆᔭᐅᔪᖅ ᐃᓅᓯᓕᕆᔨᒃᑯᓐᓄᑦ ᒥᔅ ᐅᒡᔪᖅ 

ᒪᑐᐃᖅᓯᓯᒪᓕᖅᖢᓂ ᑖᒃᑯᓄᖓ 

ᑲᑎᒪᔨᕋᓛᓃᓐᖔᖅᓯᒪᔪᓂᒃ.  

 

ᒫᓐᓇ ᑭᓇᑐᐃᓐᓇᕐᒧᑦ ᒪᑐᐃᖓᓂᐊᖅᐳᖅ 

ᐅᖃᐅᓯᒃᓴᖃᖅᑐᖃᑐᐊᖅᐸᑦ ᖃᓄᑐᐃᓐᓇᖅ ᐊᒻᒪ 

ᑖᒃᑯᐊ ᐊᔪᕐᓇᖏᑉᐸᑦ ᐅᖃᐅᓯᒃᓴᓯ ᓇᓗᓇᐃᖅᓯᒪᔪᑦ 

ᒪᒃᐱᖅᑐᒐᐃᑦ ᑖᒃᑯᐊ ᒪᒃᐱᖅᑐᓕᕈᑦᑎᒍ ᓇᓛᓃᑉᐸᑕ 

ᑕᐃᒃᑰᓇ ᐊᐱᕆᒍᔅᓯ ᐊᑲᐅᓂᖅᓴᐅᓂᐊᖅᓱᓂ 

ᐃᖏᕐᕋᑦᑎᐊᕈᓐᓇᑲᓐᓂᖁᓪᓗᑕ. ᑭᓯᐊᓂ ᒫᓐᓇ 

ᐅᖃᐅᓯᒃᓴᑐᐃᓐᓇᕐᓂᒃ ᒪᑐᐃᖓᓚᐅᐱᓪᓚᑲᑦᑕ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑐᑭᓯᑎᐊᓪᓚᓐᖓ ᒪᒃᐱᕈᑎᖓᓄᖅᑲᐃ ᑖᑉᓱᒪ 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑐᐊ 

ᐅᖃᐅᓯᕆᓚᐅᖅᑕᖏᓐᓄᑦ ᒪᒃᐱᕈᑎᖏᓐᓄᖅᑲᐃ 

ᐅᖃᓪᓚᒍᓐᓇᖅᑐᒍᑦ ᒫᓐᓇ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᖃᐅᓯᒃᓴᑐᐃᓐᓇᕐᓂᑦ ᒫᓐᓇ 

ᓇᓗᓇᐃᔭᐃᓚᐅᐱᓪᓚᒡᓗᓯ. ᑕᐃᒃᑯᐊ 

ᐊᐱᖅᑯᑎᒃᓴᖃᕐᓂᐊᕈᔅᓯ ᑕᐃᒃᑯᐊ ᒪᒃᐱᖅᑐᒐᓕᖅᐸᑕ 

ᑕᐃᒃᑰᓇ ᐊᑲᐅᓂᖅᓴᐅᓂᐊᖅᖢᓂ 

ᐅᑎᖅᑕᕈᓘᔭᔾᔮᖏᓐᓇᑦᑕ ᑕᐃᒪᓐᓇ 

ᐊᑲᐅᓂᖅᓴᐅᓂᐊᕐᒪᑦ. ᐅᖃᐅᓯᒃᓴᑐᐃᓐᓇᕐᓂᒃ ᒫᓐᓇ 

ᑐᓴᓚᐅᐱᓪᓚᒍᒪᕗᒍᑦ. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐅᖃᐅᓯᒃᓴᖃᑐᐃᓐᓇᑲᓚᐅᖅᑐᖓ, ᐃᒃᐸᒃᓴᖅ 

ᐅᖃᓪᓚᒡᖢᓂ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᐅᖃᓪᓚᒍᓯᐊᓂ ᑕᐃᒪᒎᖅ ᒪᕐᕉᖕᓂᒃ ᐃᖅᑲᖅᑐᐃᔨᓂᒃ 

ᓴᖅᑭᑦᑎᓯᒪᔪᑦ ᓄᓇᕗᑦ ᐃᓗᐊᓂ ᑕᒫᓂ.  

 

ᖃᐅᔨᒪᖅᑰᕋᑦᑕ ᐊᒥᓱᑦ ᓄᓇᕗᑦ ᐃᓗᐊᓂ 

ᒥᑭᓂᖅᓴᒥ ᐱᓗᐊᖅᑐᒥ, ᐃᒃᓯᕙᐅᑖᖅ, 

ᐃᖅᑲᖅᑐᖅᑕᐅᒐᓗᐊᖅᖢᑎᒃ ᐃᒻᒪᖃ Hearing 

ᑕᒪᒃᑯᓇᓂ ᑭᖑᕙᖅᑕᐅᒋᐊᖏᓐᓇᓲᖑᖕᒪᑕ 

ᐃᖅᑲᖅᑐᐃᔨᖃᐅᓐᖏᓗᐊᕐᓂᖓᓄᑦ. ᑖᒻᓇ 

ᐃᓚᖏᓐᓂᒃ ᑐᓴᓚᐅᓲᖑᒐᒪ 

ᑲᑎᒪᕕᒡᔪᐊᖏᒃᑲᓗᐊᖅᑎᓪᓗᒋᑦ ᐅᑕᖅᑭᒃᓲᔭᖅᑐᑦ 

ᑕᐃᒃᑯᐊ ᐃᓱᒫᓗᖕᓂᕐᒧᑦ 

ᐃᖅᑲᖅᑐᖅᑕᐅᑲᓐᓂᖃᑦᑕᖅᖢᓂ 

ᑭᖑᕙᕆᐊᖃᑦᑕᖅᖢᑎᑦ, ᐃᓚᖏᑦ ᐃᒻᒥᓃᕐᓂᕐᒧᑦ 

ᐊᑕᓂᖃᖅᑰᖃᑦᑕᕐᒪᑦ.  

 

ᑖᒻᓇ ᐊᒃᑐᐊᓂᖃᕐᒪᑦ ᑖᒃᑯᓄᖓ ᓄᓇᕗᒻᒥ 

ᐃᒻᒥᓃᖅᑕᐃᓕᓂᕐᒧᑦ. ᐊᒃᑐᐊᓂᖃᖅᑰᕐᒪᑦ ᑕᐃᒃᑯᐊ 

ᑐᓐᖓᕕᒃᑯᑦ ᒐᕙᒪᒃᑯᑦ ᓄᓇᕗᒻᒥ ᐊᒻᒪ ᑕᐃᒃᑯᐊ 

ᐃᓅᓯᖅ ᐃᓴᒻᒥᒍᒃ Embrace Life Council ᐊᒻᒪ 

ᐸᓖᓯᒃᑯᑦ ᑕᒪᓐᓇ ᐱᓕᕆᐊᕆᖕᒪᒍ ᖃᐅᔨᒪᓪᓗᒍ.  

 

ᐅᑕᖅᑭᒃᓵᓗᐊᖃᑦᑕᖅᑐᑦᑕᐅᖅ ᑐᓴᐅᒪᓐᓇᕈᔪᖕᒪᑦ 

ᐃᓱᒫᓗᓕᖅᐸᓪᓕᐊᑐᐃᓇᖅᖢᑎᒃ. 

ᐃᒻᒥᓃᕈᑕᐅᕙᑦᑑᕈᓐᓇᖏᒃᑲᓗᐊᖅᑐᖓ 

ᐅᖃᐅᓯᐅᑎᓪᓗᒍ ᑐᓴᕈᔪᖃᑦᑕᕐᒥᒐᒪ ᐃᒻᒪᖄ ᑕᒪᓐᓇ 

ᐊᒃᑐᐊᔭᐅᔪᖅ, ᐊᒃᑐᐊᓂᖃᖅᑐᖅ ᐃᒻᒥᓃᖃᑦᑕᕐᓂᕐᒧᑦ.  

 

ᑕᐃᒪᑐᖅ ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᑎᒍᑦ 

ᓂᕈᐊᖅᑕᐅᓯᒪᔪᑎᒍᑦ, ᑕᐃᒪᑐᖅ ᖃᐅᔨᒪᔪᓐᓇᖅᑕ 

ᖃᓄᖅ ᐃᓱᒪᖕᒪᖔᑦ ᐃᓄᒃ, ᑕᐃᒪᑐᑦ ᑕᑯᔪᓐᓇᖅᑕ 

ᐃᓄᒃ ᐃᓐᓇᖅ ᒪᒃᑯᒃᑐᖅ, ᐊᕐᓇᖅ, ᐊᖑᑦ, 

ᑕᐅᑐᒍᓐᓇᖅᑕᑐᖅ ᑕᐃᒪ ᐃᒻᒥᓃᕈᒪᓗᓂ 

ᐃᓱᒪᖃᓕᖅᐸᑦ.  

 

ᐃᒃᓯᕙᐅᑖᖅ, ᑭᓯᐊᓂ ᑕᐅᑐᓐᖏᓐᓇᑉᑕ. 

ᐃᑲᔪᕈᒪᒐᓗᐊᖅᖢᓂ ᐊᔪᕐᓇᖅᑐᐊᓘᖕᒪᑦ ᑕᒪᑐᒧᖓ. 

ᐊᒃᑐᖅᑕᐅᓯᒪᕗᒍᑦ ᑕᒪᑦᑕᑦᑎᐊᖅ 

ᓂᕈᐊᖅᑕᐅᓯᒪᔪᑎᒍᑦ. ᐃᓚᕗᑦ, ᕿᑐᕐᖓᕗᑦ, 

ᐊᒃᑐᖅᑕᐅᓯᒪᖕᒥᔪᑦ ᑕᒪᒃᑯᓄᖓ. ᑕᐃᒪᑐᖅ, 

ᑕᐃᒪᑐᖅ, ᐃᓄᒃ ᐃᓱᒪᖃᓕᖅᐸᑦ ᐃᖕᒥᓃᕈᓐᓇᕐᓗᓂ 

ᑕᐅᑐᒍᓐᓇᖅᑕ. ᑭᓯᐊᓂ ᑕᐃᒪᓐᓇᐃᑦᑑᖏᓐᓇᑦᑕ. 

ᐃᓚᒋᔭᑦᑎᓐᓂᒃ ᐱᖃᓐᓇᕆᔭᖏᓐᓂᒡᓗ ᑕᐅᑐᒃᑯᑦᑕ 

ᖃᐅᔨᒪᒍᑦᑕ ᐅᖃᐅᔾᔨᒃᑲᓐᓂᕐᓗᑕ ᐃᒻᒪᖄ 

ᐃᓱᒪᖃᑦᑎᐊᓕᖅᑎᑦᑎᒃᑲᓐᓂᕋᔭᕋᓗᐊᕋᑦᑕ.  

 

ᑕᒪᓐᓇ ᐄ, ᓱᓕᔪᖅ. ᐃᑲᔪᖅᑎᒌᒡᓗᑕ ᑭᓯᐊᓂ. ᐃᓄᒃ 

ᐊᑕᐅᓯᖅ ᐊᖏᕐᕋᖓ, ᐊᖓᔪᖅᑳᖏᒃ, ᐃᓚᓐᓇᖏᑦ, 

ᓄᓇᓖᑦ 25-ᖑᖕᒪᑕ. ᑕᒪᕐᒥᒃ ᕼᐋᒻᓚᖏᑦ, 

ᐃᓄᖁᑎᖏᑦ, ᒐᕙᒪᒃᑯᑦ ᓄᓇᕗᒻᒥ, ᒐᕙᒪᑐᖃᒃᑯᑦ 

ᑲᓇᑕᒥ ᑕᐃᒪᓐᓇ ᑭᓯᐊᓂ ᑕᒪᓐᓇ 

ᐃᑲᔪᕆᐊᕈᓐᓇᕐᒪᑦ ᑖᓐᓇ 

ᐅᖃᐅᓯᕆᔪᒪᑐᐃᓐᓇᑲᓚᐅᖅᖢᒍ. 

ᒪᒃᐱᖅᑐᐃᕙᓪᓕᐊᓕᕈᑦᑕ ᐊᐱᖅᑯᑎᒃᓴᖃᕐᓂᐊᕐᕈᒪ 

ᐊᐱᖅᓱᕐᓂᐊᖅᐳᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑕᐃᒃᑯᐊᖏᓛᒃ ᐅᖃᐅᓯᑐᐃᓐᓇᕐᓂᒃ ᒫᓐᓇ 

ᑐᓴᕈᒪᓚᐅᐱᓪᓚᑲᑦᑕ. ᒫᓐᓇ ᐊᑎᖁᑎᖃᕈᓐᓃᖅᖢᖓ 

ᑕᕝᕙᓂ ᐱᓕᕆᕝᕕᐅᑉ ᓇᓗᓇᐃᒃᑯᑖ ᐊᐅᓚᑦᑎᕕᒃ. 

ᑕᕝᕙᓂ $13,346,000. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᖕᓄᑦ 

ᐊᔪᕆᔅᓲᔾᔭᐅᖅᑳᕈᒪᓪᓗᖓ ᑕᕝᕙᓂᓗᑭᐊᖅ 

ᐊᐱᕆᓂᐊᕈᒪ ᐅᕝᕙᓗᑭᐊᖅ ᒪᒃᐱᕈᑦᑎᒍ. ᐅᓇ 

ᑎᑎᕋᖅᓯᒪᖕᒪᑦ ᑖᓐᓇᒎᖅ ᐱᓕᕆᕝᕕᐅᔪᖅ 

ᐱᓕᕆᒋᕗᖅ, ᐱᓕᕆᖃᑕᐅᒋᕗᖅ 

ᖃᐅᔨᒪᓇᓱᐊᖅᑎᐅᓪᓗᓂᓗ ᑲᑎᒪᔨᕋᓛᓂᒃ ᐊᒻᒪᓗ 

ᑎᒥᐅᔪᓂᒃ, ᐸᓖᓯᒃᑯᓐᓂᒡᓗ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓂᒃ.  

 

ᑖᓐᓇ ᑕᐃᒪᐃᓕᖓᑎᓪᓗᒍ ᐊᒻᒪᓗ ᒪᒃᐱᕈᑦᑎᒍ, 

ᐸᓖᓯᒃᑯᓐᓂᒃ ᐅᖃᐅᓯᖃᕐᓂᐊᕐᒪᑦ. ᐃᒃᓯᕙᐅᑖᖅ 

ᐊᔪᕆᖅᓲᑎᔪᓐᓇᕈᕕᖓ ᐸᓖᓯᒃᑯᑦ ᒥᒃᓵᓄᑦ 

ᐃᓱᒫᓘᑎᒥᒃ ᑐᑭᓯᒋᐊᕈᑎᒥᒡᓘᓐᓃᑦ ᐊᐱᕆᒍᒪᒍᒪ. 

ᓇᓕᐊᖕᓂᒃ ᐊᑲᐅᒋᓂᖅᓴᕆᕕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᑕᕝᕙᓂ 

Directorate-ᒥ ᓇᓗᓇᐃᖅᓯᒪᖕᒪᑦ ᐊᖏᕈᓯᐅᕐᓇᑦᑕ. 

ᐊᖏᕈᑎᒥᒃ ᐱᓕᕆᓂᖅᓴᐅᔪᖅ ᑕᕝᕙᓂ 

Directorate-ᒥ. ᓲᕐᓗ ᒐᕙᒪᒃᑯᓪᓗ, ᐸᓖᓯᒃᑯᓪᓗ, 

ᐊᖏᕈᑖ ᑕᕝᕙᓂ Territorial Policing 

Agreement. ᑕᕝᕙᓂ Directorate-ᒥ 

ᐅᖃᐅᓯᐅᔪᓐᓇᕐᒪᑦ. ᑭᓯᐊᓂ ᑕᕝᕙᓂ Law 

Enforcement-ᒪᒃᐱᕐᒥᒎᕈᑎᒍ ᑕᐃᑲᓂ ᐊᓯᖏᓐᓂ. 

ᐱᓕᕆᐊᖑᓪᓚᑦᑖᖅᑐᓂ ᐊᐱᖅᑯᑎᒃᓴᖃᕈᒪᒍᕕᑦ 

ᑕᕝᕙᓂ ᐊᑲᐅᓂᖅᓴᐅᓂᐊᖅᖢᓂ, ᒥᔅᑕ ᐃᓄᒃ. 

ᑐᑭᓯᓇᕋᓗᐊᖅᐳᖃᐃ? ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᕋᕕᐅᒃ. ᑕᐃᒪᐃᒻᒪᑦ ᒪᒃᐱᕈᑦᑕ 

ᐊᐱᖅᓲᑎᖃᕐᓂᐊᓕᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. Human 

Rights Tribunal ᒥᒃᓵᓄᑦ ᐊᐱᖅᑯᑎᒃᓴᖃᕋᒪ. 

ᒥᓂᔅᑕ ᓯᐅᑦᓴᒃ ᐃᖅᑲᐅᒪᖅᑰᕐᒪᑦ standing 

committee-ᒥ ᑲᑎᒪᓪᓗᑕ 

ᑐᑭᓯᐊᕈᑎᒋᓚᐅᖅᓯᒪᒐᒃᑯ ᐊᒻᒪᓗ 

ᓇᓗᓇᐃᕋᓱᐊᓚᐅᖅᓯᒪᓪᓗᒍᓗ ᑕᐃᓐᓇ ᓴᓪᓕᕐᒥ 

ᐃᓂᓪᓚᒃᓯᒪᖕᒪᑦ human rights tribunal 

ᐃᖅᑲᓇᐃᔭᖅᑎᖏᓪᓗ ᑕᐃᑲᓃᖦᖢᑎᒃ.  

 

ᐊᒡᕕᐊᕈᑎᖃᖃᑦᑕᖅᓯᒪᓂᑰᖕᒪᑕ 

ᐃᑲᔪᕈᒪᒐᓗᐊᖅᖢᑎᒃ, ᐅᓐᓂᕐᓗᒍᒪᔪᓄᑦ 

ᐅᐸᒃᑕᐅᒐᓗᐊᖅᖢᑎᒃ 

ᐃᑲᔪᕆᐊᓪᓚᒡᕕᖃᓗᐊᓐᖏᖦᖢᑎᒡᓗ 

ᐅᔾᔨᕐᓇᖅᐸᓪᓕᐊᓯᒪᓂᑰᔪᖕᒪᑦ ᑖᓐᓇ ᐋᖅᑭᒃᓯᒪᓂᖓ 

ᐃᓚᒃᑰᓗᐊᕆᐊᒃᓴᖓᓂ. ᐅᔾᔨᕆᒐᓗᐊᖅᖢᖓᓗ 

ᐃᒃᓯᕙᐅᑖᖅ human rights tribunal 

ᕿᒥᕐᕈᔭᐅᔪᒃᓴᒪᐅᑎᓕᐊᖑᓯᒪᓂᑰᖕᒪᑦ 

ᕿᒥᕐᕈᔭᐅᔪᓪᓗ ᓇᓗᓇᐃᖅᓯᒍᓐᓇᖅᓯᓂᐊᖅᖢᑎᒃ 

2012-13 ᑕᕝᕙᓂ ᐊᕐᕌᒍᒋᓕᖅᑕᑦᑎᓐᓂ. 

 

ᑕᐃᓐᓇ ᐃᓚᑰᔾᔪᑕᐅᔫᔮᖅᑐᖅ ᐅᖃᐅᓯᕆᓚᐅᖅᓯᒪᔭᕋ 

ᒥᓂᔅᑕᒧᑦ ᑭᐅᔾᔪᑕᐅᔪᓐᓇᖅᓯᖕᒪᖔᖅ ᒫᓐᓇ ᑕᐃᒃᑯᐊ 

ᖃᐅᔨᓴᕈᑕᐅᓚᐅᖅᑐᐃᑦ 

ᐱᔭᐅᓯᒪᕙᒌᓕᕆᐊᒃᓴᖏᓐᓂᑦ ᑐᑭᓯᓯᒪᓂᕋ ᒪᓕᒃᖢᒍ 

ᐃᓚᓕᐅᑎᖃᓯᐅᑎᓯᒪᔫᔮᕋᓗᐊᕐᒪᖔᑦ 

ᑐᑭᓯᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ 

ᑖᓐᓇ ᑲᑎᒪᔨᐅᔪᖅ ᐱᒻᒪᕆᐅᔪᒥᑦ ᐊᐱᖅᑯᑎᖃᕐᒪᑦ. 

ᒥᓂᔅᑕᓐᖑᖅᑎᓪᓗᖓ ᒪᓕᒐᓕᕆᓂᕐᒧᑦ 

ᑕᖅᑭᐅᓚᐅᖅᑐᓂᑦ ᐅᓂᒃᑳᕐᕕᐅᓚᐅᕋᒪ 

ᖃᓄᐃᓕᐅᖃᑦᑕᕐᒪᖔᑕ ᑖᒃᑯᐊ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓂᑦ ᐋᖅᑭᒃᓱᐃᔩᑦ. ᑕᐃᒪ ᒫᓐᓇ 

ᐱᖓᓲᖕᒪᑕ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 

ᓴᓪᓕᕐᒥᐅᑕᐅᓪᓗᑎᒡᓗ ᐊᒻᒪᓗ ᑲᑎᒪᔨᖃᖅᑐᑎᒃ. 

ᖃᓄᐃᓕᐅᕈᑕᐅᓯᒪᖕᒪᖔᖅ ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᐱᔪᓐᓇᕈᑎᖏᑦ 2004-ᒥ ᑕᐃᒃᑯᐊ 

ᐋᖅᑭᒃᑕᐅᓕᓚᐅᖅᓯᒪᒋᓪᓗᑎᒃ ᑖᒃᑯᐊ 

ᐃᓛᒃᑰᑎᑕᐅᓚᐅᕐᒪᑕ ᐊᐅᓪᓛᑦᑎᐊᓐᖏᖦᖢᑎᒡᓗ 

ᐊᐅᓪᓛᑦᑎᐊᕆᐊᖃᕋᓗᐊᖅᖢᑎᒃ ᑕᒫᓂ ᓄᓇᕗᒻᒥ. 

 

ᑖᒃᑯᐊ ᑐᑭᓯᐅᒪᓪᓗᒋᑦ ᕿᒥᕐᕈᓚᐅᕋᑦᑎᒍ 

ᖃᐅᔨᒪᓪᓚᕆᒃᑐᓂᒃ ᐱᓕᕆᔨᖃᖅᖢᑕ ᑕᒪᒃᑯᓂᖓ 

ᐱᐊᓂᒃᑕᐅᓯᒪᓕᖅᖢᑎᒡᓗ ᑖᒃᑯᐊ ᐅᓂᒃᑳᑦ 

ᕿᒥᕐᕈᔭᕗᑦ ᒫᓐᓇ ᐊᒻᒪᓗ 

ᐱᖁᔨᕗᖔᕈᑎᖃᖅᓯᒪᓪᓗᑕ ᖃᐅᔨᒪᓪᓗᖓ ᑖᒃᑯᐊ 

ᐃᓚᑰᓂᕆᓚᐅᖅᑕᖏᑦ ᑖᒃᑯᓄᖓ ᐋᖅᑭᒃᓱᐃᔨᓄᑦ 

ᐃᒪᓐᓇ ᓲᕐᓗ ᐃᓚᑰᓚᐅᕐᒪᑕ ᑕᕝᕙᓂ ᐱᓕᕆᔨᖏᑦ 

ᐱᓕᕆᔨᒃᓴᖃᓐᖏᒻᒪᑕ, ᐃᑲᔪᖅᑎᖃᓐᖏᒻᒪᑕ ᐊᒻᒪᓗ 

ᖃᐅᔨᒪᔭᐅᓗᐊᓐᖏᖦᖢᑎᒡᓗ ᓄᓇᓕᖕᓂᒥᐅᓄᑦ 

ᓄᓇᕗᒻᒥ. 

 

ᑖᒃᑯᐊ ᕿᒥᕐᕈᑦᑎᐊᕆᐊᖃᕋᑦᑎᒍ ᑖᓐᓇ 

ᐅᓂᒃᑳᓕᐊᖑᓛᖅᑐᖅ ᐅᖃᓯᖃᖅᖢᓂ ᑖᒃᑯᓂᖓ 

ᐊᒻᒪᓗᑦᑕᐅᖅ ᓴᖅᑭᑎᓐᓂᐊᖅᖢᒋᑦ ᑲᑎᒪᓕᕐᒥᒍᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑖᓐᓇ ᒥᓂᔅᑕ ᑭᐅᔾᔪᑎᒋᔮ. Standing Committee-

ᒦᖦᖢᑕ ᐅᖃᓚᐅᖅᓯᒪᒐᕕᑦ ᑕᐃᒪ 

ᐅᓐᓂᕐᓗᒍᒪᔫᒐᓗᐊᑦ ᐃᖅᑲᖅᑐᐃᔨᒥᑦ ᒪᓕᒐᓕᕆᔨᒥᑦ 

ᑕᐃᓯᔪᖃᑐᐊᕌᖓᑦ ᑕᐃᒫᓗ ᑕᐃᔭᒃᓴᑑᖃᑦᑕᖅᖢᓂ 

ᑕᐃᒃᑯᐊ ᐃᖅᑲᓇᐃᕐᔭᑎᐅᒐᓗᐊᑦ ᒫᓐᓇ ᑖᔅᓱᒪ 

ᐅᖓᑖᓅᕈᓐᓇᓚᐅᓐᖏᒻᒪᑕ. 

 

ᒥᓂᔅᑕ ᐅᖃᐅᑎᓚᐅᖅᓯᒪᒐᒃᑯ, ᐅᖓᑖᓅᕈᑎᒃ 

ᐃᑲᔪᕋᓱᐊᕐᓂᕐᒧᑦ ᐃᖅᑲᓇᐃᔮᒥᓂᒃ 

ᐊᑦᑕᓇᖅᓯᑎᑦᑎᑐᐃᓐᓇᕆᐊᖃᕐᓂᕐᒥᖕᓄᑦ. 

 

ᐅᔾᔨᕈᓱᓕᖅᓯᒪᓂᑰᖕᒪᑕ ᐅᓐᓂᕐᓗᒍᒪᔪᕉᖅ 

ᑐᓐᖓᓱᒃᑎᑕᐅᔭᕆᐊᖃᖅᖢᓂᓘᒐᓗᐊᕐᒪᑦ 

ᒪᓕᒐᓕᕆᔨᒥᑦ ᑕᐃᓯᔪᖃᑐᐊᕌᖓᑦ ᓲᕐᓗ 

ᑯᔅᓴᓱᓕᖅᑐᑎᒃ. ᖁᔭᓇᐅᓐᓃᓇᐃ 

ᐅᓐᓂᕐᓗᓐᖏᒻᒥᐊᓚᐅᕐᓚᖔ-ᖃᑦᑕᖅᓯᒪᔪᑦ  

ᐊᒥᓲᓗᐊᒐᓚᖕᓂᑰᖅᑰᓕᕐᒪᑕ.  

 

ᒥᓂᔅᑕ ᐃᖅᑲᐅᒪᔪᒃᓴᐅᔪᖅ 

ᐅᖃᐅᓯᕆᖃᑦᑕᓚᐅᖅᓯᒪᒐᒃᑯ ᑖᓐᓇ 

ᑐᓐᖓᓱᒃᑎᑦᑎᔾᔫᒥᔪᒃᓴᒥ ᐃᓚᑰᖃᑕᐅᔪᖅᑕᖃᖅᑰᕐᒪᑦ 

ᑕᕝᕙᓂ ᐃᖅᑲᓇᐃᔭᕐᕕᖕᒥ, Human Rights 

Tribunal-ᑯᓐᓂ ᐱᖓᓱᓂ 

ᐃᖅᑲᓇᐃᔭᖅᑎᖃᕐᓂᕋᖅᖢᒍ ᐅᖃᐅᓯᕆᕋᑖᕋᕕᐅᒃ. 

ᓯᑕᒪᒋᔭᖓᓪᓘᓐᓃᑦ ᐃᒻᒪᖃ 

ᐃᓱᒪᒋᔭᐅᒐᔭᕐᒪᖔᕈᑎᒋᓚᐅᖅᓯᒪᒐᒃᑯ 

ᓯᕗᒧᐊᖅᑎᑦᑎᔨᐅᓂᐊᕐᓗᓂ ᑖᓐᓇ 

ᐅᓐᓂᕐᓗᒋᐊᖅᑐᖅᑐᖅ ᐃᑲᔪᖅᑕᐅᓂᐊᕐᓗᓂ. 

 

ᑐᓐᖓᓇᕐᓗᓂᐅᔭᕆᐊᖃᕋᓗᐊᕐᒪᑦ 

ᖁᔅᓴᓱᖕᓂᖅᑕᖃᖏᔾᔫᒥᓗᓂ ᑖᑦᓱᒧᖓ 

ᐅᓐᓂᕐᓗᒃᑐᒧᑦ ᐱᑦᑎᐊᖅᑕᐅᖏᑦᑐᒥᓂᐅᒐᓱᒋᒍᓂ 

ᑕᒪᓐᓇ ᐊᐱᖅᑯᑎᒋᓗᐊᕋᑖᖅᑕᕋ ᐃᒃᓯᕙᐅᑖᖅ, 

ᑕᐃᒪᓐᓇᐃᑐᖅᑕᖃᓐᖏᒋᐊᖓᓂ ᐅᔾᔨᕐᓇᖅᑎᓪᓗᒍ 

ᐱᖓᓱᐃᓐᓇᐅᔪᑦ ᑕᐃᒃᑯᐊ ᐱᓕᕆᐊᒻᒥᖕᓂᑦ 

ᑲᔪᓯᑎᑦᑎᒍᒪᒐᓗᐊᖅᖢᑎ ᐊᔪᖅᓴᖅᖢᑎᒡᓗ 

ᑕᐃᒪᐃᓘᕈᓐᓇᖅᑎᑕᐅᖏᓐᓇᒥ. ᓲᕐᓗ, 

ᐱᑦᑎᕆᐊᓐᖏᓗᐊᖅᑐᐊᓗᖕᒦᖃᑦᑕᖅᓯᒪᓂᑰᖅᑲᐅᖕᒪ

ᑕ. 

 

ᐊᒻᒪᓗ ᐃᒃᓯᕙᐅᑖᖅ ᐅᓇ ᐅᖃᒐᓛᒡᓗᒍᖃᐃ, 

ᓄᓇᕗᒻᒥᐅᑕᐃᑦ ᑐᑭᓯᕙᓪᓕᐊᓕᕋᑖᖅᑰᕐᒪᑕ 

ᐅᓐᓂᕐᓗᒡᕕᑦᓴᖅᑕᖃᕆᐊᖓᓂ ᐃᑲᔪᕈᓐᓇᖅᑐᒥᑦ 

ᐱᑕᖃᕆᐊᖃᓪᓚᑖᕐᒪᑦ ᑐᓗᖅᑕᕐᕕᐅᖏᓪᓗᓂ 

ᑐᓐᓂᐊᓱᒡᕕᐅᖏᓪᓗᓂ ᑕᒪᓐᓇ 

ᓂᓪᓕᕈᑎᒋᓗᐊᑲᐃᓐᓇᕋᒃᑯ ᐊᐱᖅᑯᑎᒋᓪᓗᒍ. 

ᑕᐃᒃᑲᓂ ᐅᖃᐅᓯᕆᖃᑦᑕᓚᐅᖅᑕᕗᓪᓗ ᑕᐃᒃᑯᐊ 

ᐱᑕᖃᕐᓂᐊᕆᐊᖏᓐᓂ ᓂᕆᐅᖃᑕᐅᓂᐊᓕᕋᒪ ᑖᓐᓇ 

ᐅᖃᐅᓯᑐᐃᓐᓇᓪᓚᕆᒃ. ᐃᒃᓯᕙᐅᑖᖅ, ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐅᖃᐅᓯᑐᐃᓐᓇᐅᒐᓗᐊᖅᑎᓪᓗᒍ . ᒥᓂᔅᑕ ᓯᐅᑦᓴᒃ 

ᓂᓪᓕᕐᕕᒋᔪᒪᕕᐅᒃ? ᒥᓂᔅᑕ ᓯᐅᑦᓴᒃ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓴᖅᑎᑕᐅᒐᑦᑕ 

ᑖᑦᓱᒪᓐᖓᑦ ᒪᓕᒐᓕᐅᖅᑎᒥᑦ. ᐅᖃᖅᑲᐅᒐᒪ ᑖᓐᓇ 

ᐃᖅᑲᖅᑐᐃᕕᕋᓛᖅ ᑕᒪᐃᓐᓄᓕᒫᖅ 

ᐃᓚᐅᖃᑕᐅᔪᒪᔪᑦ ᐃᓱᒪᒋᔭᖏᑦ 

ᑲᑎᖅᓱᖅᑕᐅᒋᐊᖃᕐᒪᑕ ᐊᑯᓂᑲᓪᓚᐅᓂᐊᕐᒪᑦ. 

ᑲᑎᖅᓱᐃᒐᓱᐊᖅᓱᓂ ᑖᓐᓇ ᑐᓐᖓᓇᑦᑎᐊᕐᒪᑕ 

ᑕᐃᒃᑯᐊ ᐊᒻᒪᓗ ᑖᒃᑯᐊ ᑲᔪᓯᑦᑎᐊᕈᓐᓇᕋᓗᐊᖅᖢᑎ 

ᑭᓯᐊᓂᓕ ᒫᓐᓇ ᑕᒪᑐᒪᓂᐅᓂᖓᓂ ᑖᒃᑯᐊ 

ᐱᓯᒪᔭᕗᑦ ᐊᑐᕆᐊᖃᕋᑦᑎᒍ ᑭᒃᑯᑐᐃᓐᓇᓕᒫᕐᓄᓐ 

ᖃᐅᔨᒪᔭᐅᓐᖏᓗᐊᕐᒪᑦ ᐊᒻᒪᓗ ᖃᓄᖅ 

ᐃᖅᑲᓇᐃᔮᖃᕆᐊᖃᕐᒪᖔᑦ 

ᑐᓴᐅᒪᑎᑦᑎᒃᑲᓐᓂᕋᓱᐊᕆᐊᖃᖅᑐᒍᑦ 

ᓄᓇᓕᖕᒥᐅᓂᑦ. ᑖᒃᑯᐊ ᑕᕝᕙ GLOs-ᑯ ᑖᒃᑯᐊ 

ᐊᑐᕐᓂᖃᕐᓂᐊᖅᑐᒃᓴᐅᔪᑦ ᑕᕝᕘᓇ. 

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2205 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐊᒻᒪᓗ 

ᖁᔭᓐᓇᒦ ᒥᔅᑕ ᓂᐅᖓᓐ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᐱᕆᔪᒪᖅᑲᐅᔪᖓ ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᒥᓂᔅᑕ ᑕᐃᑯᖓ ᐋᑐᕚᒨᓐᖓᐅᓯᒪᓚᐅᕐᒥᖕᒪᑦ 

ᐅᑭᐅᖅ, ᑕᐃᓐᓇ ᐱᕋᔭᖕᓂᕐᒧᑦ ᒪᓕᒐᒃᓴᖅ, Bill C-

10 ᐊᒻᒪ ᐊᓂᒍᖅᓯᒪᓕᖅᖢᓂ ᐃᖅᑐᒃᖁᕕᒃᑯᑦ. 

 

ᒥᓂᔅᑕᖃᐃ ᐅᓂᒃᑳᓚᐅᐱᓪᓚᒍᓐᓇᖅᐳᖅ ᑖᓐᓇ 

ᖃᖓᒃᑯᑦ ᖃᖓᓪᓚᑖᒻᒪᕆᒃ ᑕᒪᒃᑯᓂᖓ terittorial 

ᒐᕙᒪᒃᑯᓐᓂ ᐊᑭᓕᖅᑕᐅᒋᐊᖃᓛᕐᒪᖔᑦ ᐊᒻᒪ ᑖᓐᓇ 

ᓯᕗᓪᓕᖅᐹᖑᓗᒍ ᐃᒻᒪᖃ ᐅᖃᕋᔭᖅᐸᑦ ᖃᓄᐃᑦᑐᑦ 

ᑕᐃᒃᑯᐊ ᐅᖃᓕᒫᒐᐃᓪᓕ ᑐᓴᖅᖢᒋᑦ ᑕᒪᒃᑯᐊ 

ᐊᓄᓪᓚᒃᓯᖅᑕᐅᔾᔪᑏᑦ ᐊᒃᓱᕈᕐᓇᕐᓂᖅᓴᐅᓂᐊᓕᕐᒪᑕ 

ᐊᑐᓕᖅᑕᐅᑲᐅᑎᒋᓗᑎᑦ ᑖᓐᓇ 

ᐅᓂᒃᑳᒐᓛᖁᔭᕋᓗᐊᕋ ᑕᕝᕘᓇ ᐱᔾᔪᑎᒋᓪᓗᒍ 

Justice consultation-ᒥ ᒐᕙᒪᐅᔪᓂᒡᓂᒡᓗ ᑖᓐᓇ 

directorate ᑕᐃᒪᐃᓘᕐᒫᕐᒪᑦ. ᐃᒻᒪᖃ 

ᑐᒪᐅᒪᑎᒃᑲᔭᖅᐹᑎᒍᑦ ᐱᐅᒋᔭᕋᓗᐊᕋ 

ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒃᑲᔭᖅᑐᖓ ᑕᐃᒫᒃ. 

ᐱᖁᔭᒃᓴᖅ C-10 ᑕᒪᐃᓐᓄᓕᒫᖅ ᐊᔾᔨᒌᖏᑦᑐᓂ 

ᑲᑎᑦᑎᖕᒪᑦ ᐱᖁᔭᐅᓪᓗᓂ ᑖᒃᑯᓇᓐᖓᑦ 

ᒐᕙᒪᒋᔭᑦᑎᓐᓂ. ᐊᒻᒪᓗ 

ᐃᑦᑐᒃᑯᕕᒻᖕᒨᖅᑕᐅᓚᐅᖅᖢᓂ ᑎᓯᐱᕆ 16-ᒥ.  

 

ᔮᓄᐊᕆᐅᓕᖅᑎᓪᓗᒍ ᐃᓱᒫᓗᒋᔭᕗᑦ C-10 

ᐊᒃᑐᐊᓂᖃᕐᓂᐊᕐᓂᖓᓂᑦ ᓄᓇᕗᒻᒥᐅᓄᑦ 

ᐃᓱᒫᓗᒋᔭᑦᑎᓐᓂᒃ ᐃᖅᑲᖅᑐᐃᕕᒃᑎᒍᓪᓗ 

ᑲᒪᒋᔭᐅᒋᐊᖃᕐᓂᐊᓕᕐᓂᖓᓂᒃ. ᔮᓄᐊᕆ 

ᓯᕗᓂᖓᓂ ᑲᑎᒪᕕᒡᔪᐊᖅᑎᑕᐅᓚᐅᕐᒪᑕ 

ᐃᖅᑲᑐᐃᔨᓕᕆᓂᕐᒧᑦ ᒥᓂᔅᑕᖏᑦ PEI-ᒥ.  

 

ᑖᓐᓇ C-10 ᐊᑐᓕᖅᑎᑕᐅᒃᐸᑦ ᐊᒻᒪ 

ᐊᑦᑕᕐᓇᖅᑐᓕᕆᔨᓕᒃᑯᑦ ᒥᓂᔅᑕᖓᑦ ᒐᕙᒪᑐᖃᒃᑯᓐᓂ 

ᐊᒻᒪ ᐃᖅᑲᖅᑐᐃᕕᔪᓕᕆᔨᒃᑯᑦ ᒥᓂᔅᑕᖓ ᕕᕝᕗᐊᕆ 

1-ᖑᓕᖅᑎᓪᓗᒍ. ᐃᓚᐅᑎᑕᐅᓚᐅᕋᒪ 

ᑲᑎᒪᔨᕋᓛᖏᓐᓂ ᐅᓂᒃᑳᕆᐊᖅᑐᓚᐅᕋᒪ 

ᒐᕙᒪᑐᖃᒃᑯᑦ ᑲᑎᕕᔾᔪᐊᖓᓂ.  

 

ᑕᐃᒃᑯᐊ ᑕᒡᒐ ᐅᓂᒃᑳᕆᔪᓐᓇᓐᓂᐊᖅᑕᒃᑲ 

ᐅᖃᐅᓯᕆᓚᐅᖅᑕᒃᑲ ᑕᐃᒃᑯᓄᖓ. 

ᐅᖃᐅᓯᖃᓚᐅᖅᑐᖓ ᐱᖁᔭᒃᓴᖅ C-10-ᒥᒃ ᐊᒻᒪᓗ 

ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᓄᓇᕗᒻᒥᐅᓂᒃ. 

ᐊᒃᓱᑲᓪᓚᒃ ᐅᖃᐅᓯᕆᓚᐅᖅᑕᕋ ᐊᒻᒪ ᐅᖃᖅᑕᒃᑲ 

ᑐᓴᖅᑕᐅᑦᓯᐊᓚᐅᖅᖢᑎᒃ.  

 

ᕿᒪᓚᐅᖅᑕᕗᑦ ᐃᓱᒪᒋᔭᕗᑦ ᖁᕕᐊᒋᓚᐅᖅᑕᕗᑦ 

ᑐᓵᔭᐅᑦᓯᐊᕆᐊᖏᓐᓂᒃ. ᐃᑦᑐᒃᑯᕕᖕᒥ 110-

ᖑᓚᐅᖅᑐᑦ ᑐᓵᔪᑦ. ᐅᓂᒃᑳᕆᐊᖅᑐᕐᕕᖃᓚᐅᕐᒥᔪᒍᑦ 

ᑲᑎᒪᔨᕋᓛᖏᓐᓄᑦ ᕿᒥᕐᕈᓚᐅᖅᑐᑦ ᐱᖁᔭᒃᓴᒥᒃ 

ᑖᑦᓱᒥᖓ. ᐊᒻᒪᓗ ᐅᑎᖅᑎᑦᓯᒃᑲᓐᓂᓚᐅᖅᑐᑦ 

ᑲᓇᑕᐅᑉ ᑲᑎᒪᕕᔾᔪᐊᖓᓄᑦ. ᑕᐃᒪ ᐃᓱᒫᓗᒋᔭᕗᑦ 

ᐅᖃᐅᓯᕆᓯᒪᓕᖅᑕᕗᑦ ᑲᑎᒪᔨᖏᓐᓄᑦ 

ᑲᑎᒪᔨᕋᓛᖏᓐᓄᓪᓗ.  

 

ᐃᓚᖏᓐᓂᒃ ᐅᖃᐅᓯᖃᕐᓂᐊᖅᑐᖓ. ᑕᒡᕙ ᒥᔅᑕ 

ᑰᓕ, ᑕᒪᒃᑯᐊ ᓇᓕᐊᖕᓄᑦ 

ᑎᒍᔭᐅᓯᒪᑦᓴᐃᓐᓇᕆᐊᖃᖃᑦᑕᕋᔭᕐᓂᖏᑦ C-10 

ᐊᑐᓕᖅᑎᑕᐅᒃᐸᑦ ᐃᓱᒫᓘᑎᒋᔭᕗᑦ 

ᐊᒃᓱᕈᕐᓇᕐᓂᐊᖅᑐᓪᓗ ᐊᓄᓪᓚᒃᓰᕕᑦᑎᓐᓄᑦ ᖃᓄᕐᓗ 

ᐊᐅᓚᓂᐊᕐᒪᖔᑦᑎᒍ. ᐃᓱᒫᓘᑎᖃᓚᐅᕐᒥᔪᒍᑦ 

ᐃᖅᑲᖅᑐᐃᕕᔾᔪᐊᑎᒍᑦ ᐃᓱᒪᖅᓱᕈᓐᓇᕐᓂᐅᓲᖅ 

ᐊᓄᓪᓚᒃᑕᐅᔪᖃᕐᓂᐊᖅᑎᓪᓗᒍ.  

 

ᐃᓱᒫᓘᑎᖃᕐᒥᔪᒍᑦ ᑮᓇᐅᔭᖃᖅᑎᑦᑎᓂᐅᕙᑦᑐᒥᒃ 

ᐱᓂᕐᓗᖅᑕᐅᔪᒥᓂᕐᓄᑦ ᐱᕋᔭᒃᑕᐃᓕᑎᑦᓯᓂᕐᒧᓪᓗ 

ᐋᖅᑭᒃᐸᓪᓕᐊᓂᕐᒧᓪᓗ ᐱᓕᕆᐊᒃᓴᐅᕙᑦᑐᓂᒃ 

ᓄᓇᕗᒻᒥ. ᑕᒪᒃᑯᐊ ᐱᓪᓗᐊᑕᕆᔭᖏᑦ 

ᐅᖃᐅᓯᐅᕙᑦᑐᓄᑦ ᑭᓯᐊᓂ ᐅᖃᕈᓐᓇᕐᓂᖅᑎᒍᑦ 

ᓂᓪᓕᖅᓯᒪᔪᒍᑦ ᖃᓄᑐᐃᓐᓇ 

ᐃᓱᒪᓕᐅᕐᓂᖃᕐᓂᐊᕋᓗᐊᕈᓂ.  

 

ᑕᐃᒪᐃᒐᓗᐊᕐᓗᓂ ᐅᐸᓗᖓᐃᖅᓯᒪᑦᑎᐊᕐᓂᐊᖅᐳᒍᑦ 

ᑕᐃᒪᐃᓪᓗᑕᓗ ᓴᖅᑭᒃᑲᔭᖅᑐᓂᒃ ᓇᓗᓇᕋᓂ 

ᒐᕙᒪᑐᖃᒃᑯᑦ ᖃᐅᔨᒪᖕᒪᑕ ᖃᓄᖅ 

ᐱᓂᖃᕐᓂᐊᕐᓂᖏᓐᓂᒃ ᓄᓇᕗᒻᒧᑦ. 

ᐊᑐᓕᖅᑎᑦᓯᓂᖅ ᐱᓪᓗᒍ ᑕᐃᒪ ᐃᓚᖓᑦ 

ᐅᖃᐅᓯᕆᓚᐅᖅᑕᑦᑎᓐᓂᒃ ᐊᑐᓕᖅᑎᑕᐅᓂᐊᕈᓂ 

ᑕᐃᒪᐃᒐᔭᖁᓪᓗᒍ ᐅᑭᐅᓄᑦ ᑕᓪᓕᒪᓄ 

ᐊᕐᕕᓕᓂᖕᓄᓘᓐᓃᑦ.  

 

ᑕᕝᕙᓴᐃᓐᓇᖅ ᓴᖅᑭᑦᑐᓐᓇᔾᔮᖏᒻᒪ ᐅᓐᓄᐊᖏᓐᓇ 

ᐊᒻᒪᓗ ᐊᕕᒃᑐᖅᓯᒪᔪᖁᑎᒍᑦ ᑕᒪᑐᒥᖓᑦ 

ᐊᖏᖃᑎᖃᖅᓯᒪᓪᓗᑎᒃ. ᑕᒪᓐᓇ ᑭᐅᓯᔪᒃᓴᐅᕗᖅ 

ᐊᐱᖅᑯᑎᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᓪ. 

ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᒃᑲᓐᓂᐊᕐᔪᒡᓚᖓ ᑕᐃᒃᑯᐊ 

ᐆᒃᑑᑎᒋᖅᑲᐅᔭᖏᑦ ᖃᓪᓗᓈᑎᑐᑦ ᐅᖃᓕᒫᖅᖢᒋᑦ 

ᑐᑭᓯᐊᓪᓗᒋᑦ (ᑐᓵᔨᑎᒍᑦ): ᐊᑦᑎᓛᒃᑯᑦ 

ᑎᒍᔭᐅᓯᒪᒍᓐᓇᕐᓂᖏᑦ ᒐᕙᒪᑐᖃᒃᑯᑎᒍᑦ ᑖᓐᓇ 

ᐊᑐᓕᕇᖅᑐᖅ ᒪᓕᒐᕐᔪᐊᕌᓗᒃ.  

 

ᓲᕐᓗ, 

ᐊᓐᓄᓪᓚᒃᓯᑯᑖᒡᓂᖅᓴᐅᖃᑦᑕᓕᕋᔭᖅᖢᑎᒡᓘᔪᒃᓴᐅᖕᒪ 

ᑖᓐᓇ. ᐃᒻᒪᖄ, ᐅᓂᒃᑳᕆᒃᑲᓐᓂᐊᕐᔪᒐᔭᖅᐸᒍ ᐃᒻᒪᖄ 

ᐆᒃᑑᑎᖃᕐᓗᓂ ᐊᑕᐅᓯᐅᖏᑦᑐᒥᒃ. 

ᓇᓗᓇᓐᖏᓪᓚᑦᑖᕐᒪᑦ ᑖᓐᓇ ᐊᓄᓪᓚᑦᓯᕐᕕᒃ ᑕᒫᓂ 

ᐊᑕᐅᓯᐅᒐᓗᐊᖅᑎᓪᓗᒍ ᑕᑖᓗᐊᖅᑐᒻᒪᕆᐊᓘᓪᓗᓂ.  

 

ᑕᐃᒃᑯᐊᓗ ᑕᐃᒪᓐᓇᐱᑦᑐᑦ ᐊᓯᐊᓂᒃ 

ᐃᓂᖃᓐᖏᑎᓪᓗᒍ ᖃᓄᐊᓘᕐᓂᐊᖅᐸᓪᓕ ᑕᐃᒃᑯᐊ 

ᒪᓕᒐᕐᔪᐊᑦ ᐊᑐᓕᖅᑕᐅᓇᔭᖅᐸᑕ ᐅᕝᕙᓘᕝᕙ 

ᐅᖃᖃᑎᒋᓯᒪᕕᓯᐅᒃ ᒐᕙᒪᑐᖃᒃᑯᑦ 

ᐊᓄᓪᓚᒃᓰᕕᒃᑖᒃᑲᓐᓂᕐᓂᕐᒧᑦ ᐃᑲᔪᕋᔭᕐᒪᖔᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓂᒃᑳᑦᓯᐊᒃᑲᓐᓂᕋᓱᖕᓂᐊᖅᐳᖓ 

ᓇᓗᓇᐃᔭᐃᑦᓯᐊᒃᑲᓐᓂᕐᓗᖓ ᒪᑯᓄᖓ 

ᐱᕋᔭᒍᑕᐅᕙᑦᑐᓄᑦ ᐊᖏᒡᓕᕙᓪᓕᐊᓂᐊᕐᒪᑕ 

ᐊᑯᓂᐅᓕᒋᐊᕐᓂᐊᕐᒪᑕ ᒥᑭᓐᓂᖅᐹᒥᒃ ᑎᒍᔭᐅᓯᒪᔪᑦ 

ᐱᕋᔭᕐᓗᒃᑐᓄᑦ.  

 

ᑖᒃᑯᐊ ᑎᑎᕋᖅᑕᐅᓯᒪᔪᑦ ᒪᑯᐊ ᐱᑦᑎᐊᓐᖏᑦᑐᑦ 

ᖁᓄᔪᕐᓂᐊᖅᑐᑦ ᓂᐅᕕᐊᒃᓴᖃᖃᑦᑕᖅᑐᑦ ᐊᒻᒪ 

ᑎᒍᒥᐊᖅᑐᑦ ᐊᒻᒪ ᓄᑕᖅᑲᓄᑦ ᐱᑦᓯᐊᖏᑦᑐᓄᑦ 

ᐊᒻᒪᓗ ᓄᓇᒃᑰᔫᓂᒃ ᑎᒡᓕᒃᑐᑦ ᐃᓵᖅᑐᑦ 

ᐊᒻᒪᓗᑦᑕᐅᖅ ᐃᑭᑦᑎᔪᑦ. ᑖᒃᑯᐊ ᑕᕝᕙ 

ᑎᒍᔭᐅᓯᒪᓂᕆᔭᖏᑦ ᐊᖏᒡᓕᕙᓪᓕᐊᑎᑕᐅᓂᐊᖅᑐᑦ. 

ᑭᓯᐊᓂᓕ ᒥᑭᔫᑕᐅᓂᖅᓴᓂᒃ ᐱᕋᔭᒃᑐᑦ 

ᐊᒃᓲᓗᐊᓐᖏᑦᑐᓂᑦ ᐱᕋᔭᐅᑎᖃᖅᑐᑦ 

ᑕᐃᒫᔅᓴᐃᓐᓇᕐᓂᐊᖅᑐᑦ.  

 

C-10-ᒥᓕ ᑭᓯᐊᓂ ᑕᐃᒃᑯᐊ 

ᐳᐃᒍᒃᑕᐅᒋᐊᖃᓐᖏᓪᓗᑐᕐᒪᑕ ᑖᒃᑯᐊ 

ᐱᕋᔭᒃᑕᐅᔪᕕᓃᑦ ᓲᖑᔪᓄᑦ ᐱᕋᔭᐅᑎᖃᖅᑐᑦ. 

ᑐᑭᓯᐅᒪᔭᐅᒋᐊᓖᑦ ᓲᖑᔪᓂᑦ ᐱᕋᔭᐅᑎᖃᖅᑐᑦ ᑕᕝᕙ 

ᐊᒃᓱᕉᑎᒋᒋᐊᖃᖅᑕᕗᑦ. 

ᑕᐃᒪᓐᓇᐃᑐᖃᖃᑦᑕᖅᑕᐃᓕᒪᑎᑦᑎᒐᓱᐊᕆᐊᖃᕐᓂᐊ

ᓕᖅᑐᒍᑦ ᑕᒪᒃᑯᓄᖓ ᐱᕋᔭᖃᑦᑕᖅᑐᓂᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᐹᓕᑦᑎᐊᖅᑐᐊᓗᐃᑦ ᐊᒻᒪᓗ 

ᐃᑲᔪᖅᑐᑦᑎᐊᒻᒪᕆᒃᑐᒍ. ᒥᓂᔅᑕ ᑖᒃᑯᐊ 

ᐅᖃᐅᓯᕆᔭᖓ ᑭᖑᓪᓕᖅᐹᖅ ᐃᒃᐱᒋᑦᑎᐊᕋᑦᑎᒍ 

ᑕᒪᒃᑯᐊ ᐋᓐᓂᖅᑕᐅᖃᑦᑕᖅᑐᑦ ᐱᓗᐊᖅᑐᒥ 

ᓱᕈᓯᑯᓗᐃᑦ.  

 

ᐅᐱᒋᑦᑎᐊᕆᐊᖃᕋᑦᑎᒍ ᓄᓇᑦᑎᓐᓂ 

ᐊᖏᕐᕋᑦᑎᓐᓂ. ᑕᐃᒃᑯᐊ ᑕᒪᐅᓈᖅᑐᑦ 

ᕿᒃᓵᒃᑐᒻᒪᕆᐅᖃᑦᑕᖅᑐᒻᒪᕆᐅᖕᒪᑕ ᐃᓚᖏᑦ 

ᓱᕈᓯᑯᓗᖏᑦ ᖃᓄᐃᓕᐅᖅᑕᕕᓂᐅᑎᓪᓗᒋᑦ 

ᐃᑲᔪᖅᑕᐅᔭᕆᐊᓖᑦ. ᑖᓐᓇ 

ᓄᖅᑲᐅᑎᔭᐅᑦᑕᐃᓕᑦᑎᐊᒻᒪᕆᖁᔭᕗᑦ 

ᐃᑲᔪᖅᑕᐅᒃᑲᓐᓂᕆᐊᖃᕐᒪᑕ ᑕᐃᒃᑯᐊ ᕿᒃᓵᒃᑐᑦ 

ᐊᒻᒪ ᐃᒃᐱᒋᔪᑦ ᐱᕋᔭᒍᑕᐅᕐᔪᐊᖅᑐᓂᒃ ᓄᑖᖏ 

ᖃᓄᐃᓕᔭᕕᓂᐅᑎᓪᓗᒋᑦ.  

 

ᑖᓐᓇ ᑐᓴᒃᑲᓐᓂᕈᒪᐃᓐᓇᕐᓂᐊᕋᑦᑎᒍ ᒥᓂᔅᑕ 

ᑕᕝᕘᓇ ᐃᑲᔪᖅᑐᖅᖢᒍ ᑭᓯᐊᓂ ᒐᕙᒪᑐᑲᒃᑯᖅᑲᐃ 

ᐅᖃᖅᓯᒪᒐᓚᓐᖏᓚ ᐅᕝᕙᓘᕝᕙ ᓂᕆᐅᒃᐱᑦ 

ᐊᖏᖃᑎᒌᒍᑎᑕᖃᒃᑲᓐᓂᕋᔭᕐᒪᖔᑦ ᑕᒪᑐᒪ ᒥᒃᓵᓄᑦ 

ᐅᑭᐅᓄᑦ ᐊᒥᓱᓄᑦ ᑐᕌᖓᔪᓄᓪᓘᓐᓃᑦ.  

 

ᑕᒪᑐᒧᖃᐃ ᐅᒃᑯᐃᓐᖔᖅᑐᖃᒐᓚᑐᐃᓐᓇᕆᐊᖃᖅᐸ 

ᐃᑲᔪᖅᑕᐅᔭᕆᐊᖃᕋᑦᑕ ᐊᑭᑐᔫᓂᐊᕐᒪᑦ ᑖᓐᓇ 

ᐊᒻᒪᓗ ᐊᓄᓪᓚᒃᓯᕝᕕᒃ ᑖᓐᓇ ᑕᒫᓂ 

ᓄᑕᐅᓐᖏᓗᐊᓕᖅᖢᓂ. ᑕᕝᕘᓇ 

ᐅᖃᒃᑲᑲᓐᓂᐊᕐᔪᒍᓐᓇᖅᐳᖅ. ᖃᐅᔨᒪᒐᑦᑕ 

ᑮᓇᐅᔭᕗᑦ ᓇᖕᒥᓂᖅ ᓈᒻᒪᔾᔮᖏᒻᒪᑕ ᓄᓇᕗᒻᒥ 

ᑖᓐᓇ ᐊᔾᔨᒌᕌᓗᖕᒥᒃ ᐊᑐᖅᑕᐅᓕᖅᐸᑦ ᑲᓇᑕᒥ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᑰᓕ 

ᖁᔭᓕᕙᕋ. ᑖᓐᓇ ᐊᔪᐃᓐᓇᕋᓱᐊᕐᓂᐊᖅᑕᒃᑲ 

ᒐᕙᒪᑎᑐᖃᒃᑯᑦ ᑕᒪᐃᑎᒍᓕᒫᖅ ᑕᒪᒃᑯᐊ 

ᖃᐅᔨᒪᓕᖅᑕᒃᑲᓗ ᐊᒻᒪᓗ ᓂᕈᐊᖅᑕᐅᓯᒪᔪᑦ 

ᐊᖅᑯᑎᒋᓗᒍ.  

ᖃᐅᔨᒪᔪᒍᑦ ᖃᐅᔨᒪᔭᐅᔪᒍᑦ ᑖᒃᑯᐊ 

ᑎᑎᕋᖅᓯᒪᕙᒌᖅᑕᒃᑲ ᑎᒍᔭᐅᓯᒪᕝᕖᑦ 

ᐱᔾᔪᑎᒋᓪᓗᑎᒋᑦ ᓯᕗᓂᒃᓴᑦᑎᓐᓂ 

ᓇᓗᐅᖅᑖᖅᓯᒪᔪᒍᑦ ᖃᓄᑎᒋ 

ᐃᒡᓗᖃᕆᐊᖃᕐᓂᐊᕐᒪᖔᑕ 

ᐃᒡᓗᓕᐅᖅᑕᐅᒋᐊᖃᕐᓂᐊᕐᒪᖔᑕ 

ᑎᒍᔭᐅᓯᒪᕝᕕᐅᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐄ, ᑖᒃᑯᐊ ᐊᓕᐊᓇᐃᑦ. 

ᑐᓴᐅᒪᑎᑕᐅᒋᐊᖃᕐᒪᑕ ᓄᓇᕗᒻᒥᐅᑦ ᒐᕙᒪᑐᖃᒃᑯᑦ 

ᑕᒪᓐᓇ ᐱᒋᐊᓕᖅᐸᒍ ᐊᒻᒪᓗ 

ᐃᑲᔪᕆᐊᖃᕐᓂᐊᖅᖢᑕ ᒐᕙᒪᑐᖃᒃᑯᓐᓂᒃ ᑖᒃᑯᐊ 

ᑮᓇᐅᔭᑦ ᐊᓄᓪᓚᒃᓯᕝᕕᒃ ᑖᓐᓇ ᐅᕙᓂ ᐃᖃᓗᖕᓂ 

ᑕᑖᓗᐊᖅᖢᓂ ᓄᑕᐅᓐᖏᓗᐊᖅᖢᓂ ᐋᖅᑭᒋᐊᕐᓗᒍ 

ᑭᓯᐊᓂᒻᒪᕆᐅᖕᒪᑦ. ᑖᓐᓇ 

ᐊᐱᖅᑯᑎᒋᑦᑕᕐᓂᐊᖅᑕᕗᑦ.  

 

ᐆᒥᖓᓕ ᑐᓴᕈᒪᖅᑲᐅᔪᖓ Inuit Employment 

Plan-ᑕᐅᖅ ᒪᓕᒃᖢᒍ. ᑕᕝᕙᓂ ᐅᑭᐅᖅ 

ᐱᐊᓂᒃᓯᒪᓕᕐᓂᐊᑐᒃᓴᐅᖕᒪᑦ ᑲᖏᖅᖠᓂᕐᒥ ᑕᐃᓐᓇ 

ᐊᓄᓪᓚᓰᕝᕕᒃ. ᑕᐃᒃᑯᐊᖃᐃ 

ᐃᖅᑲᓇᐃᔭᕐᕕᐅᒐᔭᖅᑐᑦ Inuit Employment 

Plan-ᒧᑦ ᐃᓱᒪᒋᔭᐅᓯᒪᔪᑦ ᐃᓱᒪᒋᔭᐅᓯᒪᕙᑦ? 

ᑕᐃᒪᐃᓐᓂᖅᑲᐃ ᑕᐃᒃᑯᐊ 

ᐃᓕᓐᓂᐊᖅᑎᑕᐅᓇᔭᕐᓂᖏᖅᑲᐃ ᑖᓐᓇ 

ᐃᓚᒋᔭᐅᕙᓪᓕᐊᒐᓗᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᓯᒪᔪᖅ ᐊᒻᒪᓗ 

ᐃᖅᑲᓇᐃᔭᖅᑎᑖᕋᓱᐊᕐᓂᐊᖅᑐᒍᑦ ᑲᖏᖅᖠᓂᕐᒥ 

ᐃᖅᑲᓇᐃᔭᕐᕕᐅᓂᐊᖅᑐᒥᒃ ᐊᒻᒪᓗ 

ᓄᓇᕗᑖᖅᓯᒪᔪᓂᑦ ᐱᒐᓱᐊᕐᓂᐊᖅᑐᒍᑦ 

ᐃᓕᓴᖅᑎᑕᐅᓗᑎᒡᓗ. ᐊᔪᓐᖏᑐᐊᖅᐸᑕ ᐊᒻᒪᓗ 

ᐃᓯᕈᓐᓇᕐᓗᑎᑦ ᐃᓕᓴᖅᑎᑕᐅᒍᓐᓇᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑦᓴᒃ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒪ ᐃᒃᓯᕙᐅᑕᖅᐳᑦ ᑕᐃᓐᓇ 

ᐅᖃᕋᔭᕐᒪᑦ ᑕᐃᒃᑯᐊᒎᖅ ᐃᓄᐃᑦ ᐃᓕᖅᑯᓯᖏᑦ 

ᐅᒃᐱᒋᔭᐅᑦᑎᐊᕆᐊᖃᕐᒪᑕ. ᑖᓐᓇ ᑕᐃᖃᑦᑕᕋᑦᑎᒍ. 

ᑖᓐᓇ ᐃᓄᐃᑦ Qualification ᐱᔪᓐᓇᖅᐸᑕ,  

ᐃᓄᐃᑦ ᖃᐅᔨᒪᓂᖓ ᐃᓄᒃᑎᑐᓪᓗ ᐅᖃᕈᓐᓇᕐᓂᖓ 

ᐊᒻᒪ ᑕᒪᒃᑯᓂᖓ ᐃᒃᐱᒍᓱᑦᑎᐊᕐᓂᖏᑦ. 

Qualification-ᖑᖃᑕᐅᓂᐊᖅᐹ ᐃᓄᐃᑦ 

ᐅᖃᐅᓯᖓ ᐊᒻᒪ ᓄᓇᓕᖕᒥᐅᑕᐅᓂᖓ ᑕᐃᑲᓂ 

ᐃᖅᑲᓇᐃᔭᖅᑐᓄᑦ? ᑖᓐᓇ ᐊᐱᕆᔪᒪᔭᕋ ᑖᒃᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄᒻᒪᕆᐊᓗᒃ. ᑕᒪᒃᑯᐊ 

ᐊᔪᓐᖏᑕᐅᒋᐊᓖᑦ ᑖᒃᑯᐊᖑᒋᓪᓗᑎᒃ. ᐄ, 

ᓇᓗᓇᐃᕐᕕᒋᕙᒋᑦ ᑕᕝᕙᓂ ᑲᖏᖅᖠᓂᕐᒥ 

ᐃᑲᔪᖅᑕᐅᕕᐅᓂᐊᖅᑐᒥ ᑖᒃᑯᐊ 

ᖃᑦᓯᐅᒋᐊᖃᕐᓂᖏᑦ ᓄᓇᖃᖃᑕᐅᔪᑦ 

ᐋᖅᑭᒃᓯᒪᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, 

ᐃᖅᑲᐃᓯᐊᓪᓚᒡᓚᒋᑦ ᐅᑲᖅᑎᑦᑎᔨᐅᖏᓐᓇᒪ, 

ᑕᐃᒪᑐᖅ ᐅᖃᖅᑎᑦᑎᔨᐅᓕᕐᓚᖓ, ᑭᓯᐊᓂ 

ᐃᒃᓯᕙᐅᑕᐅᒐᒪ ᖃᐅᔨᒪᓂᐊᕋᕕᑦ. ᒥᔅᑕ ᑰᓕ. 

 

ᑯᓕ: ᖁᔭᓐᓇᒦᒃ. ᐄ, ᑐᑭᓯᓇᑦᑎᐊᖅᑐᖅ. ᑕᐃᓐᓇ 

ᐊᐱᖅᑯᑎᒋᒃᑲᓐᓂᕈᒪᔭᕋ ᐅᓇ ᑕᐃᖕᓇ ᑲᖏᖅᖠᓂᕐᒥ 

ᐃᑲᔪᖅᑕᐅᕕᐅᓂᐊᖅᑐᖅ, Healing Centre. 

ᐊᖑᑏᓐᓇᕐᓄᕐᖑᓇ ᑐᕌᖅᑑᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖑᑏᓐᓇᕐᓄᑦ 

ᐃᑲᔪᖅᑕᐅᕕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ: ᐄ, ᑖᓐᓇ ᑭᖑᓪᓕᖅᐹᕆᓕᖅᖢᒍ. ᑕᐃᒃᑯᐊ 

ᓇᓗᓇᓐᖏᑦᑐᖅ ᑕᐃᓐᓇ ᑕᑕᓐᓂᐊᕐᒥᖕᒪᑦ. 

ᐊᔪᕐᓇᕐᒪᑦ. ᖃᑦᓯᐅᖕᒪᖔᑕᖃᐃ ᑕᐃᒃᑯᐊ ᖃᑦᓯᓂᒃ 

ᐃᓄᖃᕈᓐᓇᕐᒪᖔᑦ ᒥᓂᔅᑕ ᐅᖃᕋᔭᖅᐸᑦ ᐊᒻᒪ 

ᑕᐃᒃᑯᐊ ᐅᒃᑯᐃᕋᑕᖕᓂᖅᐸᑦ, 

ᐅᒃᑯᐃᕐᕕᒋᓂᐊᖅᑑᔮᖅᑕᖓᓂᒃ ᑐᓴᐅᒪᓂᐊᕐᒥᒐᑦᑕ 

ᐊᒻᒪ ᐅᒃᑯᐃᕋᔭᕐᓂᖅᐸᑦ ᑕᐃᒃᑯᐊ ᒫᓃᑦᑑᒐᓗᐊᑦ 

ᐃᓚᖏᑦ ᑲᖏᖅᖠᓂᕐᒨᕋᔭᖅᐳᖅᑲᐃ?. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 48-ᓂᒃ 

ᐃᓄᖃᕈᓐᓇᕐᓂᐊᕐᖓᑦ. ᐄ, ᑭᕙᓪᓕᕐᒥᐅᑦ ᑖᕗᖓ 

ᐅᑎᖅᑎᑕᐅᓂᐊᖅᖢᑎᒃ. ᓲᕐᓗ ᐊᒡᒍᕐᓗᒋᑦ 32 

ᑖᒃᑯᐊ ᐊᑦᑕᕐᓇᓗᐊᖏᑦᑐᒥ ᐃᒪᓐᓇ ᐃᓅᓂᐊᖅᑐᑦ, 

14 ᐊᑦᑕᓇᓐᖏᓐᓂᖅᓴᐅᔪᓂᒃ ᒪᕐᕉᒃ 

ᑎᒍᓯᒪᕕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᑰᓕ: ᐄ, ᑕᐃᒪ ᐃᓪᓗᕐᔪᐊᑦ 

ᐱᐊᓂᒃᑕᐅᕙᓪᓕᐊᖅᑰᕐᒪᑕ ᐊᒻᒪ ᑐᔪᕐᒥᕖᑦ 

ᖃᓄᐃᓕᖓᓕᕐᒪᖔᑕ ᑕᐃᒃᑯᐊ. ᒥᓂᔅᑐᖃᐃ 

ᓇᐃᑦᑑᒐᓗᐊᒥᒃ ᐅᓂᒃᑳᒐᓛᒍᓐᓇᖅᐳᖅ 

ᐱᐊᓂᒃᓯᒪᓕᕐᓂᖅᐸᑕ ᓂᕆᐅᒐᔭᖅᐱᑕᓕ ᖃᖓ 

ᐊᑐᓕᖅᑕᐅᒐᔭᕐᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒪᕐᒥᒃ 

ᑎᒍᓂᐊᖅᑕᕗᑦ ᐃᒡᓘᒃ ᑕᒪᒃᑮᒃ ᐊᒻᒪᓗ 

ᑐᔪᕐᒥᕕᐅᓂᐊᖅᑐᖅ ᑕᖅᑮᑦ ᑕᕝᕙᓂ ᑕᖅᑭᕗᑦ 

ᓄᕐᖑᐊᓂ. ᑕᐃᒪ ᓄᒃᑎᕆᕙᓪᓕᐊᓕᕐᓂᐊᖅᑐᒍᑦ 

ᑖᒃᑯᐊ ᑕᖅᑮᑦ ᐊᓂᒍᖅᐸᑕ. 6- ᐱᖓᓲᔪᖅᑐᑦ. ᑖᓐᓇ 

ᑎᒍᑐᐊᕈᑦᑎᒍ ᐃᒡᓗᖁᑎᐊ ᐃᖅᑲᓇᐃᔭᕐᓂᕗᓪᓗ 

ᑕᒪᓐᓇ ᑲᔪᓯᑦᑎᐊ, ᐃᓛᒃ ᒫᓐᓇ 

ᐃᖅᑲᓇᐃᔭᖅᑎᑖᖅᐸᓪᓕᐊᓕᖅᑐᒍᑦ ᐊᒻᒪᓗ 

ᐃᖅᑲᓇᐃᔭᖅᑎᒃᓴᖏᑦ ᑖᒃᑯᐊ ᕿᒥᕐᕈᓂᐊᖅᑕᕗᑦ. 

ᑕᒪᒃᑯᐊ ᐱᓕᕆᐊᕆᔭᐅᑦᓯᐊᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᓂᕆᐅᓇᖅᑑᔮᒃᖢᓂ ᐊᐅᔭᖅ 

ᑕᐃᑲᓂ ᐃᓄᖃᓕᕈᓐᓇᕐᓂᐊᖅᑐᒃᓴᐅᔪᖅ ᑕᕝᕙᓂ 

ᐅᑭᐊᖑᓚᐅᖅᑎᓐᓇᒍ ᐊᑐᓕᕐᓂᐊᖅᑐᖅ ᑕᐃᒃᑯᐊ 

ᑎᒍᔭᐅᓯᒪᔪᑦ ᓄᒃᑎᖅᐸᓪᓕᐊᓂᐊᖅᑐᒃᓴᐅᕚᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᕐᓇᕐᓂᐊᖅᑰᖅᑐᖅ 

ᑕᒪᒃᑯᐊ ᐃᖅᑲᓇᐃᔭᖅᑎᑖᖅᐸᓪᓕᐊᓕᑕᐃᓐᓇᕋᑦᑕ 

ᐊᒻᒪᓗ ᐃᓕᓐᓂᐊᖅᑎᒋᐊᓖᑦ ᐊᖏᔪᑲᓪᓛᓘᖕᒪᑕ. 

ᑕᒪᓐᓇ ᐊᖏᖃᑎᒋᒍᑎᒋᓯᒪᖕᒪᑦ ᐊᐅᔭᖅ 

ᐊᔪᓐᓇᕐᓂᐊᖅᑰᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐃᐊᓪ. 

 

ᐃᐊᓪ: ᓇᑯᕐᒦᒃ ᐃᑦᓯᕙᐅᑖᖅ, ᐊᒻᒪ ᑖᒃᑯᐊ 

ᐊᐱᖅᓱᕈᓐᓇᕋᑦᑎᒍᑦ ᖁᔭᓐᓇᒦᒃ. ᑕᕝᕙᓂ E-4-

ᒦᑉᐸᓪᓚᐃᒐᑦᑕ ᐊᒻᒪᓗ ᐅᖃᖅᓯᒪᔪᖅᑕᖃᖅᑐᓂ 

ᒪᑯᓂᖓ ᐃᓱᒪᒋᔭᐅᓗᐊᓲᖑᕙᓪᓚᐃᖏᑦᑐᓂᑦ 

ᐊᒥᓱᓄᑦ ᓄᓇᕗᒻᒥᐅᓂᑦ ᑐᕌᖅᑐᐃᓐᓇᐅᒐᑦᑕ 

ᐃᓅᔪᓐᓃᖅᑐᐃᓐᓇᐅᒍᒫᕐᒥᒐᑦᑕ. 

 

ᐸᕐᓇᓯᒪᔪᐃᓐᓇᐅᕙᓪᓚᐃᓇᑕ 

ᖃᓄᐃᑦᑐᖃᕆᐊᖃᕋᔭᕐᒪᖔᖅ ᑎᑎᕋᖅᓯᒪᔪᓂᑦ 

ᐃᒃᑯᓂᖓ will-ᖑᓇᕋᖅᑕᐅᔪᓂᑦ, ᓱᓕᕗᖓᖃᐃ 

ᐊᒥᓱᑦ ᓄᓇᕗᒻᒥᐅᑕᐃᑦ ᑕᐃᒪᐃᑦᑐᓂᑦ 

ᓴᓇᕙᓐᖏᑦᑐᑦ? ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅ ᐃᐊᓪ 

ᐊᐱᕆᑦᑎᐊᕐᒪᑦ. ᑕᒪᓐᓇ ᓇᓗᓇᐃᖅᑕᐅᓯᒪᖕᒥᔪᖅ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐅᕙᖓ ᓯᕗᓂᐊᓂ. 

ᐃᓱᒪᒃᓴᖅᓯᐅᕈᑕᐅᓯᒪᔪᖅ ᐊᒻᒪ 

ᑕᑕᑎᑐᐃᓐᓇᕆᐊᓕᖕᒥᒃ ᓴᖅᑭᖅᑎᑕᐅᓯᒪᔪᖃᖅᑐᓂ. 

ᑖᓐᓇ ᑭᒃᑯᓕᒫᓄᑦ ᐊᑐᐃᓐᓇᐅᑎᑕᐅᓂᐊᖅᑐᖅ 

ᓄᓇᕗᒻᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑐᓴᕈᒥᓇᖅᑐᖅ, ᖃᐅᔨᒪᕕᖅᑲᐃ ᖃᖓ ᑕᒪᓐᓇ 

ᐱᑐᐃᓐᓇᐅᓕᕋᔭᕐᒪᖔᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᓂᕆᐅ4ᐳᖓ 

ᒫᓐᓇᓵᑯᓘᓂᐊᖅᑐᒥ ᐊᑐᐃᓐᓇᐅᓕᕐᓂᐊᖅᑐᖅ. 

ᐅᖃᕋᑖᕋᒪ ᐱᔭᕇᖅᓯᒪᓕᖅᑐᖅ, ᐅᓇᑐᐊᖅ 

ᐅᑕᖅᑭᔭᕗᑦ ᓄᒃᑎᖅᑎᑕᐅᒐᔭᕐᓂᖓ ᐊᓯᖏᓐᓄᑦ 

ᐅᖃᐅᓯᕐᓄᑦ ᐊᒻᒪ ᓴᖅᑭᑎᑕᐅᒐᔭᖅᑐᖅ ᑕᒪᓐᓇ 

ᐱᔭᕇᖅᑕᐅᒃᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᐊᓪ: ᓇᑯᕐᒦᒃ ᐃᑦᓯᕙᐅᑖᖅ, ᐊᒻᒪ ᓇᑯᕐᒦᒃ, 

ᓂᕆᐅᒋᓂᐊᖅᐸᕗᑦ ᑖᓐᓇ ᒫᓐᓇᒫᖑᓂᐊᖅᑐᖅ. 

ᒫᓐᓇᑦᑕᐅᖅ ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᓂᖓ 

income tax-ᓕᕆᔪᐃᓐᓇᐅᒋᐊᖃᓐᓂᐊᖅᑐᑕ, 

ᑭᓯᐊᓂᑦᑕᐅᖅ ᑕᕝᕙᓂ ᐊᕐᕌᒍᑦᑎᓐᓂ ᐊᒥᓱᑦ 

ᓇᓪᓕᒋᔭᒥᓐᓂᒃ ᐊᓯᐅᔨᓚᐅᕐᒥᒻᒪᑕ ᐃᓅᔪᓐᓃᖅᑐᓂᑦ, 

ᑎᑭᑕᐅᕙᓪᓕᐊᓕᕐᒥᒻᒪᑕ ᑕᒪᒃᑯᓂᖓ ᓇᓕᖅᑲᒥᓐᓂᒃ 

income tax-ᒧᑦ. ᑕᐃᒪᓕ ᑎᑭᑕᐅᓂᕈᑎᒃ ᑕᐃᒫᒃ 

ᓇᒧᓐᖓᕆᐊᖃᖅᐸᑦ ᓱᒋᐊᖃᖅᐸᑦ ᑕᐃᒃᑯᐊ 

ᐱᔾᔪᑎᒋᓗᓂᒋᑦ? ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᖅᑲᖅᑐᐃᔪᓕᕆᔨᒃᑯᓐᓄᐊᕋᔭᓐᖏᑦᑐᐃᑦ, ᑭᓯᐊᓂᓕ 

ᖃᐅᔨᒋᐊᕈᓐᓇᖅᑰᖅᑕᕗᑦ ᑭᐅᔾᔪᑎᖓ, ᐃᒃᓯᕙᐅᑖᖅ, 

ᑐᓐᓂᕆᔭᐅᒐᔭᖅᑰᖅᑐᑦ ᐃᓄᓕᒫᓄᑦ ᐸᐸᑦᑎᔨᒧᑦ 

ᐅᕝᕙᓘᓐᓃᑦ ᑕᐃᒪᐃᑦᑐᓕᕆᔨᒧᑦ. ᑖᓐᓇ 

ᖃᐅᔨᓇᓱᒍᓐᓇᖅᑕᕗᑦ ᑭᐅᔾᔪᑎᒃᓴᖓ ᒥᔅ ᐃᐊᓪᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑲᑎᒪᔨᐅᖃᑎᒃᑲᐃ ᐃᖅᑲᐃᑎᒋᐊᕌᓪᓚᓚᐅᕐᒥᓚᓯ 

ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ ᓂᕈᐊᖅᑕᐅᓯᒪᔪᖅ 

ᖁᓕᑦ ᑐᖔᓅᑐᐊᖅᐸᑕ ᑲᔪᓯᒃᑲᓐᓂᕈᓐᓇᖏᓐᓇᑦᑕ 

ᐊᒥᒐᖅᓯᓗᐊᓕᒑᒐᑦᑕ. ᒫᓐᓇ ᐊᔭᐃ ᓄᖅᑲᑲᓴᒃᐳᒍᑦ. 

ᑖᓐᓇ ᐃᖅᑲᒪᓂᐊᖅᐳᒍᑦ. ᐊᓂᔭᕆᐊᖃᕈᑦᑕ 

ᓇᐃᓴᐃᕌᓪᓚᒡᓗᓯ, ᖁᓕᐅᓂᐊᕋᓗᐊᖅᐳᖅᑲᐃ 

ᐊᓂᓚᐅᐱᓪᓚᒍᒪᒍᒪ, ᑕᐃᒪᓐᓇ ᑲᔪᓯᑦᑎᐊᕐᓂᐊᕋᑦᑕ. 

ᑕᕝᕙᓃᒃᑲᑦᑕ E-4, ᐊᐅᓚᑦᑎᕕᒃ. $13,346,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᑕᕝᕙᓂ 

ᐱᓕᕆᕝᕕᐅᑉ ᓇᓗᓇᐃᒃᑯᑖ ᒪᓕᒐᕐᓂᒃ 

ᐊᑐᖅᑕᐅᑎᑦᑎᔩᑦ. ᑖᓐᓇ ᐊᐱᕆᔪᒪᖅᑲᐅᔪᖅ ᒥᔅᑐ 

ᐃᓄᒃ ᑕᕝᕗᖓᕈᑦᑕ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ 

ᐊᐱᖅᑯᑎᒃᓴᕋᓗᑭᐊᖅ ᐃᓗᓕᖃᓗᐊᕐᓂᐊᖅᐸ, 

ᐊᐱᕆᖁᔭᐅᓯᒪᓪᓗᖓ ᓂᕈᐊᖅᑕᐅᕕᒋᓯᒪᔭᓐᓂᒃ. 

ᐅᓇ ᐊᐱᕆᖅᑳᓚᐅᕐᓚᖓᐃ ᑕᕝᕙᓂ 

ᐊᖏᖃᑎᒌᒍᑎᑕᖃᕐᒪᑦ ᐸᓖᓯᒃᑯᓪᓗ ᓄᓇᕗᓪᓗ 

ᒐᕙᒪᒃᑯᖏᑦ ᑖᒃᑯᐊ ᓄᓇᕗᒻᒥ ᐸᓖᓯᐅᓐᓂᐊᖅᖢᑎᒃ 

RCMP. ᑕᕝᕙᓂ ᐋᖅᑭᒃᓯᒪᓂᖓᑕ ᐃᓗᐊᓂ ᐆᒥᖓ 

ᐊᐱᕆᔪᒪᔭᖃᖅᑐᖓ,  

 

ᖃᓄᕐᓕ ᑐᓴᖅᑕᐅᖃᑦᑕᖅᓯᒪᒋᕙᑦᑕᐅᖅ 

ᒥᑦᑎᒪᑕᓕᖕᒥᓪᓕ ᓂᕈᐊᖅᑕᐅᕕᒋᓯᒪᔭᓐᓂᓪᓕ 

ᐃᓗᐊᓐᖏᑦᑐᐊᓘᒋᔭᐅᖃᑦᑕᕐᒪᑦ ᓇᒧᒃᑭᐊᖅ 

ᐅᕗᖓᖃᐃ ᐃᖃᓗᖕᓄᓇᐃᑦ 

ᐅᖄᓚᖃᑦᑕᕆᐊᖃᕐᓂᖅ ᐸᓖᓯᒥᒃ 

ᐃᑲᔪᖅᑎᖃᕈᒪᓕᖅᑐᖃᕌᖓᒥ, ᓄᓇᑦᑎᓐᓂ ᑖᓐᓇ 

ᐃᓗᐊᓐᖏᑦᑐᐊᓘᓂᖓᓂ ᖃᐅᔨᔭᐅᖃᑦᑕᖅᓯᒪᖕᒪᑦ, 

ᖃᓄᖅ ᑖᓐᓇ ᐊᖏᑎᒋᕙ  ᐃᓗᐊᓐᖏᓕᐅᕈᑕᐅᔪᖅ 

ᓄᓇᕗᒥ ᐊᒻᒪᓗ ᖃᓄᖅ ᐋᖅᑭᒋᐊᕈᓐᓇᕐᒪᕐᖔᖅ 

ᐃᓱᒪᒋᔭᐅᓯᒪᕙ? ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐊᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ 

ᒥᔅᑕ ᐃᓄᒃ, ᐄ ᑖᒃᑯᐊ ᐅᖃᓕᒪᖃᑎᒋᓯᒪᔭᕋ ᒥᔅᑕ 

ᐃᓄᒃ ᑕᒪᓐᓇᑦᑕᐅᖅ ᐃᓱᒫᓗᑎᒋᔭᐅᖕᒪᑦ 

ᓄᓇᓕᓕᒫᓄᑦ ᒥᑦᑎᒪᑕᓕᖕᒧᑐᐃᓐᓇᐅᖏᑦᑐᖅ 

ᐊᒻᒪᓗ ᐱᒻᒪᕆᐅᓪᓗᓂ, ᑖᒃᑯᐊ 

ᐅᖃᐅᓯᕆᒋᐊᖃᖅᑕᕗᑦ ᐄ ᒥᔅᑕ ᐃᓄᒃ 

ᐅᖃᕐᕕᒋᒍᒪᒐᒃᑯ ᑖᓐᓇ commanding officer 

ᐅᖃᕐᕕᒋᖃᑎᒋᓯᒪᒐᒃᑯ ᐸᓖᓯ ᑕᒫᓂ ᐃᖃᓗᖕᓂ. 

 

ᑖᒃᑯᐊ ᓇᓗᓇᐃᕌᕐᔪᖕᓂᐊᕋᒃᑭᑦ ᐸᓖᓯᒃᑯᓐᓂᑦ 

ᐃᒪᖕᒪᑦ, ᐸᓖᓯᒃᑯᑦ ᐊᖏᖃᑎᖃᖅᓯᒪᖕᑕ ᐃᒪᓐᓇ 

ᐊᔪᓐᖏᓐᓂᓕᒫᒥᒍᑦ ᐃᓄᒃᑎᑐᑦ 

ᐱᑕᖃᑦᑎᑦᓯᒐᓱᖕᓂᐊᖅᑐᖅ ᐃᖅᑲᓇᐃᔭᕐᓇᐅᑎᓪᓗᒍ 

ᑭᓯᐊᓂ ᐃᖅᑲᓇᐅᔭᕐᓇᐅᒍᓐᓃᖅᑎᓪᓗᒍ 

ᑭᒃᑯᑐᐃᓐᓇᐃᑦ ᐅᖄᓚᔪᑦ ᐃᖃᓗᖕᓄᑦ 

ᑐᕌᖅᑎᑕᐅᖃᑦᑕᕐᒪᑕ ᐱᖓᓱᓂ ᓯᑕᒪᓂᒡᓗ ᑕᐃᑲᓂ 

ᐃᖅᑲᓇᐃᔭᖅᑎᖃᕈᓐᓇᖅᑐᑦ ᐊᑐᖅᑕᐅᒋᐊᖃᕈᑎᒃ 

ᐊᑐᖅᑕᐅᒍᓐᓇᖅᑐᑦ ᐃᓄᒃᑎᑐᑦ ᐅᖃᐅᓯᖓ 

ᐊᑐᕐᓗᒍ, ᑕᐃᒪᓐᓇᐃᒍᓐᓇᖅᑐᑦ. 

 

ᐄ ᑕᒪᓐᓇ ᐆᒃᑐᖅᑑᒐᓗᐊᖅ ᑕᒪᓐᓇ ᑕᒪᑐᒪ 

ᐋᖅᑭᒋᐊᕈᑎᒃᓴᖏᓐᓂᒃ ᐄ ᑖᓐᓇ ᐱᒻᒪᕆᐅᔪᒥᒃ 

ᓴᖅᑭᑦᑎᕋᑖᕐᖓᑦ ᒥᔅᑕ ᐃᓄᒃ. ᐃᒪᓐᓇ ᐅᖃᐅᓯᕐᒥᒃ 

ᐅᖃᐅᓯᓕᒃ ᑭᐅᔭᐅᒍᓐᓇᖏᒻᒪᑦ ᑕᒪᓐᓇ 

ᐱᔭᕆᐊᑐᔪᐊᓘᕈᓐᓇᖅᖢᓂᓗ ᐊᒻᒪᓗ 

ᑮᐅᔭᐅᓪᓚᕆᒋᐊᖃᖅᑐᖃᖅᑎᓪᓗᒍ ᑕᒪᓐᓇ ᐱᒻᒪᕆᒃ 

ᐊᑦᑕᓐᓇᕈᓐᓇᕐᖓᑦ ᐱᒻᒪᕆᐅᖕᒪᑦ. 

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ ᑕᐃᒪᓐᓇ ᐅᖄᓚᔪᖃᖅᑎᓪᓗᒍ ᑕᐃᑯᖓ 

ᐅᖄᓚᕕᓐᓄᑦ ᐃᖃᓗᖕᓂᒃ ᐊᒥᓱᓄᑦ ᓄᓇᓕᖕᓄᑦ 

ᐃᓄᖕᓄᓪᓘᓐᓃᑦ ᑐᑭᓯᐊᕈᓐᓇᕈᑎᒃ ᐃᒪᓐᓇ 

ᖃᓄᐃ.... ᐸᓖᓯᒃᑯᑦ ᑐᑭᓯᐊᒋᐊᕈᑎᒃᓴᒥᒃ ᐱᔭᒥᓂᒃ 

ᒪᓕᒃᑐᑎᒃ ᑕᐃᒫᒃ ᑭᐅᖃᑦᑕᕐᖓᑕ, ᐄ ᖃᐅᔨᒪᔪᖓ 

ᑕᒪᓐᓇ ᐃᓱᒫᓘᑕᐅᔪᖅ ᐊᒻᒪᓗ ᑖᓐᓇ 

commanding offer-ᖓ ᑖᓐᓇ 

ᑐᑭᓯᐅᒪᑏᓐᓇᕋᓱᖕᓂᐊᖅᐸᕋ ᑕᒪᑐᒥᖓ 

ᐃᓱᒫᓘᑕᐅᓂᖓᓂᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓇ 

ᐃᓱᒪᒋᔭᐅᖃᑦᑕᖅᑐᑦ ᐅᖃᐅᓯᐅᖃᑦᑕᖅᑐᕐᓗ, 

ᐅᖄᓚᔪᖃᕋᒥ ᐃᒪᓐᓇᖃᐃ ᐊᐱᕆᖔᕈᒪ, ᐅᖄᓚᐅᑦ 

ᐅᕙᓂ ᑭᐅᔭᐅᒐᒥ ᖃᓄᖅ ᐊᑯᓂᐅᑎᒋᔪᖅ 

ᐅᐸᒍᑎᔪᖃᓕᕐᓂᐊᖅᐸ? ᖃᓄᖅ ᕿᓚᒻᒥᐅᑎᒋᔪᖅ? 

ᐊᐱᕆᖅᑳᓚᐅᕐᓚᖓ ᑐᑭᓯᑦᑎᐊᕐᓂᐊᕋᒃᑯ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐊᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐅᖄᓚᔪᖃᑐᐊᖅᑲᑦ 

ᑕᕝᕗᖓ ᐃᖃᓗᖕᓄᑦ ᐅᖄᓚᕕᖕᒧᑦ ᐃᓄᒃᑎᑑᖅᑐᒥᒃ 

ᐅᖃᓕᒪᖃᑎᖃᕈᓐᓇᑦᓴᐅᑎᒋᔪᑦ, ᑖᒃᑯᐊ 

ᑐᑭᓯᒋᑎᒃᓴᐃᑦ ᐅᖃᐅᔾᔭᐅᑐᐊᖅᑲᑕ 

ᖃᓄᐃᓕᐅᖅᑐᖃᖅᑎᓪᓗᒍ ᐃᓂᖓᓗ ᐃᒪᓐᓇ 

ᐅᓗᕆᐊᓇᖅᐸᑦ ᐸᓖᓯᒃᑯᑦ 

ᑕᐃᑯᓐᖓᑦᓴᐅᑎᒋᒋᐊᓖᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐊᒻᒪ ᖁᔭᓐᓇᒦᒃ ᒥᔅᑕ ᒥᓂᔅᑕ, 

ᐅᓇ ᐃᓱᒫᓘᑎᒋᔭᐅᖃᑦᑕᖅᑑᑉ ᐃᓚᖓ 

ᐅᖄᓚᒍᒪᒎᖅ ᐊᐱᖅᓱᖅᑕᐅᔅᓲᔭᓚᐅᕐᓗᖓ ᑭᓯᐊᓂ, 

ᑭᓇᐅᒐᕕᑦ, ᓇᓃᒃᑲᕕᑦ, ᖃᓄᐃᒃᑲᕕᑦ, ᖃᖓ 

ᐃᓅᓂᑰᕕᑦ, ᐊᕐᓇᐅᕖᑦ, ᐊᖑᑎᐅᕖᑦ ᓱᓕᕖᑦ, ᒪᑯᐊ 

ᐊᐱᖅᓱᖅᑕᐅᔅᓲᔮᓗᖕᓂᐊᖅᐳᖓᓕᒎᖅ ᑕᕝᕙ ᐃᒻᒪ 

ᑐᐊᕕᕐᓇᖅᑐᖁᑎᖃᕋᓱᒋᒐᒪ 

ᐅᖄᓚᖅᑲᐅᒐᓗᐊᖅᑐᖓ ᐅᕝᕙᓘᓐᓃᑦ 

ᑐᐊᕕᕐᓇᕋᓱᒋᓐᓈᒐᒪ. ᑕᐃᒪᐃᓕᐅᖅᑕᐅᔅᓲᔮᓗᖕᓂᓂ 

ᑭᓇᐅᖕᒪᖔᕐᒪ ᑐᑭᓯᔭᐅᓇᓱᔅᓲᔮᓗᖕᓂᓐᓂ 

ᖃᓄᐃᑦᑐᖃᑲᐅᖅᑐᕈᓐᓇᕐᒪᑦ.  

 

ᑖᓐᓇᖃᐃ ᐃᓱᒪᒋᔭᐅᑦᑎᐊᖅᓯᒪ,ᕙ 

ᑕᐃᒪᓐᓇᐃᓐᓇᓱᒋᔭᐅᖃᑦᑕᕐᒪᑦ 

ᐊᐱᖅᓱᖅᑕᐅᔅᓲᔮᓗᖕᓂᓐᓂ ᐱᒋᐊᖅᑐᖃᔾᔮᓐᖏᓚᖅ 

ᑭᓯᐊᓂ ᑐᑭᓯᓇᖅᓯᓚᐅᕐᓗᖓ 

ᓱᓕᑦᑎᐊᕋᓗᐊᕐᒪᖔᕐᒪ ᐅᖄᓚᔪᖓ. ᑖᓐᓇ 

ᑐᑭᓯᓂᕐᓗᒃᑕᐅᓯᒪᕚ ᐅᕝᕙᓘᓐᓃᑦ ᑕᐃᒪᐃᑉᐳᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ 

ᐅᖃᓗᒡᕕᒋᓚᐅᖅᓯᒪᖏᓐᓇᒃᑭᑦ ᖃᐅᔨᒪᖏᑦᑐᖓ. 

ᑭᓯᐊᓂ ᒪᕐᕉᖕᓂᒃ ᐅᖃᓚᐅᕐᒪᑦ ᐊᖏᔪᖅᑳᖓ 

ᐸᓖᓯᒃᑯᑦ ᑕᕝᕙᓂ ᖃᐅᔨᑐᐊᕌᖓᒥᒃ 

ᐅᖃᓗᒡᕕᐅᓪᓗᑎᒃ ᐊᒻᒪᓗ 

ᖃᓄᐃᑦᑐᖃᖅᑐᕕᓂᐅᔪᖃᖅᐸᑦ ᐱᒻᒪᕆᐊᓗᖕᒥᒃ 

ᑖᒃᑯᐊ ᐸᓖᓯᒃᑯᑦ ᐅᖃᓗᒡᕕᐅᑲᐅᑎᒋᓇᔭᖅᑐᑦ.  

 

ᐃᒪᓐᓇ ᓲᕐᓗ, ᐊᐱᖅᓱᓕᕐᓗᑎᒃ ᑕᐃᒪᓐᓇ 

ᐅᖃᓗᒡᕕᐅᑲᐅᑎᒋᓚᐅᕐᓗᑎᒃ ᐸᓖᓯᒃᑯᑦ ᐊᒻᒪᓗ 

ᐊᐱᖅᓱᖅᑕᐅᑲᑕᓕᕐᓗᑎᒃ. ᐸᓖᓯᒃᑯᑦ ᓄᓇᓕᖕᓂ 

ᑕᐃᒪᓐᓇ ᓲᕐᓗ ᐅᖃᓗᒡᕕᐅᑲᐅᑎᒋᓚᐅᖅᑳᕐᓗᑎᒃ 

ᑭᓯᐊᓂ ᐊᒻᒪᓗᑦᑕᐅᖅ ᐅᖃᕈᒪᔪᖓ, ᐃᓛᒃ 

ᐱᒻᒪᕆᐅᖕᒪᓂᓛᒃ ᐃᒪᓐᓇ ᐃᓱᒫᓗᒍᑎᒋᔭᐅᔪᖅ 

ᑲᑎᒪᔨᐅᔪᒧᑦ ᐱᔾᔪᑎᒋᓪᓗᒍ ᐊᒻᒪᓗ 

ᐱᒻᒪᕆᐅᒋᓪᓗᓂᒃᑕᐅᖅ. ᑕᐃᒪ 

ᖃᓄᐃᑦᑐᖃᑦᑐᐃᓐᓇᕆᐊᖃᖅᐸᑦ ᐸᓖᓯᒃᑯᑦ 

ᐅᖃᓗᒡᕕᐅᑲᐅᑎᒋᓇᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᖏᖃᑎᒋᔪᒪᒐᓗᐊᖅᖢᒍ ᐊᖏᖃᑎᒋᑦᑎᐊᖏᓐᓇᒃᑯ 

ᐆᒧᖓᑐᐊᑦᑎᐊᖅ ᑖᓐᓇ ᑭᖑᓪᓕᖅᐹᒥᒃ 

ᐅᖃᐅᓯᕆᔭᖓ. ᐊᑲᐅᓐᖏᓕᐅᖅᑐᖃᖅᐸᒡᒎᖅ 

ᐸᓖᓯᒃᑯᑦ ᑐᓴᖅᑎᑕᐅᔭᕆᐊᖃᕐᒪᑕ. 

ᐃᓗᐊᖏᑦᑐᐊᓘᓕᓲᖑᖕᒪᑦ.  

 

ᑖᒃᑯᐊ ᖁᕕᐊᒋᓐᖏᑕᕗᑦ ᐅᕝᕙᓘᓐᓃᑦ 

ᐋᖅᑭᒋᐊᕆᐊᖃᕋᓱᒋᔭᕗᑦ ᑖᒃᑯᓄᖓᓗ 

ᐅᖃᕆᐊᖃᕆᓪᓗᑕ. ᓲᕐᓗ ᒫᓐᖓᖔᕐᓘᓐᓃᑦ 

ᖃᐅᔨᓴᕐᕕᒃᑕᖃᖅᐸᑦ ᖃᐅᔨᒪᔨᑕᖃᖅᐸᑦ 

ᖃᐅᔨᒪᑦᑎᐊᖅᑐᖓ ᐸᓖᓯᒃᑯᓐᓄᑦ 

ᐱᓂᕐᓗᒃᑕᐅᓇᓱᒋᔪᒥᒃ 

ᐸᖅᑭᔭᐅᑦᑎᐊᖏᓐᓇᓱᒋᔪᒧᓪᓘᓐᓃᑦ ᑎᒥᑕᖃᖅᑐᖅ. 

ᑕᐃᓐᓇ ᐱᔭᕆᐊᑐᔪᒻᒪᕆᐊᓘᓪᓗᒍ ᑕᐅᑐᖕᒥᒐᒃᑯ.  

 

ᑭᓯᐊᓂ ᑕᕝᕗᖓ ᓄᓇᓕᖕᓄᑦ ᐅᑎᓚᐅᑲᒡᓗᖓ. 

ᐅᖄᓚᑐᐊᕈᒪ ᐳᑭᖅᑕᓖᑦ, ᐸᓖᓯᒃᑯᒃ 

ᐅᖄᓚᕕᐅᑲᐅᑎᒋᕗᑦ ᐊᖏᕐᕋᖓᓄᑦ. ᑖᓐᓇ 

ᑐᑭᓯᑦᑎᐊᖅᑕᕋ. ᐅᖄᓚᑐᐊᕈᒪ ᐸᓖᓯᒃᑯᑦ 

ᓄᓇᓖᖕᓃᑦᑐᑦ ᐅᖃᐅᔾᔭᐅᑲᐅᑎᒋᕙᑦ ᐅᕝᕙᓘᓐᓃᑦ 

ᑭᓇᑭᐊᖅ ᑭᓯᐊᓂ ᖃᐅᔨᓇᓱᓚᐅᕐᒥᓗᓂ 

ᐃᓱᒪᒃᓴᖅᓯᐅᕐᓗᓂᓘᓐᓃᑦ ᐅᓇᖃᐃ 

ᑐᐊᕕᕐᓇᖅᑐᐊᓘᕙᐃ, 

ᐅᐊᑦᑎᐊᕈᒃᑲᓐᓂᐊᕐᔫᕙᓘᓐᓃᑦ. ᑭᓇ, ᐅᖃᖅᑲᐅᖕᒪᑦ 

ᒥᓂᔅᑕ ᐱᓗᐊᕐᓂᖓᒎᑦ ᒪᓕᒡᓗᒍ ᑐᐊᕕᕐᓇᕐᓂᖓ 

ᒪᓕᒡᓗᒍ, ᑭᐊᑉ ᑐᐊᕕᕐᓇᓗᐊᕋᓱᒋᖏᒃᑯᓂᐅᒃ 

ᐅᐸᒃᑕᐅᖏᔅᓲᔭᕐᓗᓃ? ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᒃᐱᕈᓱᒃᑐᖓ 

ᑕᐃᒪᓐᓇᐃᑦᑐᓃᖓᓄᑦ. ᑭᓇᑐᐃᓐᓇᖅ ᐅᖄᓚᒃᐸᑦ 

ᐸᓖᓯᒃᑯᓐᓄᑦ ᑐᑭᓯᒋᐊᕈᑎᒃᓴᓂᒃ ᐱᖅᑳᓚᐅᕐᓗᑎᒃ 

ᐱᒋᐊᖃᕋᔭᕐᒪᑕ ᖃᓄᐃᓕᐅᖅᑐᖃᕐᒪᖔᑦ. ᖃᓄᕐᓗ 

ᐱᕋᔭᒃᑐᖃᕐᒪᖔᑦ ᐊᒻᒪᓗ ᓇᓂ ᑕᐃᒪᓐᓇ 

ᑐᑭᓯᒋᐊᖃᕐᒪᑕ ᑕᐃᒪᓐᓇ ᐅᐸᖕᓂᐊᕐᓗᑎᒃ.  

 

ᑕᐃᒪ ᑐᑭᓯᒋᐊᕈᑎᒃᓴᓂᒃ ᐱᒋᐊᖃᕐᒪᑕ ᖃᐅᔨᒍᑎᒃ, 

ᖃᐅᔨᓴᓚᐅᕐᓗᒍ. ᖃᓄᓪᓚᑦᑖᖅ ᐱᖃᑦᑕᕐᒪᖔᑕ 

ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ 

ᐃᓕᖅᑯᓯᖃᕆᐊᖃᕐᒪᑕ ᑐᐊᕕᕐᓇᖅᑑᒃᐸᑦ 

ᐅᐸᑲᐅᑎᒋᓗᑎᒃ ᐱᒐᔭᖅᑐᑦ ᐱᔪᓐᓇᖅᓯᑐᐊᕈᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᒥᔅᑕ ᒥᓂᔅᑕ ᑐᑭᓯᓇᑦᑎᐊᕐᒪᓪᓗ. ᐅᓇ 

ᐊᐱᖅᑯᑎᒋᖔᓚᐅᕐᓚᒍᐊᐃ ᐃᒪᓐᓇᖔᕐᖓᐃ. 

ᒫᓐᓇᐅᔪᖅ ᖃᐅᔨᒪᔭᐅᔪᖅ ᒪᓕᒡᓗᒍ ᑕᕝᕗᒐ 

ᐅᖄᓚᔭᕆᐊᖃᖃᑦᑕᕐᓂᖅ ᐃᖃᓗᖕᓄᑦ 

ᐊᓯᖅᑯᕐᕕᖃᓐᖏᑦᑎᐊᖅᐹ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᐃᓕᖓᖅᑰᖅᑐᖅ, 

ᐅᓪᓘᑎᓪᓗᒍ ᑕᐃᑲᐅᕙᒃᑐᑦ ᓄᓇᓕᖕᓂ ᐸᓖᓯᒃᑯᑦ 

ᖃᐅᔨᒋᐊᖅᑕᐅᔪᓐᓇᖅᑐᖅ ᓯᕙᓂᕐᕕᐅᓗᓂ. 

ᐃᓚᖏᓐᓂ ᓄᓇᓕᖕᓂ ᐅᓪᓗᒃᑯᑦ ᐊᒻᒪ 

ᐅᓐᓄᐊᖅᓯᐅᑎᑕᖃᖅᐸᒃᑐᖅ ᓯᕿᓐᖑᔭᖅ ᑲᐃᕙᓪᓗᒐ 

ᐊᓪᓛᑦ ᓯᕙᓂᕐᕕᐅᔪᓐᓇᖅᑐᑦ. 

 

ᐃᓚᖏᓐᓂᓪᓗ ᓄᓇᓕᖕᓂ ᐊᒥᓱᐃᑦ 

ᓯᕙᓂᕋᓱᖃᑦᑕᖅᑰᖅᑐᑦ ᓄᓇᓕᖕᓂ ᓈᓴᐅᑎᒋᔭᐅᔪᒧᑦ 

ᐊᒻᒪ ᐃᓄᖃᓐᖏᑉᐸᑦ ᓯᕙᓂᖔᓕᕋᔭᖅᑐᖅ 

ᐃᖃᓗᐃᑦ ᐸᓖᓯᒃᑯᖏᓐᓄᑦ. 

ᑕᐃᒪᓐᓇᐃᓕᖓᖅᑰᖅᑐᖅ ᐊᒻᒪ ᓄᓇᓕᖕᓂ 

ᐊᔪᕐᓇᖅᐸᑕ ᐅᖄᓚᐅᑦ ᐃᖃᓗᖕᓄᐊᑲᐅᑎᒋᕙᒃᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᐸᓖᓯᒃᑯᓐᓄᑦ 

ᐅᖄᓚᔪᖃᕋᔭᖅᑰᖏᒻᒪᑦ ᐱᓐᓇᔮᐅᔮᕐᔪᒡᓗᓂ, 

ᖃᐃᔪᓐᓇᖅᓯᒍᔅᓯ ᖃᐃᓂᐊᖅᐳᓯ 

ᐃᒪᐃᓘᓗᐊᓲᖑᖅᑰᖏᓐᓇᑦᑕ 

ᐅᖄᓚᔭᕆᐊᖃᕌᖓᑦᑕ, ᑐᐊᕕᒻᒪᕆᓕᕌᖓᑦᑕ 

ᒫᓐᓇᓗ ᐃᑲᔪᖅᑕᐅᔭᕆᐊᖃᕋᓱᒋᓕᕌᖓᑦᑕ 

ᐅᖄᓚᓲᖑᒐᑦᑕ. 

 

ᑖᓐᓇ 

ᑕᑯᓇᒃᑕᐅᒃᑲᓐᓂᕆᐊᖃᕋᓱᒋᔭᐅᓪᓚᑦᑖᖃᑦᑕᖅᑐᖅ 

ᖃᓄᖅ ᓱᒃᑲᓂᖅᓴᐅᔪᓐᓇᕐᒪᖔᑦ. ᒪᒥᐊᑉᐳᖓ 

ᒥᓂᔅᑐᒧᑦ ᐅᖃᐅᑎᔪᓐᓇᓐᖏᓐᓇᒃᑯ ᐃᒪᓐᓇᖔᖃᐃ. 

ᐅᖃᐅᑎᔪᓐᓇᕈᒃᑯ ᐃᑲᔪᕋᓱᒃᑲᔭᕋᓗᐊᕐᒥᔪᖓ. ᑕᒪᓐᓇ 

ᑕᑯᓇᒃᑕᐅᒃᑲᓐᓂᕋᔭᕐᒪᖔᖅ, 

ᑎᓕᐅᕆᔪᓐᓇᓐᖏᒃᑲᓗᐊᖅᑐᖓ ᒥᓂᔅᑐᒧᑦ, 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕋᔭᓐᖏᒃᑲᓗᐊᕐᒪᖔᑦ ᑖᓐᓇ 

ᒫᓐᓇ ᐋᖅᑭᒃᓯᒪᓂᖓ ᐊᑲᐅᓛᖑᕚ? 

 

ᓲᖃᐃᒻᒪ ᐅᓪᓗᖅ ᐱᔭᕇᖅᑎᓪᓗᒍ ᐅᓪᓘᑉ ᐃᓱᐊᓂ 

ᐅᓪᓘᑉ ᐱᒋᐊᕐᓂᖓᓂ ᐸᓖᓯᒃᑯᑦ ᐱᔨᑦᑎᕐᒪᑕ 

ᓄᓇᕗᒻᒥᐅᓂᒃ. ᓄᓇᕗᒻᒥᐅᑎᒍᓪᓗ 

ᓂᕆᐅᒋᔭᖃᖅᖢᑕ ᐱᔨᑦᑎᖅᑕᐅᑦᑎᐊᕐᓂᕐᒥᒃ. 

ᐊᐱᖅᑯᑎᖃᓐᖏᒃᑲᓗᐊᕐᓗᖓ ᒥᓂᔅᑐ 

ᑎᓕᐅᕈᓐᓇᕐᓂᕈᒃᑯ ᑖᓐᓇ ᐅᖄᓚᔭᕆᐊᖃᖃᑦᑕᕐᓂᖅ.  

 

ᒫᓐᓇ ᕿᑭᖅᑖᓗᖕᒥ ᐃᖃᓗᖕᓄᑦ 

ᑕᑯᓇᒃᑕᐅᒃᑲᓐᓂᖁᔭᕋᓗᐊᕋᓕ ᐊᒻᒪᓗ ᖃᓄᖅ 

ᐅᓂᒃᑳᖅᑕᖃᕈᓐᓇᕐᓂᖅᐸᑦ ᑭᖑᓂᖓᒍᑦ ᖃᓄᐃᒻᒪᑦ 

ᐊᑲᐅᓛᖑᖕᒪᖔᓚᓯᒪᔪᒥᒡᓘᓐᓃᑦ. ᑕᕝᕗᖓ 

ᐃᓱᓕᑲᓚᐅᕐᓚᖓ, ᖁᔭᓐᓇᒦᒃ ᒥᓂᔅᑐ ᐊᒻᒪ 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᒋᕙᕋ ᒥᔅᑕ ᐃᓅᑉ 

ᐅᖃᐅᓯᕆᔭᖏᑦ. 

ᖃᓄᖅᑑᒃᑲᓐᓂᕋᓱᒍᓐᓇᖅᑐᐃᓐᓇᐅᖅᑰᖅᑐᒍᑦ 

ᐃᓕᖅᑯᓯᐅᕙᒃᑐᓂᑦ ᐋᖅᑭᒃᑕᐅᓯᒪᔪᓂᒡᓗ. 

ᓇᓗᓇᓐᖏᑦᑐᖅ ᒥᔅᑕ ᒥᒃᕚᓂᑯ 

ᓈᓚᖕᓂᐊᖅᑐᒃᓴᐅᖕᒪᑦ ᐅᖃᖅᑕᕐᓂᒃ ᐊᒻᒪ 

ᓇᒃᓯᐅᑎᖃᑦᑕᐃᓐᓇᕈᓐᓇᖅᑐᒍᓗ, ᑭᓯᐊᓂᓕ 

ᐊᔪᐃᓐᓈᖁᔨᒐᓗᐊᖅᐳᖓ ᒪᓕᒐᓕᐅᖅᑎᓕᒫᓂᑦ 

ᑐᓴᖃᑦᑕᕈᒪᒐᒪ ᐅᓐᓂᕐᓗᒍᑕᐅᔪᒪᔪᓕᒫᓂᑦ 

ᖃᓄᐃᓪᓚᕆᒃᑐᓂᑦ ᖃᐅᔨᑦᑎᐊᕐᓂᐊᕋᑦᑕ 

ᓱᓇᐅᒐᓗᐊᕐᒪᖔᑕ ᐱᔾᔪᑕᐅᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 

ᑕᐃᒫᕐᓂᕋᖅᑰᓵᕋᕕᑦ. ᖁᔭᓐᓇᒦᒃ ᒥᔅᑐ ᐃᓄᒃ. ᒥᔅᑐ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᓄᓇᑦᑎᓐᓂ ᐸᓖᓯᒃᑯᑦ ᖃᐅᑕᒫᑦ ᑕᑯᕙᒃᖢᒋᑦ 

ᐊᓐᓄᕌᖏᓪᓗ ᓯᓚᒥᓗ ᓇᓂᑐᐃᓐᓇᖅ ᓲᕐᓗ 

ᐃᖢᐊᖅᑐᖅ ᑲᑉᐱᐊᓇᓐᖏᓐᓂᖅᓴᐅᔪᖅ ᐊᒻᒪᓗ 

ᖁᕕᐊᓇᕐᓂᖅᓴᐅᓪᓗᓂ ᐃᒡᓗᑦᑕ ᐊᖅᑯᒻᒥ 

ᓇᓂᑐᐃᓐᓇᖅ ᑕᑯᑉᓗᒋᑦ. ᑭᓯᐊᓂ 

ᒪᓕᒐᓕᐅᖅᑎᐅᖃᑎᒪ ᑐᓄᓂᕐᒥᖃᐃ ᒥᑦᑎᒪᑕᓕᖕᒥ 

ᒥᔅᑐ ᐃᓄᒃ ᐅᖃᐅᓯᕆᔮᒍᑦ ᐅᖓᓯᒃᑐᐊᓘᓕᕈᓐᓇᕐᒪᑕ 

ᐅᓐᓄᐊᒃᑯᑦ ᐱᓗᐊᖅᑐᒥ ᐅᖃᓗᒡᕕᐅᓇᓱᒃᖢᑎᒃ. 

 

ᐃᒃᓯᕙᐅᑖᖅ, ᖃᖓᑦᑕᖅᑎᑕᐅᓯᒪᔪᒃᑯᑦ ᑭᓯᐊᓂ 

ᐅᖃᓗᐊᓗᒃᖢᓂ ᑕᒪᐅᖓ ᐃᖃᓗᖕᓄ 

ᐊᑦᓱᕈᓐᓇᖅᑐᖃᓕᖅᑎᓪᓗᒍ ᑕᐃᒪᐃᑦᑎᑐᓐᓇᕐᒪ. 

 

ᐃᒃᓯᕙᐅᑖᖅ, ᖃᐅᔨᒪᕗᒍᑦ, ᑕᐃᓐᓇ 

ᖃᖓᖅᑕᖅᑎᑕᐅᓯᒪᔪᖅ ᐊᔪᓕᕐᒪᑦ ᐃᒡᓗᐊᓄᖔᕉᖅ 

ᓵᓐᖓᓕᕐᒪᑦ ᓯᕿᓂᕐᒧᖅᑲᐃ ᓵᒻᒪᑦ. ᐃᒡᓗᐊᓄᖔᕉᖅ 

ᓵᒻᒪᑦ ᓄᓇᓕᖕᒥ ᐅᖃᓘᑎᕗᑦ ᐊᔪᓕᓚᐅᕐᒪᑕ. 

ᐊᒻᒪᓗ ᐊᔪᓕᓚᐅᖅᓯᒪᒐᒥᒃ ᐊᔪᓕᒃᑲᓐᓂᕈᓐᓇᖅᖢᓂ, 

ᐅᖃᓘᑎᒧᑦ ᐅᖃᓗᖕᓂ ᐊᔪᓕᖅᐳᒍᑦ ᐅᖓᓯᒃᑐᒧᑦ. 

ᑕᒫᓃᑎᓪᓗᑕᐅᖅᑰᓚᐅᕐᒪᓂᓐᓇ ᑲᑎᒪᑎᓪᓗᑕᖃᐃ 

ᐅᖃᓗᒐᓱᖃᑦᑕᕋᓗᐊᖅᖢᖓ ᐊᔪᕐᓇᓚᐅᕐᒪᑦ 

ᓄᓇᑦᑎᓐᓄᑦ. 

 

ᐊᒃᓱᕈᕐᓇᖅᖢᓂ ᑐᓴᕈᒪᓪᓗᓂ ᐃᓚᖓ. 

ᐊᒃᓱᕈᓐᓇᕐᓂᖅᓴᐅᔪᓐᓇᖅᑐᖅ ᓇᓗᓇᖏᑦᑐᖅ. 

ᑕᐃᒃᑯᐊ ᐊᒃᓱᕈᕐᓇᖅᑐᒃᑰᖅᑐᑦ ᑲᑉᐱᐊᓇᖅᑐᑰᖅᑐᑦ, 

ᖁᐊᖅᓵᕐᓇᖅᑐᒃᑰᖅᑐᑦ ᐅᓐᓄᐊᒃᑯᑦ ᐸᓖᓯᒃᑯᓐᓂ 

ᐃᑲᔪᖅᑕᐅᔪᒪᓗᑎ ᐅᖃᓗᒐᓱᒃᑲᓗᐊᕐᓗᑎ 

ᖃᖓᑦᑕᖅᑎᑕᐅᓯᒪᔪᑦ ᐊᔪᓕᖅᐸᑦ. 

ᐸᕐᓇᒃᓯᒪᒐᓗᐊᖅᐳᖅᑲᐃ ᑖᒃᑯᐊ ᒥᓂᔅᑑᑉ, 

ᒥᓂᔅᑑᕝᕕᒋᔭᖏᑦ ᐃᖅᑲᖅᑐᐃᔨᑎᒍᑦ ᒥᓂᔅᑑᔪᖅ. 

 

ᐸᕐᓇᒃᓯᒪᒐᓗᐊᖅᐳᖅᑲᐃ ᖃᓄᕐᓕ ᑕᐃᒪ 

ᐊᔪᓕᖅᑐᐊᓘᖕᒥᒃᐸᑦ ᖃᖓᑦᑕᖅᑎᑕᐅᓯᒪᔪᖅ, 

ᓄᓇᓕᕋᓛᓐᓃᑐᑦᓗ ᐅᖃᓗᖕᓂᖅ ᐊᔪᓕᕐᓗᑎ 

ᐃᑲᔪᖅᑕᐅᒍᒪᒐᓗᐊᖅᖢᑎ. ᑖᑦᓱᒧᖓᖃᐃ 

ᐸᕐᓇᒃᓯᒪᓇᓱᒃᑲᓗᐊᖅᐸᑦ ᐅᕝᕙᓘᓐᓃᑦ 

ᐸᓖᓯᖁᑎᑎᖃᐃ ᑎᓕᐅᖅᓯᒪᕙᖓᑦ. ᐊᑏ, 

ᐅᖃᓗᒡᕕᐅᑐᐊᕈᔅᓯ ᐅᓐᓄᐊᒃᑯᑦ 

ᑭᐅᖃᐅᖅᑐᖃᑦᑕᕐᓂᐊᖅᐳᓯ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᒥᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᓕᓰᒃᑯᑦ 

ᑕᐃᒪᓐᓇ ᐸᕐᓇᒃᓯᒪᖕᒪᖔᑕ ᖃᐅᔨᒪᓐᖏᑕᒃᑲ 

ᐅᖃᐅᓯᕆᔭᖓᓂ ᑲᑎᒪᔨᐅᔫᑉ. ᑖᒃᑯᐊ 

ᑐᐊᕕᕐᓇᖅᑐᓕᕆᒍᑕᐅᔪᑦ ᐱᑕᖃᑐᐃᓐᓇᕆᐊᖃᕐᒪᑕ 

ᖃᐅᔨᒪᓐᖏᑕᕐᓂ ᓄᓇᓕᖕᓂ. ᑕᒪᐃᓐᓂ ᓄᓇᓕᖕᓂ 

ᐃᖢᐃᓪᓕᐅᕈᑎᖃᖅᑐᖃᖅᐸᑦ ᑐᓴᐅᒪᔾᔪᑎᓂ 

ᐸᓖᓯᒃᑯᑦ ᐱᓇᓱᐊᖅᑕᐅᓗᑎ. ᑕᒪᒃᑯᐊ ᐊᔪᖅᑐᑦ 

ᐅᖄᓚᐅᑏᑦ ᐅᕝᕙᓘᓐᓃᑦ ᐅᖄᓚᕕᒋᒐᓱᐊᖅᑕᐃᑦ 

ᐱᔪᓐᓇᖏᒃᑯᕕᐅᒃ, ᖃᓄᑐᐃᓐᓇᖅ ᓲᕐᓗ 

ᐸᓖᓯᒃᑯᓐᓂᑦ ᐱᓇᓱᐊᕐᓂᐊᖅᑐᒍᑦ ᖃᐅᔨᒪᔭᐅᖕᒪᑕ 

ᓇᓂ ᐃᒡᓗᖃᕐᒪᑕ ᓄᓇᓕᖕᓂ, ᐊᖏᕐᕋᖓᓅᖔᕐᓗᓯ 

ᑲᓱᒃᑐᕐᓗᓯ ᐱᔭᐅᔪᓐᓇᕐᒪᑕ, 

ᐃᑲᔪᖅᑎᖃᕆᐊᖃᓕᕐᓂᕈᔅᓯ ᐸᓖᓯᒃᑯᓐᓂ. ᖃᓄᕐᓕ 

ᑕᒪᓐᓇ ᐋᖅᑭᒃᑕᐅᓯᒪᖕᒪᖔᑦ ᖃᐅᔨᒪᖏᓐᓇᒃᑯ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᐅᑦᓴᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᐅᔨᒪᒐᑦᑕ ᖃᐅᔨᒪᑦᑎᐊᕋᑦᑕ, ᐃᓛᒃ ᐅᖃᓘᑎᑦ 

ᐊᔪᓕᖅᑐᐊᓘᓚᐅᕐᒪᑕ ᖃᖓᑦᑕᖅᑎᑕᐅᓯᒪᔪᒃᑯᑦ. 

ᐸᕐᓇᒃᐸᓪᓕᐊᔭᕆᐊᖃᖅᑰᕋᑦᑕ ᓂᕈᐊᖅᑕᐅᓯᒪᔪᒍᑦ 

ᒪᓕᒐᓕᐅᕐᕕᐅᑉ ᐃᓗᐊᓂ. ᐊᒻᒪ 

ᐅᖃᐅᑎᖏᒃᑲᓗᐊᕐᓗᒋᒃᖃᐃ ᑎᓕᐅᕋᓱᒡᓗᒋᑦ ᐊᑏ, 

ᐸᕐᓇᓚᐅᕆᑦᑎ, ᐸᕐᓇᓚᐅᕆᑦᑎ 

ᖁᐊᖅᓵᕐᓇᖅᑐᒃᑰᖅᓯᒪᔪᒥ ᐅᖃᓘᑎᑦ 

ᐊᔪᓕᖅᑐᐊᓘᖕᒥᒃᐸᑕ 

ᐅᖃᐅᑎᔭᐅᓯᒪᔭᕆᐊᖃᖅᑰᕐᒪᑕ ᐸᓖᓯᒃᑯᑦ 

ᓄᓇᓕᖕᓂ.  

 

ᑕᐃᑯ satellite-ᑯᑦ policing-ᖃᖅᑑᔮᖅᑐᐃᑦ. 

ᐅᖃᓘᑎᑦ ᐊᔪᓕᖅᑐᐅᓘᒃᐸᑕ ᐊᑏ, 24/7 ᑕᒫᓂ 

ᐊᔪᓕᖅᓯᒪᒃᐸᑕ ᐊᑏ ᐸᕐᓇᒃᓯᒪᑦᑎᐊᓚᐅᕆᔅᓯ 

ᐃᒪᓐᓇ ᐅᖃᐅᑎᔭᐅᓯᒪᔭᕆᐊᖃᖅᑰᕋᓗᐊᕐᒪᑕ. 

ᐊᓯᐊᓂᒡᓗ ᐅᖃᐅᓯᒃᓴᖃᕈᓐᓃᑲᓚᐅᖅᑐᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᑎᒥᓂ ᑐᓴᓐᖏᒃᑲᓗᐊᖅᑎᓪᓗᖓ ᑭᓯᐊᓂ 

ᓂᓪᓕᕐᕕᒋᔪᒪᒍᕕᐅᒃ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᒋᐊᖃᓐᖏᑕᕋ 

ᑖᒃᑯᐊ ᐸᓖᓯᒃᑯᑦ ᐸᕐᓇᒃᓯᒪᒍᑎᖃᖅᑐᒃᓴᐅᖕᒪᑕ, 

ᑕᐃᒪᓐᓇ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᑦᓴᒃ. 

ᑕᕝᕙᓃᒃᑲᑦᑕ ᐃ-4 ᒪᔨᓕᒐᕐᓂᒃ ᐊᑐᖅᑕᐅᑎᑦᓯᔨᑦ, 

$39,606,000. ᒥᔅᑕ ᑰᓕ. 

 

ᑰᓕ: ᑖᑦᓱᒧᖓ ᐊᐱᖅᑯᑎᑦᓴᖃᕋᒪ ᑖᓐᓇ 

ᖃᐅᔨᒪᖁᓪᓗᒍ ᑲᑎᒪᔨᐅᖃᑎᒐ ᖁᓪᓕᐊᓂ 

ᒪᓕᒐᓕᐅᕐᕕᖕᒥ ᑲᑎᒪᓂᖃᖅᑎᓪᓗᒍ 

ᐱᓕᕆᐊᕆᓚᐅᖅᓯᒪᖕᒥᒐᑦᑎᒍ 

ᑕᐃᒪᓐᓇᓪᓚᒻᒪᕆᐊᓗᒃᑕᐅᖅ ᑖᑦᓱᒪ ᑕᐃᓐᓇ 

ᐃᓇᖏᓚᐅᖅᑕᖓ ᑕᐃᑲᓃᓚᐅᖅᓯᒪᑎᓪᓗᒍ. 

ᑕᒪᒃᑯᓂᖓ ᐱᓕᕆᐊᖃᖅᑎᓪᓗᑕ 

ᐊᐱᖅᓱᖃᑦᑕᓚᐅᖅᓯᒪᖕᒥᒐᑦᑕ.  

 

ᑕᐃᒪ ᑐᓴᖅᑲᐅᒐᑦᑕ ᐃᑲᕐᕋᓯᐅᑎᑐᐃᓐᓇᒃᑰᖅᑎᓗᒍ 

ᑕᐃᖃᑦᑕᖅᑲᐅᖕᒪᒋᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ 

ᖃᖓᓪᓚᑦᑖᖅ ᐃᑲᕐᕋᖅᓯᖅᐅᑎᒥᒃ ᐊᑐᖅᐸᒃᑐᑦ ᓇᒧᑦ 

ᐅᖃᓗᒍᓐᓇᖅᐱᑕ ᑕᐃᓐᓇ ᐃᑲᕐᕋᖏᑦ ᒪᓕᒡᓗᒋᑦ 

ᐃᒻᒪᖃ ᓄᓇᓕᖕᓂᑦ ᑖᒃᑯᐊ ᓯᕿᓐᖑᔭᖓ ᒪᓕᒃᐸᑦ 

ᐃᑲᕐᕋᖅᓯᐅᑎᑐᐃᓐᓇᐃᑦ ᖃᓄᖅ ᑐᑭᖃᕐᒪᖔᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ 7-ᒥ ᐅᓪᓛᒃᑯᑦ 6-

ᒨᖅᑎᓪᓗᒍ ᐅᓐᓄᒃᑯᑦ ᐳᑭᖅᑕᓕᑦ 

ᒪᕐᕈᐃᓐᓇᐅᓲᖑᖕᒪᑕ ᐃᓚᒋᑦ ᓄᓇᓕᖕᓂ ᐅᓪᓗᒃᑯᑦ 

ᐊᒻᒪᓗ ᐃᖅᑲᓇᐃᔭᕐᕕᖕᒥᓃᓲᖑᓪᓗᑎᒃ, ᑭᓯᐊᓂᓕ 

ᐅᓐᓄᒃᑯᑦ ᐅᖃᓗᒡᕕᐅᔪᓐᓇᓲᖑᓪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᓱᓖ, 

ᒥᔅᑕ ᑰᓕ. 

 

ᑰᓕ: ᑐᑭᓯᓇᖅᑑᔮᕐᒪ ᐃᑲᕐᕋᖅᓯᐅᑎᑐᐃᓐᓇᐅᒃᐸᑦ 

ᑕᕝᕙᓂ ᐃᑲᕐᕋᖅᓯᐅᑎᑐᐃᓐᓇᐅᒃᐸᑦ ᑕᐃᒃᑯᐊ 

ᑐᐊᕕᕐᓇᖅᑐᒐᓚᐃᑦ ᑕᕝᕗᖓ ᓄᓇᓕᖕᓂ 

ᐅᖃᓗᒡᕕᐅᔪᓐᓇᕋᔭᖅᑐᒃᓴᐅᔪᑦ ᑭᐅᔪᖃᕋᔭᖅᖢᓂᓗ 

ᑕᕝᕙᓂ ᓄᓇᓕᖕᓃᑦᑐᓂᒃ. ᑖᓐᓇ ᑕᐃᒪᓐᓇ 

ᑐᑭᓯᕙᕋ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐊᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐊᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᑦᓯᐊᖅᑰᖏᓐᓇᒃᑯ 

ᐊᐱᖅᑯᑎᒋᔭᖓ. ᐃᒻᒪᖄ, ᐃᓱᒪᒋᔭᒃᑯᓪᓕ 

ᐊᒡᓚᒡᕕᖕᒥᓃᒃᑲᔭᖅᐳᑦ ᐅᖄᓚᒡᕕᐅᒍᑎᒃ 

ᐊᒡᓚᒡᕕᖓᓂ ᑭᐅᒐᔭᖅᑐᖅ. ᑕᐃᒪᓐᓇ ᑕᕝᕙ 

ᑭᐅᖅᑲᐅᔪᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᓈᓴᐅᑎᖃᖅᑐᐃᓐᓇᐃᑦ 

ᓄᓇᓕᖕᓂ. ᐅᓇᓕ ᑖᓐᓇ ᐅᖃᓗᒡᕕᒃ ᐃᖃᓗᖕᓄᑦ. 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ ᖃᖓᓪᓚᑦᑖᖅ 

25-ᖑᖕᒪᑕ ᑕᐃᒻᒪ ᑕᖅᑳᓂ ᐅᕝᕙᓘᓐᓃᑦ 24-

ᖑᔪᒃᓴᐅᔪᑦ ᑕᐃᒃᑯᐊ ᐊᑐᕆᐊᖃᓕᖃᑦᑕᕐᒪᑕ 

ᐃᖃᓗᖕᓂ. ᖃᖓᓪᓚᑦᑖᒃᑯᑦ ᓄᓇᓕᖕᓂ 

ᐊᑐᓕᖃᑦᑕᕐᒪᖔᑦ ᖃᐅᔨᒪᒐᓚᒃᐱᖅᑰᖅᑑᒐᓗᐊᖅ. 

ᐃᓛᒃ, ᐊᐱᕆᒃᑲᓐᓂᖅᑕᒋᑦ ᑖᑦᓱᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐊᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐊᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᖁᑕᖅ. ᑐᑭᓯᐅᒪᕙᒃᑯᑦ 24-

ᖑᓪᓗᑎᒃ ᖃᐅᑕᒫᑦ ᑖᓐᓇ ᐃᑲᕐᕋᓂ 

ᒪᑐᐃᓐᖓᐅᔭᐃᓐᓇᓲᖅ. ᑕᑯᔭᖅᑐᓚᐅᕋᒃᑯ 

ᐱᖓᓲᓚᐅᖅᑐᑦ ᐃᖅᑲᓇᐃᔭᖅᑎᖏᑦ ᑕᐃᒪᓐᖓᓂᑦ 

ᑭᐅᓯᑲᑕᐃᓐᓇᖅᑐᑦ ᐅᓐᓄᒃᑯᓪᓗ ᒪᕐᕉᓕᓲᖑᔪᑦ. 24-

ᓂᒃ ᐃᑲᕐᕋᓂᒃ ᐃᑲᕐᕋᖃᓲᑦ ᖃᐅᑕᒫᑦᓯᐊᖅ. 

2214 

ᖃᖓᑐᐃᓐᓇᖅ ᓇᓕᐊᑐᐃᓐᓇᖅ 

ᐊᓃᑲᓪᓚᒋᐊᖃᖅᐸᑦ ᐊᓪᓚᕝᕕᖕᒥᓂ 

ᑕᐃᑲᓃᓐᖏᑉᐸᑕ ᑕᒪᐅᓐᖓ ᓄᒃᑎᖅᑕᐅᖔᓲᖑᔪᖅ 

ᓄᓇᓕᖕᓂᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᑖᓐᓇ ᑐᓴᕈᒥᓇᑦᓯᐊᖅᑐᖅ. ᑕᐃᓐᓇ 

ᐃᑉᐸᒃᓵᓃᓛᒃ ᑕᐃᒃᑯᐊ ᓇᓗᓇᐃᓚᐅᕐᒪᑦ ᐊᒻᒪᓗ 

ᒥᓂᔅᑕ ᓇᓗᓇᓐᖏᑦᓯᐊᖅᑲᐅᓪᓗᓂ 

ᐊᐱᕆᔭᕆᐊᖃᕐᒪᑕ, ᓲᖃᐃᒻᒪ. ᐊᐱᕆᓐᖏᒃᑯᑎᒃ 

ᑐᓴᕋᒃᓴᖃᔾᔮᖏᒻᒪᑕ ᖁᐊᖅᓵᕐᓇᕐᒪᖔ 

ᖃᓄᐃᓕᖓᖕᒪᖔᑦ ᓱᔪᖃᕐᒪᑦ. ᑐᓴᐅᒪᒋᐊᓕᑦ 

ᑎᒍᔭᐅᖃᑦᑕᖅᑐᑦ ᑭᓯᐊᓂ ᐊᐱᖅᓱᖅᑐᖃᖅᖢᓂ ᐊᒻᒪ 

ᑭᐅᔭᐅᓪᓗᓂ.  

 

ᑭᓯᐊᓂ ᐃᑉᐸᒃᓵᓂᐅᖅᑲᐅᔪᖅ ᐅᕙᓂ ᐅᖃᓗᕝᕕᐅᔪᒥ 

ᖁᐊᖅᓵᓚᐅᕐᒪᑕ ᐸᓖᓯᒃᑯᑦ 

ᐅᖃᐅᑎᔭᐅᓚᐅᕐᓂᓐᖏᒻᒪᑕ ᖁᑭᐅᓯᔭᖅᑐᒥᒃ. 

ᐊᐱᕆᓐᓂᖏᒻᒪᑕᖅᑲᐃ ᖁᑭᐅᓯᔭᕐᒪᖔᑦ ᑕᐃᒪ 

ᖁᑭᕆᐊᖅᑐᐊᓗᖕᒥᒃ ᐱᑕᖃᓚᐅᕐᒪᑦ ᐅᕙᒍᓗᑦᑖᕐᓗ 

ᐸᓖᓯᒃᑯᑦ ᑕᐃᒃᑯᐊ ᐃᑲᔪᖅᑕᕗᑦ ᐅᐱᒋᔭᕗᑦ.  

 

ᐊᒻᒪᓗ ᖁᐊᖅᓵᖃᑕᐅᓐᓇᒻᒫᓚᐅᕐᒪᑦ ᑕᑉᐹᓂ 

ᖃᓂᒋᔭᕋᓚᑦᑎᓐᓃᒻᒫᕆᖕᒪᑕ ᑕᑉᐸᒃᑯᐊ ᐊᒻᒪᓗ 

ᖃᐅᔨᑎᑕᐅᑲᐅᑎᒋᖃᖅᑕᖅᑐᖓ ᐅᕙᑦᑎᓐᓂ. 

ᐅᒃᑯᐊᖅᑎᓂᐊᓕᕈᑦᑎᒍ ᖃᐅᔨᒪᓂᐊᖅᐳᓯ ᒫᓂᒎᒌᖅ 

ᐱᕋᔭᒃᑐᖃᓕᒑᖕᒪᑦ. ᑖᓐᓇ ᒥᓂᔅᑕ ᐊᐱᕆᓕᖅᑕᕋ 

ᑕᐃᓐᓇ ᐅᖃᓗᒃᑐᖅ ᐸᓯᔭᒃᓴᐅᖂᓐᖏᑦᑐᖅ 

ᐅᓗᕆᐊᓇᖅᑐᖃᖏᑦᑐᒧᑦ 

ᐊᐱᕆᔭᐅᓚᐅᓐᖏᓐᓇᒥᖃᐃ ᖁᑭᐅᓯᔭᖅᑐᖃᕐᒪᖔᑦ? 

ᑕᐃᒪᓐᓇᖃᐃ ᒥᓂᔅᑕ ᑐᑭᓯᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐅᔪᒥᒃ 

ᐅᖃᐅᓯᖃᕐᒪᑦ ᐳᑭᖅᑕᓕᒃᑯᑦ ᐃᖅᑲᓇᐃᔭᑦᑎᐊᕐᒪᑕ 

ᑕᒫᓂ ᓄᓇᕗᒻᒥ ᐊᒻᒪᓗ ᐅᐱᒋᒋᐊᓕᕗᑦ 

ᐊᑦᑕᓇᖅᑐᖃᔭᐃᒃᑯᑎᓂᒃ ᑲᒪᔨᐅᒻᒪᑕ ᓄᓇᓕᖕᓂ. 

ᑐᓴᐅᒪᑎᑕᐅᑦᑎᐊᕆᐊᖃᕐᒪᑕᓗ ᑕᐃᒫᒃ 

ᐃᓯᓚᐅᖅᑳᕐᓇᑎᑦ ᐅᕝᕙᓘᓐᓃᑦ ᐅᐸᓚᐅᖅᑳᕐᓇᑎᑦ 

ᐅᕝᕙᓘᓐᓃᑦ ᐊᑦᑕᓇᖅᑐᖃᕆᐊᒃᓴᖓᓂ ᐃᒡᓗᒥ 

ᐃᓯᕐᕕᒋᓂᐊᖅᑕᒥᓂᒃ. ᑐᓴᐅᒪᑎᑕᐅᑦᑎᐊᕆᐊᖃᕐᒪᑕ 

ᑕᒪᐃᓐᓄᓕᒫᖅ ᐊᑦᑕᓇᖅᑐᖃᖁᓇᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑲᐅᒐᑦᑕ 

ᑕᐃᑲᓃᖅᑲᐅᒐᑦᑕ ᓇᓗᓇᐃᔭᐃᑦᑎᐊᖁᖅᑲᐅᒐᑦᑎᒍ. 

ᖁᑭᐅᓯᔭᓚᐅᕆᐊᒃᓴᖓᓂ ᖃᐅᔨᒪᓚᐅᓐᖏᓐᓇᑦᑕ 

ᑭᓯᐊᓂ ᓇᓗᓇᓚᐅᓐᖏᑦᑐᖅ 

ᑐᓴᕐᓇᖅᑐᑎᒎᓕᖅᑎᓪᓗᒍ. ᑐᓴᖅᑎᑕᐅᓐᓂᖏᒻᒪᑕ 

ᐳᑭᖅᑕᓕᒃᑯᑦ ᖁᑭᐅᓯᔭᖅᑐᖃᕐᓂᕋᐃᓗᑎᑦ.  

 

ᐅᖄᓚᔪᖃᕐᓂᖅᐸᑦ ᐊᐱᖅᓱᖅᑕᐅᑦᑎᐊᓂᖅᐸᑕ ᑖᓐᓇ 

ᐅᖄᓚᔪᖅ ᑐᓴᐅᒪᒋᐊᖃᕋᔭᖅᑐᒃᓴᐅᔪᕕᓂᐅᒐᓗᐊᑦ 

ᐊᑦᑕᕐᓇᖅᑐᖃᕐᓂᕋᐃᓗᑎᑦ 

ᐅᖃᓪᓚᒃᑐᖃᑐᐃᓐᓇᕐᓂᕐᒪᑦ. ᐅᖄᓚᕕᐅᔪᑦ 

ᐊᐱᖅᓱᖅᑎᐊᖅᑰᓂᖏᒻᒪᑕ ᑕᐃᒃᑯᐊ ᐅᖄᓚᕝᕕᐅᔪᑦ. 

ᑕᕝᕙᓂ ᑕᒫᓂ ᐅᖄᓚᕕᐅᖃᑦᑕᖅᑐᒥ ᓱᓕᕗᖓ 

ᑖᓐᓇ ᐊᐱᖅᓱᖅᑎᐊᓚᐅᕐᒥᖏᒻᒪᖔᑕ ᑕᐃᒃᑯᐊ 

ᐅᖄᓚᕝᕕᐅᔪᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒋᔭᕋ. 

ᑖᓐᓇ ᐊᑲᐅᓐᖏᔾᔪᑕᐅᕌᕐᔪᓚᐅᕐᒥᖕᒪᑦ 

ᓇᓚᐅᑦᑖᕈᒪᓐᖏᑕᕋ ᑭᓯᐊᓂ ᐳᑭᖅᑕᓕᒃᑯᑦ 

ᕿᒥᕐᕈᑦᑎᐊᖅᑐᒃᓴᐅᔪᑦ 

ᑕᐃᒪᐃᑦᑐᖅᑕᖃᑐᐃᓐᓇᕆᐊᖃᕐᓂᖓᓂ ᐃᓱᒪᓗᑎᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑕᕝᕙᓃᒃᑲᑦᑕ E-5. ᒪᓕᒐᕐᓂᑦ ᐊᑐᖅᑕᐅᑎᑦᓯᔩ. 

$29,606,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᑐᐃᖅᓯᓕᕐᒥᓗᑕ 

E-8. ᑖᒃᑯᓄᖓᓗ ᓴᐳᓐᓂᐊᖅᑏᑦ 

ᐃᑲᔪᖅᑕᐅᔾᔪᑎᖏᑦᑕ ᐱᔨᑦᓯᕈᑎᖏᑦ. ᐋᒃᑲ. ᐃᓛᒃ. 

ᑕᒻᒪᐅᖅᑲᔫᖅ. ᑕᒻᒪᐅᖅᑲᒐᒪ ᒪᒥᐊᓇᖅ. E-6. 

ᑕᕝᕙᓂ ᓴᐳᓐᓂᐊᖅᑏᑦ ᐃᑲᔪᖅᑕᐅᔾᔪᑎᖏᑦᑕ 

ᐱᔨᑦᑎᕋᕈᑎᖏᓐᓄᑦ. $3,180,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᑰᓕ.  

ᑰᓕ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᑖᓐᓇ 

ᐃᑲᔪᖅᑐᓪᓚᕆᐊᓗᒃ 2 Division – Legal 

Constitution & Legislation.  

 

ᐅᓇ ᑭᓯᐊᓂ ᑐᑭᓯᒃᑲᓐᓂᐊᕐᔪᒍᒪᓪᓗᒍ ᑕᐃᒃᑯᐊ 

ᒪᓕᒐᓕᐅᖅᑎᑦ ᑖᓐᓇ ᐃᖅᑲᑐᐃᕕᓕᕆᔨᒃᑯᑦ 

ᐱᓕᕆᒻᒪᕆᒋᒃᑐᒃᓴᐅᔭᖓ 

ᐃᖅᑲᖅᑐᐃᕕᓕᕆᓂᓕᒫᒥᒃ. ᑖᓐᓇ Constitutional 

Law ᒐᓚᐅᓂᖓᓄᑦ ᐊᐱᖅᑯᑎᒋᓗᐊᖅᑕᕋ ᑕᕝᕙᓂ 

ᐃᓛᒃᑯᖓᔪᖃᓪᓚᑦᑖᖅᐹᑦ Constitutional 

ᐅᕝᕙᓘᓐᓃᑦ lawyer-ᑕᖃᖅᐸ ᑖᔅᓱᒥᖓ ᑐᑭᓯᐊᔪᒥᒃ 

ᐅᕝᕙᓘᕝᕙ ᑳᓐᑐᕌᖃᑦᑕᖅᐱᓯᐅᒃ ᓄᓇᕗᑦ ᓯᓚᑖᓄᑦ 

ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᒡᓕᒋᐊᕐᓗᒍ. 

ᒪᓕᒐᕐᓂᐊᖅᑎᖃᕈᑎ ᐅᖃᐅᔾᔪᐃᔨᐅᓗᑎᑦ 

ᒐᕙᒪᑎᒃᑯᓐᓄᑦ ᑭᓱᑐᐃᓐᓇᕐᒧᑦ 

ᒪᓕᒐᕐᓂᐊᖅᑎᒋᔭᐅᔪᓕ ᐋᖅᑭᒃᓱᐃᔨᐅᓗᑎᒡᓗ 

ᒪᓕᒐᒃᓴᓂᒃ. ᒥᔅᑕ ᑰᓕᐅᑉ ᐊᐱᖅᑯᑎᒋᔭᖓ ᑖᓐᓇ 

ᑐᖏᓪᓕᕋ ᑭᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᓇᐅ.  

 

ᑕᓇᐅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᐃᒃᓯᕙᐅᑖᖅ, 

ᒪᓕᒐᓕᕆᔾᔪᑏᑦ ᒪᑯᐊ ᐱᖁᔭᕐᔪᐊᓂ 

ᐃᖅᑲᖅᑐᐃᕕᓕᕆᔨᒃᑯᓐᓂ ᐅᑯᐊᖑᔪᑦ ᖁᓖᑦ 

ᒪᓕᒐᕐᓂᐊᖅᑏᑦ ᐅᖃᐅᓯᐅᔨᐅᓪᓗᑎᒃ 

ᑐᑭᓕᐊᑎᑦᑎᔨᖓᓪᓗ ᑖᒃᑯᐊ ᒪᓕᒐᕐᓂᐊᖅᑏᑦ 

ᐅᖃᐅᔾᔪᐃᔨᐅᖃᑦᑕᖅᑐᑦ ᐊᔾᔨᒌᓐᖏᑦᑐᓄᑦ 

ᒐᕙᒪᑎᒃᑯᑦ ᐊᖓᔪᖅᑳᖏᓐᓄᑦ ᐊᒻᒪᓗ ᐊᐅᓚᑦᑎᔩᑦ 

ᑲᑎᒪᔨᖏᓐᓄ. 

 

ᑖᒃᑯᐊ ᑕᕝᕙ ᒪᓕᒐᓐᓂᐊᑎᒃᑯᑦ, ᑕᐃᒫᒃ ᑕᐃᔭᐅᔪᑦ 

ᐱᖁᔭᕐᔪᐊᓂᒃ ᑲᒪᔨᐅᓂᕋᑦᑕᐅᔪᑦ ᐱᓯᒪᖕᒥᖕᒪᑕ 

ᐃᓚᓐᓂᒃᑯᑦ ᐱᖁᔭᕐᔪᑎᒍ ᒪᑯᓄᖓ 

ᒐᕙᒪᑎᓕᕆᔾᔪᑎᓂᒃ ᒪᑯᐊ ᓄᓇᑖᕈᑏᑦ 

ᐱᑕᖃᕐᒥᖕᒪᑕ ᑐᓐᖓᕕᒋᔭᐅᔪᑦ ᓴᐳᔾᔨᓯᒪᔾᔪᑎᓄᑦ 

ᓄᓇᕗᒥ ᐊᖏᕈᑎᓕᐅᕈᑕᐅᓯᒪᓚᐅᖅᓯᒪᔪᓂᒃ 

ᐅᖃᐅᔾᔪᐃᔨᐅᖃᑦᑕᖅᑐ ᖃᐅᔨᒪᔨᐅᓪᓗᑎᒃ 

ᒐᕙᒪᑎᒃᑯᓐᓄᑦ, ᑖᒃᑯᐊ ᑕᕝᕙ ᐃᖅᑲᓇᐃᔭᖅᑎᐅᔪᒃ 

ᒐᕙᒪᑎᒃᑯᓐᓄᑦ ᑕᒡᕙᓂ ᒐᕙᒪᑎᒃᑯᑦ ᐃᓗᐊᓂ 

ᖃᐅᔨᒪᔨᐅᔪᑦ ᒪᓕᒐᓂᒃ. 

 

ᓯᓚᑖᓂᒃ ᐊᑐᖅᑐᐊᖃᑦᑕᖏᑦᑐᒍᑦ ᒪᓕᒐᓐᓂᐊᖅᑎᓂᒃ 

ᑭᓯᐊᓂ ᑕᐃᒪᓐᖓᓂᒃ ᑖᒃᑯᐊ ᖃᐅᔨᒪᔨᒋᔭᐅᔪᑦ 

ᐅᖃᐅᔨᔾᔪᐃᔨᐅᖃᑦᑕᖅᖢᑎᒃ ᓄᓇᕘᑦ ᒐᕙᒪᖓᑕ 

ᒪᓕᒐᖏᓐᓂᒃ, ᒐᕙᒪᑎᒃᑯᑦ ᒪᓕᒐᖏᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑕᓇᐅ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐃᓱᒪᒋᔭᒃᑯᑦ ᒐᕙᒪᑎᒃᑯᑦ ᑖᒃᑯᐊ 

ᓄᓇᕘᒥ ᐊᖏᕈᑎᓄᑦ ᐱᒋᐊᖅᑎᑕᐅᓯᒪᖕᒪᑕ 

ᓄᓇᕗᑦ ᒐᕙᒪᖓ ᐊᑐᕐᓗᒐ ᑎᑎᕋᖅᓯᒪᔪᑦ 

ᐊᑐᐊᕐᓗᒍ ᐃᓚᖓᑦ 4-ᒥ ᑕᕝᕙ ᓄᓇᕗᑦ ᒐᕙᒪᖓ 

ᐱᐅᓂᖅᐹᒥᒃ ᖃᐅᔨᒪᑦᑎᐊᖅᑐᒥᒃ ᓄᓇᕘᒥ 

ᐊᖏᕈᑎᒥᒃ ᖃᐅᔨᒪᑦᑎᐊᕆᐊᖃᕐᒪᑕ, ᐃᓛᒃ 

ᐊᖏᕈᑎᑎᒎᓪᓚᕆᓐᖏᑦᑑᒐᓗᐊᖅ. ᓱᖕᒪᓪᓕ ᑕᕝᕙ 

ᐊᖏᕈᑎᒋᔭᐅᓯᒪᔪᓂᒃ ᓱᖕᒪᓕ 

ᖁᕝᕙᖓᑎᑕᐅᓂᖅᓴᐅᕙ ᐃᖅᑲᖅᑐᐃᕕᓕᕆᔨᒃᑯᓐᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᑖᒃᑯᐊ ᑐᒡᓕᓐᓄᑦ ᑐᓂᓂᐊᖅᑲᕋ. 

 

ᑕᓇᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᓄᓇᕗᒥ ᐊᖏᕈᑎᓕᐅᕈᑕᐅᓯᒪᔪᑦ ᓄᓇᑖᕈᑎᖓᓄᑦ 

ᐱᒻᒪᕆᐅᖕᒪᑦ ᑭᒃᑯᑐᐃᓐᓇᓕᒫᓄᑦ ᒪᓕᒐᓐᓂᐊᖅᑎᓄᑦ 

ᖃᐅᔨᒪᔭᐅᒋᐊᖃᓪᓗᑐᖅᖢᓂ ᐱᖁᔭᕐᔪᐊᓂᒃ 

ᖃᐅᔨᒪᒋᐊᓖᑦ ᑐᓐᖓᕕᒋᔭᐅᖕᒪ ᒐᕙᒪᑎᑦᑎᓐᓄᑦ 

ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓄᑦ ᑕᒫᓂ ᓄᓇᕗᒥ 

ᐅᖃᐅᔾᔪᐃᔨᐅᒋᐊᖃᖅᑐᑦ ᑖᒃᑯᐊ ᒪᓕᒐᓐᓂᐊᑦᑏᑦ 

ᒐᕙᒪᑎᒃᑯᓐᓄᑦ ᐱᒻᒪᕆᐅᑎᑕᐅᔪᖅ ᓲᖃᐃᒻᒪᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᓇᐅ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐊᑐᖅᑎᑕᐅᓂᖅ 

ᐊᑐᕆᐊᖃᓕᕌᖓᑕ ᑕᒪᒃᑯᐊ ᓄᓇᕗᒥ ᓄᓇᑖᕈᑏᑦ 

ᐃᒪᐃᒐᔪᖕᒪᑦ ᑕᒃᑯᐊ ᒪᓕᒐᓕᕆᔨᒃᑯᑦ 

ᐊᐱᕆᔭᐅᖃᑦᑕᕐᒪᑕ ᓯᓚᑖᓂᒃ ᒪᓕᒐᓕᕆᔨᒥᒃ 

ᑐᑭᓯᒋᐊᖁᔭᐅᓲᖑᖕᒪᑕ ᓇᓪᓕᐊᖕᓂᒃ ᒪᓕᒐᕐᒥᒃ 

ᐱᓕᕆᐊᖃᓕᕌᖓᑕ ᓱᓇᒥ 

ᐅᖃᐅᓯᖃᔾᔮᖏᒃᑲᓗᐊᖅᑐᖓ ᓱᖕᒪᓪᓕ ᐋᖅᑭᒃᓯᓗᓯ 

ᐃᖅᑲᓇᐃᔭᖅᑎᑖᕐᓗᓯ ᑖᔅᓱᒥᖓᑐᐃᓐᓇ 

ᐱᓕᕆᐊᖃᕐᓂᐊᖅᑐᒥᒃ ᑐᑭᓯᐊᓂᖃᖅᑐᒥᒃ ᑖᒃᓱᒥᖓ 

ᓄᓇᑖᕈᑎᓂᒃ, ᖁᔭᓐᓇᒦᒃ. 

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇᑦᑕᐅᖅ ᑐᑭᓯᔭᕋ ᒥᔅᑕ 

ᑰᓕ ᐃᓱᒫᓘᑎᖓ ᑕᐃᒫᒃ ᒪᓕᒐᓕᕆᔨᖃᕆᐊᖃᕋᑦᑕ 

ᑖᒃᑯᓂᖓ ᒪᓕᒐᓕᕆᔨᓂᒃ ᑖᒃᑯᐊ 

ᕿᒥᕐᕈᒍᓐᓇᕐᓂᐊᖅᑐᓂᒃ ᑐᓐᖓᕕᖕᒨᖓᔪᓂᒃ ᑭᓯᐊᓂ 

ᐊᑲᐅᓐᖏᓕᐅᕈᑎᖃᖅᑲᑦ ᐃᓚᖓᒍᑦ ᒪᓕᒐᓕᕆᔨᓂᒃ, 

ᐃᓛᒃ ᑖᒃᑯᐊ ᐊᔾᔨᖅᑕᑭᑖᖃᑦᑕᕐᓂᖏᓐᓄᑦ 

ᐊᓯᔾᔨᑕᑭᑕᐅᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑏᑦ. 

ᐃᒪᓐᓇ ᒪᓕᒐᕐᓂ ᑐᑭᓯᒋᐊᕆᐊᖃᓕᕌᖓᑕ 

ᖃᐅᔨᒪᓂᖃᖅᑐᒥᒃ ᕿᓂᖃᑦᑕᖅᑐᒍᑦ ᐅᖃᐅᓯᐅᔪᒥᒃ. 

ᓄᓇᑖᕈᑏᑦ ᐱᓪᓗᒋᑦ, ᓄᓇᑖᕈᑎᓂᒃ 

ᐱᓕᕆᐊᖃᓕᕌᒐᑕ ᑖᒃᑯᐊ ᓄᓇᕗᑦ ᑐᓐᖓᕕᒃ 

ᓇᖕᒥᓂᖅ ᒪᓕᒐᓕᕆᔨᖃᕐᒥᖕᒪᑕ. ᐄ, ᑕᐃᒫᒃ 

ᐊᒥᖅᑳᖃᑎᒌᖃᑦᑕᖅᑐᒍᑦ ᑖᒃᑯᐊ ᒪᓕᒐᓕᕆᔨᒃᑯᑦ, 

ᓄᓇᕗᑦ ᑐᓐᖓᕕᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐆᒃᑑᑎᖃᕈᒪ ᓲᕐᓗ 

ᐱᓕᕆᕕᓕᒫᑲᓴᖕᓄᑦ ᐆᒪᔪᓕᕆᒐᓗᐊᖅᐸᑕ, ᑖᒃᑯᐊ 

ᒐᕙᒪᒃᑯᑦ ᑐᑭᓯᐅᒪᓂᖅᓴᐅᖅᑰᕐᒪᑕ ᐃᓚᖓᓂ 5-ᒥᒃ. 

ᑖᒃᑯᐊ ᐱᓕᕆᐊᕆᔭᐅᒋᐊᓖᑦ ᐊᑐᓕᖅᑎᑦᓯᓂᐊᕐᓗᓂ 

ᐋᖅᑭᒃᑕᐅᓯᒪᔪᑦ ᑖᒃᑯᐊ ᐊᓯᖏᓐᓂᒃ ᐃᒪᓐᓇ 

ᐅᓪᓗᖏᑦ ᐋᖅᑭᒃᓱᖅᓯᒪᔪᑦ ᐱᐊᓂᒃᓯᒪᒋᐊᖃᕐᓂᖏᑦ 

ᒪᓕᒋᐊᖃᓐᓂᖏᓪᓗ ᐃᓄᐃᑦ ᐱᒍᒪᔭᖏᓐᓂᒃ. 

ᑕᒪᓐᓇ ᐱᒻᒪᕆᐅᑎᑕᐅᓗᐊᖅᑑᔮᖃᑦᑕᖏᒻᒪᑦ. 

ᑕᒪᓐᓇ ᓇᓗᓇᓐᖏᒻᒪᑦ ᓇᐅᒃᑯᓕᒫᖅ. ᑭᓇᓕ 

ᑲᒪᒋᔭᖃᕐᒪᑦ ᒪᓕᒐᓕᕆᔨᒃᑯᑦ 

ᓯᕗᒃᑲᖅᑕᖅᑎᐅᒋᐊᖃᖏᒻᒪᑖ ᐃᒪᓐᓇ 

ᒪᓕᒋᐊᖃᕐᓂᕐᒨᖓᔪᖅ ᑭᓲᒐᓗᐊᕐᒪᖔᑕ 

ᓯᕗᓪᓕᐅᒋᐊᓖᑦ ᐅᖃᖅᓯᒪᖏᒃᑲᓗᐊᖅᑎᓪᓗᓯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᑦᓯᐊᕙᖅ 

ᐃᓘᓐᓇᑕ ᐱᓕᕆᕕᓕᒫᑦ ᑐᑭᓯᐅᒪᒋᐊᖃᖅᑰᕋᑦᑕ 

ᑖᒃᑯᐊ ᓄᓇᑖᕈᑏᑦ ᑖᒃᑯᐊ ᒪᓕᒡᓗᒋᑦ 

ᓯᕗᓪᓕᐅᔾᔭᐅᒋᐊᓖᑦ ᐋᖅᑭᖃᑦᑕᕆᐊᖃᖅᑕᕗᑦ 

ᑭᓯᐊᓂ ᒥᔅᑕ ᑰᓕ, ᐄ, ᑐᑭᓯᔭᕋ ᑭᓇᑭᐊᖅ 

ᒪᓕᒐᓕᕆᔨᒃᑯᑦ ᐃᒪᓐᓇ ᓯᕗᒃᑲᖅᑕᖅᑎᐅᓗᑎᒃ 

ᐃᒪᓐᓇ ᐊᔭᐅᕐᓗᑎᒃ, ᐊᔭᐅᖅᑎᐅᓗᑎᒃ. ᑖᓐᓇ 

ᐊᐱᖅᑯᑏᑦ ᑕᓇᐅ ᑭᐅᒍᓐᓇᖅᐸᓪᓚᐃᖕᒪᒍ ᑕᕝᕗᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᓇᐅ. 

 

ᑕᓇᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒪᓕᒐᓕᕆᔨᓕᒫᑎᑐᑦ ᐅᖃᐅᑎᒋᐊᖅᑕᐅᖃᑦᑕᕋᑦᑕ 

ᐃᑲᔪᖅᑕᑦᑎᓐᓄᑦ. ᑖᓐᓇᓗ ᐃᑲᔪᖅᑕᕗᑦ 

ᐃᓱᒪᓕᐅᓲᖑᖕᒪᑦ ᒪᓕᖕᓂᐊᕐᒪᖔᕐᒥ 

ᐅᖃᐅᔾᔨᒋᐊᕈᑎᑦᑎᓐᓂᒃ. ᑕᒪᓐᓇᖃᐃ ᑭᐅᔫᒐᓗᐊᖅ 

ᐊᐱᖅᑯᑎᓐᓂᒃ ᒥᔅᑕ ᑰᓕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᖏᓕᐅᔪᖅ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᑐᑭᓯᔪᖓ 

ᖃᓄᐃᓕᒻᒪᖔᖅᐱᑦ. ᒪᓕᒐᓕᕆᔨ 

ᐅᖃᐅᔾᔨᒋᐊᖅᑎᑐᐃᓐᓇᐅᖕᒪᑕ, ᒥᓂᔅᑕᓄᓪᓘᓐᓃᑦ, 

Cabinet-ᓘᓐᓃᑦ. ᐃᒪᓐᓇᐃᓕᒐᓱᒃᑲᒪ ᑖᓐᓇ ᒪᓕᒐᖅ 

ᐋᖅᑭᒃᑕᐅᒃᐸᑦ ᐊᖏᖃᑎᒌᒍᑎ ᐋᖅᑭᒡᓗᑎᒃ ᑕᐃᒪ 

ᒪᓕᒃᑕᐅᒋᐊᖃᓕᕋᔭᕐᒪᑦ ᑭᒃᑯᓕᒫᓄᑦ 

ᐊᒃᑐᖅᑕᐅᔪᓄᑦ, ᐱᓕᕆᕕᐅᔪᓄᑦ. ᐃᓚᖏᑦ ᑕᒪᒃᑯᐊ 

ᐊᖏᔪᖅᑲᐅᑎᐅᔪᑦ ᐊᐅᓚᑦᓯᔩᓪᓘᓐᓃᑦ 

ᑐᑭᓯᐅᒪᑦᑕᐅᑎᒋᔾᔮᖏᒻᒪᑕ. ᐅᕝᕙᓘᓐᓃᑦ 

ᐃᓚᐅᕝᕕᒋᒍᒪᓗᒍ ᑖᒃᑯᐊ ᓄᓇᑖᕈᑏᑦ ᐃᓚᖏᑦ. 

ᓲᕐᓗ ᐆᒃᑑᑎᒋᓗᒍ, ᒥᓂᔅᑑᒐᕕᑦ ᐊᐱᕆᒍᒃᑭᑦ ᑖᓐᓇ 

ᐃᓚᖓ 24 ᒪᓕᒃᐹ ᓄᓇᓖᑦ ᒐᕙᒪᖏᓐᓂᒃ, 

ᕼᐋᒻᓚᖏᓐᓂᓪᓘᓐᓃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᓐᓇᖅᑰᖏᓐᓇᒃᑯᑦ 

ᑖᓐᓇ. ᐃᓱᒪᒋᔭᖃᕈᓐᓇᕋᓗᐊᖅᑐᖓ ᑭᓯᐊᓂ 

ᒪᓕᒐᑎᒍᑦ ᐃᒪᓐᓇ ᖃᓄᖅ ᑭᐅᒋᐊᒃᓴᖅ 

ᖃᐅᔨᒪᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᐃᓕᒐᓱᒃᑲᒪ, ᖃᓄᑭᐊᖅ ᓇᒥ ᐃᒪᓐᓇ 

ᐱᓕᕆᐊᒃᓴᕆᑎᑕᐅᔪᑦ 

ᐱᑕᖃᕆᐊᖃᖅᑎᑕᐅᔪᓪᓘᓐᓃᑦ ᑕᒪᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᓇᓗᓕᕈᑕᐅᓯᒪᒃᐸᑦ ᖃᓄᕐᓕ 

ᐋᖅᑭᒃᓯᒪᔪᖃᓐᖏᒻᒫᑦ ᑕᒪᒃᑯᐊ ᖃᓄᖅ 

ᐋᖅᑭᒐᓱᐊᕋᓱᒍᓐᓇᕋᔭᕐᒪᖔᑕ ᓲᕐᓗ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕆᐊᖃᕐᒪᖔᑕ, ᒪᓕᒋᐊᖃᕐᒪᖔᑕ ᑖᓐᓇ 

ᐊᒡᕕᐊᕈᑕᐅᔪᖅ ᐲᕋᓱᐊᕐᓗᒍ. ᐃᓛᒃ 

ᐊᑐᖅᑕᐅᒍᓐᓇᖅᑐᖅ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᐃᒪᓐᓇᐃᒻᒪᑦ, 

ᑖᒃᑯᐊ ᐊᔾᔨᒌᓐᖏᑦᑐᑦ ᐃᓱᒪᒋᔭᖃᖅᑐᖃᖅᐹ 

ᑭᓱᑐᐃᓐᓇᕐᒧᑦ ᑎᒥᑕᖃᕐᒪᑦ ᑖᒃᑯᓂᖓ 

ᕿᒥᕐᕈᒐᔭᖅᑐᓂᒃ ᐃᓱᒪᒋᔭᐅᔪᓕᒫᓂ ᐊᒻᒪᓗ 

ᖃᓄᐃᓕᐅᕈᑎᒃᓴᒥᓂᒃ ᓴᖅᑭᑦᓯᓕᕋᔭᕐᓗᑎᒃ. 

ᑕᐃᒪᐃᑦᑐᖃᖅᐸᓖ ᐃᖅᑲᖅᑐᐃᕕᐅᒐᔭᖅᑐᒃᓴᐅᔪᖅ 

ᐃᖅᑲᖅᑐᐃᕕᐅᓪᓗ ᐃᓱᒪᒋᔭᖏᑦ ᐋᖅᑭᒡᓗᓂᒋᑦ. 

ᑕᐃᒪᓐᓇᐃᒐᔭᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᒡᒐ ᑕᕝᕗᖓ ᑎᑭᓐᓇᓱᖅᑲᐅᔪᖓ ᑕᒪᒃᑯᐊ ᐃᒪᓐᓇ 

ᑐᑭᖓᓂ ᖃᐅᔨᒐᓱᐊᖅᑲᐅᒐᒪ 

ᐊᖏᖃᑎᒌᓐᖏᑦᑐᖃᐃᓐᓇᖅᐸᑦ ᑖᒃᑯᐊ 

ᐊᖏᕈᑕᐅᓚᐅᖅᓯᒪᔾᔮᖏᒻᒪᑕ ᒐᕙᒪᓕᕆᔨᒃᑯᓐᓄᑦ. 

ᑖᒃᑯᐊ ᐱᖁᔭᐃᑦ ᓇᓪᓕᐊᑐᐃᓐᓇᖅ ᓲᕐᓗ ᐊᖏᕈᑦ 

24-ᒥ ᒪᓕᒋᐊᓖᑦ. ᑖᓐᓇ ᒪᓕᖕᒪᑦ, ᐃᓛᒃ ᐊᑐᕐᒪᑦ. 

ᓄᓇᓖᑦ ᒐᕙᒪᑦᑎᓐᓂᑦ ᑕᐃᒫᒃ ᐃᓱᒪᒋᒐᒃᑯ ᑖᓐᓇ 

ᐊᖏᕈᑦ 12-2.12.2 ᐅᖃᓕᒫᕐᓂᐊᕋᒃᑯ ᑕᒪᕐᒥᒃ.  

 

ᒥᔅᑕ ᑕᐃᓗ ᒪᓕᒐᓕᕆᔨᐅᖕᒪᑦ ᑖᓐᓇ 

ᑐᑭᑖᖅᑎᒍᓐᓇᖅᑕᖓ ᓱᒻᒪᑦ ᐊᑐᕐᒪᖔᑦ ᓄᓇᓖᑦ 

ᒐᕙᒪᖏᓐᓂᑦ ᐅᖃᐅᓯᖃᖅᑐᖅ. ᐃᒪᓐᓇ 

ᓇᓕᒧᒌᒃᑐᖃᓐᖏᑉᐸᑦ ᐊᑲᐅᓐᖏᓕᐅᕈᑎᑕᖃᖅᐸᑦ 

ᒐᕙᒪᑐᖃᒃᑯᓐᓂᑦ ᐊᕕᒃᑐᖅᓯᒪᔪᑦ ᒐᕙᒪᖏᓐᓂᑦ, 

ᓄᓇᓖᓪᓗ ᒐᕙᒪᖏᓐᓂᑦ ᒪᓕᒐᖅ ᐱᔾᔪᑎᒋᓪᓗᒍ 

ᑖᒃᑯᐊ ᐊᖏᕈᑏᓪᓘᓐᓃᑦ, ᑖᒃᑯᐊ ᐊᖏᕈᑏᑦ 

ᖁᑦᑎᖕᓂᖅᐹᖑᓂᐊᖅᐳᑦ ᐊᑐᖅᑕᐅᓂᖏᑦ 

ᒪᓕᒐᓕᒫᑦ, ᓄᓇᓖᓪᓗᖃᐃ ᒪᓕᒐᖏᑦ. 

 

ᑭᓯᐊᓂᑦᑕᐅᖅ ᑖᒃᑯᐊ ᒪᓕᒐᓕᕆᔨᓄᑦ 

ᐅᖃᐅᔾᔨᒋᐊᕈᑕᐅᔪᑦ ᓄᓇᓖᑦ ᐃᒪᓐᓇ 

ᒪᓕᒋᐊᖃᓐᖏᒻᒪᑕ ᐃᓚᖓ 24-ᒥ ᑕᒪᓐᓇ 

ᐃᓱᒪᒋᔭᐅᒃᐸᑦ. ᑕᒪᓐᓇ 

ᓇᓗᓇᐃᖅᑕᐅᑦᑎᐊᕆᐊᖃᓐᖏᒻᒫᑦ ᐃᖅᑲᖅᑐᐃᕕᒃᑯᑦ 

ᐃᒪᓐᓇ ᐊᐃᕙᐅᑎᑐᐃᓐᓇᕈᓐᓃᕐᓗᑎᒃ 

ᑐᑭᑖᖅᑎᑕᐅᑦᑎᐊᒻᒪᕆᒡᓗᓂ ᑕᒪᓐᓇ ᒪᓕᖕᒪᖔᑕ 

ᑖᒃᑯᓂᖓ? ᑕᐃᒪᓐᓇ ᐋᖅᑭᒃᐸᑦ ᑭᓯᐊᓂ 

ᐱᐅᒐᔭᖅᑰᖅᑐᖅ. ᑖᒃᑯᐊ ᐊᖏᖃᑎᒌᒍᓐᓇᐃᓪᓕᔪᓄᑦ 

ᐋᖅᑭᒃᓯᒐᓱᐊᖅᑐᓄᓪᓘᓐᓃᑦ ᐋᖅᑭᒃᓯᓗᓂ? 

ᑕᒪᑐᒧᖓ ᐅᖃᐅᔾᔭᐅᒋᐊᕈᒪᒐᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᐊᒐᓚᑦᑕᕋ ᒥᔅᑕ 

ᑰᓕᐅᑉ ᐅᖃᐅᓯᕆᔭᖓ. ᑕᐃᒪ 

ᐊᖏᖃᑎᒌᒍᓐᓇᐃᓪᓕᔪᖃᖅᑎᓪᓗᒍ 

ᐊᑲᐅᓐᖏᓕᐅᕈᑎᔪᖃᖅᑎᓪᓗᒍ 

ᐋᖅᑭᒃᓯᓯᒪᔪᖃᕆᐊᖃᕐᒪᑦ ᑖᒃᑯᐊ ᓂᐲᑦ 

ᑐᓴᖅᑕᐅᒍᓐᓇᖁᓪᓗᖏᑦ.  

 

ᐄ, ᖃᐅᔨᒪᔪᖓ ᓇᖕᒥᓂᖅ ᐃᓱᒪᒋᓂᕋᖅᑲᐅᖕᒪᒍ 

ᑕᐃᒪᑦᑕᐅᖃᐃ ᐊᓯᖏᑦ ᑕᖅᑳᓃᑦᑐᑦ ᑕᐃᒫᔅᓴᐃᓐᓇᖅ 

ᒥᔅᑕ ᑰᓕᐅᑉ ᐃᓱᒪᒋᔭᖓᓂ ᑐᑭᖃᖅᑎᑦᑎᔪᖅ. 

ᑭᓯᐊᓂ ᐃᓱᒪᓕᐅᕈᑕᐅᓂᐊᖅᐸᑦ ᑖᓐᓇ 

ᑎᒥᒨᕆᐊᖃᖅᑐᖅ ᐃᖅᑲᖅᑐᐃᕕᒃᑯᖅᑲᐃ. ᑖᒃᑯᐊ 

ᖃᓄᖅ, ᑭᓱᑦ ᒪᓕᒐᖅᑎᒍᑦ ᒪᓕᒃᐸᑦ ᐅᕝᕙᓘᓐᓃᑦ 

ᑭᓱᑦ ᒪᓕᓐᖏᓚᑦ ᓄᓇᑖᕈᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᐅᖃᐅᓯᕆᐱᓪᓚᒍᒪᔭᕋ. 

ᑕᐃᒪᓐᓇᐃᑦᑐᒥᒃ ᐅᖃᐅᓯᖃᓕᕌᖓᑕ 

ᐃᓱᒫᓘᑎᑕᖃᖅᐸᓪᓘᓐᓃᑦ ᐱᓕᕆᕕᐅᔪᑦ ᒐᕙᒪᒃᑯᑦ 

ᐱᓕᕆᕕᖏᑦ ᑲᒪᒋᔭᖃᖅᑐᑦ. ᒪᓕᒃᑕᐅᒋᐊᖃᕐᓂᖓᓂ 

ᓇᓪᓕᐊᒃ ᐱᖁᔭᖅ ᐊᖏᖃᑎᒌᒍᑕᐅᖏᑦᑐᖅ 

ᐃᓕᓐᓂᐊᖅᓯᒪᓂᖅᓴᐅᒋᐊᖃᖅᑰᕐᒪᑕ ᑕᒪᒃᑯᐊ. 

ᑖᑦᓱᒥᖓ ᐃᓚᖓ 24-ᖑᒐᓗᐊᖅᐸᑦ ᓇᒡᓕᐊᒡᓂ 

ᐃᓕᓐᓂᐊᖅᑎᑕᐅᖅᑳᕆᐊᖃᖅᑰᕐᒪᑕ. ᐊᖏᕋᔭᖅᐲᑦ 

ᑕᒪᓐᓇ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 

ᑕᐃᒪᓐᓇᐃᖁᔭᐅᓗᑏᑦ ᑎᓕᐅᖅᑕᐅᖃᑦᑕᕈᓐᓇᖅᐸᑦ? 

ᑕᐃᒫᒃ ᑐᑭᓯᐅᒪᑦᑎᐊᖁᓪᓗᒋᑦ. ᑕᐃᒪᓐᓇᐃᑦᑐᒥ 

ᐃᑲᔪᖅᓱᒃᑲᔭᖅᐱᑦ ᑕᐃᒪᓐᓇᐃᓕᓐᓂᖅᐸᑕ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᐃᑲᔪᖅᓱᒃᑲᔭᖅᐸᕋ ᓇᓪᓕᐊᑐᐃᓐᓇᖅ 

ᐃᓕᓐᓂᐊᑎᑦᑎᔾᔪᑕᐅᒍᓐᓇᖅᑐᖅ ᑕᒪᒃᑯᐊ 

ᑐᑭᓯᐅᒪᖁᓪᓗᒋᑦ ᒪᓕᒐᓕᕆᔨᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓐᓇ ᑲᑎᒪᔨᐅᑉ ᐃᓛᒃ, ᒪᓕᒐᓕᐅᖅᑎᐅᖃᑎᒐ 

ᑕᒑᖅ ᑰᓕ ᐊᖏᖃᑎᒋᑦᑎᐊᖅᖢᒍ ᑕᒪᒃᑯᓂᖓ. 

ᑲᑎᒪᔨᑐᐃᓐᓇᖅᑎᒍᑦ ᐅᖃᓪᓚᖃᑦᑕᕋᑦᑕ 

ᐱᓗᐊᖅᑐᒥᒃ, ᑲᑎᒪᔨᐅᖃᑎᒐ ᒥᔅᑕ ᑕᐹᕐᔪᒃ. ᒫᓂ 

ᓄᓇᕗᑦ ᐃᓗᐊᓂ ᑕᒪᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ. ᑕᒪᒃᑯᓇᓂ legislation-

ᖑᓂᕋᖅᑕᐅᔪᓂ ᐊᒻᒪᓗ ᒪᓕᒐᖏᓐᓂ ᐊᒻᒪᓗᑦᑕᐅᖅ 

ᐊᓯᖏᓐᓂ ᓴᖅᑭᑎᑕᐅᓯᒪᔭᕆᐊᖃᕐᒪᑕ. 

 

ᒪᓕᒐᓐᖑᖅᑎᑦᑎᓂᖅ ᑖᓐᓇ E-6 ᐅᖃᓪᓚᒃᓯᒪᖕᒪᑦ 

ᑕᒪᓐᓇ ᐅᖃᐅᓯᕆᖃᑦᑕᓕᖅᐸᓪᓕᐊᒍᑦᑎᒍ ᑭᓯᐅᖕᒪᑦ, 

ᑭᓯᐊᓂᐅᓪᓚᑦᑖᕐᒪᑦ. ᒪᓕᒐᐃᑦ ᓴᖅᑭᑉᐸᓪᓕᐊᔭᕌᖓᑕ 

ᓴᖅᑭᑉᐸᓪᓕᐊᓕᕌᖓᑕ ᒪᓕᒐᕐᔪᐊᑦ, ᑕᒪᒃᑯᐊ 

ᑕᑯᕙᒃᑲᑦᑎᒍ ᑕᐅᑐᐃᓐᓇᕋᑦᑎᒍ. ᐅᖃᓕᒫᖅᖢᒋᓪᓗ 

ᐅᖃᐅᓯᕆᓪᓗᒋᓪᓗ. 

 

ᒥᓂᔅᑑᑉ-ᖃᐃ ᑕᒪᓐᓇ ᐃᑲᔪᖅᑐᖅᓯᒪᕚ 

ᓂᕈᐊᖅᑕᐅᓯᒪᖕᒥᖕᒪᑦ ᓄᓇᕗᑦ ᐃᓗᐊᓂ, ᐃᓄᐃᑦ 

ᖃᐅᔨᒪᔭᑐᖃᖏᑦ  ᑕᒫᓂ 

ᐃᓕᕙᓪᓕᐊᔭᕆᐊᖃᖅᑕᕗᑦ ᐃᓗᐊᕐᓂᖏᑦ 

ᑲᑉᐱᐊᓇᖏᓐᓂᖏᑦ ᖁᐊᖅᓵᓇᖏᓐᓂᖏᑦ ᓄᓇᕗᑦ 

ᐃᓗᐊᓂ ᐃᓄᖕᓄᑦ ᓄᓇᕗᒥᐅᓄᑦ 

ᐊᑐᕐᓂᖃᕋᔭᕋᓗᐊᕐᒥᖕᒪᑕ. ᑕᒪᓐᓇᖃᐃ 

ᐃᓕᑕᕆᓯᒪᕚ, ᐄ ᐃᓄᐃᑦ ᐃᓕᖅᑯᓯᖏᑦ ᒪᓕᒐᐃᑦ 

ᐃᓗᐊᓅᖅᐸᓪᓕᐊᔭᕆᐊᖃᖅᑰᕋᓗᐊᕋᑦᑎᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ 

ᐊᐱᕆᔪᖅ, ᑖᓐᓇ ᐊᐱᖅᑯᑎᑦᑎᐊᕙᒃ. ᑕᒪᒃᑯᐊ 

ᐃᓄᐃᑦ ᐅᒃᐱᕆᔭᖏᑦ ᐃᓚᓕᐅᑎᔭᐅᖃᑦᑕᖅᑐᑦ 

ᑕᒪᒃᑯᓄᖓ ᐱᖁᔭᕐᓄᑦ. ᐆᒃᑑᑎᖃᕈᓐᓇᖅᑐᒍᑦ, 

ᐃᓚᓕᐅᑎᔭᐅᓯᒪᓂᖓᒍᑦ: ᑖᓐᓇ ᓯᕗᓪᓕᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ 

ᐆᒪᔪᓕᕆᓂᕐᒧᑦ ᐱᖁᔭᖅ ᑕᐃᒪᓐᓇᐃᑭᓪᓗᓂ. ᐄ, 

ᐅᓂᒃᑳᕈᒃᑯ ᐊᑐᖅᑕᐅᔪᖅ ᐃᓕᖅᑯᓯᐅᖃᑦᑕᖅᑐᖅ. 

 

ᑎᑎᕋᕆᐊᓐᖓᖅᑕᐅᒐᒥ ᑭᒥᕐᕈᔭᐅᓂᖓᒍᓪᓗ, 

ᒪᓕᒐᖅ ᐅᕙᑦᑎᓐᓄᑦ ᐅᑎᖅᑎᑕᐅᑦᑕᖅᑯᖅ ᑕᐃᒪᓐᓇ 

ᓴᖅᑭᓐᓂᐊᖅᑎᓪᓗᒍ ᒪᓕᒐᓕᐅᕐᕕᖕᒥ ᑕᐃᒫᒃ 

ᒪᕐᕈᐃᓕᖓᔪᒥ ᐱᓕᕆᐊᖑᖃᑦᑕᕆᐊᖃᕐᒪᑕ ᑖᒃᑯᐊ 

ᐃᓄᐃᑦ ᐃᓚᐅᑎᑕᐅᓪᓗᒋᑦ ᖃᐅᔨᒪᔭᑐᖃᖏᓐᓄᑦ. 

ᑐᑦᑕᕐᕕᒃ ᑲᑎᒪᔨᕋᓛᑦ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᖑᔪᑦ ᐊᒻᒪᓗ 

ᐊᓯᐊᒎᕆᓪᓗᑎᑦ ᑲᑎᒪᔨᕋᓛᒃᑲᓐᓃᑦ 

ᒐᕙᒪᐅᖃᑎᒌᓕᕆᔨᒃᑰᓕᕋᒥ. ᒪᒥᐊᑉᐳᖓ 

ᒪᓕᒐᒃᓴᓂᑦ ᕿᒥᕐᕈᔩᑦ ᑲᑎᒪᔨᕋᓛᑦ.  

 

ᑕᒪᒃᑯᐊ ᐊᖅᑯᑎᖃᖅᑎᑕᐅᔪᑦ ᑕᐃᒫᒃ 

ᓂᓪᓕᕐᕕᒃᓴᖃᕈᓐᓇᖅᓱᑎᑦ ᐃᓚᐅᓂᖃᕈᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

(ᑐᓵᑎᒎᓕᖅᑐᖅ) ᐊᐱᕆᖅᑲᐅᓂᕐᓄᑦ 

ᐃᓱᒪᒋᔪᓐᓇᐃᕐᕕᒋᕙᒋᑦ.  

 

>>ᐃᓪᓚᖅᑐᑦ 

 

ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ 

ᑐᑭᓯᔭᕗᑦ ᑐᑭᓯᔭᒃᑲᓗ ᐅᖃᐅᓯᕆᔭᖏᑦ. ᐅᓇ 

ᐱᓗᐊᖅᑐᒥᐅᖃᑦᑕᕐᒪᑦ ᐃᓄᓕᕆᓂᐅᑉ ᐃᓗᐊᓂ 

ᑕᒫᓂ ᓄᓇᕗᒻᒥ ᐃᒃᐱᒋᔭᐅᓐᖏᓗᐊᕐᒪᑕ 

ᐃᒃᐱᒋᔭᐅᑎᓐᖏᓗᐊᕋᑉᑎᒍ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓄᓕᕆᓕᕌᖓᑦᑕ.  

 

ᓇᓗᓇᓐᖏᑦᓯᐊᖅᑐᖅ ᒪᓕᒐᓕᐅᖅᑎᐅᖃᑎᒃᑲ ᐆᒪ 

ᐃᓗᐊᓂ ᑕᒪᑐᒧᖓ ᐅᖃᓪᓚᒃᑲᓐᓂᕈᓐᓇᕐᒪᑕ, ᐄ, 

ᐃᓕᑕᕆᔭᐅᓯᒪᔪᑦ ᑐᑭᓯᔪᖓ ᐃᓚᖏᑦ 

ᐃᓚᐅᑎᑕᐅᔪᑦ ᑭᓯᐊᓂ ᑐᑭᓯᒃᑲᓐᓂᕈᒪᓂᐊᖅᑐᒍᑦ 

ᐄᖑᒐᓗᐊᖅ, ᐄᖑᒐᓗᐊᖅ ᐊᓕᐊᓇᐃᑦ, ᑭᓯᐊᓂ 

ᐱᑕᖃᓐᖏᓗᐊᕐᒪᑦ ᓱᓕ ᑕᒪᓐᓇ ᐅᖃᐅᓯᒃᓴᑐᐃᓐᓇᖅ 

ᒪᓕᒐᒃᑯᓐᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐊᐱᖅᑯᑎᖃᓐᖏᑦᑐᖓ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ (ᑐᓵᔨᑎᒎᓕᖅᑐᖅ) 

ᓂᓪᓕᕐᕕᒋᒍᒪᕕᐅᒃ ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐋᒃᑲ 

ᒫᓐᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᕐᔪᒃ.  

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐊᐱᖅᑯᑎᒃᓴᖃᖅᓱᖓ ᑕᕝᕙᓂ Business Plan-

ᖓᓂ. ᑕᒻᒪᐅᖃᓐᖏᒃᑲᓗᐊᖅᐳᖓᖃᐃ ᑕᕝᕙᐃ. 66-

ᒥ. ᐃᓄᒃᑑᖓᔪᖓ ᐱᓯᒪᓐᖏᒋᐊᒃᓴᕐᒥᒐᒃᑯ ᐅᕙᓂ 

Legal Support Services-ᓚᓯᒪᒃᖤᖅᐳᖅ. 

Business Plan-ᒥ ᐅᕙᓂ Lawyer Support 

Services -ᖑᓂᕋᖅᖤᖅᐳᖅ Main Estimates-ᒥ.  

 

ᑕᕝᕙᓃᑦᑕᐃᓐᓈᕋᓗᐊᕐᒪᖓᓐᓂᑦᑐᖅ, ᐃᒃᓯᕙᐅᑖᖅ 

ᓇᓗᓇᐃᕌᓪᓚᓚᐅᐱᓪᓚᒋᑦ 

ᐊᐱᖅᑯᑎᒋᓚᐅᓐᖏᓐᓂᓐᓂ. ᐊᒻᒪ ᐱᖃᑖ Main 

Estimates Lawyer Support Services. ᑖᓐᓇ 

ᐊᐱᕆᔾᔪᕝᕕᒋᔪᒪᒐᓗᐊᕋᒃᑯ. ᑖᒃᑯᐊᖃᐃ 

ᐊᑕᐅᓰᖑᑯᐊᖃᐃ, ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ: ᑕᕝᕙᓂᑦᑕᐃᓐᓈᖅᑐᒍᒃ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᑕᕝᕙᓂ ᐊᒃᓱᕈᕈᑎᒋᔪᒪᔭᒥᓐᓂᒃ 

2011-2012 ᒫᓐᓇᒎᖅ ᐅᐃᕖᑐᓪᓗ ᐃᓄᒃᑐᓪᓗ 

ᐃᓄᒃᑎᑑᓕᕆᔨᒥᒃ ᐊᒃᓱᕉᑎᖃᕐᓂᐊᕐᒪᑕ ᐊᒡᓛᒡᒎᖅ 

2011-ᖑᑎᓪᓗᒍ ᐃᓄᒃᑎᑑᓕᕆᔨᑖᓚᐅᖅᖢᑎᒃ ᐊᒻᒪ 

ᑕᒪᓐᓇ ᑲᔪᓯᔭᐅᓂᐊᖅᖢᓂ 2012-2013 ᐊᒻᒪ 

2013-2014 ᑕᕝᕙᓂ ᒪᒃᐱᖅᑐᒐᖓᓂ 67-ᒥ 

ᑕᒪᓐᓇ ᐃᓄᐃᑦ ᐅᖃᐅᓯᖏᓐᓂ 

ᐱᓕᕆᒋᐊᓪᓚᑲᓐᓂᕋᓱᖕᓂᐊᖅᖢᑎᑦ.  

 

ᑕᒪᓐᓇ ᖃᓄᐃᓕᖓᓪᓚᑦᑖᓕᕐᒪᖔᑦ, ᐃᒃᓯᕙᐅᑖᖅ, 

ᑖᓐᓇ ᒥᓂᔅᑕ ᑐᑭᓯᕝᕕᒋᐊᓪᓚᓚᐅᕐᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐊᐱᕆᖕᒪ. ᒫᓐᓇᐅᔪᖅ 

ᒪᕐᕉᖕᓂᒃ ᐃᓂᑕᖃᖅᑐᖅ ᐃᓄᒃᑎᑑᓕᕆᔨᓂᒃ 

ᑖᒃᑯᓇᓂ ᒪᓕᒐᓕᕆᔨᒃᑯᓐᓂ. ᐅᐃᕖᓂᒃ 

ᐱᑕᖃᖏᑦᑐᒍ ᑭᓯᐊᓂ ᐱᒐᓱᐊᖅᑐᒍᑦ ᐅᐃᕕᒥ. 

ᑕᒪᓐᓇ ᐊᕐᒃᓱᕈᕐᓇᕈᓘᔭᕐᒪᑦ ᒪᓕᒐᓕᕆᔨᒃᑯᓐᓂ. 

ᑕᒪᒃᑯᐊ ᐃᓕᓐᓂᐊᖅᑎᑦᓯᓚᐅᖅᖢᑎᒃ ᐊᒻᒪᓗ 

ᐊᓯᖏᓐᓄᑦ ᑎᒥᓄᑦ ᑎᒍᔭᐅᑐᐃᓐᓇᖃᑦᑕᕐᖓᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑖᐹᕐᔪᒃ. 

 

ᑕᐹᕐᔪᒃ: ᑐᑭᓯᑦᑎᐊᖅᑰᖏᑦᑐᖓ. 

ᑐᑭᓯᒋᐊᓪᓚᒃᑲᓐᓂᐊᓪᓚᒡᓚᖓᐃ, ᐃᒃᓯᕙᐅᑖᖅ. 

ᐱᑕᖃᖅᐸᓘᓐᓃᑦ ᐅᕝᕙᓘᓐᓃᑦ 

ᐱᑕᖃᓚᐅᖅᑑᒐᓗᐊᖅ ᐊᓯᖏᓐᓂᖔᖅ 

ᑎᒍᔭᐅᔪᕕᓂᐅᕙ ᑕᐃᓐᓇ ᐃᓕᓐᓂᐊᖅᑎᓚᐅᖅᑕᓯ? 

ᖃᓄᓪᓚᑦᑖᖅ ᐅᖃᕋᓱᒃᑐᑭᐊᖑᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᕆᔨᑎᒍᑦ 

ᑐᓵᔨᐅᖕᒪᑕ ᐃᓂᖏᓪᓗ ᑕᕝᕙᓂ 

ᒪᓕᒐᓕᕆᔨᒃᑯᓃᑦᑐᑦ. ᑖᒃᑯᐊ 

ᐃᓕᓐᓂᐊᖅᓯᒪᑦᑎᐊᕆᐊᖃᕐᒪᑕ ᑕᐃᒪᓐᓇᐃᑦᑐᓂᒃ 

ᐱᓕᕆᓂᐊᕐᓗᑎᒃ. ᑕᐃᒪ ᐃᓕᓐᓂᐊᖅᓯᒪᓕᖅᖢᑎᒃ 

ᐃᒪᓐᓇ ᐱᔭᐅᒍᒪᒻᒪᕆᖃᑦᑕᕐᖓᑕ ᑕᐃᒪᐃᒻᒪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ, ᐃᓛᒃ ᑕᒪᓐᓇᐃᓛᒃ 

ᐅᖃᐅᓯᖃᑎᒋᑦᑎᐊᖅᑐᒋᑦ ᑭᓯᐊᓂ 

ᐋᓪᓚᔪᐊᓐᓇᖏᓐᓂᖅᓴᐅᒻᒪᑦ ᐊᒻᒪᓗ ᐃᓛᒃ 

ᑐᓐᖓᓇᕐᓂᖅᓴᐅᕈᔪᒃᖢᓂ. ᐅᓇ ᑕᒪᑐᒥᖓᖃᐃ 

ᐃᓱᒪᒃᓴᖅᓯᐅᕈᑎᖃᖅᓯᒪᕗᖅ ᑖᓐᓇ ᒥᓂᔅᑕ ᑕᒪᓐᓇ 

ᐅᖃᐅᓯᕆᖅᑲᐅᖕᒪᒍ ᓱᓕᓪᓗᓂ ᑭᓯᐊᓂ 

ᐃᓕᓐᓂᐊᖅᓯᒪᑦᑎᐊᓪᓚᕆᒃᑐᓄᑦ ᑕᒪᒃᑯᓂᖓ 

ᐅᖃᐅᓯᖅᑕᖏᓐᓂᒃ ᑐᑭᓯᐅᒪᑦᑎᐊᑐᐊᕐᓗᓂ 

ᐱᔭᕆᐊᖃᕐᒪᑦ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒐ ᑕᕝᕙᓂ ᐊᑖᓂ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ 

ᓯᓚᑦᑐᖅᓴᑦᕕᖕᒥᓘᓐᓃᑦ ᐅᖃᓪᓚᖃᑎᖃᑦᓯᒪᕚᑦ 

ᑕᐃᒪᓐᓇᐃᑦᑐᒥᒃ ᐃᓕᓐᓂᐊᖅᑐᖃᕆᐊᖃᓪᓚᕆᖕᒪᑦ 

ᑕᒪᓐᓇ ᐅᖃᐅᓯᖃᖅᓯᒪᕙᖃᐃ ᑖᓐᓇ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᓯᒪᕙᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕐᕕᒋᓚᐅᖏᑕᒃᑲ 

ᑖᒃᑯᐊ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ. ᑭᓯᐊᓂ 

ᑕᐃᒪᐃᒍᓐᓇᖅᑐᖓ ᑕᒪᒃᑯᐊ ᐊᔾᔨᐅᖏᒻᒪᑕ ᐃᓂᖏᑦ 

ᑖᒃᑯᐊ ᐃᓄᒃᑎᑑᓕᕆᔨᐅᒋᐊᓖᑦ 

ᐃᓕᓐᓂᐊᖅᑎᑕᐅᖅᑳᕐᓗᑎᓪᓗ. ᑕᐃᒪ 

ᓯᓚᑦᑐᖅᓴᕐᕕᖕᒥ ᒥᓂᔅᑕᐅᔪᖅ ᐅᖃᕝᕕᒋᓚᐅᕋᒃᑯ 

ᐊᖏᖅᓯᒪᔪᖅ ᑖᒃᑯᐊ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᒃᑲᓐᓂᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᖁᕕᐊᓱᒃᐳᖓ ᑖᒃᑯᐊ ᐱᓕᕆᖃᑎᖃᑦᑎᐊᕋᕕᑦ 

ᒥᓂᔅᑕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ. ᒥᔅᑕ 

ᑖᐹᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ. ᑖᓐᓇ ᐃᓛᒃ 

ᓇᓗᓇᓐᖏᑐᕐᓗ ᑮᓇᐅᔭᖅᑑᑎᖃᕋᔭᖅᑐᖅ. 

ᐊᑭᖃᕐᓂᐊᕐᒥᖕᒪᑦᑕᐅᖅ ᑕᕝᕙᓂ ᑕᑯᓯᒪᖏᓐᓇᒪ 

ᑕᐃᒪᓐᓇᐃᑦᑐᒧᑦ ᑐᕌᖓᓇᔭᕐᒪᖔᑦ. ᐃᒻᒪᖃ ᑖᓐᓇ 

ᒥᓂᔅᑑᔪᖅ ᓯᓚᑦᑐᖅᓴᕐᕕᖕᒧᑦ ᓵᑦᑎᓐᓃᓕᖅᐸᑦ 

ᑕᒪᑐᒥᖓ ᐊᐱᕆᑦᑎᐊᕐᓂᐊᕐᓕᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᐱᕆᖅᑰᖏᓐᓇᕕᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᒥᓂᔅᑑᔪᖅ ᓯᓚᑦᑐᖅᓴᕐᕕᖕᒧᑦ 

ᓵᑦᑎᓐᓃᓕᖅᐸᑦ ᐊᐱᕆᓂᐊᓕᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᑕᖅᑭᓂᐊᖅᐳᒍᑦ ᒥᓂᔅᑕᒥᒃ ᓯᓚᑦᑐᖅᓴᕐᕕᖕᒧᑦ 

ᐊᐱᕆᓂᐊᕋᕕᐅᒃ.  

ᖁᔭᓐᓇᒦᒃ. ᐅᕙᓃᒃᑲᑦᑕ E6, ᖃᓪᓗᓈᑎᑐᑦ. 

ᐃᓄᒃᑎᑐᑦ ᒋ6. ᒪᓕᒐᓕᕆᔨᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖓ, ᓴᐳᓐᓂᐊᖅᑏᑦ ᐃᑲᔪᖅᑕᐅᔾᔪᑎᖏᑕ 

ᐱᔨᑦᓯᕈᑎᖏᑦ, ᑲᑎᖦᖢᒋᑦ ᐊᐅᓚᔾᔪᑎᑦ, 

ᐋᖅᑭᐅᒪᔾᔪᑎᓄᓪᓗ, $3,180 ᒥᓕᐊᓐ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. E7. E-7. 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᓇᓗᓇᐃᕆᓯᒪᖕᒥᖕᒪᑦ ᑕᒪᒃᑯᐊ 

ᑭᓲᓂᕋᖅᑕᐅᕋᑖᖅᑐᒃᑭᐊᖅ 

ᐃᒃᑯᐊ…ᐃᖅᑲᖅᑐᐃᔨᕋᓛᓪᓗᑭᐊᖅ ᐃᒃᑯᐊ justice 

of the peace, ᖃᓄᐃᓕᖓᕙ?  

 

ᓄᓇᓖᑦ ᑕᒪᒃᑭᖅᓯᒪᕙᑦ ᐅᕝᕙᓘᓐᓃᑦ ᐊᒥᒐᖅᓯᕕᓯ? 

ᑖᓐᓇᑦᑕᐅᖅ ᑐᑭᓯᐊᓪᓚᓚᐅᕐᓗᒍ ᓇᓃᑉᐹᑦ, 

ᓈᒻᒪᒃᐹᑦ ᑕᒪᒃᑯᐊ ᐃᖅᑲᖅᑐᐃᔨᕋᓛᑦ. 

 

ᐃᓛᒃ ᑭᖑᓂᐊᒍᑦ ᐊᐱᕆᓇᓱᒃᑕᖅᓯᒪᖕᒥᒐᒪ ᑕᒪᒃᑯᐊ 

ᐃᓕᓐᐊᓂᖅᑎᑕᐅᔭᕆᐊᓖᑦ ᐱᔭᒃᓴᒥᓂᒡᓗ ᑕᒪᒃᑯᐊ 

ᑭᓯᐊᓂ ᓯᕗᓪᓕᕐᒥ ᑐᑭᓯᐊᓪᓚᓚᐅᕐᓗᖓ 

ᓇᓃᓕᖅᐸᑦ ᑕᐃᒃᑯᐊ justice of the peace 

program? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᔾᔨᒋᐊᕈᒪᒐᒪ ᒥᔅᑕ 

ᑕᐹᕐᔪᒃ ᑖᒃᑯᐊ ᓄᓇᓕᓕᒫᑦ 

ᐃᖅᑲᖅᑐᐃᔨᕋᓛᖃᖅᑐᑦ, ᐊᑕᐅᓯᐅᓐᖏᑦᑐᒥᑦ 

ᐃᓚᖏᑦ. 

 

ᑕᒪᓐᓇ ᐊᒃᓱᕈᕆᐊᒃᑲᓂᕐᓂᐊᖅᑕᕗᑦ 

ᐃᓕᓐᓂᐊᖅᑎᑦᑎᒃᑲᓐᓂᕐᓗᑕ ᑖᒃᑯᐊ 

ᓯᑕᒪᐅᓕᖓᔪᓂᑦ ᐃᓕᓐᓂᐊᕈᑎᒃᓴᖃᕐᒪᑕ ᐊᒻᒪᓗ 

ᐱᕙᓪᓕᐊᓂᖏᑦ ᐱᓕᕆᐊᕆᒋᐊᖃᖅᑕᖏᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕ ᔨ-7, 

ᖃᓪᓗᓈᑎᑐᑦ E-7. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᐊᐱᕆᑲᐃᓐᓇᕐᓗᖓᐃ 

ᖃᓪᓗᓇᐅᔭᕐᓗᒍ. (ᑐᓵᔨᑎᒍᑦ) 2007-08-ᒥ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖓ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᑕ ᓴᖅᑭᑕᐅᓚᐅᓐᖏᒻᒪᑦ ᔫᓂ 9, 2010-ᒥ. 

2008-09-ᒥ, 2009-10 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᖓᑦ ᓱᓕ ᓴᖅᑭᖅᑎᑕᐅᓚᐅᓐᖏᒻᒪᑦ.  

 

ᓱᖕᒪᑦ ᑲᑎᒪᔨᖏᑕ ᑖᒃᑯᐊ ᐅᓂᒃᑳᖏᑦ 

ᐊᕐᕌᒍᑕᒫᖅᓯᐅᑎᓄᑦ ᑭᖑᕙᖃᑦᑕᖅᐸᑦ? 

ᓴᖅᑭᑎᑕᐅᓂᐊᕋᓗᐊᖅᐹᑦ ᒪᓕᒐᓕᐅᕐᕕᐅᑉ ᐃᓗᐊᓂ 

2009-10, 2010-11-ᒧᑦ? ᐊᕐᕌᒍᑕᒫᖅᓯᐅᑎᒧᑦ 

ᐅᓂᒃᑳᖏᑦ ᓴᖅᑭᑕᐅᒋᐊᖃᕐᒥᒻᒪᑕ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖓᓕᕐᒪ 

ᑭᐅᒍᓐᓇᕐᓂᐊᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐹᓄ. 

 

ᐹᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑭᖑᕙᖅᐸᓪᓕᐊᓕᖃᑦᑕᕐᒪᑕ ᐅᓂᒃᑳᑦ ᒫᓐᓇᐅᕋᑖᖅ 

ᓈᓴᖅᑕᐅᒋᐊᖃᖅᑐᑎᓪᓗ ᐱᒻᒪᑕ ᐊᒻᒪᓗ 

ᐃᓄᒃᑎᑑᓕᖅᑎᑕᐅᒋᐊᖃᖅᑐᑎᒃ ᐱᒻᒪᑕ. ᐃᓗᐊᓂ 

ᑖᒃᑯᐊ ᓈᓴᖅᑕᐅᓚᐅᕐᒪᑕ ᑮᓇᐅᔭᓕᕆᔨᒃᑯᓐᓄᑦ, 

ᓇᓗᓇᐃᔭᐃᓚᐅᕐᒪᑕ ᓈᓴᐃᔨᕐᔪᐊᒃᑯᑦ ᑖᒃᑯᐊ 

ᓚᐃᓴᑖᕆᐊᖃᑦᑕᖅᑐᑦ ᐃᒥᐊᓗᓕᕆᔨᒃᑯᑦ ᐊᒻᒪᓗ 

ᐊᓯᒐᓚᖏᑦ ᑎᓕᔭᐅᓯᒪᔪᑦ ᑎᒥᖁᑎᒋᔭᐅᓪᓗᑎᒃ 

ᒐᕙᒪᑎᒃᑯᓐᓄᑦ. 

 

ᐋᒡᒑᕐᓂᕐᒪᑕ ᐸᕐᓇᐃᒍᑕᐅᓚᐅᖅᑎᓪᓗᑕ 

ᓈᓴᖅᑕᐅᓂᐊᕋᓱᒋᔭᐅᔪᑦ ᐊᒻᒪᓗ ᑕᐃᓯᒻᒪᕆᑦᑐᑕ 

ᓈᓴᐃᔨᐅᓂᐊᖅᑐᓂᒃ ᑮᓇᐅᔭᓕᕆᔾᔪᑎᕕᓂᖏᓐᓂᑦ. 

ᑲᒪᒋᔪᓐᓇᖅᑕᐅᓚᐅᓐᖏᒻᒪᑕ 

ᐊᐃᑦᑖᖑᓚᐅᖅᑑᒐᐊᓗᖅ. ᑕᕝᕙ 

ᐋᖅᑭᔅᓱᐃᒐᓱᐊᕆᐊᖃᓕᓚᐅᖅᑐᒍᑦ ᑕᕝᕙ 

ᐊᑐᖅᑐᐊᕆᐊᖃᓕᓚᐅᕋᑦᑕ ᑮᓇᐅᔭᓕᕆᔨᓂᑦ 

ᓯᓚᑖᓂᑦ ᑖᓐᓇ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑕ 

ᑮᓇᐅᔭᓕᕆᔾᔪᑎᕕᓂᖏᓐᓂᑦ.  

 

ᐊᒻᒪᓗ ᑮᓇᐅᔭᓕᕆᔾᔪᑎᖃᕐᓂᖏᑦᑐᑎᒃ 

ᐊᒥᓲᓐᖏᑦᑐᓂᒃ ᑮᓇᐅᔭᓕᕆᔾᔪᑎᓂᒃ, 

ᑮᓇᐅᔾᔭᔅᓴᕋᑎᓪᓗ ᐊᒻᒪᓗ ᑲᑎᒪᔨᖏᑦ 

ᐊᑭᓕᖅᓱᖅᑕᐅᑐᐃᓐᓇᖃᑦᑕᖅᑐᑎᒃ. ᑭᓯᐊᓂᓕ 

ᒪᓕᒐᖅᑎᒍᑦ ᓈᓴᖅᑕᐅᒋᐊᖃᕐᒪᑕ 

ᑮᓇᐅᔭᓕᕆᔾᔪᑎᕕᓂᖏᑦ. ᑕᒪᕐᒥᒃ 

ᑮᓇᐅᔭᓕᕆᔾᔪᑎᖏᑦ ᒐᕙᒪᑎᒃᑰᖓᑦᓱᑎᒃ ᑖᒃᑯᐊ 

ᑲᓇᑕᒥᐅᓄᑦ ᑮᓇᐅᔭᓕᕆᔨᕐᔪᐊᒃᑯᓐᓄᑦ 

ᓈᓴᑦᑕᐅᖃᑦᑕᕆᐊᖃᕐᒪᑕ ᑖᒃᑯᐊ 

ᑮᓇᐅᔭᓕᕆᔾᔪᑎᕕᓃᑦ ᑕᐃᒪᐃᓕᐅᓐᓂᐊᑦᑐᒍ ᑕᐃᒫᒃ 

ᓴᖅᑭᑦᑎᑕᐅᓂᐊᖅᐸᑦ ᐊᑕᐅᑎᒃᑯᑦ, ᑕᒪᑐᒪᓂ 

ᐃᓚᓈᖅᑐᒍᑦ ᑖᓐᓇ ᒪᓕᒐᓕᐅᖅ...ᑕᖅᑭᑦ ᐅᑭᐅᖅ 

ᐃᓱᓕᓚᐅᖅᑳᖏᓐᓂᖓᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ deputy minister, ᒥᔅᑕ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ 

ᐱᖓᓲᖕᒪᑕ ᐊᕐᕌᒍᑕᒫᔅᓯᐅᑏᑦ ᐅᓂᒃᑳᑦ 

ᓴᖅᑭᑦᑎᑕᐅᓚᐅᖏᓚ ᓱᖕᒪᓪᓕ ᐊᑯᓂᐅᑎᒋᕙᑦ 

ᑕᒫᑎᒋ ᐊᑯᓂᐅᑎᒋᕙ ᓴᖅᑭᑦᑎᑕᐅᓚᐅᖏᑎᓪᓗᒋ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᒥᔅᑕ ᑑᓐ 

ᐅᓂᒃᑳᑲᐃᓐᓇᕐᒪᑦ ᐃᓚᖏ ᐊᔪᓗᐊᓚᐅᕐᒪᑕ 

ᐃᖅᑲᓇᐅᔭᖅᑏᑦ ᐋᖅᑭᒃᓱᖅᓯᒪᓕᖅᑑᒐᓗᐊᑦ ᒫᓐᓇ 

ᖃᓄᐃᓕᐅᕆᐊᒃᓴᖅ ᖃᐅᔨᒪᓕᖅᑐᒍᑦ ᒫᓐᓇ ᒥᔅᑕ 

turner ᐅᖃᖅᑲᐅᖕᒪᑦ, ᖃᐅᔨᒪᓪᓗᑕ ᒪᓕᒐᑎᒍᑦ 

ᐊᑐᐊᖅᑕᐅᒋᐊᖃᖅᑐᓂᒃ ᐊᑐᐊᒐᖃᕐᓂᑦᑎᓐᓂᒃ, 

ᑭᓯᐊᓂᓕ ᑖᒃᑯᐊ ᐃᓗᓕᒋᒋᐊᖃᑦᑕᖏ ᐅᓂᒃᑳᑦ 

ᐊᒻᒪᓗᑦᑕᐅ ᐊᒃᓲᓗᐊᓐᖏᒃᑲᓗᐊᕆᓪᓗᑎᒃᑕᐅᖅ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᑦᓴᒃ, 

ᑕᕝᕙᓃᒃᑲᑦᑕ E-7 ᐃᓄᒃᑎᑐᑦ ᒋ-7 brand 

summery justice registries and court 

services (ᑐᓵᔨᑎᒍᑦ) ᓇᐃᓪᓕᒋᓪᓗᒋᑦ 

ᐃᖅᑲᖅᑐᐃᕕᓕᕆᔩᑦ ᐊᐅᓚᑦᑎᔾᔪᑏᑦ 

ᐋᖅᑭᐅᒪᑎᔨᔾᔪᑏᓪᓗ $10,172,000, ᑲᔪᓯᓗᑕ 

ᒪᒃᐱᕐᓗᒍ E-8 ᐃᓄᒃᑎᑐᑦ ᒋ-8, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᑖᓐᓇ 

ᐃᖃᓗᖕᒥᒃ correctional centres ᑖᒃᑯᐊ ᑕᒪᕐᒥᒃ 

ᖃᓄᐃᓕᖓᒻᒪᖔᑎᒃ the state 

ᖃᓄᐃᓐᓂᓗᒃᑖᒃᑎᐊᖓᓗ ᐅᓂᒃᑳᓚᐅᐱᓪᓚᒐᔭᖅᐸᑦ 

ᑕᑖᕈᑎᓗᐊᕐᓂᖓᓄᒃ ᐅᖃᐅᓯᕆᖃᑦᑕᖅᖢᓂᐅᒃ ᐊᒻᒪ 

ᓄᑕᐅᓐᖏᓗᐊᕐᓂᖏᑦ ᑕᐃᒃᑯᐊ ᖃᓄᓗᒃᑖᖅ 

ᑖᔅᓱᒥᖓ ᑐᓴᕈᒪᓐᓇᐅᒐᓗᐊᑉᐳᖅ for the record 

ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐊᑦᓴᒃ. 

 

ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᑦᑐᖓ 

ᐅᓂᒃᑳᕈᓐᓇᕐᓂᐊᕋᒪ ᑎᑎᕋᑦᑕᐅᓂᐊᕐᒪᑕ ᒪᓕᒐᑎᒍᑦ 

ᕿᑭᖅᑖᓗᒻᒥ ᑎᒍᔭᐅᓯᒪᒡᕕᒃ BCC 

ᐱᑐᖃᐅᓗᐊᓕᕐᒪᑦ ᓴᓇᔭᐅᓚᐅᔅᓯᒪᔪᖅ 1984-ᒥ, 

ᑕᐃᒫᒃ ᐋᖅᑭᓱᒥᒪᓐᓂᐊᓚᐅᓐᖏᑦᑐᑦ 40-ᓄᑦ 

ᐃᓄᖃᕈᓐᓇᓚᐅᑦᑐᑦ 48-ᓂ ᐃᓛᓐᓂᒃᑯᑦ 100-

ᖏᓐᓃᖃᑦᑕᓕᕐᒪᑕ ᒫᓐᓇ ᑎᒍᔭᐅᓯᒪᔪᑦ. 

 

ᐊᒻᒪᓗ ᐃᓅᓯᕐᒥᓂᒃ ᓄᖑᑦᓯᒪᓕᖅᓱᓂ ᑖᓐᓇ ᐃᒡᓗ 

ᑕᑕᓗᐊᖅᑐᐊᓘᖃᑦᑕᓕᖅᖢᓂ ᒥᔅᑐ ᑰᓕ 

ᕿᒥᕐᕈᔭᑦᑐᑎᑕᐅᓚᕐᒥᔪᑦᑕᐅᖅ ᑕᒃᐹᓂ 

ᖃᓄᐃᑦᑑᒻᒪᖔᖅ ᑕᑯᔭᑦᑐᑦᑎᑕᐅᓚᐅᑦᑐᓯ 

ᒪᓕᒐᓕᐅᑏᑦ ᐊᒻᒪᓗ ᖃᓄᐃᒋᐊᔅᓴᖏᓐᓂ ᑖᒃᑯᐊ 

ᑎᒍᔭᐅᓯᒪᔪᑦ ᐸᒻᒥᐅᖅᑐᒦᒃᓱᑎ 

ᖃᓄᐃᓕᖓᒋᐊᖃᕐᓂᒥᓄᑦ ᐅᕗᖓ ᓇᖕᒥᓂᒃ 

ᐃᓱᒪᒋᔭᒃᑯᑦ ᐅᐊᑲᓪᓚᓗᐊᖑᓕᕐᒪᑕ 

ᐊᑦᑕᓐᓇᓗᐊᓕᒻᒪᑕ ᑎᒍᔭᐅᓯᒪᔪᑦ ᐊᒻᒪᓗ 

ᐃᖅᑲᓇᐅᔭᖅᑎᖏᑦ. 

 

ᑕᐃᒫᒃ ᑕᒡᕙ ᐱᒃᑯᒥᓇᕋᔭᖅᑐᑦ ᑕᐃᒃᑯᐊ 

ᑎᒍᔭᐅᓯᒪᒡᕕᓐᓂ ᑲᒪᔨᐅᔪᑦ, ᑲᒪᑦᑎᐊᕐᓂᖏᓐᓄᑦ 

ᐅᖃᐅᓯᕆᔪᒪᔭᒃᑲ ᑕᒪᕐᒥᓗ ᑖᒃᑯᐊ ᒥᐊᓂᖅᓯᔨᐅᔪᑦ 

ᐊᒃᓱᕈᕐᒪᑕ ᐊᒃᓱᕈᖃᑦᑕᕐᒪᑕ ᐊᒻᒪᓗᑦᑕᐅ 

ᐊᑭᓕᖅᓱᑕᐅᖏᒃᑲᓗᐊᖦᖢᑎᒃ ᐱᐅᔪᓂᒃ 

ᐋᖅᑭᔅᓯᒐᓱᐊᖃᑦᑕᕐᒪᑕ ᐊᒻᒪᓗ ᑖᒃᓇ ᐃᒡᓗᖓ 

ᐃᖅᑲᓇᐅᔭᕐᕕᒋᔭᖓ ᐱᐅᓐᖏᑦᑑᓪᓗᓂ ᐊᒻᒪᓗ 

ᓱᕈᖅᐸᓪᓕᐊᑐᐃᓐᓇᖅᓱᓂ ᖃᖏᔅᓯᓂᖅ ᑕᐃᒪ 

ᑎᒍᔭᐅᓯᒪᕝᕕᖓ ᑲᖏᔅᓯᓂᕐᒥ 

ᐱᐅᓯᕚᓪᓕᓐᓂᐊᑦᑑᒐᓗᐊᖅ ᑭᓯᐊᓂᓕ ᑖᓐᓇ 

ᐱᖁᔭᒃᓴᒃ C-10 ᓄᐃᑉᐸᓪᓕᐊᓕᑦᑎᓪᓗᒍ ᓱᓕ 

ᐃᓱᒫᓗᒍᔭᑦᑎᓐᓂ ᐃᓱᒪᒋᔭᑦᑎᓐᓂ ᕿᓚᓈᖅᑐᒍᑦ 

30-ᑲᓂᕐᓂᑦ ᑎᒍᔭᐅᓯᒪᔪᖅᑕᖃᒃᑲᓂᓕᕐᓂᐊᕐᒪᑦ.  

 

ᒫᓐᓇᓕ Man-ᖑᖕᒪᑕ ᐃᒻᒪᖃ 190-ᖑᖕᒪᑕ 

ᑎᒍᔭᐅᓯᒪᔪᑦ ᒫᓐᓇ. BCC-ᒦᑦᑐᑦ, ᖁᕐᓗᖅᑐᒥᑦᑕᐅᖅ 

ᑎᒍᔭᐅᓯᒪᕕᖃᕐᒥᒻᒪᑕ, ᐊᒻᒪᓗ ᐊᓐᑎᐅᕆᐅ 

ᐃᓂᖃᖅᓱᑕ ᓄᓇᑦᓯᐊᕐᒥᓗ ᐃᓂᖃᖅᓱᑕ 

ᐊᒻᒪᓗᑦᑕᐅᖅ ᓄᓇᒧᑦ ᒪᖃᐃᖅᓯᒪᑎᑕᐅᖃᑦᑕᖅᑐᑦ. 

ᐊᒃᓱᑲᓪᓚᒃ ᑎᒍᔭᐅᓯᒪᔪᑦ ᐅᓄᖅᓯᕙᓪᓕᐊᓂᐊᕐᒪᑕ 

ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 

ᐅᖃᐅᓯᕆᒐᕕᐅᒃ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᒃᑯᐊ 

ᑐᑭᓯᓇᖅᑑᔮᖅᖢᑎᑦ ᑖᓐᓇ ᖃᓄᐃᓕᔪᑕᐅᔪᓂᑦ 

ᑭᓯᐊᓂᐅᓕᖅᖢᓂ. ᒥᓂᔅᑕᖃᐃ ᐅᖃᕈᓐᓇᖅᐸ 

ᑕᐃᓐᓇ Action Plan-ᖃᕈᓂ, Plan-ᖃᕈᓂ 

ᖃᖓᒃᑯᓪᓕ ᑖᒃᑯᐊ ᓴᖅᑭᑦᑐᒫᕐᒪᖔᒋᑦ ᑖᔅᓱᒥ 

ᒥᔅᓵᓄᑦ ᐋᖅᑭᒋᐊᕈᑎᔅᓴᐅᒐᔭᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᕋᓗᒃ ᐃᒃᓯᕙᐅᑖᖅ ᐊᒻᒪᓗ ᐊᐱᖅᓱᖅᑐᖅ. 

ᑖᓐᓇ ᐸᕐᓇᐃᔾᔪᑎᒋᓯᒪᔪᓂᒃ ᐱᑕᖃᖅᑐᒍᑦ. 

ᒫᓐᓇᑦᑎᐊᖑᓂᐊᖅᑐᒧᑦ ᑕᕝᕙᓂ ᐃᒡᓗᕐᔪᐊᖅᑎᓐᓂ 

ᑲᑎᒪᔨᕋᓛᑦ ᐋᖅᑭᓱᐃᓚᐅᕐᒪᑕ ᑕᑯᑎᑕᐅᓂᐊᖅᑐᑦ 

ᐊᒻᒪᓗ ᐱᖁᔭᒃᓴᑎᒍᑦ ᑮᓇᐅᔭᓂᑦ ᐃᓚᒋᐊᕈᑎᔅᓴᓂᑦ 

ᐋᖅᑭᓱᐃᓯᒪᓕᖅᖢᑕ ᒫᓐᓇ ᐊᑲᐅᓐᖏᔾᔪᑕᐅᓂᑦ. 

ᐊᑐᖅᑕᐅᓂᐊᖅᖢᑎᑦ ᑮᓇᐅᔭᐃᑦ ᐃᖃᓗᓐᓂ BCC-ᒥ 

ᐊᒻᒪᓗᑦᑕᐅᖅ ᓯᕗᓂᕆᓂᐊᖅᑕᑎᓐᓄᑦ 

ᐸᕐᓇᐃᔾᔪᑎᔅᓴᓂᑦ ᐋᖅᑭᓱᐃᓯᒪᒋᓪᓗᑕ 

ᐅᑭᐅᖑᓂᐊᖅᑐᓄᑦ ᐊᒥᓱᓄᑦ ᐊᒡᒋᖅᑐᓄᑦ 

ᐸᕐᓇᐃᔾᔪᑕᐅᒋᐊᖃᕐᓂᐊᕐᒥᔪᑦ, ᑖᒃᑯᐊ 

ᑎᒍᔭᐅᓯᒪᕝᕖᑦ ᐋᖅᑭᓱᖅᑕᐅᓯᒪᑦᑎᐊᕐᓂᐊᕐᒪᑕ 

ᓄᓇᕗᒻᒥ. 

 

ᓄᓇᕗᓐᖑᕋᑦᑕ ᐱᑎᑕᐅᓚᐅᕋᑦᑕ ᐱᑐᖃᕐᓂᑦ 

ᐸᕐᓇᐃᓯᒪᑦᑎᐊᖏᑦᑐᓂᒃ ᐅᑭᐅᖅ 2012-ᒧᑦ 

ᑕᒪᐅᖓ ᐸᕐᓇᐃᔾᔪᑕᐅᓯᒪᓚᐅᓐᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒃᑯᐊᖃᐃ Action Plan - 

ᑕᐃᒃᑯᐊ ᒪᓕᒐᒃᓴᐃᑦ ᑕᐃᒃᑯᐊ ᐃᓚᖏᑦ 

ᐋᖅᑭᒋᐊᕐᓂᐊᖅᑐᑦ ᐅᖃᖅᑲᐅᒻᒪᑦ ᒫᓐᓇᓵᖅ 

ᐅᐱᕐᖔᒃᑯᑦ ᓴᖅᑭᓐᓇᔭᑉᐹᑦ ᐅᑭᐅᕐᓘᕝᕙ ᐃᓚᖏᑦ 

ᑕᐃᒃᑯᐊ Capital Plan-ᖑᔪᒃᓴᐅᒻᒪᑕ ᒥᔅᓵᓄᑦ. 

ᑖᒃᑯᐊᓕ ᖃᓄᖅ ᐊᑭᑐᑎᓇᔭᕐᒪᖔᑕᖃᐃ 

ᐅᖃᐅᑎᔪᓐᓇᖅᐹᑎᒍᑦ ᒥᔅᓵᓄᑐᐃᓐᓇᐅᒐᓗᐊᖅ 

ᒫᓐᓇ ᐊᒻᒪᓗ ᖃᖓᒃᑯᑦ ᑕᐃᒃᑯᐊ Tender-

ᑕᐅᒐᔭᖅᑰᖅᐸᑦ Capital Plans-ᒥᔅᓵᓄᑦ 

ᑐᕌᖏᓐᓇᖅᐸᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᓱᓕᓪᓚᕆᑦᑐᒥᒃ 

ᐅᖃᐅᑎᔪᒪᔭᕋ, ᐸᕐᓇᐃᓯᒪᔪᒍᑦ ᐊᒻᒪᓗ 

ᐅᖃᐅᓯᕆᔭᖓ ᓈᒻᒪᓈᖅᓯᓪᓗᓂ. ᑕᐃᒪ 

ᐱᖁᔭᒃᓴᓕᐅᕐᓂᐊᕐᒪᑕ ᑕᕝᕙᓂ ᐃᒡᓗᕐᔪᐊᖅᑎᓐᓂ 

ᓴᖅᑭᑎᑕᐅᓂᐊᖅᑐᑦ ᑖᓐᓇ ᑮᓇᐅᔭᓂᑦ 

ᑐᒃᓯᕋᐅᑕᐅᓂᐊᖅᑐᖅ ᐊᑯᓐᓂᖓᓂ 

ᐊᑐᖅᑕᐅᓂᐊᖅᑐᒥᒃ ᐃᒡᓗᒥ ᓴᓇᔾᔪᑕᐅᓂᐊᖅᑐᖅ. 

ᐃᑲᔪᖅᓱᖅᑕᐅᓗᑕ ᑕᒪᐃᓐᓄᑦ ᒪᓕᒐᓕᐅᖅᑎᓄᑦ 

ᑕᒪᑐᒪᓂ ᖃᓂᑦᑐᒥᒃ ᑲᒪᒋᔭᐅᒐᓱᐊᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑕᕝᕙᓃᒃᑲᑦᑕ ᓱᓕ E-8. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᖅᑐᖓ ᑖᓐᓇ ᑕᕝᕙᓂ ᒪᒃᐱᒐᕐᒥ E-

8-ᒥ ᑎᒍᔭᐅᓯᒪᕝᕕᓐᓂ ᑲᒪᔾᔪᑎᓂᒃ, ᓄᓇᓕᓐᓂ 

ᑎᒍᔭᐅᓯᒪᕝᕖᑦ ᐱᔾᔪᑎᒋᓪᓗᒋᑦ. ᖃᑦᓯᐅᓂᐊᖅᐸᑦ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᓕ ᒫᓐᓇ ᑲᒪᔨᐅᔪᓂᒃ ᐱᑕᖃᖅᐸ ᖃᑦᓯᓂᒃ 

ᓄᓇᓕᓐᓂ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᕐᒥᓕᒫᖅ ᓄᓇᓖᑦ 25-ᖑᒻᒪᑕ ᓄᓇᓖᑦ, ᑕᒪᕐᒥᒃ 

ᑎᒍᔭᐅᓯᒪᔪᓄᑦ ᑲᒪᔨᓂᒃ ᐊᒻᒪᓗ 

ᐊᓂᑎᑕᐅᓯᒪᓕᖅᑐᓄᑦ ᓯᕗᓕᖓᒍᑦ 

ᑎᒍᔭᐅᓯᒪᓪᓗᑎᖕ ᓄᓇᕗᓕᒫᒥ. ᐱᑕᖃᒻᒪᖔᓐ 

ᐊᐱᖅᑯᑎᒋᔭᒃᑲ ᑖᒃᑯᐊ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑖᒃᑯᐊ 18-ᖑᒻᒪᑕ 

ᑖᒃᑯᐊ ᒥᐊᓂᖅᓯᔨᐅᔪᓐ ᐊᔾᔨᒌᖏᑦᑐᓂ ᓄᓇᓕᓐᓂ 

ᑕᒪᐃᓐᓂᓕᒫᖑᖏᑦᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᖁᔭᓕᕙᕋ. 18-ᖑᔪᓐ ᑖᒃᑯᐊ 

ᑎᒍᔭᐅᓯᒪᔪᓂᖕ ᑲᒪᔩᓐ ᓱᓕᑉᐸᓐ ᐊᓯᒐᓚᖏᓪᓕ 

ᑖᒃᑯᐊ ᓄᓇᓖᓐ ᐱᑕᖃᖏᑦᑐᓐ. ᐃᖅᑲᓇᐃᔮᒃᓴᒥ`ᖕ 

ᐃᓂᒃᓴᖃᕋᓗᐊᖅᑎᓪᓗᒋᓐ. 

ᖃᓄᐃᓕᐅᖅᑕᐅᓲᖑᕙᓪᓕ ᑕᐃᒃᑯᐊ ᑕᕝᕙ 

ᑎᒍᔭᐅᓯᒪᓚᐅᒃᖢᑎᖕ ᐊᓂᔪᕕᓃᓐ 

ᐱᑕᖃᖏᑎᓪᓗᒋᓐ ᑎᒍᔭᐅᓯᒪᔪᓄᓐ ᑲᒪᔨᓂᖕ. 

ᐱᑕᖃᖏᑦᑐᒥ ᖃᓄᐃᓕᐅᖅᑕᐅᖃᑦᑕᐸᓪᓕ 

ᑎᒍᔭᐅᓯᒪᔪᓂᖕ ᑲᒪᔨᒃᓴᖃᖏᑦᑐᒥ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐃᓐᓄᓕᒫᒃ 

ᑭᐅᓯᒐᓱᐊᕈᒪᓪᓗᖓ ᑕᕝᕙ ᑕᒪᑐᒪᓂ 

ᓴᖅᑭᑎᒍᓐᓇᖅᐳᖓᖃᐃ ᑕᐃᒃᓱᒥᖓ 

ᖃᐅᔨᒪᓂᖅᓴᐅᔪᒥᖕ ᑕᒪᐅᖓᖅᑐᖃᕈᓐᓇᖅᐸᓐ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᖏᖅᐱᓰ ᑖᓐᓇ ᐃᑲᔪᖅᑎᒥᓂᒃ ᐃᓯᖁᔨᑎᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᖅᑎᖓ 

ᐃᓯᖅᑎᓚᐅᕈᒃ. ᑖᓐᓇ ᐃᓯᖅᑎᑕᐅᓂᐊᕐᓂᖓᓂ, 

ᐃᓯᖅᑎᑕᐅᕙᓪᓕᐊᓂᖓᓂᓗ, ᐃᒃᓯᕙᐅᑕᐅᓪᓗᖓ 

ᐃᖅᑲᐃᓯᒍᒪᑐᐃᓐᓇᕆᔅᓯ ᑲᑎᒪᔨᐅᖃᑎᒃᑲ ᑕᒪᒃᑯᐊ 

ᐅᖄᓚᐅᑎᕗᓪᓗ ᐅᕗᖓ ᐃᓯᕌᖓᑦᑕ 

ᓂᐱᖃᖏᑦᑐᒧᐊᖅᑎᖃᑦᑕᕐᓗᑎᒍ. ᑕᒪᒃᑯᐊ 

ᐅᖃᓪᓚᑦᑐᑦ ᑐᓵᔭᐅᑦᑎᐊᖃᑦᑕᓂᐊᕐᒪᑕ 

ᑐᑭᓯᓇᑦᑎᐊᖁᒧᓪᓗ. ᖁᔭᓐᓇᒦᒃ. ᒥᔅᑕ ᒥᓂᔅᑕ 

ᑕᐃᑲᐃᓐᓇᒃᑭᑦ ᑖᒃᑯᐊ ᖃᐃᖁᔭᐅᓯᒪᔪᓐ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᓐ, ᑕᕝᕙ ᑕᐃᓗᒍ ᔭᐃᐲ ᑎᕈᐃ, 

ᑐᑭᒧᐊᑦᑎᑦᑎᔨ ᑎᒍᔭᐅᓯᒪᕝᕕᓐᓂ ᑕᒫᓂ ᓄᓇᕗᒻᒥ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᐊᔪᓐᖏᒃᑯᒪ ᒥᔅᑕ ᓂᓐᖔᖅ ᐊᐱᖅᑯᑎᒋᖅᑲᐅᔭᐃᑦ 

ᑕᑲᑐᒪ ᑐᑭᓯᑦᑎᐊᓂᐊᕐᒪᒍ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᐱᖅᑯᑎᒋᖅᑲᐅᔭᕋ ᐃᒪᐃᓕᐅᖅᑲᐅᒻᒪᑦ 

ᑭᐅᓯᑎᓪᓗᒍ ᐊᐱᖅᓱᓚᐅᖅᑎᓪᓗᖓ ᒥᓂᔅᑕᒧᑦ 

ᐃᖅᑲᑦᑐᐃᕕᓕᕆᔨᒃᑯᓐᓄᓐ ᒐᕙᒪᑎᒃᑯᓐᓂ. 18-

ᖑᒻᒪᑕ ᓄᓇᓕᓐᓅᖃᑦᑕᖅᑐᓐ ᑎᒍᔭᐅᓯᒪᔪᓂᖕ 

ᑲᒪᔩᓐ. ᖃᓄᐃᓕᐅᕆᐊᔅᓴᖏᓐᓂ ᓄᓇᓕᓐᓂᓕ 

ᑕᒪᒃᑯᓂᖓ ᐱᑕᖃᖏᑦᑐᓂ ᑎᒍᔭᐅᓯᒪᔪᓂᖕ 

ᑲᒪᔨᑕᖃᖏᑎᓪᓗᒍ, ᑭᒃᑯᓄᓪᓕ ᑕᐃᒪ 

ᑲᒪᔨᒋᔭᐅᓕᓲᖑᕙᓐ ᑎᒍᔭᐅᓯᒪᔪᕕᓃᓐ. ᓱᓕ 

ᒪᓕᒐᖃᒃᖢᑎᖕ ᐊᓂᑎᑕᐅᔪᕕᓃᓐ. 

ᐃᓄᓕᕆᔨᒃᑯᓐᓄᓐ ᑲᒪᒋᔭᐅᓕᓲᖑᕚᓐ ᐅᕝᕙᓘᓐᓃᓐ 

ᐃᓱᒪᓐᓂᐊᖅᑎᒃᑯᓐᓄᓐ ᐅᕝᕙᓘᓐᓃᑦ 

ᑎᑭᖃᑦᑕᖅᑐᒥᖕ ᐃᖅᑲᑐᖅᑕᐅᔪᕕᓂᕐᓄᓐ 

ᑲᒪᔨᑕᖃᑉᐱᓰ ᓄᓇᓕᓐᓄ ᑎᑭᖃᑦᑕᖅᑐᓂᖕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ. 

ᑎᕈᐃ. 

 

ᑎᕈᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᓂᒃᑳᑲᓐᓂᐊᕋᒃᑯᑦ ᐃᐳᕈ 1-ᒥ 2011-ᕙᒻᒥ 8-

ᖑᓚᐅᕐᒪᑕ ᐊᖏᖅᑕᐅᓪᓗᑎᑐᖕ ᐅᑭᐅᓄᓐ 

ᐱᖓᓱᓄᓐ. ᑖᒃᑯᐊ Probation Officer-ᒥᖕ 

ᑕᐃᔭᐅᔪᓐ. ᐋᓐᓂᐊᖅᑐᓕᕆᔨᒃᑯᓐ 

ᑐᓴᖅᑎᑕᐅᓚᐅᕋᑦᑕ ᑕᒪᒃᑯᓂᖓ ᑕᒪᒃᑯᓂᖓ 

ᑎᒍᔭᐅᓯᒪᔪᓂᖕ ᑲᒪᔨᐅᒍᒪᒍᓐᓃᓚᐅᕐᒪᑕ ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᓐ. ᑖᒃᑯᐊ ᓯᑕᒪᐃᓐ 

ᓂᕈᐊᖅᑕᐅᓚᐅᖅᑐᑦ ᓄᓇᓖᓐᐃᖃᓗᓐᓂ 

ᑕᒫᓃᑦᑐᖅᑕᖃᖅᑐᖅᐱᖓᓲᔪᑦ ᐊᒥᓲᓂᖅᓴᐅᒻᒪᑕ 

ᑕᒫᓂ 300-ᖏᓐᓄᑦ ᑎᑭᑦᑐᒍ ᑕᒫᓂᕐᒥᐅᑕᐃᓐ 

ᑲᒪᒋᔭᐅᒋᐊᖃᓲᖑᒻᒪᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ.  

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐅᖄᓚᐅᑎᖃᖅᑐᓐ ᐊᒻᒪᓗ 

ᐃᑉᐱᐊᔪᒻᒥᐅᓂ ᐋᔩᖃᑎᒋᒋᐊᖃᓚᐅᕋᑦᑎᒍ ᑖᓐᓇ 

ᐃᑉᐱᐊᕐᔪᒻᒥᐅᓂ ᐊᒡᓚᕕᖃᕐᒪᑕ. ᒫᑦᓯ 31-ᒥ ᑕᐃᒪ 

ᐃᓱᓕᕝᕕᖃᓂᐊᖅᑐᖅ ᐊᒻᒪᓗ ᑕᓗᕐᔪᐊᓂ 

ᐊᑕᐅᓯᕐᒥᑦ ᐊᒡᓚᕕᒃᓯᐅᖅᑐᓐ ᐊᒻᒪᓗᑦᑕᐅᖅ 

ᐃᖃᓗᑦᑑᑦᑎᐊᒥᐅᓄᑦ ᑲᒪᒋᔭᐅᓯᒪᔪᑦ ᑖᒃᑯᐊ. 

ᐊᒡᓚᕕᔅᓯᐅᒻᒥᔪᒍᑦ ᓱᓕ ᑕᐃᑲᓂ ᕼᐊᒪᓚᒃᑯᑦ ᓄᑖᒥᑦ 

ᐊᒡᓚᕕᖃᓕᖅᐸᑕ, ᑕᐃᒪᓕ ᐊᒡᓚᕝᕕᕕᓂᖓᓂ 

ᑕᐃᒪ ᐃᓯᐅᑯᓐᓄᑦ ᐊᒡᓚᕕᑦᑖᕆᔭᐅᓂᐊᖅᐳᖅ. ᑖᓐᓇ 

6-ᓂ, 5-ᓂᓪᓘᓐᓃᑦ ᑕᖅᑭᓂᑦ ᐱᔭᐅᔪᑦ.  

 

ᓴᓂᑭᓗᐊᕐᒥᑦᑕᐅᑦ ᐊᒡᓚᕕᒃᓴᓂ ᐅᑕᖅᑭᒻᒥᒐᑦᑕ, 

ᑲᖏᖅᖠᓂᕐᒥ ᑕᐃᒪ ᑲᒪᒋᔭᐅᓯᒪᔪᖅ ᒫᓐᓇᐅᓂᖓᓂ 

ᕿᓂᕐᓂᑎᓐᓂ ᐊᒡᓚᕕᓂᓐ 

ᓇᓂᓯᓚᐅᖅᑳᖏᓐᓂᖏᓐᓂ. ᑖᒃᑯᐊ CGS-ᑯᓐᓄᑦ 

ᕿᓂᖅᑕᕗᓐ ᑖᒃᑯᐊᓗ ᐊᔾᔨᒌᖏᑦᑐᑦ ᕿᑭᖅᑕᕐᔪᐊᖅ, 

ᑭᒻᒥᕈᑦ ᐊᒻᒪᓗ ᑲᖏᖅᑐᒑᐱᒃ ᐊᒻᕐᒪᓗᑦᑕᐅᖅ ᓴᓪᓖᑦ 

ᐊᒻᒪᓗᑦᑕᐅᖅ ᓴᓂᕋᔭᒃ. ᑖᒃᑯᐊ ᑕᕝᕙ ᑮᓇᐅᔭᐃᑦ 

ᐱᔭᐅᔪᓐᓇᖅᐸᑕ ᐃᓂᖃᓕᓚᖓᒻᒥᔪᑦ ᑖᒃᑯᓇᓂ 

ᓄᓇᓕᓐᓂ ᐃᖅᑲᓇᐃᔮᒃᓴᖃᕋᓱᐊᕐᓂᒨᖏᑦᑑᒐᓗᐊᖅ 

ᐊᓪᓚᕕᖃᓂᕐᒧᑦ ᑭᓯᐊᓂ ᐃᓄᔅᓯᐅᕈᑎᖃᖅᑐᒍᑦ, 

ᐊᔪᖅᓴᕈᑎᖃᖅᑐᒍᓐ. 

 

ᐊᒃᓱᕉᑎᒌᓐᓇᓲᖏᓪᓗ CGS-ᑯ 

ᐊᓪᓚᕕᑦᑖᕋᓱᐊᖅᑐᒍᑦ. ᓇᑭᑐᐃᓐᓇᖅ ᒐᕙᒪᑎᒃᑯᓐᓂ 

ᐊᒡᓚᕕᓂ ᑕᒫᓂᕆᔪᖃᖅᐸᓐ ᐱᒃᑯᒥᓇᕋᔭᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅᑕ ᑎᕗᐊ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒪᖅᑲᐅᔪᖓ ᖃᓄᐃᓘᕐᒪᖔᑕ 

ᐅᖃᐅᔾᔭᐅᖃᑦᑕᖅᓯᒪᒐᑦᑕ ᒥᓂᔅᑕᒥᓐ, 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᓂ. 18-ᖑᒻᒪᑕ 

ᓄᓇᕗᒻᒦᑦᑐᑦ ᒫᓐᓇ, 7-ᓂ ᓱᓕ ᕼᐊᒻᒪᓚᒃᑯᑦ 

ᐱᑕᖃᖏᑦᑐᑦ ᓱᓕ ᒫᓐᓇᒧᑦ. 

 

ᑖᒃᑯᐊ ᐱᑕᖃᖏᑎᓪᓗᒋᑦ ᓱᓕ ᑎᒍᔭᐅᓯᒪᔪᕕᓂᕐᓂᑦ 

ᑲᒪᔨᒃᓴᓂᓐ, ᖃᓄᐃᓘᖅᑕᐅᓕᖃᑦᑕᓕᖅᐸᓪᓕ 

ᑕᐃᒃᑯᐊ ᑎᒍᔭᐅᓯᒪᔪᕕᓃᓐ ᐊᓂᑎᑕᐅᓵᓕᔪᑦ? ᒫᓐᓇ 

ᓄᓇᕘ ᒐᕙᒪᖓᓂ ᖃᓄᕐᓕ ᑲᒪᒋᔭᐅᓕᖃᑦᑕᖅᐸᓐ? 

ᓇᒧᓐᖓᐅᖃᑦᑕᓕᓲᖑᕙᓐ. ᐅᖃᓪᓚᒋᐊᖃᕈᑎ, 

ᐃᑲᔪᖅᑕᐅᒋᐊᖃᕈᑎ ᑕᕝᕙᓂ ᓄᓇᓕᖓᓂ 

ᐱᑕᖃᖏᑉᐸᑦ ᐃᓄᓕᕆᔩᑦ ᐃᓱᒪᓂᐊᖅᑏᓪᓘᓐᓃᑦ 

ᑖᒃᑯᐊ ᑕᕝᕙ ᑎᒍᔭᐅᓯᒪᔪᕕᓂᕐᓂᑦ 

ᑲᒪ,ᔨᐅᓕᖃᑦᑕᓴᖅᐹᑦ? ᐱᕋᔭᖅᑐᕕᓂᕐᓂᑦ 

ᑲᒪᔨᐅᑎᑕᐅᓕᖃᑦᑕᖅᐹᑦ? ᖁᔭᓐᓇᒦᒃ, ᐃᔅᓯᕙᐅᑖᖅ 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒥᔅᑕ ᑎᕗᐊ 

ᑭᐅᒍᓐᓇᖅᑕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑎᓄᐊ. 

 

ᑎᕗᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓄᓇᓕᖕ ᐃᓱᒪᒋᓗᒍ, ᐃᓄᓕᕆᔩᑦ 

ᐅᖃᐅᔾᔪᐃᔨᐅᓕᖃᑦᑕᖅᑐᓐ ᐊᓯᔾᔩᒐᓱᐊᖅᑐᒍᑦ ᑕᕝᕙ 

ᐊᑲᐅᒋᔭᐅᖅᑰᖏᒻᒪ ᐃᓄᓕᕆᔩᑦ 

ᐃᑲᔪᖅᑎᐅᒍᓐᓇᖏᒻᒪᓐ ᑎᒍᔭᐅᓯᒪᔪᓂᓐ, ᐃᒫᒃ 

ᐱᕋᔭᑦᑐᕕᓂᕐᓂ. ᐃᓛᓐᓂᒃᑯᑦ ᑕᐃᒪᓘᕆᐊᖃᓲᑦ, 

ᐃᓛᓐᓂᑯᓪᓗ ᐃᓄᓕᕆᔨᒃᑯᑦ ᐋᒃᑳᓲᖑᓪᓗᑎ 

ᐅᖄᒪᐅᑎᒃᑯᑦ ᐅᖃᔾᓚᕝᕕᐅᒍᓐᓇᖃᖅᑕᓲᖑᔪᑦ 

ᐃᑲᔪᖅᑕᐅᒋᐊᖃᕌᖓᑕ. 

 

ᐃᖃᓗᓐᓂ ᑕᕝᕙ ᑕᐃᒪᑦᑐᓂ ᐱᑕᖃᖅᑐᖅ, 

ᑭᒻᒥᕈᒻᒥᐅᓂ ᐃᑲᔪᕈᓐᓇᓲᖅ. ᐸᓐᓂᖅᑑᒥᐅᓂᓪᓗ 

ᐃᑲᔪᕈᓐᓇᓲᖅ ᐊᒻᒪᓗ ᒥᑦᑎᒪᑕᓕᒻᒥᐅᓂ 

ᕿᑭᖅᑕᕐᔪᐊᒥᐅᓄᑦ ᐃᑲᔪᕈᓐᓇᓲᑦ ᐊᒻᒪᓗᑦᑕᐅᖅ 

ᐃᖃᓗᑦᑑᑦᑎᐊᕐᒥᐅᑦ ᐅᖄᓚᐅᑎᒃᑯᑦ 

ᑕᓗᕐᔪᐊᕐᒥᐅᓄᑦ ᖁᓪᓗᖅᑑᒥᐅᓄᓪᓗ ᑕᐃᓐᓇ 

ᑕᓗᕐᔪᐊᕐᒨᕈᓐᓇᓲᖑᒻᒥᔪᖅ ᑕᐃᓐᓇ 

ᐃᑲᔪᖅᑎᒋᔭᐅᔪᖅ ᑕᐃᑲᓂ ᐊᒻᒪᓗ 

ᑲᑎᒪᖃᑎᖃᕈᓐᓇᓲᖑᓪᓗᓂ. ᑕᐃᒪ ᓄᓇᓕᓐᓂ 

ᑎᒍᔭᐅᓯᒪᔪᒥᓂᓕᕆᔩᑦ ᐃᖏᕐᕋᖃᑦᑕᓲᑦ 

ᐱᔪᓐᓇᑐᐊᕌᖓᑕ ᐱᔨᑦᑎᖅᑕᒥᓂᑦ ᑲᒪᔪᓐᓇᖁᓪᓗᒋᑦ 

ᐊᓯᖏᓐᓂᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑑᐊ. ᒥᔅᑐ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᕙᕋ 

ᐃᖅᑲᖅᑐᐃᔨᓕᕆᔨᒃᑯᑦ ᒥᓂᔅᑕᖓᑕ 

ᑎᑎᕋᕐᕕᖓᓂᒥᐅᑕᐃᑦ ᑐᑭᓯᐊᓂᖏᓐᓂᒃ 

ᐃᓕᓴᖅᓯᓂᖏᓐᓂᓪᓗ ᐊᒃᓱᕈᓐᓇᕐᓂᖓᓂᒃ 

ᐃᓐᓄᒃᑕᐅᓇᓱᒋᐊᖏᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᓄᓇᓕᓐᓂ 7-ᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᓐᖓᖅ. 

ᑕᕝᕙᓃᒃᑲᑦᑕ E-8, ᐃᓄᒃᑎᑑᖓᔪᓂ ᒋ-8. ᑕᕝᕙᓂ 

(ᑐᓵᔨᑎᒍᑦ) ᐃᖅᑲᖅᑐᐃᔪᓕᕆᔨᒃᑯᑦ. ᐱᓕᕆᕕᒻᒧᑦ 

ᓇᐃᓈᖅᓯᒪᔪᖅ. ᐊᓄᓪᓚᓯᖅᑐᓕᕆᓂᖅ. ᑲᑐᓪᓗᒋᑦ 

ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ. $31,157,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ? 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. E-9. 

ᐃᓄᒃᑎᑐᑦ ᒋ-9. (ᑐᓵᔨᑎᒍᑦ) ᐱᓕᕆᕕᒻᒧᑦ 

ᓇᐃᓈᖅᓯᒪᔪᖅ. ᐃᖅᑲᖅᑐᐃᔪᓕᕆᔨᒃᑯᑦ. ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᖅ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ. $4,624,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᖅᑕ 

ᒪᒃᐱᖅᑐᕋᖓᓄᑦ E-3. (ᑐᓵᔨᑎᒍᑦ) ᐱᓕᕆᕕᖕᒧᑦ 

ᓇᐃᓈᖅᓯᒪᔪᖅ. ᐃᖅᑲᖅᑐᐃᔪᓕᕆᔨᒃᑯᑦ. ᐊᑭᓕᐅᑎᑦ 

ᑭᓲᓂᖏᑦ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ. $92,085,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᖅᐱᑖ ᑖᓐᓇ 

ᒪᓕᒐᓕᕆᔨᒃᑯᑦ ᐱᓕᕈᕝᕕᖓᑦ ᐱᔭᕇᕐᓂᕋᖅᖢᒍ? 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ, 

ᒪᑐᔾᔪᑎᖃᕈᒪᕖᑦ? ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᖁᔭᓕᑲᐃᓐᓇᕈᒪᔭᒃᑲ 

ᐃᓕᓐᓂᒃ ᑲᑎᒪᔨᓕᒫᓪᓗ ᐅᖃᐅᓯᓕᐊᕆᓯᒪᔭᑦᑎᓐᓄᑦ 

ᐊᐅᓚᓂᕐᒧᑦ ᐸᕐᓇᐅᑎᑦᑎᓐᓄᑦ 2012-2013-ᒧᑦ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ. ᐃᖅᑲᖅᑐᐃᔪᓕᕆᓂᖅ 

ᐃᓕᑉᐸᓪᓕᐊᔭᒃᑯᑦ ᐊᒻᒪ ᐱᔭᕆᑐᔫᓪᓗᓂ ᐱᔪᖅ, 

ᐃᓛᓐᓂᒃᑯᓪᓗ ᖁᕕᐊᓇᓐᖏᑦᑑᕙᒃᑐᓂᑦ 

ᐱᓕᕆᒋᐊᖃᓐᓇᖅᐸᒃᑐᓂ. 

 

ᖁᔭᒋᔭᒃᑲ ᑲᑎᒪᔨᕋᓛᑦ ᐃᓱᒫᓘᑕᐅᕙᒃᑐᓂᓪᓗ, 

ᐱᓗᐊᓐᖑᐊᖅᑐᒥ ᐃᖅᑲᓇᐃᔭᖅᑏᑦ 

ᐃᖅᑲᖅᑐᐃᔪᓕᕆᔨᒃᑯᓐᓂ 

ᐊᒃᓱᕈᖅᑐᒻᒪᕆᐊᓘᖃᑦᑕᕐᒪᑕ ᐱᔨᑦᑎᖃᑦᑕᖅᑎᓪᓗᒋᑦ 

ᐱᔭᕆᐊᖃᖅᑐᓂᑦ ᓄᓇᕗᒻᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ 

ᐊᒻᒪᑦᑕᐅᖅ ᖁᔭᓐᓇᒦᒃ ᐃᑲᔪᖅᑎᑎᑦ ᑕᒪᕐᒥᒃ 

ᑕᕝᕙᓃᑦᑐᑦ. ᐅᕙᒍᑦ ᑲᑎᒪᔨᐅᔪᑎᒍᑦ ᒫᓐᓇ 

ᐃᑲᕐᕋᖓᓂᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:59-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:31-ᒥ 

 

ᐃᒃᓯᕙᐅᑕᖅ: ᑲᔪᓯᒋᐊᕈᓐᓇᖅᓯᒐᑦᑕ ᒫᓐᓇ, 

ᓈᒻᒪᓕᕋᑦᑕ. ᖁᔭᓐᓇᒦᒃ ᐅᑎᕐᒥᒐᔅᓯ. ᒫᓐᓇ 

ᐊᐱᕆᔪᒪᔭᕋ ᓯᓚᑦᑐᖅᓴᕐᕕᒻᒧᑦ ᒥᓂᔅᑐᖑᔪᖅ 

ᒪᑐᐃᕆᐊᕈᑎᒥᓂᒃ ᐅᓂᒃᑳᖁᓪᓗᒍ. ᒥᓂᔅᑐ ᓯᐅᑦᓴᒃ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᓄᓇᕗᑦ ᓯᓚᑦᑐᖅᓴᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖁᕕᐊᓱᒃᐳᖓ ᑕᒫᓃᒋᐊᒃᓴᖅ ᐅᓪᓗᒥ 

ᐅᖃᐅᓯᕆᔪᒪᓂᐊᕐᓗᒍ 2012-2013 

ᑮᓇᐅᔭᖅᑑᑎᒃᓴᐃᑦ ᐊᒻᒪ ᐊᐅᓚᓂᕐᒧᑦ ᐸᕐᓇᐅᑎᒃᓴᖅ 

ᓄᓇᕗᒻᒥ ᓯᓚᑦᑐᓴᕐᕕᖓᓄᑦ. 

 

ᓂᕆᐅᑦᑎᐊᖅᐳᖓ ᐱᓕᕆᖃᑎᖃᓐᓂᐊᕐᓂᕐᒥᒃ 

ᑕᒪᑉᑕ ᓯᕗᒧᐊᖅᐸᓪᓕᐊᖁᓪᓗᒍ, ᐱᓗᐊᖅᑐᒥᒃ 

ᐊᑦᑐᐊᓂᖓᓂᒃ ᓯᓚᑦᑐᓴᕐᕕᒻᒧᑦ. ᓂᕈᐊᕐᓂᖅ 1-ᒧᑦ 

ᑮᓇᐅᔭᖅᑑᑎᒃᓴᐃᑦ ᐱᕙᑉᐳᖅ ᓄᓇᕗᑦ ᒐᕙᒪᒃᑯᑦ 

ᐃᑲᔫᑎᖏᓐᓂᒃ ᓯᓚᑦᑐᓴᕐᕕᒻᒧᑦ. ᐃᓚᒋᐊᕐᓂᕆᔭᖓ 

2011-2012-ᒥᓂᒃ $641,000-ᖑᕗᑦ. 

 

ᐃᓚᒋᐊᕈᑕᐅᓗᐊᓚᕿᔪᖅ 

ᐃᓕᓐᓂᐊᒐᒃᓴᖃᒃᑲᓐᓂᖁᓪᓗᒍ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ 

ᐊᑭᖃᓐᖏᑦᑐᖅᓯᐅᑎᑎᒍᑦ. ᐃᓕᓐᓂᐊᕈᑎᒃᓴᒃᑲᓐᓃᑦ 

ᓴᓗᒻᒪᖅᓴᐅᑎᓯᐅᑕᐅᔮᖅᑐᓂᑦ ᓈᓴᐅᓯᕆᓂᕐᒧᓪᓗ, 

ᓂᐊᖁᓕᕆᓂᕐᒧᑦ ᐊᒻᒪᓗ ᑎᒥᐅᑉ ᓱᓇᐅᓂᖏᓐᓂᑦ 

ᐅᐸᓗᖓᐃᔪᑦᑎᐊᓂᖅᓴᐅᒍᑕᐅᖁᓪᓗᒋᑦ 

ᐃᓕᓐᓂᐊᖅᑎᓄᑦ ᐊᒻᒪ ᐊᒥᓱᕈᒋᐊᓕᕈᑕᐅᓗᑎᑦ 

ᐃᓱᓕᒃᓯᔪᓂᑦ ᐅᑭᐅᖅᑕᖅᑐᒥᐅᓂᑦ. 

 

ᑮᓇᐅᔭᖅᑑᑕᐅᔪᒪᔪᑦ ᐱᖃᓯᐅᑎᕗᑦ 

ᐃᑲᔫᑎᓪᓗᐊᑕᐅᔪᓂᑦ $25.6 ᒥᓕᐊᓂᑦ ᐊᒻᒪᓗ 

$3.9 ᒥᓕᐊᓐ ᐃᓕᓐᓂᐊᖅᑎᓄᑦ 

ᐊᑭᓕᐅᑕᐅᔭᕆᐊᖃᖅᑐᓄᑦ ᐊᓯᖏᓐᓂᓪᓗ ᐊᒻᒪᓗ 

ᐊᓯᖏᓐᓂ ᑮᓇᐅᔭᖅᑖᕐᕕᐅᕙᒃᑐᓂᑦ $8.5 ᒥᓕᐊᓂᑦ. 

ᑮᓇᐅᔭᖅᑑᑕᐅᔪᒪᔪᑦ ᐋᖅᑭᓱᖅᑕᐅᓂᖃᖅᐳᑦ 

ᐊᑐᖅᑕᐅᓪᓗᓂ ᐊᖓᔪᖅᑳᖃᕐᕕᒋᔭᑦᑎᓐᓂ, ᓄᓇᕗᒻᒥ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓪᓕᓯᓂᐊᕐᕕᒃ ᐊᒻᒪᓗ ᐃᓕᓐᓂᐊᕐᕕᖁᑎᑦᑎᓐᓂ 

ᐊᕕᑦᑐᖅᓯᒪᔪᓂ. 

 

ᐊᐅᓚᓂᕐᒧᑦ ᐸᕐᓇᐅᑎᒋᔪᒪᔭᕗᑦ ᓇᓗᓇᐃᖅᓯᕗᖅ 

ᖃᓄᖅ ᑮᓇᐅᔭᖅᑑᑕᐅᔪᒪᔪᐃᑦ ᐊᑐᖅᑕᐅᓂᐊᕐᒪᖔᑕ 

ᓯᓚᑦᑐᓴᕐᕕᐅᑉ ᐊᐅᓚᓂᖏᓐᓂ. ᑕᒪᑉᑕᒥᒃ ᐸᕐᓇᐅᑎᒃ 

ᓇᓗᓇᐃᕆᕗᖅ ᒪᕐᕉᓪᓗᐊᑖᓐᓂᒃ ᑐᕌᒐᓂᒃ 

ᓯᓚᑦᑐᓴᕐᕕᒻᒧᑦ ᓯᕗᓪᓕᐊᖁᔭᐅᔪᓂᑦ ᐃᓕᓐᓂᐊᕐᓂᖅ 

ᐱᕚᓪᓕᕆᐊᖅᑕᐅᖁᓪᓗᒍ ᐊᒻᒪ ᐱᓕᒻᒪᖅᓴᕐᓂᕐᒥ 

ᑲᔪᓯᑎᑕᐅᔪᑦ. 

 

ᓯᓚᑦᑐᓴᕐᕕᑎᒍᑦ ᐊᒻᒪ ᑲᑐᔾᔨᖃᑎᒋᔭᖏᑎᒍᓪᓗ 

ᐃᓚᒋᐊᕐᓂᐊᖅᐸᕗᑦ ᐃᓕᓐᓂᐊᕕᔾᔪᐊᖅᑕᐅᔪᓐᓇᖅᑐᑦ 

ᐃᖅᑲᓇᐃᔮᓕᒫᖑᔪᓂ, ᐃᖅᑲᓇᐃᔮᖃᑯᑖᕐᓂᕐᒧᑦ 

ᐃᓕᓐᓂᐊᕐᓂᕐᒥᒃ ᐊᔪᕈᓐᓃᖃᕐᔪᐊᕐᓂᕐᒧᑦ 

ᐃᓕᓐᓂᐊᓂᕐᒧᑦ. ᑲᑐᔾᔨᖃᑎᒋᓗᒋᑦ ᒐᕙᒪᒃᑯᑦ 

ᐱᓕᕆᕕᖏᑦ ᐃᓕᓐᓂᐊᕐᕕᓂᓪᓗ ᑕᖅᑳᓂᓕ 

ᐃᖅᑲᓇᐃᔭᕐᕕᐅᔪᓂᑦ ᐱᒻᒪᕆᐅᒋᔭᐅᓗᐊᓐᖑᐊᖅᐳᑦ 

ᓯᓚᑦᑐᓴᕐᕕᒻᒧᑦ. 

 

ᓯᓚᑦᑐᓴᕐᕕᒃ 

ᐃᓕᓐᓂᐊᕐᕕᔾᔪᐊᓕᕆᔪᓐᓇᖅᓯᕙᓪᓕᐊᖏᓐᓇᖅᐳᑦ 

ᓄᓇᕗᒻᒥ. ᓯᓚᑦᑐᓴᕐᕕᒃ ᐃᑲᔫᓯᐊᖅᐸᑉᐳᑦ Royal 

Bank-ᑯᓐᓂᒃ ᓄᓇᓕᓐᓂ ᐱᓕᒻᒪᖅᓴᕐᓂᕐᒧᑦ 

ᑎᒥᖁᑎᑦᑎᓐᓄᑦ ᐊᒻᒪᓗ ᐱᓕᕆᖃᑎᖃᖅᑐᑎᑦ 

Grant MacEwan ᐃᓕᓐᓂᐊᕐᕕᔾᔪᐊᒥᒃ, Algonquin 

ᓯᓚᑦᑐᓴᕐᕕᒻᒥᒃ ᐊᒻᒪᓗ ᐊᓪᓚᑦᑎᐅᓂᕐᒧᑦ 

ᐸᐃᑉᐹᖃᖅᑐᓂᑦ ᑲᑐᔾᔨᖃᑎᒌᖓᓐᓂᒃ 

ᓇᒻᒥᓂᖃᓐᓂᕆᔭᓂᑦ ᐊᐅᓚᑦᑎᓂᕐᒧᑦ 

ᐃᓕᓐᓂᐊᕈᑎᒧᑦ. ᓯᓚᑦᑐᓴᕐᕕᒃ 

ᑲᔪᓯᑦᑎᐊᖅᓯᒪᒋᕗᑦᑕᐅᖅ ᑮᓇᐅᔭᖅᑖᕆᐊᒃᓴᖅ 

ᐊᔾᔨᖏᓐᓂᒃ ᐃᑲᔫᑕᐅᔪᓂᑦ Baffinland-ᑯᓐᓂᒃ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒧᑦ ᒥᑦᑎᒪᑕᓕᒻᒥ. 

 

ᓯᓚᑦᑐᓴᕐᕕᒃ ᐃᓚᒋᐊᖅᓯᕙᓪᓕᐊᖏᓐᓇᖅᐳᑦ 

ᐃᓕᓴᐃᔨᒃᓴᐅᓂᕐᒥ ᐃᓕᓐᓂᐊᕈᑎᒥ ᓄᓇᓕᓐᓂ 

ᑲᑐᔾᔨᖃᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ. 

ᒪᓕᒃᑐᒋᑦ ᐃᓕᓐᓂᐊᖅᑏᑦ ᖃᔅᓯᐅᓂᖏᑦ ᓄᓇᓕᓐᓂ, 

ᐅᑭᐅᖑᓂᐊᖅᑑᓐᓂ ᒪᕐᕉᓐᓂᒃ ᓇᑉᐸᖓᓂᓪᓗ 62-

ᖑᓂᐊᖅᐳᑦ ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓱᓕᒃᓯᔪᐃᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕈᑎᒥᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒋᓪᓗᒋᑦ 

ᐃᓕᓐᓂᐊᕈᑎᓕᐅᖅᐸᓪᓕᐊᒋᕗᒍᑦ ᕿᑎᐊᓂ 

ᐃᓕᓴᐃᔨᒃᓴᐅᒍᑎᓄᑦ ᐱᔭᕆᐊᖃᖅᑐᓄᑦ. ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒥ ᓯᓚᑦᑐᓴᕐᕕᑦ 

ᐱᓕᕆᖃᑎᖃᐃᓐᓇᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᒐᕙᒪᑐᖃᒃᑯᓐᓂᓪᓗ ᑮᓇᐅᔭᖅᑖᖅᓯᒪᓪᓗᑎᒃ 

ᓄᓇᕗᒻᒥ ᐃᓐᓇᐅᓕᖅᑐᓄᑦ ᐃᓱᓕᒃᓯᒍᑎᒃᓴᒧᑦ. 

ᐋᓐᓂᐊᖅᑐᓕᕆᓂᕐᒥᓪᓗ ᓄᑖᖅ 

ᐃᓕᓐᓂᐊᕈᑎᑕᖃᓕᕐᒥᔪᖅ ᓚᐃᓴᓐᓯᖃᓐᓂᐊᖅᑐᓄᑦ 

ᐋᓐᓂᐊᓯᐅᖅᑎᒃᓴᓄᑦ ᐊᒻᒪ ᓴᖅᑭᓂᐊᓕᖅᑐᓂ 

ᓯᑎᐱᕆ 2012-ᒥ ᐃᖃᓗᓐᓂ. 

 

ᑖᒃᑯᐊ ᐋᖅᑭᒃᑕᐅᓂᖏᑦ ᓄᓇᕗᒻᒥ ᓴᓇᒋᐅᖅᓴᓂᕐᒧᑦ 

ᓯᓚᑦᑐᖅᓴᕐᕕᒃ ᓇᓗᓇᐃᖅᓯᒪᔪᑦ ᑖᒃᑯᓂᖓ 

ᐸᕐᓇᐃᓪᓗᑎᒃ ᐃᓕᓐᓂᐊᕈᑎᒃᓴᓂᑦ ᐊᒻᒪ 

ᐃᖅᑲᓇᐃᔭᓐᓂᕐᒧᑦ ᐃᒡᓗᓕᐅᕐᓂᕐᒧᓪᓗ ᓴᓇᔪᓂᑦ. 

ᑖᒃᑯᐊ ᓱᓕ ᐋᖅᑭᒃᓱᐃᓂᐊᕐᒥᔪᑦ 

ᐅᖁᒪᐃᑦᑐᖅᓯᐅᑎᓂᑦ ᓄᓇᒃᑰᔫᓄᑦ. ᑖᒃᑯᐊ 

ᓯᓚᑦᑐᖅᓴᕐᕕᒃ ᐊᖏᓪᓕᕙᓪᓕᐊᕆᓕᖅᑎᓪᓗᒋᑦ 

ᐱᓕᕆᕕᔾᔪᐊᓄᑦ ᐊᒻᒪᓗ ᒐᕙᒪᒃᑯᓐᓂ. ᑖᓐᓇ 

ᐃᓕᓐᓂᐊᕐᕕᑐᖃᒃ ᑲᖏᖅᖠᓂᕐᒥ 

ᐊᑐᖅᑕᐅᓂᐊᖅᑐᖅ ᑖᓐᓇ ᒪᑐᐃᕋᓱᐊᕐᓂᖓᓂ 

ᓯᕗᓂᒃᓴᒥ. ᓯᓚᑦᑐᖅᓴᕐᕕᒃ ᐱᓕᕆᖃᑎᖃᖅᑐᑦ 

ᓄᓇᓖᑦ ᒐᕙᒪᓕᕆᔨᖏᓐᓂᒃ ᓂᐅᕕᖅᐸᓪᓕᐊᓪᓗᑎᒃ 

ᐃᓕᓐᓂᐊᕈᑎᒃᓴᓂᑦ ᑕᐃᑲᓂ 2012-2013-ᒥ. 

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᑕᕝᕙᓃᒋᐊᒃᓴᖅ 

ᐅᖃᐅᓯᖃᓐᓂᐊᖅᑎᓪᓗᑕ ᓯᓚᑦᑐᖅᓴᕐᕕᒻᒥᒃ 2012-

2013-ᒥ ᑮᓇᐅᔭᖅᑑᑎᒃᓴᖏᓐᓂ 

ᐱᓕᕆᐊᒃᓴᖏᓐᓂᓪᓗ. ᑕᒪᓐᓇ ᒐᕙᒪᒃᑯᑦ 

ᐱᒻᒪᕆᐅᓪᓗᓂ ᑎᒥᖁᑎᒋᒻᒪᒍ 

ᐃᖅᑲᓇᐃᔭᕈᓐᓇᖅᑎᑦᑎᓪᓗᓂ. ᐃᖅᑲᓇᐃᔭᖅᑏᑦ 

ᐱᕙᓪᓕᐊᑎᑕᐅᖏᓐᓇᖅᑐᑦ ᓯᕗᓪᓕᐅᔾᔭᐅᓯᒪᓪᓗᓂ 

ᓄᓇᕗᑦ ᓯᓚᑦᑐᓴᕐᕕᒃᑯᓐᓂ. ᕿᓚᓈᕈᑎᖃᖅᐳᖓ 

ᐊᐱᖅᓱᕐᓂᐊᕐᓂᑦᑎᓐᓂᑦ ᐅᖃᐅᓯᒃᓴᒃᓯᓐᓂᓪᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᓂᔅᑐ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ 

ᐊᖏᖅᐱᓯᐅᒃ ᐊᐱᖅᓱᖅᑕᐅᕕᒻᒧᐊᖃᑎᕈᓐᓇᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᑲᔪᖅᑎᒋᓂᐊᖅᑕᖏᑦ 

ᐊᐱᖅᓱᖅᑕᐅᕕᒻᒧᐊᕈᑎᓚᐅᒃᑭᑦᑐᖅ. 

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒥᓂᔅᑖ, ᐊᓪᓚᑦᑕᐅᓯᒪᖁᓪᓗᒍ ᑖᒃᑯᐊ 

ᐃᑲᔪᖅᑎᒋᓂᐊᖅᑕᑎᑦ ᑭᓇᐅᒻᒪᖔᑕ 

ᐅᖃᐅᓯᕆᓚᐅᒃᑭᑦ. ᒥᓂᔅᑖ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒻᒪᕆᑉᐳᖓ 

ᐱᖃᑎᒋᓂᐊᖅᑐᒋᑦ ᐅᓪᓗᒥ ᒥᔅᑕ ᒪᐃᒃ ᓲᓪᑕᐃᔅ 

ᐊᖓᔪᖅᑳᖑᐃᓐᓇᕐᓂᐊᓕᕐᒪᑦ ᓯᓚᑦᑐᓴᕐᕕᒻᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. 

ᒪᓕᒐᓕᐅᕐᕕᒻᒥᐅᑕᐅᔪᑎᒍᑦ ᖁᕕᐊᓇᒻᒪᕆᑉᐳᖅ 

ᑐᓐᖓᓱᒃᑎᒋᐊᒃᓴᕕᑦ ᐊᖓᔪᖅᑳᖑᖅᑎᑕᐅᓂᕐᓄᑦ. 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᑲᑎᒪᔨᕋᓛᑦ 

ᐃᔅᓯᕙᐅᑕᖓᑦ, ᐅᓂᒃᑳᔅᓴᖃᖅᐲᑦ? ᒥᔅ ᐅᒡᔪᒃ. 

 

ᐅᒡᔪᒃ: ᐄ, ᖁᔭᓇᖅᑯᑎᑦ ᐃᒃᓯᕙᐅᑖᖅ. ᐄ, 

ᑕᑲᓐᓇᑦᑕᐅᖅ ᑐᓐᖓᓱᑦᑎᑦᑕᕋ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᐃᓅᓯᕐᒥᒃ 

ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑲᑎᒪᔨᕋᓛᓄᑦ, 

ᖁᕕᐊᓱᒃᐳᖓ ᒪᑐᐃᖅᓯᒍᑎᖃᕈᓐᓇᕋᒪ 

ᑲᑎᒪᔾᔪᑎᖃᕐᓂᐊᖅᑎᓪᓗᑕ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᓂᒃ 2012-13 

ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ ᓄᓇᕗᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ. 

 

ᐃᒃᓯᕙᐅᑖᖅ, ᓯᓚᑦᑐᖅᓴᕐᕕᓕᕆᔨᒃᑯᑦ ᑲᑎᓪᓗᒋᑦ 

ᑮᓇᐅᔭᖅᑐᕈᑎᒃᓴᖏᑦ ᐃᑲᔫᓯᐊᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᐱᖓᔪᒋᔭᐅᔪᓂᑦ 

ᑮᓇᐅᔭᖅᑖᖅᓯᒪᓪᓗᑎᒃ ᑮᓇᐅᔭᖅᑖᖅᓯᒪᓪᓗᑎᒡᓗ 

ᐊᓯᖏᓐᓂᑦ ᑎᒥᐅᔪᓂᑦ, ᓲᕐᓗ ᐃᓕᓐᓂᐊᕐᓂᕐᒧᑦ 

ᐊᑭᓕᐅᑎᕕᓂᕐᓂᑦ. ᓄᓇᕗᑦ ᒐᕙᒪᒃᑯᖏᑦᑕ 

ᐃᑲᔫᑎᖏᑦ ᐅᓄᕐᓂᖃᖅᖢᑎᒃ $25,614,000 

ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ 2012-2013 

ᐅᓄᕐᓂᖃᖅᐳᑦ $716,000 ᐊᖏᓂᖅᓴᐅᓪᓗᑎᒃ 

ᐃᑲᔫᓯᐊᑦ ᐊᖏᖅᑕᐅᓚᐅᖅᓯᒪᔪᑦ 2011-12.   

 

ᐃᒃᓯᕙᐅᑖᖅ, ᑐᓴᖅᑎᑎᒍᒪᓪᓗᖓ 

ᒫᓐᓇᓵᖑᓚᐅᖅᑐᖅ ᑐᓴᖅᑎᑎᒍᑕᐅᓚᐅᖅᑐᓂᒃ 

ᑮᓇᐅᔭᖅᑖᒃᑲᓐᓂᕐᓂᐊᕐᓂᖏᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐃᑦ 

ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ 

ᐊᑐᖅᑕᐅᔪᒃᓴᓂᒃ. ᐊᕐᕌᒎᓯᒪᓕᖅᑐᓂ ᑕᓪᓕᒪᓂ, $11 

ᒥᓕᔭᓐᑖᓚᐃᑦ ᑮᓇᐅᔭᑦ ᐊᑐᖅᑕᐅᓂᐊᖅᐳᑦ 

ᐱᓕᕆᒋᐅᖅᓴᖅᑎᑕᐅᓪᓗᒋᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕐᓗᑎᒃ ᐃᓐᓇᐃᑦ ᓄᓇᕗᒥ. 

 

ᐃᒃᓯᕙᐅᑖᖅ, ᓄᓇᕗᒥ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐸᕐᓇᐅᑎᖃᖅᖢᑎᒃ, ᐃᓕᓐᓂᐊᖅᑎᑎᒍᑎᖃᖅᖢᑎᒃ 

ᐊᒻᒪ ᑮᓇᐅᔭᓕᐅᕈᓐᓇᖁᓪᓗᒋᑦ, ᑭᒃᑯᑐᐃᓐᓇᐃᑦ 

ᐱᔨᑦᓯᕋᖅᑕᐅᖁᓪᓗᒋᑦ ᓯᕗᓂᒃᓴᕗᑦ 

ᐱᒻᒪᕆᐅᑎᑕᐅᕙᓪᓕᐊᕗᖅ. ᑲᑎᒪᔨᕋᓛᑦ 

ᑎᓕᐅᕆᕗᑦ ᓯᓚᑦᑐᖅᓴᕐᕕᓕᕆᔨᒃᑯᓐᓂᒃ 

ᐱᓕᕆᖃᑎᒌᑦᓯᐊᖁᓪᓗᒋᑦ ᒐᕙᒪᒃᑯᓐᓂᒃ 

ᐊᓯᖏᓐᓂᒡᓗ ᐱᓕᕆᖃᑎᒋᔭᒥᖕᓂᒃ 

ᓇᓗᓇᐃᖅᓯᖁᓪᓗᒋᑦ ᐱᖁᓪᓗᒋᓪᓗ ᐱᔪᓐᓇᕐᓂᕐᓂᒃ 

ᐃᓕᓐᓂᐊᖅᑎᑕᐅᒍᑎᒃᓴᖏᓐᓂᒃ , 

ᐊᒥᖅᑳᕈᑎᖃᕐᓗᑎᒡᓗ ᑐᑭᓯᐅᒪᒍᑎᒃᓴᓂᒃ 

ᑮᓇᐅᔭᓂᒡᓗ ᐊᔾᔨᒌᒃᑐᓂᒃ 

ᐱᓕᕆᐊᖃᖅᑕᐃᓕᒪᔪᓐᓇᖁᓪᓗᒋᑦ. 

 

ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᓄᓇᕗᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ ᖃᓄᑐᐃᓐᓇᖅ 

ᐊᔾᔨᒌᖏᑦᑐᓂᒃ ᐱᓕᕆᐊᖃᖃᑦᑕᖅᖢᑎᒡᓗ ᓄᓇᕗᒥ. 

ᐃᓐᓇᐃᑦ ᐃᓕᓐᓂᐊᕐᕕᖓᑦ ᐱᒻᒪᕆᐅᔪᒃᑯᑦ 

ᐃᓚᐅᖃᑦᑕᖅᖢᓂ  ᓄᓇᓕᖕᓂ 

ᐃᓕᓐᓂᐊᖅᑎᑕᐅᕙᒃᖢᑎᒃ ᓄᓇᓕᖕᓂᒥᐅᑦ, ᐊᒻᒪ 

ᐸᕐᓇᒃᑎᑕᐅᓪᓗᑎᒃ ᐃᖅᑲᓇᐃᔭᒐᒃᓴᓄᑦ 

ᐃᓕᓐᓂᐊᒃᑲᓐᓂᕐᓂᕐᒧᓪᓗ. ᑲᑎᒪᔨᕋᓛᑦ 

ᐅᔾᔨᕈᓱᓚᐅᖅᐳᑦ ᐊᔾᔨᒌᖏᓐᓂᖏᓐᓄᑦ ᐃᑲᔪᕈᑎᑦ 

ᓄᓇᓕᕐᔪᐊᓂ ᐊᔾᔨᒌᖏᑦᑐᓂ ᐱᖁᔨᕗᓪᓗ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 

ᐱᓕᕆᐊᖃᕈᓐᓇᖁᓪᓗᒋᑦ ᑕᐃᒪᓐᓇ 

ᐊᔾᔨᒌᒃᑎᑕᐅᓕᖁᓪᓗᒋᑦ ᓄᓇᓕᕐᔪᐊᑦ ᐊᑐᓂ. 

 

ᑲᑎᒪᔨᕋᓛᑦ ᖁᕕᐊᓱᒃᐳᑦ ᓇᓗᓇᐃᖅᓯᔭᕆᐊᒃᓴᖅ 

ᓯᓚᑦᑐᓴᕐᕕᐅᑉ ᓯᕗᒧᐊᑦᑎᐊᕐᓂᕆᔭᖓ 

ᐃᓕᓐᓂᐊᒐᒃᓴᓂ ᓴᓇᔨᕈᕆᐅᖅᓱᓂᕐᒧᑦ 

ᐃᓕᓐᓂᐊᕈᑎᓂ ᐊᒻᒪ ᐋᓐᓂᐊᓯᐅᑎᒃᓴᓄᑦ 

ᐃᓕᓴᐃᔨᐅᓂᒃᓴᒧᓪᓗ.  ᑲᑎᒪᔨᖃᓛᑦ ᑎᓕᐅᕆᕗᑦ 

ᓯᓚᑦᑐᓴᕐᕕᓕᕆᔨᓂᒃ ᕿᓂᖁᓪᓗᒋᑦ ᐱᕕᒃᓴᐅᔪᓂᒃ 

ᐱᓕᕆᖃᑎᖃᖁᓪᓗᒋᑦ ᐱᔨᑦᓯᕈᑎᖃᖅᑎᓪᓗᒋᑦ 

ᐱᓕᕆᐊᒃᓴᓂᒃ ᓄᓇᓕᖕᓂ ᒥᑭᓐᓂᖅᓴᓂᒃ ᐊᒻᒪᓗ 

ᐊᒡᒍᖅᑐᖅᓯᒪᓂᕐᒥ ᓯᓚᑦᑐᓴᕐᕕᖕᓂ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᓂᖅ ᐱᕐᔪᐊᖑᖕᒪᑦ 

ᐊᒻᒪ ᐊᑑᑎᖃᒻᒪᕆᒡᖢᑎᒃ ᖃᓄᐃᖏᑦᑎᐊᖁᓪᓗᒋᑦ 

ᓄᓇᕗᒥᐅᑦ.  ᑲᑎᒪᔨᐅᖃᑕᐅᔪᑦ ᐃᑲᔪᖅᓯᑦᑎᐊᖅᑐᑦ 

ᐊᑐᖅᑕᐅᓂᒃᓴᖓᓂᒃ ᐅᐊᔭᒨᖅᑐᑦ, ᐅᖓᓯᒃᑐᒥᑦ 

ᓇᔫᑎᖏᓪᓗᓂ ᐃᓕᓐᓂᐊᕈᑎᒃᓴᓂᒃ ᐊᒻᒪ 

ᐃᓚᐅᓂᖏᓐᓂᒃ ᒐᕙᒪᐅᖃᑎᒌᑦ ᓄᓇᖅᑲᑎᒌᖏᑦᑐᑦ 

ᐱᓕᕆᔭᖏᓐᓂᒃ ᓯᓚᑦᑐᓴᕐᕕᖓ ᐅᑭᐅᖅᑕᖅᑐᕐᒥᐅᑦ 

ᖃᕆᑕᐅᔭᒃᑯᑦ, ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᐳᑦ 

ᑮᓇᐅᔭᓂᒃ ᐊᑐᕆᐊᒥᒃ ᐱᓕᕆᔾᔪᑎᒃᓴᓄᑦ 

ᑐᕌᖓᔪᓂᒃ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪᓗ 

ᐃᓕᖅᑯᓯᖏᓐᓄᑦ. 

 

ᒐᕙᒪᒃᑯᑦ ᐊᒻᒪᓗ ᐊᓯᖏᑦ ᑎᒥᐅᔪᑦ 

ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᒪᓕᒐᖏᑦ ᐃᓄᐃᑦ 

ᐅᖃᐅᓯᖏᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᐊᒻᒪ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᖁᔭᕐᔪᐊᖓᑦ, ᑭᓐᖒᒪᒃᓯᕐᓂᖅ 

ᐱᔨᑦᓯᕈᑕᐅᔭᕆᐊᖃᖅᑐᓂᒃ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᕐᒪᑦ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᓯᓚᑦᑐᓴᕐᕕᒃ 

ᐃᓱᒪᒃᓴᖅᓯᐅᖁᓪᓗᒍ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᓕᓐᓂᐊᒐᒃᓴᑦ ᐊᒃᑐᐊᓂᖃᖅᑐᑦ ᐅᖃᐅᓯᕐᓄᑦ 

ᐱᔨᑦᓯᕈᑎᖃᕐᓂᕐᒧᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑦᐳᑦ ᒪᑐᐃᖅᓯᔾᔪᑎᒃᓴᒃᑲ.  

ᑲᑎᒪᔨᐅᖃᑕᐅᔪᑦ ᐊᑐᓂ 

ᐊᐱᖅᑯᑎᒃᓴᖃᑐᐃᓐᓇᕆᐊᖃᖅᐳᑦ ᐊᒻᒪ 

ᐅᖃᐅᓯᒃᓴᖃᕐᓗᑎᒃ ᑕᒪᓐᓇ ᑲᑎᒪᔾᔪᑎᒋᓕᕈᑦᑎᒍ. 

ᖁᔭᓐᓇᒦ,ᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᑕᒡᕗᖓ 

ᒥᓂᔅᑕᐅᑉ 

ᐱᖏᐊᕈᑎᒋᖅᑲᐅᔭᖏᓐᓄᐊᓚᐅᓐᖏᓂᑦᑎᓐᓂ 

ᐃᖅᑲᐃᑎᑐᐃᓐᓇᕐᓗᖓ ᐃᖅᑲᐅᒪᔪᒃᓴᐅᕋᓗᐊᖅᑐᓯ 

ᒪᓕᒐᖃᕋᑦᑕ 77 ᐅᖂᑕᓐᖑᐊᖅ 1 ᐊᒻᒪ 77 

ᐅᖂᑕᓐᖑᐊ 2. ᐃᓗᓕᖏᑦ 

ᐃᖅᑲᐅᒪᔪᓐᓇᖅᑰᓕᕋᑦᑎᒍ ᐅᖃᓕᒫᓐᖏᓚᒃᑲ. ᒫᓐᓇ 

ᒥᓂᔅᑕᐅᑉ ᐱᒋᐊᕈᑎᒋᖅᑲᐅᔭᖏᓐᓄᑦ 

ᐅᖃᐅᓯᑐᐃᓐᓇᕐᓂᒃ ᐅᖃᐅᓯᖃᖅᑐᖃᖅᐸ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᑐᓐᖓᓱᒋᑦ ᒥᓂᔅᑕ ᓯᐅᑦᓴᒃ ᐊᒻᒪᓗ ᑖᓐᒻᓇ 

ᐊᖏᔪᖅᑳᖅᑖᓵᖅ ᒥᔅᑕ ᓲᓪᑕᐃᔅ. ᑕᕝᕗᖓ 

ᑐᓐᖓᓱᑦᑎᐊᕆᑦᓯ. ᑖᒃᑯᐊ ᓯᓚᑦᑐᖅᓴᕐᕕᖕᒥ 

ᐱᓕᕆᐊᖑᓯᒪᔪᐃᑦ. ᑖᓐᓇ 

ᐃᑲᔫᑎᖃᕐᕕᔾᔪᐊᖅᓯᒪᒻᒪᖏᓛᒃ ᑕᒪᒃᑯᓄᖓ 

ᐃᓐᓇᐅᓕᖅᑐᓄᑦ ᐃᓕᑦᓯᑎᑦᓯᑲᓐᓂᕈᒪᔪᓄᑦ. 

 

ᑖᒃᑯᐊ ᐃᑲᔪᖅᓯᑦᑎᐊᒻᒪᕆᒃᖢᒋᑦ, ᑕᕝᕙᓂ 

ᐅᐱᒍᓲᑎᖃᕈᒪᓪᓗᖓ ᑖᒃᑯᓄᖓ  

ᐱᓕᕆᐊᖑᕙᓪᓕᐊᓕᖅᑐᓂᒃ ᑖᒃᑯᓇᓐᖓᑦ 

ᑮᓇᐅᔭᖃᖅᑎᑕᐅᖃᑦᑕᑐᑦᓴᐅᖏᑦᑑᒐᓗᐊᑦ 

ᓯᓚᑦᑐᓴᕐᕕᖕᒥᐅᓄᑦ. ᑕᒪᒃᑯᐊ ᕿᓯᓕᕆᓂᕐᒧᓪᓗ 

ᒥᖅᓱᒋᐅᖅᓴᓂᕐᒧᓪᓗ ᒫᓐᓇ ᐱᔭᕇᖃᑦᑕᖅᑐᑦ. 

ᖃᐅᔨᒪᓪᓗᖓᐃᓛᒃ ᓄᓇᑦᑎᓐᓂᓕ ᑕᑉᐱᑲᓂ 

ᐃᒡᓗᓕᖕᒥ ᓯᓚᑦᑐᓴᕐᕕᒃᑯᑦ. ᑕᒪᓐᓇ ᐅᐱᓐᓇᒻᒪᕆᒻᒪᑦ 

ᐊᒻᒪᓗ ᐊᐱᖅᓱᓇᖅᓯᑉᐸᑦ ᑖᒃᑯᐊ 

ᑮᓇᐅᔭᖃᖅᑎᑕᐅᑲᓐᓂᓐᓂᐊᕋᓗᐊᕐᒪᖔᑕ 

ᐅᕝᕙᓘᓐᓃᑦ ᑭᒃᑯᓐᓂᑦ 

ᑮᓇᐅᔭᖃᖅᑎᑕᐅᒃᑲᓂᓐᓂᐊᕐᒪᖔᑕ. 

 

ᑐᑭᓯᔪᒪᓂᐊᖅᖢᒋᑦ ᑕᒪᒃᑯᐊ ᐊᒥᓲᒻᒪᑕᐃᓛᒃ 

ᒥᖅᓱᓐᓂᕐᒥᓪᓗ ᕿᓯᓕᕆᓂᕐᒥᓪᓗ ᐊᓯᖏᓐᓂᓪᓗ 

ᑕᒪᒃᑯᐊ ᑲᔾᔮᕆᔭᐅᒻᒪᕆᐅᒻᒪᑕ ᓯᕗᓂᒃᓴᒧᑦᑕᐅᖅ 

ᐸᕐᓇᐅᑕᐅᒻᒪᑕ.  

 

ᐃᒃᓯᕙᐅᑖᖅ, ᑖᒃᑯᓇᓂ ᐃᓛᒃ ᕿᒥᕐᕈᓪᓗᒋᑦ ᑖᒃᑯᐊ 

ᐅᖃᐅᓯᕆᖅᑲᐅᔭᖏᑦ ᑖᓐᓇ 

ᐊᒃᓱᕉᑕᐅᒃᑲᓂᓐᓂᐊᕐᕙᓚᑦᑎᓪᓚᕆᒻᒪᑦ ᑖᒃᑯᓇᓐᖓᑦ 

ᓯᓚᑦᑐᖅᓴᕐᕕᒻᒥᐅᓂᒃ. ᐃᓛᒃ ᐅᖃᐅᓯᕆᖅᑲᐅᔭᖏᑦ 

ᑕᒪᒃᑯᐊ ᐃᓕᓴᐃᔨᓐᖑᓴᖅᑕᐅᔪᑦ ᐊᒻᒪᓗ ᑕᐃᒃᑯᐊ 

ᐊᓯᖏᑦ ᐃᓄᐃᑦ ᐅᖃᐅᓯᖏᓐᓂᒃ ᓲᕐᓗ 

ᐱᓕᒻᒪᔅᓴᖅᑕᐅᔪᓪᓗ ᑐᓵᔨᐅᓃᓪᓘᓐᓃᑦ ᐅᕝᕙᓘᓐᓃᑦ 

ᐃᓄᒃᑎᑑᓕᕆᓃᑦ.  

 

ᑕᕝᕙᓂ ᑖᓐᓇ ᒥᓂᔅᑐᒋᔭᐅᔪᖅ ᒪᓕᒐᓕᕆᔨᒃᑯᓐᓄᑦ, 

ᐃᖅᑲᑦᑐᐃᓂᓕᕆᔨᒃᑯᓐᓄᑦ ᓵᑦᑎᓃᑎᓪᓗᑕ 

ᓇᓗᓇᐃᖅᓯᖃᐅᒻᒥᒻᒪᑦ ᑕᒪᒃᑯᐊ ᑐᓵᔨᐅᕙᑦᑐ 

ᐃᓄᒃᑎᑑᓕᕆᔨᐅᕙᑦᑐᓪᓗ ᑖᒃᑯᓂᖓ 

ᐃᓕᓐᓂᐊᖅᑎᑕᐅᕌᓪᓚᓚᐅᒃᖢᑎᒃ 

ᒪᓕᒐᓕᕆᔨᐅᔪᒃᑯᓐᓂᒃ 

ᐊᓐᓇᐃᔭᐅᑐᐃᓐᓇᖃᑦᑕᕐᒪᑕᒎᖅ ᐊᓯᖏᓐᓂᒃ 

ᐱᔨᑦᑎᓗᐊᕌᖓᑕᐅᔪᔅᓴᐅᔪᖅ ᐊᓯᖏᓐᓂᒃ 

ᑎᒍᔭᐅᕌᓪᓚᐸᒃᖢᑎᒃ.  

 

ᑖᓐᓇ ᒥᓂᔅᑑᔪᖅ ᒪᓕᒐᓕᕆᔨᒃᑯᓐᓄᑦ 

ᐃᖅᑲᑦᑐᐃᓂᓕᕆᔨᒃᑯᓐᓄᑦ ᑕᒪᑐᒥᖓ ᐃᓛᒃ 

ᐱᓕᕆᒃᑲᓐᓂᕆᐊᓕᒃ ᐊᔭᐅᒃᑲᓐᓂᕆᐊᖃᑦᑕᕗᑦ 

ᓇᓗᓇᓐᖏᒃᖢᓂ. ᑭᓯᐊᓂ ᓇᓗᓇᓐᖏᑦᑐᖅ ᑕᕝᕘᓇ 

ᓯᓚᑦᑐᖅᓴᕐᕕᑯᑦᑕᐅᖅ ᑖᒃᑯᐊ ᐱᓕᕆᒐᔭᕐᒪᑕ ᐊᒻᒪᓗ 

ᐃᓕᓐᓂᐊᖅᑎᑦᑎᐊᓂᓚᐅᖅᓯᒪᒻᒪᑕ 

ᒪᓕᒐᓕᕆᔨᐅᓂᕐᒧᑦ 

ᐊᑭᑦᑎᕋᐅᓂᕋᖅᑕᐅᓚᐅᖅᓯᒪᓪᓗᑎᒃ. ᑕᐃᒃᑯᐊ 

ᖃᑦᓰᓐᓇᐅᒐᓗᐊᑦ ᐊᓂᒍᐃᓚᐅᖅᓯᒪᔪᕕᓃᑦ 

ᑕᐃᒃᑯᐊᖑᓪᓗᑎᒃ. ᐊᒻᒪ ᑕᒪᒃᑯᐊ 

ᐃᓕᓐᓂᐊᖅᑎᑕᐅᑦᑎᐊᑐᐊᕈᑎᒃ ᒪᓕᒐᐃᑦ ᒥᒃᓵᓄᑦ 

ᐃᓄᒃᑎᑑᓕᕆᓂᕐᒧᓪᓗ ᑕᒪᓐᓇ 

ᐃᑲᔫᑎᖃᕕᔾᔪᐊᓂᐊᕐᒪᑦ. ᖃᐅᔨᒪᒐᑦᑕ ᓱᓕ 

ᐊᒥᓱᑲᓪᓛᓗᐃᑦ ᖃᓪᓗᓇᐅᔭᕈᓐᓇᖏᑦᑐᑦ ᑕᒫᓂ 

ᓄᓇᕗᒻᒥᐅᑕᐃᑦ ᐊᕐᕌᒍᓗᒃᑖᑦ, ᖃᑦᓯᑲᓪᓚᓄᑦ ᓱᓕ 

ᑕᒫᓂ ᐱᔨᑦᑎᕋᖅᑕᐅᔭᕆᐊᖃᓐᓂᐊᕐᒪᑕ.  

ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᐊᑐᓕᑦᑎᐊᓚᐅᓱᖓᖅᐸᑦ ᑕᒪᒃᑯᐊᓗ ᐊᓂᒍᐃᔪᑦ 

ᖃᓪᓗᓇᐅᔭᕈᓐᓇᑎᐊᕐᓗᑎᓪᓗ 

ᐃᓄᒃᑑᕈᓐᓇᑎᐊᕐᓗᑎᓪᓗ ᑕᐅᑐᖅᑰᖅᑕᐅᒻᒪᑕ 

ᑕᐃᑲᓂ ᓯᕗᓂᕆᓂᐊᖅᑕᑎᓐᓂ ᑕᒪᓐᓇ ᐊᕐᕌᒍᑦ 

ᐅᓄᖅᑐᑲᓪᓚᐃᑦ ᓂᕆᐅᒋᓂᐊᕋᑦᑎᒍ. ᑖᓐᓇ 

ᐊᑐᓕᒻᒪᕆᓚᐅᖅᑳᑎᓐᓇᒍ ᓱᓕ ᑕᒪᓐᓇ ᐃᓄᒃᑐᓐ 

ᐅᖃᐅᓯᖅ ᐃᑉᐱᒋᔭᐅᑦᑎᐊᕆᐊᖃᓐᓂᐊᖅᑐᖅ 

ᐱᔨᑦᑎᕋᖅᑕᐅᓂᕐᒧᑦ ᑕᒫᓂ ᓄᓇᕗᑦᑎᓐᓂ 

ᐱᓗᐊᖅᑐᒥᒃ ᒐᕙᒪᒃᑯᑦ ᐱᔨᑦᑎᕋᓐᓂᖏᓐᓄᑦ.  

 

ᑖᒃᑯᐊ ᐃᓱᒪᒋᓪᓗᒋᑦ, ᐃᒃᓯᕙᐅᑖᖅ, ᑖᒃᑯᓄᖓ 

ᐊᐱᖅᑯᑎᔅᓴᖃᕝᕕᒋᓂᐊᖅᐸᕋ. ᒫᓐᓇ 

ᒪᑐᐃᕈᑎᖏᓐᓂᒃ ᑕᕝᕙᓂ ᑕᑯᖏᓐᓇᒪ 

ᐅᖃᐅᓯᕆᕋᑖᖅᑕᖏᓐᓂ ᐅᖃᐅᓯᕆᕙᒃᑲ 

ᐅᐱᒋᔭᕆᐊᖃᖅᑰᕋᓗᐊᒻᒪᒋᑦᑕᐅᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᖃᐅᓯᑐᐃᓐᓇᐃᑦ ᒪᑉᐱᕆᐊᕈᑎᒧᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᐄ, ᓇᐃᑦᑐᒥᑦᑕᐅᖅ ᐅᖃᓪᓛᔾᔪᒍᒪᓪᓗᖓ, 

ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕ ᐅᖃᓪᓚᒃᕕᒋᖅᑲᐅᔭᓂ 

ᐅᒃᑯᐃᕈᑎᖓᓂ. ᓄᓇᕗᑦ ᐃᓗᐊᓂ 

ᓇᒻᒥᓂᖃᕈᒪᔫᒐᓗᐃᓐ, business-ᖃᕈᒪᔫᒐᓗᐃᓐ 

ᑕᒪᒃᑯᓄᖓ ᑮᓇᐅᔭᓄᑦ. ᖃᓄᑭᐊᖏᒃᑯᐊ ᐃᓄᒃᑐᑦ, 

General Accounting ᐊᒻᒪ Business 

Administration. ᑖᒃᑯᓄᖓ 

ᖃᐅᔨᒪᖏᓗᐊᓲᖑᓂᖅᓴᐅᒻᒪᑕ ᐃᓚᖏᑦ ᑕᒪᒃᑯᐊ 

business-ᖃᕈᒪᔫᒐᓗᐃᓐ. ᑖᓐᓇ ᓱᒃᑲᐃᔾᔪᑕᐅᒻᒪᑦ 

ᐊᒻᒪᓗ ᑐᓗᖅᑕᕈᑕᐅᖃᑦᑕᕐᒪᑦ. ᖁᕕᐊᓱᑉᐳᖓ 

ᑕᕝᕙᓂ ᐅᒃᑯᐃᕈᑎᒋᔮᓂ ᒥᓂᔅᑑᑉ ᒪᑉᐱᒐᖓᓂ 

ᖃᓪᓗᓈᑐᑦ 2, ᖁᓪᓕᖅᐹᒻᒪᕆᒻᒥ. ᑕᒪᓐᓇ 

ᐃᓕᑕᕆᔭᐅᓯᒪᒻᒪᑦ ᑖᒃᑯᓇᓂᒎᖅ ᐃᓕᓐᓂᐊᕐᕕᔾᔪᐊᓂ 

ᑕᒪᒃᑯᐊ ᐃᑲᔪᖅᑕᐅᕙᓪᓕᐊᓂᐊᕐᒪᑕ 

ᐃᓕᓐᓂᐊᕐᓂᕐᒧᑦ, ᑮᓇᐅᔭᓕᕆᓂᕐᒧᑦ ᐃᒻᒪᖄ 

Business Accounting. ᐊᒻᒪᓗ General 

Accountant ᒥᒃᓵᓄᑦ. ᑖᓐᓇ 

ᐅᖃᐅᓯᕆᔪᒪᑐᐃᓐᓇᒃᖢᒍ. ᐊᑏ, ᑎᓕᐅᖅᐸᒃᑲ, ᐊᑏ. 

ᖁᔭᓐᓇᒦᒃ. ᐊᐱᖅᑯᑕᐅᖏᑦᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᖃᐅᓯᑐᐃᓐᓇᕐᒥᒃ. ᒥᔅ ᐃᐊᓪ. 

 

ᐃᐊᓪ: ᓇᑯᒻᒦᒃ, ᐃᒃᓯᕙᐅᑖᖅ. ᑕᒻᒪᓐᓂᕈᒪ 

ᐅᖃᐅᑎᓂᐊᖅᐸᓐᖓ. ᒫᓐᓇ ᖁᕕᐊᒋᑦᓯᐊᖅᑕᕋ 

ᓄᓇᕗᒻᒥ ᓯᓚᑦᑐᓴᕐᕕᖃᕋᑦᑕ ᐅᓄᖅᑐᐃᓪᓗ 

ᐃᓕᓐᓂᐊᐸᑦᓱᑎᒃ ᑐᓴᖅᐸᑭᓪᓗᑕᑦᑕᐅᖅ 

ᐃᓕᓐᓂᐊᖅᑏᑦ ᐊᒃᓱᕈᓲᖑᒋᐊᖏᑦ ᑕᒫᓂ ᓄᓇᕗᒻᒥ. 

ᐃᓚᖏᑦ ᑮᓇᐅᔾᔭᓴᖅᑐᒥ ᐊᐃᑉᐸᓕᐅᒐᓗᐊᑦ 

ᐃᓚᖏᑦ ᑮᓇᐅᔾᔭᔅᓴᓗᐊᕋᑎᒃ 

ᐃᓕᓐᓂᐊᕋᓱᐊᖅᐸᒻᒪᑕ ᓲᖃᐃᒻᒪ ᓯᕗᓂᔅᓴᒥᓂᒃ 

ᓯᕗᓂᔅᓴᖃᑦᑎᐊᕈᒪᒧᑦ ᐃᓕᓐᓂᐊᑲᓐᓂᕈᑎ 

ᐃᖅᑲᓇᐃᔮᔅᓴᑖᑦᑎᐊᓂᖅᓴᐅᒐᔭᕋᒥ.  

 

ᐅᓇ ᐃᓱᒪᒋᐅᔭᖅᐸᒻᒥᒐᒃᑯ, 

ᐊᖑᒪᑏᓐᓇᓲᖑᓐᖏᑦᑐᒍᑦ ᖃᐅᔨᒪᓇᖅᑑᒐᓗᐊᖅ 

ᐸᕐᓇᓂᑦᑎᓐᓂ ᓯᕗᓂᔅᓴᑎᓐᓄᑦ ᑕᒪᒃᑯᐊ 

ᐃᓕᓐᓂᐊᖅᑕᐅᔪᐃᑦ ᓈᒻᒪᒃᑲᓗᐊᕐᒪᖔᑕ 

ᐃᖅᑲᓇᐃᔮᓄᑦ ᓴᖅᑭᓛᖅᑐᓄᑦ ᑕᒫᓂ ᓄᓇᕗᒻᒥ? 

ᐊᒻᒪᓗ,  ᐃᓱᒪᖅᓱᓲᑦ ᐃᓕᓐᓂᐊᕈᒪᔭᒥᓂᒃ ᑕᒪᒃᑯᐊ 

ᐃᓕᓐᓂᐊᖅᑐᐃᑦ ᖃᐅᔨᒪᒐᓗᐊᕆᓪᓗᖓ ᑭᓯᐊᓂ 

ᐅᕝᕙᐅᑯᐊ ᓯᕗᓂᔅᓴᑎᓐᓂ ᐃᖅᑲᓇᐃᔮᑦ 

ᓴᖅᑭᓛᖅᑐᑦ ᓇᓕᐊᓐᓂᑐᐃᓐᓇᖅ 

ᐱᕈᖅᐸᓪᓕᐊᓂᕐᒧᓪᓘᓐᓃᑦ ᐅᔭᕋᓐᓂᐊᓂᕐᒧᑦ, 

ᐳᓚᕋᖅᑐᓕᕆᓂᕐᒧᑦ, ᓱᓇᑐᐃᓐᓇᕐᒧᑦ. 

ᐸᕐᓇᓯᒪᓲᖑᒻᒪᖔᑦᓯ ᓯᕗᓂᔅᓴᑎᓐᓄᑦ 

ᐃᖅᑲᓇᐃᔮᖑᓂᐊᖅᑐᓄᑦ ᐊᒡᒋᖅᑐᒧᑦ 

ᐊᐱᖅᑯᑎᒋᖅᑳᖅᑕᕋ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᒥᔅᑕ ᐃᐊᓪ. ᑖᒃᑯᐊ ᓯᓚᑦᑐᖅᓴᕐᕕᒃ ᐅᐱᒍᓱᑦᑎᐊᕐᖓ 

ᑖᒃᑯᓄᖓ ᐃᓕᓐᓂᐊᑎᑦᑎᔾᔪᑎᒋᖃᑦᑕᖅᑕᒥᓂ. 

ᐅᖃᐅᑎᒍᓐᓇᖅᑕᕋ ᒥᔅ ᐃᐊᓪ, ᐊᕐᕌᒍᑕᒫᑦ ᓄᓇᓖᑦ 

ᖃᐅᔨᒋᐊᕐᕕᒋᖃᑦᑕᖅᑕᕗᑦ ᑭᓱᓂᑦ 

ᐃᓕᓐᓂᐊᑎᑦᓯᒍᒪᒻᒪᖔᑕ ᓄᓇᓕᒻᒥᓂᒃ ᐊᒻᒪᑦᑕᐅᖅ 

ᑕᒪᒃᑯᐊ ᓇᒻᒥᓂᖃᖅᑐᑦ ᐅᔭᕋᓐᓂᐊᖅᑏᑦ 

ᐱᓕᕆᖃᑎᒋᔭᕗᑦ. ᑭᒃᑯᓕᒫᑦ ᓴᓇᕝᕕᔾᔪᐊᖑᔪᑦ 

ᑕᒪᒃᑯᐊ ᒪᑐᐃᖓᕝᕕᒋᔭᕗᑦ 

ᐃᓕᓐᓂᐊᑎᑦᓯᒍᓐᓇᕋᔭᕐᓂᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦ. 

ᒪᑐᐃᕆᐊᕈᑎᓐᓄᑦ ᓱᓕ ᐅᖃᐅᓯᔅᓴᖃᖅᐲᑦ, ᒥᔅ 

ᐃᐊᓪ.  

 

ᐃᐊᓪ: ᒪᑐᐃᕆᐊᕈᑎᓅᒻᒪᖔᑦ ᓇᓗᓪᓗᖓ, 

ᐊᐱᖅᑯᑎᒋᓯᒪᔪᒻᒥᔭᕋ. ᐅᓇ ᐊᐱᖅᑯᑎᒋᔪᒪᒻᒥᒐᒃᑯ, 

ᐃᓕᓐᓂᐊᖅᑎᓕᒫᓄᑦ ᐃᓛᓐᓂ ᐊᒃᓱᕈᓲᖑᓂᖏᓐᓄᑦ 

ᐃᓕᓐᓂᐊᕐᕕᐅᑉ ᐃᓗᐊᓄᑦ ᐃᓯᕌᖓᑕ. 

ᖃᐅᔨᒪᓲᖑᒐᓗᐊᑦ ᐊᒥᓲᓂᖅᓴᐃᑦ ᑮᓇᐅᔭᓕᕆᓂᕐᒥᒃ 

ᖃᓄᖅ ᐸᕐᓈᕆᔭᐅᓲᖑᒻᒥᒻᒪᖔᑕ ᐃᓕᓐᓂᐊᕐᕕᐅᑉ 

ᐃᓗᐊᓂ ᑕᒪᓐᓇ ᓯᕗᓂᔅᓴᒥᓄᑦ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᖅᑯᐃᓯᒪᑦᓯᐊᓂᐊᕐᒪᑕ ᑮᓇᐅᔭᒥᓂᒃ ᓈᒻᒪᒋᐊᕐᓗᒍ 

ᑕᐃᑯᖓ ᐱᕕᒋᒃᑲᓂᕐᓂᐊᖅᑕᒥᓄᒃ? ᐊᐱᖅᑯᑎᒐ 

ᑖᓐᓇ ᐃᒃᓯᕙᐅᑖᖅ, ᑐᑭᓯᓇᕈᒪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᓯᐊᕙᒃ ᑖᓐᓇ. 

ᒥᔅ ᐃᐊᓪ ᐅᖃᐅᑎᒍᓐᓇᖅᑕᕋ, ᐄ. ᑕᒪᒃᑯᐊ 

ᐃᓕᓐᓂᐊᖅᑎᓕᒫᑦ ᓯᓚᑦᑐᓴᕐᕕᒻᒨᖅᑐᑦ 

ᑐᑭᓯᒋᐊᖅᑎᑕᐅᖃᑦᑕᖅᑐᑦ ᖃᓄᖅ ᑮᓇᐅᔭᓂᑦ 

ᑲᒪᑦᓯᐊᕋᓱᐊᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒪᑐᐃᕆᐊᕈᑎᓄᑦ ᐅᓂᒃᑳᑦᓴᑦ, ᐊᐱᖅᑯᑎᔅᓴᑦ, 

ᐅᖃᐅᓯᔅᓴᑦ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᔅᓴᕋᐃᑦᑎᐊᒍᓇᒃᑲᑦᑕ ᑭᖑᓂᐊᒍᑦ ᑖᔅᓱᒪ. 

ᒪᓕᒐᓕᐅᖅᑎᐅᓂᕋ ᓴᓪᓚᒻᒧᑦ ᐃᒡᓗᓕᒑᕐᔪᒧᓪᓗ 

ᑐᓐᖓᕕᒋᓗᒍ. ᐅᐱᕆᔪᒪᔭᕋ ᒥᔅᑕ ᓲᓪᑕᐃᔅ 

Appoint-ᑕᐅᕋᑖᕐᕙᓗᒻᒪᑦ ᐊᖓᔪᖅᑳᖑᓂᕋᖅᓱᓂ 

ᓄᓇᕗᑦ ᓯᓚᑦᑐᓴᕐᕕᒻᒧᑦ. ᑖᓐᓇᑐᐊᑲᓪᓚᖑᓐᓃᑦ 

ᐅᖃᐅᓯᕆᔪᒪᕋᑖᖅᑕᕋ, ᐃᒃᓯᕙᐅᑖᖅ. Standing 

Committee-ᒦᒃᖢᑕ ᐅᖃᐅᑎᓚᐅᖅᓯᒪᒐᒃᑯ 

ᐃᓂᒋᔪᒥᓇᖅᑕᐹᓗᓐᓂᒃ ᐃᒃᓯᕚᖅᑐᑎᑦ. ᑕᕝᕗᖓ 

ᑎᓕᔭᐅᒻᒪᑦ ᐅᐱᒍᓱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑕᕝᕗᖓᕐᓗᑕ ᖃᓪᓗᓇᐅᔭᖅᑐᓂ M-3. ᐃᓄᑦᑎᑐᑦ 

ᕿ-3. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᐄ, ᑕᑲᒃᑯᐊ 

ᐊᐱᕆᔪᒪᓪᓗᒋᑦ (ᑐᓵᔨᑎᒎᓕᖅᑐᖅ) ᑖᒃᑯᐊ ᓇᒻᒥᓂᖅ 

ᐱᓕᕆᐊᔅᓴᓂ ᐃᓂᖃᕐᒪᑕ ᑖᒃᑯᐊ ᓴᖅᑭᑦᑎᓯᒪᕕᓰ 

ᑕᒪᑐᒥᖓ ᐱᒐᓱᐊᖅᑕᓯᓐᓂ? ᑖᒃᑯᐊ ᓄᑖᖅ 

ᐃᓐᓄᒃᐸᓪᓕᐊᕙᑦ ᐃᖅᑲᓇᐅᔭᖅᑏᑦ ᐊᑎᖃᖃᑕᐅᔪᓄ 

ᓄᓇᑖᕈᑎᓄᑦ. 

 

ᐃᒃᓯᕙᐅᑕᖅ: ᒥᔅᑕ ᐅᒡᔪᒃ, ᒥᔅᑕ ᓲᓪᑕᐃᔅ, ᓯᐅᑦᓴᒃ. 

(ᑐᓵᔨᑎᒍᑦ) ᑲᑕᑦᑎᓕᕇᖅᐸᒋᓪᓕ. 

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑲᑕᑦᑎᓕᕇᖅᐸᓐᖓ. 

ᐃᖅᑲᓇᐃᔮᕋ ᐊᒃᐸᕆᐊᖅᑕᐅᓯᕗᖅ, ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᐊᐱᕆᔪᖅ, ᐄ ᑕᐃᒫᒃ ᐅᖃᕆᐊᒃᓴᖅ ᖁᕕᐊᒃᐳᖓ 

ᑖᒃᑯᐊ 8-ᖑᔪᑦ ᐊᐅᓚᑦᓯᔨᐅᔪᑦ ᓯᓚᒃᑐᓴᕐᕕᒻᒥ 

ᐊᑕᐅᓯᕐᒥᒃ ᐃᓐᓄᒃᓯᒪᓐᖏᑦᑐᑦ ᓱᓕ ᓯᑕᒪᐃᓪᓗ 

ᑖᒃᑯᐊ ᓄᓇᖃᖅᑳᖃᑕᐅᓯᒪᔪᓄᑦ ᐃᓛᒃ 

ᓄᓇᑖᖃᑕᐅᓯᒪᔪᓄᑦ ᐱᔭᐅᔪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ, ᒥᔅᑕ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ 

ᐅᖃᐅᓯᓕᕆᔾᔪᑕᐅᓂᐊᖅᑐᑦ ᐃᒪᓐᓇ ᑐᓵᔨᑎᓂᒃ 

ᐅᓄᖅᓯᒋᐊᕐᓂᐊᖅᓱᕆᔭᐅᒻᒪᑕ ᑕᒡᕙᓐᖓ 2011-12-

ᒥ ᐊᒻᒪᓗ ᐃᑲᔪᔅᓱᑎᖃᕐᓂᔅᓴᐅᓗᑎᒃ ᑖᒃᑯᐊ 

ᑐᓵᔨᕈᖅᐸᓪᓕᐊᔪᑦ ᐃᓄᐃᓪᓗ ᐅᖃᐅᓯᖏᓐᓄᑦ 

ᐱᔾᔪᑎᖃᑦᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᒡᔪᒃ, ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᑖᓐᓇ president 

ᓲᓪᑕᐃᔅ ᑭᐅᑎᓐᓂᐊᕋᒃᑯ ᑖᓐᓇ ᐊᐱᕆᑲᓐᓂᕈᓐᓇᖅᑳ 

ᑐᓴᕋᑖᖏᒻᒪᒍ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ, please. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᒃᑯᐊ 

ᐅᖃᐅᓯᓕᕆᔾᔪᑕᐅᓂᐊᖅᑐᑦ ᓯᓚᒃᑐᓴᕐᕕᖕᒥ 

ᐃᓚᖃᕐᒪᑦ ᑐᓵᔨᕈᔅᓴᕐᓂᕐᒧᑦ ᑖᒃᑯᐊ 

ᐅᓄᖅᓯᒋᐊᕐᓂᐊᖅᓱᕆᔭᐅᒻᒪᑕ 2011-12-ᒥ ᑖᒃᑯᐊ 

ᐃᑲᔫᑎᒃᑳᓐᓃᑦ ᑐᓵᔨᕈᑦᓴᖅᓱᓄᑦ ᐃᑲᔫᑎᐅᓂᐊᕐᒪᑕ 

ᐊᒻᒪᓗ ᐅᖃᐅᓯᓕᕆᔾᔪᑎᓄᑦ ᑕᐃᒪᐃᑉᐹ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᒃᑲᓐᓂᑲᐃᓐᓇᕋᕕᑦ ᒥᔅᑕ ᓲᓪᑕᐃᔅ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᒪᒃᐱᒐᖓ ᕿᓂᕋᒃᑯ. 

ᐃᒃᓯᕙᐅᑖᖅ, ᑖᓐᓇ ᓇᓪᓕᐊᓐᓂ ᒪᑉᐱᒐᕐᒥᒃ 

ᕿᒥᕐᕈᒻᒪᖔ ᑕᑯᓂᐊ… ᐅᖃᐅᕈᓐᓇᖅᑳ? 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ ᐅᖃᐅᑎᓚᐅᖅᑎᒍ 

ᓇᓃᒻᒪᖔᖅᐱᑦ. 

ᐅᒡᔪᒃ (ᑐᓵᔨᑎᒍᑦ): ᐊᐅᓚᓂᕐᒧᑦ ᐸᕐᓇᐅᑎᒃ NAC 

8-ᒥᒃ NAC 10-ᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᒡᔪᒃ, NAC 9 

ᐊᒻᒪᓗ 10-ᖑᖅᑰᖅᑐᖅ. ᑐᑭᓯᔭᕋᓗᐊᑦ, ᒥᓂᔅᑖ? 

NAC 9 ᐊᒻᒪᓗ 10. 

  

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓲᓪᑕᐃᔅ 

ᐅᖃᖅᑎᓐᓂᐊᕋᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᔅᑕ ᓵᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ):  ᐄ ᑖᒃᑯᐊ 

ᐅᓄᖅᓯᒋᐊᕌᔾᔪᓚᖓᔪᑦ ᐅᖃᖅᓯᒪᓪᓗᑎ ᑕᓐᓇ 

ᐅᓄᖅᓯᒋᐊᕈᑕᐅᔪᖅ ᓇᓗᓇᐃᖅᓯᒪᔪᖃᓗᐊᓐᖏᑦᑐᖅ 

ᐃᒪᓐᓇ ᐅᓄᖅᓯᒋᖅᐊᕐᕕᓂᐊᖅᑐᓂᒃ ᑭᓯᐊᓂ ᑖᒃᑯᐊ 

ᐊᑭᖏᑦ ᐃᒪᓐᓇ ᐃᖅᑲᓇᐅᔭᖅᑏᑦ 

ᑮᓇᐅᔭᓕᐊᖏᓐᓄᑦ ᓯᕗᒧᐊᒍᑎ ᐊᓯᖏᓐᓃᑦᑐᑦ 

ᑖᒃᑯᐊ ᐱᓕᕆᐊᒃᓴᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓲᓪᑕᐃᔅ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᑖᒃᑯᐊ ᐃᓄᐃᑦ ᐅᖃᐅᓯᓂᒃ ᑲᒪᔨᐅᔪᑦ ᑖᒃᑯᐊ 

ᐅᑖᓃᒻᒪᑦ ᓴᖅᑭᑎᑕᐅᓯᒪᖕᒪᑦ ᐃᓄᐃᑦ ᐅᖃᐅᓯᖏᑦᑕ 

ᓴᐳᔾᔭᐅᓯᒪᓂᖏᓐᓄᑦ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂ ᐱᓕᕆᐊᖃᕐᓂᐊᖅᓱᑎ ᑖᒃᑯᐊ 

ᐸᕐᓇᐅᑎᓯ ᐋᖅᑭᒃᓱᐃᓂᐊᖅᓯᒪᖕᒪᑕ 

ᐅᖃᐅᓯᓕᕆᕕᒻᒥ ᐃᓕᖅᑯᓯᓕᕆᕕᖕᒥ 2012-13. 

ᖃᓄᕐᓕ ᑖᒃᑯᐊ ᑕᑯᕕᓯᐅᒃ ᓴᓂᓕᕇᑦᑎᓪᓗᒋ 

ᐱᓕᕆᖃᑎᒌᑦᑎᓪᓗᒋ? 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅ ᐅᒡᔪᒃ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐊᖏᔪᖅᑳᖅ 

ᑭᐅᑎᓐᓂᐊᕋᒃᑯ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᓂᔅᑕ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᐃᒻᒪᑦ EIA-ᑯᓐᓅᓚᐅᖅᑕᕗᑦ. ᑖᒃᑯᐊ 

ᓯᓚᑦᑐᓴᕐᕕᒃ ᐸᕐᓇᓯᒪᔪᑦ ᖃᓄᖅ ᑕᐃᒃᑯᐊ 

ᐅᖃᐅᓯᖃᑦᓯᐊᖅᑐᑦ ᖃᓄᖅ. ᒫᓐᓇ ᕿᒥᕐᕈᒐᑦᑕ 

ᑖᒃᑯᐊ ᐱᖁᑎᕗᑦ, ᓲᕐᓗ ᓄᓇᕗᑦ ᖃᐅᔨ-ᓴᖅᑏᑦ 

ᑭᓱᖃᕐᒪᖔᑕ, ᐃᓕᓐᓂᐊᖅᑏᑦ ᐊᒻᒪᓗ ᐅᖃᐅᓯᒃᑯᑦ 

ᐃᒡᓗᓕᒻᒥ ᐅᓂᒃᑳᖅᐸᓪᓕᐊᔪᓂᑦ 

ᐋᖅᑭᑦᓱᐃᕙᓪᓕᐊᒻᒪᑕ, ᓄᓇᕗᒥ ᐃᓕᓴᐃᔨᕈᖅᓴᖅᑐᑦ 

ᑖᒃᑯᐊ ᐃᓕᓴᐃᕙᓪᓕᐊᔪᑦ ᐃᓄᑦᑎᑐᑦ 

ᐃᓕᓐᓂᐊᑎᑦᑎᓯᓂᕐᒥᑦ. 

 

ᑖᒃᑯᐊ ᐊᑕᐅᑦᓯᒃᑯᑦ ᑲᑎᒐᓱᐊᕋᑦᑎᒍ. ᐃᒪᓐᓇ 

ᐸᕐᓇᐅᑎᓂ ᐋᖅᑭᑦᓱᐃᒐᓱᐊᕋᑦᑕ ᑖᒃᑯᓄᖓ 

ᐊᑕᒍᑕᐅᓂᐊᖅᑐᓂ ᐊᒻᒪᓗ ᑖᒃᑯᐊ 

ᓴᖅᑭᖃᑦᑕᖅᑕᕗᑦ ᖃᐅᔨᓴᖅᑐᓕᕆᔨᒃᑯᑎᒍᑦ ᐊᒻᒪᓗ 

ᐃᓕᓐᓂᐊᕐᕕᓕᕆᔨᒃᑯᑎᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑲᓐᓇᓗ 

ᑭᐊᑦᑎᐊᖃᑦᑕᕐᒪᑦ ᖁᔭᒋᕙᕋ. ᑖᑉᑯᐊ 

ᐊᐱᖅᑯᑎᒋᓂᐊᖅᑕᕋᓗᐊᒃᑲ ᑐᒡᓖᑦ ᑭᐅᕙᒌᕐᒪᒋᑦ 

ᖁᔭᒋᕙᕋ. ᑕᒃᑯᐊᑦᑕᐅᖅ ᐊᐱᖅᑯᑎᒋᔪᒪᒋᓪᓗᒋᑦ 

ᐊᒥᕼᐅᓂ ᐃᓐᓂᕐᓂᒥᑦ ᐃᓕᕼᐊᐃᖃᑉᑕᒻᒪᑕ 

ᑕᐃᓚᑦᑐᕼᐊᕐᕖᑦ ᐅᓇᖅᕼᐃᐅᓂᕐᒧᓪᓗ 

ᐃᓕᕼᐊᐃᔨᐅᓂᕐᒧᓪᓗ ᓴᐳᔾᔨᔨᓄᓪᓗ, 

ᑮᓇᐅᔭᓕᕆᓂᕐᒧᓪᓗ. 

 

ᑭᕼᐃᐊᓂ ᑐᕼᐊᖃᑉᑕᓕᕋᑉᑕ ᒐᕙᒪᒃᑯᑦ 

ᖖᓴᐅᔭᕕᔾᔪᐊᓐᓂ ᐊᑐᖃᑦᑕᓕᖅᑐᑦ ᖃᕆᑕᐅ.ᓄ 

ᑕᐃᒃᑯᐊ ᐋᓐᓂᐊᖅᑐᓄᑦ ᐊᓕᐊᔪᖁᑕᐅᔪᑦ 

ᐊᓕᐊᒧᐃᑦ ᕼᐊᓇᔭᐅᕙᓪᓕᐊᓕᖅᖢᑎ 

ᐃᓕᕼᐊᖅᑐᓂᓪᓗ 

ᑐᕼᐊᐅᒪᕚᓪᓕᖃᑦᑕᕐᓂᐊᓕᖅᖢᑎᒍ, ᓂᕿᑦᓴᐅᑏᓪᓗ 

ᑖᒃᑯᓄᖓ ᖃᕆᑕᐅᔭᑉᑯᑦ 

ᕼᐊᓇᔭᐅᖃᑉᑕᕐᓂᐊᓕᖅᖢᑎ, ᑖᑉᑯᐊ ᒐᕙᒪᓂ 

ᕼᐊᓇᔪᑦ ᑎᑎᖅᑲᖁᑕᐃᑦ ᐃᓕᐅᕋᖅᑕᐅᕙᓪᓕᐊᓗᑎ 

ᖃᕆᑕᐅᔭᓄᑦ ᐊᕼᐃᕋᓗᖏᓐᓄᓪᓗ. 

 

ᑖᒻᓇ ᒥᓂᔅᑕ ᑐᑭᕼᐃᓇᑦᑎᐊᕐᓗᓂ 

ᑐᑭᕼᐃᑭᑎᑦᑎᔪᓐᓇᖅᐸ ᕼᐅᒻᒪᑦ ᕼᐃᓚᑦᑐᕼᐊᕐᕕᒃᑯᑦ 

ᑖᑉᑯᓂᖓ ᖃᕆᑕᐅᔭᓂᑦ ᐱᕙᓪᓕᐊᔪᓂᑦ 

ᐃᓕᕼᐊᐃᖃᑉᑕᖏᑉᐸᑦ? ᕼᐊᓇᔪᔅᓴᖃᕈᓐᓇᒥᒻᒪᑦ 

ᐃᓄᒻᒪᕆᓐᓂ ᓄᓇᖃᖄᖅᑐᓂ ᑖᑉᑯᓇᓂ 

ᐃᓕᕼᐊᖅᑕᐅᓂᑉᐸᑕ ᖃᕆᑕᐅᔭᐃᑦ ᒥᔅᓵᓄᑦ 

ᐱᒻᒪᕆᐅᒻᒪᓐ. ᑭᐅᔪᓐᓇᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᔅ ᐅᒡᔪᒃ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᐸᓕᐅᖅᑎ ᐊᐱᕆᒻᒪᓐ. ᑖᒃᑯᐊ ᐃᓐᓇᐃᑦ 

ᐃᓕᓐᓂᐊᖁᑦᓯᐊᖅᑕᕗᑦ ᓄᓇᕗᓕᒫᒥ ᓇᐅᒃᑯᓕᒫᖅ 

A, B-ᖑᒐᓗᐊᖅᐸᑕ ᓯᓚᑦᑐᓴᕐᕕᒻᒥ 

ᐃᓕᓴᕆᔭᐅᔾᔪᑎᑖᕋᓱᐊᕋᓗᐊᖅᐸᑕ. ᖃᓄᑭᐊᖅ, 

ᐃᒪᓐᓇ ᖃᕆᓴᐅᔭᓕᕆᓂᕐᒥᑦ 

ᐃᓚᐅᑎᑦᑎᖏᓐᓂᕋᕋᑖᕐᖓᑦ, ᑕᐃᒫᒃ 

ᐃᓕᓐᓂᐊᖅᑐᖃᖅᑐᖅ ᑕᐃᑲᓂᑦᑕᐅᖅ 

ᖃᕆᓴᐅᔭᓕᕆᓂᕐᒧᑦ ᐃᓛᒃ, ᑕᒪᕐᒥᑲᓴ 

ᐃᓕᓐᓂᐊᕈᑕᐅᖃᑦᑕᖅᑐᑦ ᐊᓯᐊᒍᑦᑕᐅᖅ ᑎᒥᐅᔪᓄᑦ 

ᐃᓕᓐᓂᐊᑎᑦᓯᖃᑦᑕᕐᖓᑕ ᑖᒃᑯᐊ 

ᖃᕋᓴᐅᔭᓕᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓇᐃᖅᓯᒍᒪ ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᓱᖕᒪ 

ᑖᓐᓇ ᓯᓚᑦᑐᓴᕐᕕᒃ ᑕᑯᒃᓴᐅᑎᑦᑎᖏᓗᐊᕐᒪᖔᑦ 

ᖃᕋᓴᐅᔭᒃᑯᑦ ᐃᓕᓐᓂᐊᖅᑕᐅᒍᓐᓇᖅᑐᓂ ᐃᒪᓐᓇ 

ᐱᑕᖃᕆᐊᖃᖅᑎᓪᓗᑕ ᑕᒪᒃᑯᓂᖓ 

ᖃᕋᓴᐅᔭᓕᕆᔾᔪᑎᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᐅᒡᔪᒃ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐄ, ᑖᓐᓇ ᐅᖃᐅᑎᒍᒪᑐᐃᓐᓇᖅᑕᕋ 

ᐊᕐᕌᒍᒥᑦ ᐊᑕᐅᓯᕐᒥᑦ ᐃᓕᓴᕆᔭᐅᔾᔪᑎᑖᕈᓐᓇᖅᑐᑦ 

ᐃᓕᓐᓂᐊᖃᑦᑕᖅᑐᑦ ᑕᒫᓂ ᐃᖃᓗᓐᓂ ᐊᒻᒪᑦᑕᐅᖅ 

ᑖᒃᑯᐊ ᖃᕋᓴᐅᔭᓕᕆᔾᔪᑎᓂᑦ ᐃᓐᓇᐃᑦ 

ᐃᓕᓐᓂᐊᕐᕕᖁᑎᑦᑎᓐᓂ ᑖᒃᑯᓂᖓ 

ᓴᖅᑭᑦᑎᕙᓪᓕᐊᑐᐃᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᔾᔪᒃ. 

 

ᐅᔾᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊᑦᑕᐅᖅ ᐊᓯᖏᓐᓂᑦ 

ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᐸᑦ ᑭᕙᓪᓕᕐᒥᓘᓐᓃᑦ 

ᕿᑎᕐᒥᐅᓂᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᔾᔪᒃ. ᒥᓂᔅᑕ 

ᐱᑕᓴᓐ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ 

ᐃᖃᓗᓐᓂ ᐃᓕᓐᓂᐊᕈᑕᐅᕙᒻᒪᑦ ᐊᒻᒪᓗ ᐊᓯᖏᓐᓄᑦ 

ᓴᖅᑭᒍᒪᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᖅ. 

 

ᐅᒡᔪᒃ: ᖁᐊᓇᖅᐳᑎᑦ, ᐃᒃᓯᕙᐅᑖᖅ. 

ᑭᐅᑦᑎᐊᖃᑦᑕᕐᒪᑕᓗ ᖁᔭᒋᕙᒃᑲ. (ᑐᓵᔨᑎᒍᑦ) 

ᓯᓚᑦᑐᓴᕐᕕᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖅᓯᒪᒻᒪᑕ 

ᑕᒪᒃᑯᐊ ᐃᓕᓐᓂᐊᖅᑎᕗᑦ ᐃᓕᓐᓂᐊᕈᓐᓇᕐᓂᐊᕐᒪᑕ 

ᑖᒃᑯᐊ ᖃᕋᓴᐅᔭᒃᑯᑦ. ᑖᓐᓇ ᒥᓂᔅᑕ 

ᑐᑭᓯᒋᐊᖅᑎᑦᑎᒍᓐᓇᖅᐹ ᑖᒃᑯᐊ ᖃᑦᑎᑦ ᓄᓇᓖᑦ 

ᒫᓐᓇ ᐊᑐᕐᒪᖔᑕ, ᐊᑐᕈᓐᓇᕐᒪᖔᑕ ᑖᒃᑯᓂᖓ 

ᖃᕋᓴᐅᔭᒃᑯᑦ ᐃᓕᓐᓂᐊᕈᓐᓇᕐᓂᕐᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᔾᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᑖᔅᓱᒧᖓ 

ᐊᖓᔪᖅᑳᒧᑦ ᐅᖃᐅᔾᔭᐅᒍᒪ. ᑖᒃᑯᐊ ᖃᕋᓴᐅᔭᖅᑎᒍᑦ 

ᐃᓕᓐᓂᐊᕐᓂᖅ ᑖᒃᑯᓇᓂ ᒪᓂᒪᔪᑦ 25-ᓂᑦ 

ᓄᓇᓕᐅᔪᓂᑦ, ᑭᓯᐊᓂ ᐊᑎᖁᑎᖃᓐᖏᒻᒪᑕ ᓱᓕ 

ᒫᓐᓇ ᐃᓚᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐅᒡᔪᖅ. 

 

ᐅᔾᔪᖅ: ᖁᐊᓇᖅᐳᑎᑦ, ᐃᒃᓯᕙᐅᑖᖅ. ᐄ, ᖁᔭᒋᕙᕋ 

ᑭᐅᑦᑎᐊᖃᑦᑕᕐᒪᑦ. (ᑐᓵᔨᑎᒍᑦ) ᓇᓪᓕᐊᑐᐃᓐᓇᖅ 

ᐊᖏᔪᖅᑳᖑᔪᑎᑐᑦ ᑖᒃᑯᐊ ᖃᕋᓴᐅᔭᕐᓂᑦ 

ᐃᓕᓐᓂᐊᖅᐸᓪᓕᐊᔪ ᐃᒪᓐᓇ 

ᖃᕋᓴᐅᔭᓕᕆᕙᓪᓕᐊᑐᐃᓐᓇᓕᕐᖓᑕ. ᖃᓄᕐᓕ 

ᐱᓕᕆᖃᑎᖃᖃᑦᑕᖅᐱᓯ ᒥᓂᔅᑕᖏᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ 

ᓴᖅᑭᔮᕐᓂᖅᓴᐅᖁᓪᓗᖑ ᖃᕋᓴᐅᔭᕐᓂᑦ 

ᐃᓕᓐᓂᐊᕐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᔾᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᐅᑖᖅ. ᐅᖃᔾᔨᒍᓐᓇᖅᑐᖓ ᑖᒃᑯᐊ 

ᓯᓚᑦᑐᓴᕐᕕᒃ ᐱᓕᕆᖃᑎᒌᑦᑎᐊᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒻᒪᓗ ᐊᓯᖏᑦ ᑎᒥᐅᒧᑦ 

ᓇᒻᒥᓂᖃᖅᑐᓪᓗ, ᐃᓚᐅᓂᖃᖅᑐᓪᓗ. ᐄ, ᑖᓐᓇ 

ᐊᖏᔪᖅᑲᒧᑦ ᐅᖃᐅᓯᐅᒋᐊᒃᑲᓐᓂᖁᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᔾᔪᒃ. ᒪᒥᐊᓇᖅ ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $5-

ᒥᓕᐊᓂᒃ ᑮᓇᐅᔭᖅᑕᖃᓚᐅᕐᒪᑦ ᒐᕙᒪᑐᖃᒃᑯᓐᓂᑦ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᐃᑦ ᐱᖓᓲᓕᖅᑐᑦ. ᑕᒪᒃᑯᐊ ᖃᕋᓴᐅᔭᓄᑦ 

ᐊᑕᒍᑕᐅᓕᖅᑐᑦ ᐋᖅᑭᑦᑕᐅᖁᓪᓗᒋᑦ ᐊᒻᒪᓗ 

ᓯᓚᑦᑐᓴᕐᕕᒃ ᓂᐅᕕᕈᓐᓇᖅᓯᓚᐅᕐᒪᑦ ᓄᑖᓂᒃ 

ᖃᕋᓴᐅᔭᕐᓂᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ.  

 

ᐃᒪᓐᓇ ᐸᕐᓇᓯᒪᓚᐅᕋᑦᑕ ᑖᒃᑯᐊ ᐃᓇᖏᖅᑕᐅᓗᑎᒃ 

ᖃᕋᓴᐅᔭᓕᒫᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᐊᒻᒪᓗ 

ᐅᖃᓕᒫᒐᖃᕐᕕᓐᓂᑦ ᐋᖅᑭᔅᓯᓪᓗᑕ ᑕᕝᕙᓂ 

ᐃᓕᓐᓂᐊᕈᑎᔅᓴᓂᑦ ᐊᒻᒪᓗ ᓱᓇᒃᑯᑖᔅᓴᖏᓐᓂᑦ 

ᑖᒃᑯᐊ ᐊᑐᕆᐊᖃᖅᑐᓂᒃ.  

 

ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᒍᓐᓇᖅᑐᑦ 

ᒫᓐᓇᑦᑕᐅᖅ ᖃᕋᓴᐅᔭᒃᑯᑦ ᐊᑕᖃᑎᒌᒍᓐᓇᓕᖅᑐᒍᑦ 

ᓄᓇᓖᑦ ᐱᖃᑎᒋᓗᒋᑦ. ᑖᒃᑯᐊ ᓇᐅᒃᑯᓪᓕ 

ᓄᓇᓕᓕᒫᑦ ᐃᓕᓐᓂᐊᕈᓐᓇᖅᑐᑦ ᖃᕋᓴᐅᔭᒃᑯᑦ 

ᑕᐃᒃᑯᐊ ᑲᓇᑕᒥ ᖃᖓᑦᑕᖅᑎᑕᐅᓯᒪᔪᓕᕆᔨᑎᒍᑦ.  

 

ᐊᔾᔨᒋᓐᖏᐊᕐᔪᑦᑕᖓ ᑕᐃᓐᓇ ᕿᓂᖅ, ᑕᐃᓐᓇᓕ 

ᐊᖏᔪᒻᒪᕆᐊᓘᒻᒪᑦ KA-band ᑕᐃᒪ 

ᖃᖓᑦᑕᖅᑎᑕᐅᓯᒪᔪᒧᑦ ᑕᕝᕗᖓ 

ᓄᓇᓕᓐᓅᖅᑕᐅᑎᒋᔭᖅᑐᖅ. ᑐᑭᓯᐅᒪᔭᒃᑯᓪᓕ, 

ᓇᒦᓐᓂᖓ ᑖᓐᓇ ᖃᖓᑦᑕᖅᑕᐅᓯᒪᔪᖅ ᓴᓂᑭᓗᐊᖅ 

ᓱᓕ ᐱᔨᑦᓯᖅᑕᐅᓐᖏᑦᑐᑑᓕᖅᑐᖅ. ᓲᕐᓗ, 

ᑐᑭᒧᐊᒃᑐᒧᑦ ᑐᑭᓯᒋᐊᕈᑎᒃᓴᐃᑦ ᑲᑎᖃᑦᑕᖅᑐᑦ. 

ᑕᒪᓐᓇ ᖃᐅᔨᓴᖅᐸᓪᓕᐊᕋᑦᑎᒍ ᑕᒪᓐᓇ 

ᖁᐱᕐᕆᓯᒪᕈᓘᔭᖃᑦᑕᖅᑐᐊᓘᓚᐅᕐᖓᑦ ᑕᐃᒫᒃ 

ᐋᖅᑭᑉᐸᓪᓕᐊᔭᕗᑦ. ᐊᒻᒪᓗ ᐋᖅᑭᑦᓱᐃᕙᓪᓕᐊᓪᓗᑕ 

ᖃᕆᑕᐅᔭᒃᑯᑦ ᐃᓕᓐᓂᐊᕈᑎᓂ. 

 

ᖃᐅᔨᒪᔨᑕᖃᖅᑐᒎᖅ, ᖃᐅᔨᒪᔨᑕᒥᒃ ᒫᓐᓇ 

ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᖅᑐᒍᑦ ᑭᓱᓂᒃ 

ᐊᒥᒐᖅᓯᕕᑕ ᐃᒪᓐᓇᐃᓕᐅᖅᑐᓂᒃ. ᐅᐱᕐᖔᖅᑲᐃ 

ᖃᓄᐃᓕᖓᒐᔭ.ᓕᕐᒪᖔᑦ ᑕᒪᓐᓇ ᓱᑲᒃᑐᒻᒪᕆᐊᓘᒻᒪᑦ 

ᑭᓯᐊᓂ ᑭᓱᓕᒫᑦ ᐃᓱᓕᕝᕕᖃᖅᑐᐃᓐᓇᐅᒻᒪᑕ. 

ᑕᐃᒫᒃ ᐆᑦᑑᑎᖃᖅᑐᒍ ᐃᓕᓴᐅᑎᒃᓴᓂᒃ ᓲᕐᓗ 

ᓄᓇᕗᒻᒥ ᐃᓕᓴᐃᔨᖑᖅᓴᖅᑐᓄᑦ. 

 

ᑖᒃᑯᐊ ᐆᑦᑑᑎᒋᕙᓐᓂᐊᖅᑕᕗᑦ ᐅᑭᐅᑦ ᒪᕐᒎᕉᓐᓄᑦ. 

ᑭᓯᐊᓂ ᐊᔪᕐᓂᐊᖅᑐᕆᖏᑦᑐᒍᑦ ᑖᒃᑯᐊ 

ᓯᓚᑦᑐᓴᕐᕕᖕᒥ ᐃᒪᓐᓇ ᐃᒻᒥᒃᑰᖅᑐᒥᒃ ᐅᖓᓯᑦᑐᒧᑦ 

ᐃᓕᓐᓂᐊᓂᕐᒧᑦ ᑲᒪᔨᐅᓂᐊᖅᑐᓂᒃ. ᑖᒃᑯᐊ 

ᓄᓇᓕᓐᓅᖅᐸᓪᓕᐊᒻᒪᑕ 

ᐃᓕᑕᕆᔭᐅᔾᔪᑎᑖᕈᓐᓇᖅᑐᑦ ᐃᓕᓐᓂᐊᒐᒃᓴᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᓲᓪᑕᐃᔅ. ᒥᔅᑕ ᑰᓕ. 

 

ᑰᓕ:: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᓐᖓᓱᒋᑦ ᒥᓂᔅᑕ 

ᐊᒻᒪᓗ ᑖᒃᑯᐊ ᐅᖃᐅᓯᕆᖅᑲᐅᔭᑎᑦ 

ᐱᐅᒋᔭᒻᒪᕆᐊᓗᒋᓪᓗᒋᑦ ᐊᒻᒪᓗ ᑕᐃᓐᓇ 

ᓴᓂᑦᓯᐊᓐᓃᑦᑐᖅ ᓱᕙᒎᖅᐸᕗᑦ. 

ᑐᓐᖓᓱᑦᑎᑦᓯᐊᖅᐸᕋ ᑲᖏᖅᖠᓂᕐᒥᐅᑕᑐᖄᓗᒃᐳᑦ. 

ᐅᑯᓂᖓ ᒪᕐᕉᓂᓪᓗᐊᖅ ᐊᐱᖅᑯᑎᖃᕈᒪᓪᓗᖓ. 

ᓯᕗᓪᓕᖅᐹᒥ, ᑖᓐᓇ ᓴᓇᔨᐅᓂᕐᒧᑦ ᐃᓕᓴᕐᕕᒃ 

ᖃᓄᐃᓕᖓᓪᓚᑦᑖᓕᕐᒪᖔᑦ ᐊᒻᒪᓗ 

ᐃᖏᕐᕋᓯᕋᑖᑦᓯᐊᓚᐅᖅᖢᓂ. 

 

ᑕᐃᓐᓇ ᐱᐅᔪᒻᒪᕆᐊᓘᓪᓗᓂ ᒪᒃᑯᒃᑐᓄᑦ 

ᑕᒪᒃᑯᓄᖓ ᐱᖁᑎᓄᑦ ᓴᓇᔨᐅᓂᕐᒧᑦ ᐃᓕᓴᕐᕕᒃ 

ᐅᓪᓗᒥᓯᐅᑎᒻᒪᕆᐊᓘᓪᓗᓂ ᑲᒪᓇᑦᓯᐊᒻᒪᕆᒻᒪᑦ 

ᐅᐱᓇᑦᓯᐊᓪᓚᕆᑦᓱᓂ ᐊᕐᕌᓂ ᐅᒃᑯᐃᕋᑖᓚᐅᖅᑐᖅ. 

ᖃᓄᖅ ᐃᖏᕐᕋᓂᖓ ᐊᒻᒪᓗ ᖃᑦᓯᐅᒻᒪᖔᑕ 

ᑕᐃᒃᑯᐊ ᓴᓇᓂᕐᒧ ᐃᓕᓴᕐᕕᖕᒥ ᐃᓯᖅᑎᑕᐅᔪᑦ 

ᑕᐃᑲᓂ ᐃᓗᐊᓂ ᖃᓄᕐᓗ ᐃᖏᕐᕋᑦᓯᐊᕐᒪᖔᑦ 

ᐅᕝᕙᓘᕝᕙ ᐃᓄᑭᓪᓕᕚᓪᓕᖅᐸᑦ ᐃᓕᓐᓂᐊᓚᐅᖅᑐᑦ 

ᐃᓕᓐᓂᐊᕌᓂᖏᑦᑐᓪᓘᓐᓃᑦ ᒥᓂᒡᕼᒥᑦ 

ᑐᓴᕈᒪᒐᓗᐊᖅᐳᖓ. ᐃᒻᒪᖄ ᓴᓂᑦᓯᐊᖓᓃᑦᑐᖅ 

ᐅᓂᒃᑳᑦᓯᐊᕈᓐᓇᑐᑦᓴᐅᔪᖅ ᐅᑭᐅᖅ ᐊᑕᐅᓯᓗᐊᖅ 

ᐃᖏᕐᕋᖅᑰᕐᒪᑦ. ᖃᐅᔨᒪᓇᕈᒥᓇᐅᒐᓗᐊᖅ ᑕᐃᒃᑯᐊ 

ᐃᓕᓐᓂᐊᖅᑐᑦ ᓴᓇᔨᐅᓂᕐᒥᒃ ᐃᖏᕐᕋᑦᓯᐊᕐᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᒋᕙᕋ ᒥᔅᑕ ᑰᓕ 

ᐅᖃᐅᓯᖏᓐᓄᑦ ᐊᐱᖅᑯᑎᖏᓪᓗ. ᐊᒻᒪᓗᑦᑕᐅᖅ 

ᐊᒃᓱᑲᓪᓚᒃ ᐅᐱᒋᒻᒥᔭᕗᑦ ᓴᓇᔨᐅᓂᕐᒥᒃ ᐃᓕᓴᕐᕕᖕᒥ 

ᐃᓕᓴᖅᑐᑦ ᐊᔾᔨᒌᓐᖏᑦᑐᓂᒃ ᐃᓕᓴᕐᒪᑕ ᑕᐃᑲᓂ. 

ᓄᓇᕗᑦ ᒐᕙᒪᒃᑯᑦ ᐱᒋᐊᖅᑎᑦᓯᓚᐅᓐᓂᕐᒥᓂᒃ 

ᓴᕆᒪᓱᒻᒥᔪᑦᑕᐅᖅ. ᐊᔾᔨᒌᓐᖏᑦᑐᓂᒃ ᓴᓇᔨᐅᓂᕐᒥᒃ 

ᐃᓕᓴᕈᑕᐅᓂᐊᖅᑐᖅ ᐊᒻᒪ ᑕᐅᕙᓂᕐᒥᐅᓄᑦ 

ᓴᕆᒪᕆᔭᐅᑦᓯᐊᖅᑐᓂ. ᖃᑦᓯᐅᓪᓚᕆᐅᒻᒪᖔᑕᓕ 

ᑖᓐᓇ ᐊᖏᔪᖅᑳᕆᔭᖓᑦ ᐅᓂᒃᑳᑦᓯᐊᕈᓐᓇᓂᐊᖅᑐᖅ. 

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ 

ᐅᓂᒃᑳᑦᓯᐊᖅᑲᐅᒐᕕᑦ. ᒪᑐᐃᓚᐅᖅᑐᖅ 2010ᒥ 

ᑕᕝᕙ ᑐᖏᓕᖓᓐᓂ ᐅᑭᐅᒋᓕᕐᒪᒍ. 88ᓂᒃ 

ᐃᓕᓴᖅᑎᖃᕈᓐᓇᖅᑐᑦ, 45ᒥ 60ᒧᑦ ᑎᑭᑦᑐᒍ 

ᐃᓄᖃᓲᖅ. ᓯᑕᒪᐅᓪᓗᐊᖅᑐᑦ ᐃᓕᓐᓂᐊᖅᑕᐅᕙᑦᑐᑦ 

ᐅᖅᑰᓴᐅᓯᕆᓂᖅ, ᐃᒡᓗᒥ ᓴᓇᔨ, ᐅᐊᔭᓕᕆᔨᓂᖅ 

ᓱᓪᓗᓕᕆᔨᐅᓂᕐᓗ, ᒫᓐᓇ ᐱᓕᕆᐊᕆᕙᓪᓕᐊᔭᕗᑦ. 

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐃᓚᖓ ᐱᒃᑰᒥᓇᕐᓂᖓ ᕿᒥᕐᕈᓯᒪᒻᒥᔭᕗᑦ 

ᓇᑭᓐᖔᒋᐊᖏᑕ ᐃᓕᓐᓂᐊᖅᑎᑦ ᐃᓱᒫᓗᓐᓂᖃᕐᒪᑦ 

ᑲᖏᖅᖠᓂᕐᒦᓐᖔᓐᓂᖅᓴᐅᒐᔭᕐᓂᖏᓐᓂᒃ ᑭᓯᐊᓂᒥ 

ᐃᓕᓐᓂᐊᖅᑎᓂᒃ ᐊᑎᓕᐅᖅᓯᒪᔪᓂᒃ 

ᐱᓕᕆᐊᒃᓴᒻᒪᕆᐅᔪᓂᒃ, ᓇᑉᐸᖏᑦ ᑭᕙᓪᓕᐅᑉ 

ᓯᓚᑖᓐᓃᓐᖔᖅᖢᑎᒃ, ᑭᕙᓪᓕᕐᒦᓐᖔᖅᑐᓂ 1/5 

ᑲᖏᖅᖠᓂᕐᒥᐅᑕᐅᓪᓗᑎᒃ. ᑕᒡᕙ 

ᑕᒪᐃᓐᓃᖔᐸᓗᒃᓯᒪᔪᑦ ᓄᓇᕗᒻᒥᑦ ᐱᔪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᓲᓪᑕᐃᔅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒃᑯᐊ ᑕᕝᕗᓈᖅᑐᑦ 

ᓂᕆᐅᓐᓇᕐᒪᑦ, ᐃᓛᒃ ᓂᕆᐅᒃᑲᑦᑕ ᓯᕗᓂᒃᓴᑎᓐᓂ 

ᒫᓐᓂᓗ ᐊᒥᓱᓐᖑᕋᔭᖅᐸᓪᓚᐃᑎᓪᓗᒋᑦ ᐅᔭᕋᑦᑕᕆᐊᑦ 

ᓴᓇᖁᓪᓚᕆᒃᑲᑦᑎᒍ, ᐃᖅᑲᓇᐃᔭᖁᓪᓚᕆᒃᑲᑦᑎᒍ 

ᓄᓇᕗᑦᒥᐅᑯᓗᐃᑦ ᒪᒃᑯᑦᑐᑦ. ᑕᒪᒃᑯᐊᓕᖃᐃ Trade 

Apprenticeship-ᑰᑦᑐᓂᓛᒃ ᐅᑭᐅᓄᑦ 

ᐊᒥᓱᒐᓚᓐᓄᑦ ᐃᓚᖏᑦ ᐱᓂᐊᕐᒪᑕ 

ᐃᑲᔪᖅᑎᖏᖅᑲᐃ ᓈᒻᒪᑦᑎᐊᕋᓗᐊᖅᐳᑦ ᑕᒪᒃᑯᐊ 

Apprenticeship-ᖑᖃᑦᑕᖅᑐᑦ Carpentry-

ᓕᕆᒍᑎᒃ. ᐃᓛᓐᓂᒃ ᐊᖏᕐᕋᐅᕌᖓᒥᒃ region-ᒧᑦ. 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕕᐊᕐᒦᒃᖢᑎᒃ, 

ᐊᕙᓂᐊᓘᒃᖢᑎᒃ ᐊᒻᒪ ᑕᒪᒃᐊ ᐊᓖᓪᓚᔫᑎᖏᑦ 

ᓈᒻᒪᓈᖅᓯᒪᐃᓐᓈᓗᒋᐊᖃᒃᖢᑎᒃ.  

 

ᑕᒪᒃᑯᓄᖓ ᒥᓂᔅᑐᖃᐃ ᐅᓂᒃᑳᕈᓐᓇᖅᐳᖅ 

ᐃᓱᐊᖅᓯᕚᓪᓕᕆᐊᖃᑦᑑᔮᖃᑦᑕᕐᒪᑕ ᐃᓚᖏᑦ, 

ᐃᓚᖏᑦᑕᐅᖅ ᑕᐃᒃᑯᐊ FANS program, 

ᑮᓇᐅᔭᓂᓪᓗ ᐱᔪᓐᓇᐃᓕᔪᐊᓘᖃᑦᑕᒃᖢᑎᒃ. 

ᑖᒃᓱᒪᖃᐃ ᒥᒃᓵᓄᑦ ᑐᓴᐅᒪᒐᓚᑉᐸ ᑕᐃᒃᑯᐊ 

education-ᒦᖔᖅᑐᑦ ᐃᑲᔪᖅᑎᑦ 

ᓈᒻᒪᓈᖅᑕᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᖁᔭᓕᒻᒥᔭᕋ 

ᒥᔅᑕ ᑰᓕ. ᑖᒃᑯᐊ ᓯᓚᑦᑐᖅᓴᕐᕕᔾᔪᐊᒥ ᐃᓕᓴᖅᑐᓐ 

ᓈᒻᒪᓈᖅᓯᔾᔫᑎᖃᑦᑕᖅᑐᓐ. ᑮᓇᐅᔭᓕᕆᔾᔪᑎᖏᓪᓕ 

ᐱᓇᓱᐊᒃᖢᑎᒃ FAN-ᑯᑎᒍᑦ ᐱᖃᑦᑕᕐᒪᑕ 

ᑮᓇᐅᔭᒥᓂᖕ. ᓯᕗᓕᖅᑎ ᐅᖃᓚᐅᕐᒪᓐ 

ᕿᒥᕐᕈᔭᐅᓂᐊᓐᓂᕋᒃᖢᓂᐅᒃ ᑖᒃᑯᐊ FAN-ᑯᑎᒍᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᓐ ᓯᓚᑦᑐᖅᓴᕐᕕᔾᔪᐊᒥ 

ᐃᓕᓴᖃᑦᑕᖅᑐᓄᓐ. ᖁᔭᓐᓇᒦᖕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᐄ, ᑖᓐᓇ ᑕᐃᖅᑲᐅᔭᕋ ᑕᐃᒃᑯᐊ 

ᐃᓚᖏᑦ ᑕᐅᕗᖓ ᐅᖓᓯᑦᑐᒨᖅᓯᒪᔪᑦ. ᐃᓚᖏᑦ 

ᑕᒪᒃᑯᐊᓗ Academic students ᐱᓗᐊᖅᑐᒥᒃ 

College-ᑰᑦᑐᑦ. ᐃᑲᔪᖅᑎᖏᑦ ᐅᖓᓯᒃᑑᓕᖃᑦᑕᕐᒪ 

ᑮᓇᐅᔭᓂᓪᓗ ᑐᒃᓯᕋᒃᖢᑎᒃ, ᑐᒃᓯᕋᖅᑕᒥᓂᒃ 

ᐱᓚᐅᖐᓐᓇᒃᖢᑎᒃ. 

ᐃᑲᔪᖅᑕᐅᒋᐊᖃᓪᓚᕆᖃᑦᑕᕐᒪᑕ. ᑖᓐᓇ 

ᓂᓪᓕᐅᑎᒋᓗᐊᑐᐃᓐᓇᓕᖅᑕᕋ ᑕᕝᕘᓇ.  

 

ᐊᓯᐊᓂᒃ ᐊᐱᖅᓱᕈᒪᒋᓪᓗᖓ ᑖᓐᓇ ᓄᓇᕗᑦᒦᓛᒃ 

ᐃᓕᓐᓂᐊᕈᒪᔪᑦ ᐊᒥᓱᓐᖑᐸᓪᓕᐊᒻᒪᑕ ᑕᒪᒃᑯᐊ High 

School-ᒥ ᐱᐊᓂᒃᑐᒥᓃᑦ ᐊᒻᒪ upgrade-

ᑎᓚᐅᕐᓗᑎᒃ. ᑖᒃᑯᓄᖓ Academic-ᓕ 

ᐃᓕᓐᓂᐊᖅᑎᑦᑎᔨᒨᕈᒪᔪᑦ ᐅᖃᐅᓯᕆᖅᑲᐅᔭᑎᑦ 

ᐊᒻᒪ ᐆᒪᔪᓕᕆᔨᓐᖑᕈᒪᔪᑦ, Environmental 

Technology. ᐊᒻᒪ Nursing Program 

ᓴᕆᒪᒋᓪᓗᒋᑦ. ᐊᒥᓱᓐᖑᐸᓪᓕᐊᕋᐅᔭᕐᒪᑕ ᐊᒻᒪ 

ᑕᐃᒃᑯᐊ ᐊᐅᔭᖅ, ᐅᑭᐊᒃᓵᖏᓛᖅ ᐱᒋᐊᓐᓂᐊᖅᑐᑦ 

ᑕᐃᒃᑯᐊ Licensed Practical Nurse 

ᐱᒋᐊᖅᑕᐅᑲᓐᓂᓂᐊᒃᖢᑎᒃ.  

 

ᑖᒃᑯᐊ ᑕᐃᒪᓐᓇᐃᑎᓪᓗᒋᑦ ᖃᐅᔨᒪᒻᒥᒐᑦᑕ 

ᑕᒪᑦᑕᑎᐊᒻᒪᕆᒃ ᐅᕙᓂ 

ᐃᓄᓕᕆᔨᖃᕆᐊᖃᕋᑦᑕᒎᖅ. ᓲᕐᓕ ᐃᑲᓂ 

ᓄᓇᓕᓐᓂ ᐃᓄᓕᕆᔨᑲᖏᓚᖅ. 

ᑕᐃᒪᓐᓇᐃᓕᐅᖃᑦᑕᒃᖢᑕ ᒥᓂᔅᑕ ᐊᐱᕆᒍᒪᔭᕋ ᓲᓕ 

ᑖᓐᓇ priority-ᒋᔭᐅᖏᒻᒪᖔᑦ ᐃᓄᓕᕆᓂᕐᒧᑦ 

Degree firm program-ᑖᖅᑕᐃᓕᕙ ᐊᒻᒪᓗ 

Degree Program-ᑖᓐᓂᐊᖅᐸᑦ, 

ᖃᓄᐃᓕᐅᕆᐊᖃᑉᐸ ᓯᓚᑦᑐᖅᓴᕐᕕᒃᑯᑦ ᑕᒪᒃᑯᐊ 

ᓄᓇᕗᑦᒥᐅᑦ ᐃᓄᓕᕆᔨᓐᖑᕈᒪᔪᑦ 

ᐃᓕᓐᓂᐊᕐᕈᓐᓇᖅᓯᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓ ᑖᓐᓇ 

ᑐᑭᓯᑦᑎᐊᖂᕋᓗᐊᖅᑕᕋ. ᒪᕐᕈᐃᓕᖓᖅᑰᒻᒪᑕ 

ᐊᐱᖅᑯᑎᒋᔭᖏᓐ. ᖃᓄᐃᓕᐅᓲᖑᕕᑕ ᐃᓕᓴᖅᑎᓄᓐ 

ᓯᓚᑦᑐᖅᓴᕐᕕᔾᔪᐊᒥ ᐅᖃᐅᔾᔪᖅᑕᐅᒋᐊᓖᓐ. ᑕᕝᕙ 

ᑐᖏᓕᖓᓂ ᑐᓴᖅᑲᐅᒻᒥᔪᖓ ᑖᓐᓇ 

ᐊᐱᖅᑯᑎᒋᔭᖓ ᑐᒃᑭᑖᖅᑎᑲᐃᓐᓇᕐᓗᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᑦᑐᖓ ᑖᒃᑯᐊ 

ᐊᒥᓲᓂᖅᓴᐅᒻᒪᑕ ᑕᒪᒃᑯᓂᖓ ᐃᓕᓴᖃᑦᑕᖅᑐᑦ 

ᐊᒻᒪᓗ NTEP-ᑯᓐᓂ ᐃᓕᓴᖅᑐᑦ ᑖᓐᓇ 

ᓇᓗᓇᐃᒃᑯᑕᖅᑖᕈᑕᐅᒍᓐᓇᖅᑐᖅ ᐊᒻᒪᓗᑦᑕᐅᖅ 

ᓴᓇᖅᑯᑎᓕᕆᔨᐅᓂᕐᒥ ᐃᓕᓴᕈᑏᑦ 

ᖃᕆᑕᐅᔭᓕᕆᔨᐅᓂᕐᒥᓪᓗ ᐃᓕᓴᕈᑏᑦ.  

 

ᑕᒪᑦᑕᓕᒫᖅ ᐊᖏᖃᑎᒌᑦᑕ ᐃᓄᓕᕆᔨᐅᓂᕐᒥᒃ 

ᐃᓕᓴᖅᑐᖃᕆᐊᖃᕐᒪᑦ ᐊᐱᖅᑯᑕᐅᔪᖃᐃᓐᓇᐅᔭᕐᒪᑦ. 

ᐊᐱᖅᓱᓲᖑᒻᒪᑕ ᓱᒻᒪᓪᓕ 

ᐃᓄᓕᕆᔨᑭᔅᓴᖅᑐᐋᓗᖃᑦᑕᖅᐱᑕ ᓄᓇᓕᓐᓂ? 

ᑭᐅᔭᐅᓲᖑᔪᒍᑦ 

ᑐᓴᕐᓇᖅᑐᑎᒎᑎᑦᑎᖃᑦᑕᕋᓗᐊᖅᑐᒍᑦ 

ᐃᓂᔅᓴᖃᕐᓂᕋᐃᓪᓗᑕ ᓴᓂᑭᓗᐊᒥ ᓱᓕ 

ᐊᖏᖅᑕᐅᔪᖃᓚᐅᓐᖏᒻᒪᑕ ᐃᒪᐃᓕᐅᖃᑦᑕᕐᒪᑕ 

ᐃᓄᓕᕆᔩᑦ ᓯᕗᓪᓕᐅᑎᑕᐅᓂᐊᖅᐸᑕ 

ᐃᓄᓕᕆᔨᐅᓂᕐᒥᒃ ᐃᓕᓴᕈᑎᓂᒃ 

ᓇᓗᓇᐃᒃᑯᑕᖅᑖᕈᑕᐅᒍᓐᓇᖅᑐᒥᒃ ᓯᓚᑦᑐᓴᕐᕕᔾᔪᐊᒥ 

ᓯᕗᓪᓕᐅᓗᑎᖃᐃ ᐋᖅᑭᓱᐃᒐᓱᐊᕈᓐᓇᖅᐳᑦ? ᑖᓐᓇ 

ᓇᓗᓇᐃᔭᖅᑕᐅᖁᖅᑲᐅᔭᕋ, ᓱᒻᒪᓕᑭᐊᖅ ᑖᓐᓇ 

ᐅᖃᐅᓯᖅ ᐱᐊᓂᖁᔭᐅᕙ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᐸᕋ ᑕᕝᕙ. 

ᑖᓐᓇ ᐅᖃᐅᓯᕆᔭᐃᑦ ᐱᒃᑯᒥᓇᖅᑐᖅ 

ᐅᖃᐅᓯᒍᒥᓇᖅᑐᖅ ᑕᕝᕙᓂ ᐃᒡᓗᕐᔪᐊᖅᑎᓐᓂ. 

ᐃᓄᓕᕆᔨᑭᔅᓴᓗᐊᖃᑦᑕᕋᑦᑕ ᓄᓇᓕᓐᓂ. ᒫᓐᓇ 

ᓱᓕᔪᑎᑦ. ᐃᓕᓴᐃᔪᖃᕈᓐᓇᓲᖑᒻᒪᑦ 

ᐃᓄᓕᕆᔨᐅᓂᕐᒥᒃ ᐃᖃᓗᒃᑑᑦᑎᐊᒥ ᑕᕝᕙ 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᖃᑎᒋᒍᓐᓇᖅᑕᕗᑦ ᐊᓯᖏᓪᓗᑦᑕᐅᖅ. 

ᑖᒃᑯᐊᑦᑕᐅᖅ ᐃᓄᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐃᓚᐅᑎᑕᐅᓗᑎᑦ ᐋᖅᑭᓱᐃᒍᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇᓖᓛᒃ 

ᐃᖃᓗᒃᑑᑦᑎᐊᒥ ᐃᓕᓴᖅᑕᐅᔪᖅ 

ᓇᓗᓇᐃᒃᑯᑕᖅᑖᕈᑕᐅᓲᖏᓐᖏᒻᒪᑦ 

ᓇᓗᓇᐃᒃᑯᑕᖅᑖᕈᓐᓇᖅᑐᑦ. 

ᐱᓐᖑᐊᑐᐃᓐᓇᕆᐊᖃᓐᖏᒻᒪᑕ ᐃᓄᓕᕆᔨᐅᓂᕐᒥᒃ 

ᐃᓕᓴᖅᑐᑦ. ᐱᐅᓐᖏᑦᑐᒥᒃ 

ᓇᓗᓇᐃᒃᑯᑕᖅᑖᖅᑎᑕᐅᖃᑦᑕᖅᖢᑎᒃ ᓱᓕᓐᖏᑦᑐᒥᒃ 

ᐃᓄᓕᕆᔨᐅᓂᕐᒧᑦ. ᐃᓱᒪᒐᒪᐃᓛᒃ 

ᓯᓚᑦᑐᓴᕐᕕᔾᔪᐊᒥᐅᑦ ᐃᓕᓴᖅᑐᓕᕆᔨᒃᑯᓪᓗ 

ᓯᕗᓪᓕᐅᓗᑎᑦ ᐋᖅᑭᓱᐃᒋᐊᖃᖅᑐᑦ 

ᐃᓄᓕᕆᔨᐅᓂᕐᒧᑦ ᐃᓕᓴᕈᑎᔅᓴᓂᒃ 

ᓇᓗᓇᐃᒃᑯᑕᖅᑖᕈᑕᐅᓂᐊᖅᑐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎᖃᓐᖏᓗᐊᕐᓂᑯᒧᑦ ᐱᓐᖏᑦᑐᒍᑦ ᑭᓯᐊᓂᓕ 

ᑕᒪᐃᑕᓕᒫᑦ ᐃᓚᐅᔪᑦ ᐋᖅᑭᓱᐃᒍᓐᓇᖅᑐᐃᑦ 

ᐃᓕᓴᐃᔾᔪᑎᔅᓴᓂᑦ ᑕᒪᐃᑕᓕᒫᖅ ᑲᑎᒪᒍᒪ 

ᐱᑕᖃᕆᐊᖃᓪᓗᑐᒻᒪᑕ ᐃᓄᓕᕆᔨᓂᒃ 

ᐃᓕᓴᐃᕈᑎᓐᓂᒃ ᐱᑕᖃᕆᐊᖃᓪᓗᑐᑦᑐᑦ 

ᓇᓗᓇᓐᖏᒻᒪᑦ. ᑖᓐᓇ ᑕᕝᕙ ᒥᔅᑕ ᓲᓪᑕᐃᔅ 

ᐅᓂᒃᑳᑦᑎᐊᕈᓐᓇᖅᑐᖅ.  

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑕᑎᒌᑦᓱᑕ 

ᑲᑎᒪᔨᕋᓛᖃᖅᑐᒍᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᓯᓚᑦᑐᓴᕐᕕᓕᕆᔨᒃᑯᑦ. ᑖᓐᓇ ᐃᓄᓕᕆᔾᔪᑎᓂᒃ 

ᐃᓕᓴᕈᑎᔅᓴᓂᒃ ᓇᓗᓇᐃᒃᑯᑕᖅᑖᕈᑕᐅᒍᓐᓇᖅᑐᓂ 

ᑕᒫᓂ ᐃᓄᓕᕆᔨᐅᓂᕐᒧᑦ 

ᓇᓗᓇᐃᒃᑯᑕᖅᑖᕈᑕᐅᒍᓐᓇᖅᑐᑦ ᒪᕐᕈᐃᓕᖓᒻᒪᑕ.  

 

ᒪᕐᕈᐃᓕᖓᒻᒪᑕ, ᑖᓐᓇ ᓯᓚᑦᑐᓴᕐᕕᔾᔪᐊᒥ 

ᕿᒥᕐᕈᔭᐅᓚᐅᖅᑐᖅ ᑖᓐᓇᓴᐃᓐᓇᖅ 

ᐊᐱᖅᑯᑎᒋᓚᐅᕋᒃᑯ ᐅᓂᒃᑳᖅ ᑕᐃᒪ 

ᑐᓂᔪᓐᓇᖅᐸᕗᑦ ᖃᐅᔨᓴᕈᑕᐅᓚᐅᖅᑐᓂ ᐊᒻᒪᓗ 

ᐃᓚᓕᐅᑎᒋᐊᖃᕋᑦᑎᒍ 

ᓇᓗᓇᐃᒃᑯᑕᖅᑖᕈᑕᐅᒍᓐᓇᖅᑐᓂ ᐃᓕᓴᕈᑎᓂ 

Regina-ᒥ ᑕᐃᓐᓇ ᓯᓚᑦᑐᓴᕐᕕᔾᔪᐊᖓᑦ 

ᐃᓕᓴᐃᔾᔪᑕᐅᒍᓐᓇᖅᑐᖅ 

ᓇᓗᓇᐃᒃᑯᑕᖅᑖᕈᑕᐅᒍᓐᓇᓂᐊᕐᒪᑦ 

ᐃᓄᓕᕆᔨᐅᓂᕐᒥᒃ.  

 

ᑕᐃᒃᑯᐊᓕ ᓯᖓᐃᔪᓂᒃ ᑲᒪᔾᔪᑏᑦ ᓯᕗᓪᓕᖅᐹᒥ 

ᐋᓐᓂᐊᖅᑐᓕᕆᔾᔪᑏᑦ ᒪᑯᐊ ᓯᖓᐃᔪᓂᒃ ᑲᒪᔨᐅᔪᑦ 

ᐊᒻᒪᓗ ᐃᕐᓂᓱᒃᑏᑦ ᑕᐃᒪᓐᓇ 

ᐃᓕᓴᖅᑎᑕᐅᓚᐅᕐᒥᒻᒪᑕᑦᑕᐅᖅ. ᐃᓯᕐᕕᔅᓴᖓᓂᑦ 

ᐋᖅᑭᓱᐃᒋᐊᖃᕐᒪᑕ ᐊᒻᒪᓗ ᐱᐊᓂᕋᑖᖅᑐᑦ 

ᐃᓕᓵᓪᓚᑲᓐᓂᓚᐅᕐᓗᑎᑦ ᐊᒻᒪᓗ 

ᐅᑎᒃᑲᓐᓂᓚᐅᕐᓗᑎᑦ 

ᓯᓚᑦᑐᓴᕐᕕᔾᔪᐊᒨᒃᑲᓂᕐᒥᓗᑎᑦᑕᐅᖅ. ᑕᐃᒪᓐᓇ 

ᐃᖅᑲᓇᐃᔮᓪᓚᓚᐅᕐᓗᑎᑦ 

ᓯᓚᑦᑐᓴᕐᕕᔾᔪᐊᒧᐊᖃᑦᑕᕐᓗᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅᑕ ᑰᓕ.  

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᓐᓇᖃᐃ 

update-ᓯᒪᒍᓐᓇᖅᐸ ᑖᓐᓇ committee of the 

assembly ᑕᒪᒃᑯᐊ ᒐᕙᒪᒃᑯᓐᓂᑦ 

ᐅᖃᖃᑎᒌᖃᑦᑕᕐᓂᐊᖅᑐᔅᓴᐅᒐᔅᓯ heath-ᑯᓪᓗ 

education-ᑯᓪᓗ leader-ᖑᒻᒫᕐᒪᑕ ᑕᒧᒃᑯᓂᖓ 

ᒪᓕᒐᒐᓚᐃᑦ ᒥᒃᓵᓄᑦ ᐊᑐᖅᑕᐅᒋᐊᓕᓐᓂᑦ.  

 

ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᖃᐃ ᑖᓐᓇ ᑕᕝᕗᖓ 

ᐊᖏᕈᓐᓇᖅᐳᖅ updated-ᓯᒪᒐᔭᖅᐹᑎᒍᑦ 

ᐸᕐᓇᑉᐸᓪᓕᐊᓂᖅ ᒪᓕᓪᓗᒍ ᐃᓄᓕᕆᓂᕐᒧᑦ 

ᑕᒪᒃᑯᐊ ᐃᑲᔪᖅᑎᒃᓴᐃᑦ 

ᐃᓕᓐᓂᐊᕈᑕᐅᖃᑦᑕᖅᑐᓗᑦᑖᑦ ᐱᕙᓪᓕᐊᒻᒪᖔᑕ 

ᐊᒻᒪᓗ ᐃᓕᓐᓂᐊᖁᔭᐅᕚᑦ ᓄᓇᕗᒻᒥᐅᑦ social 

work-ᒧᑦ? ᑕᐃᒪᐃᓐᓂᖅᐸᑦ, ᐃᖅᑲᓇᐃᔭᖁᔭᐅᕚᑦ 

program-ᖃᕐᓗᓂ ᑭᓯᐊᓂᐅᒻᒪᑦ, ᐱᑕᖃᕐᓗᓂ 

ᑭᓯᐊᓂ.  

 

ᐋᖅᑭᑉᐸᓪᓕᐊᖏᑉᐸᑕᖃᐃ ᒥᓂᔅᑕ 

ᓴᖅᑭᖃᑦᑕᕈᓐᓇᖅᐸᖏᑦ ᑕᕝᕙᓂ 

ᐊᐱᕆᖃᑦᑕᕐᓂᐊᕋᑦᑎᒍ ᑕᕝᕗᖓ 

ᒥᓂᔅᑕᐅᓂᓗᑦᑖᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᖓᓂᑦ 

ᑲᑎᒪᔨᕋᓛᓯ ᑐᓴᐅᒪᑎᖃᑦᑕᕈᒪᓂᐊᖅᑕᒃᑲ 

ᐱᓕᕆᐊᕆᔭᐅᔪᓂᑦ ᓄᓇᕗᒻᒥ ᓯᓚᑦᑐᓴᕐᕕᔾᔪᐊᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᒥ. ᐅᑉᐱᕈᓱᑉᐳᖓᓗ ᑕᐃᒃᑯᐊ 

ᒐᕙᒪᒃᑯᓐᓂᑐᐃᓐᓇᐅᓐᖏᑦᑐᖅ 

ᐃᑲᔪᖅᑎᒋᔭᐅᒍᒪᒍᑎᒃ ᐃᓚᐅᒋᐊᖃᕋᓱᒋᖃᑦᑕᕋᒃᑭᑦ 

ᑕᒪᒃᑯᐊᓗ ᑲᑐᔾᔨᖃᑎᒌᒐᓚᐃᑦ ᑎᒥᒐᓚᐃᑦ ᐊᒻᒪᓗ 

ᑮᓇᐅᔭᓄᓪᓘᓐᓃᑦ scholarship-ᒥ ᐋᖅᑮᖁᔭᐅᓗᑎᒃ 

ᐆᑦᑐᕋᖅᑎᑕᐅᒍᓐᓇᖅᐸᑕ partner-ᒋᓗᑎᒍ 

ᐱᐅᖅᑰᕋᓗᐊᒪᑦ. ᑐᓴᖃᑦᑕᕋᑦᑕ ᐃᓄᓕᕆᓂᖅ 

ᐱᒻᒪᕆᐅᓂᕋᖅᑕᐅᑎᓪᓗᒍ, ᐃᓕᓐᓂᐊᕐᕕᓐᓂᓗ 

ᐃᑲᔪᖅᑐᓗᐊᓐᖏᑦᑐᑎᒍ ᓴᖅᑭᒋᐊᖃᕐᒪᖔᑦ. 

 

ᑖᓐᓇ ᐱᔾᔪᑎᒋᓪᓗᒍ partnership-ᖃᕆᐊᖃᖅᑰᕋᑦᑕ 

not only that ᐊᒻᒪᓗ federal government-

ᑯᑦᑕᐅᖅ ᑕᐃᒃᑯᐊ review-ᑎᓪᓗᒋᑦ 

ᖃᐅᔨᕙᓪᓕᐊᔪᒍᑦ ᑮᓇᐅᔭᓂᓪᓖᒃᑯᐊ 

ᐊᖏᔪᕐᔪᐊᕌᓗᓐᓂᑦ first nations-ᑯᓐᓄᑦ 

ᑐᓂᓯᖃᑦᑕᖅᑐᑦ for social development. 

 

ᑕᒪᒃᑯᓂᖓ ᑭᖑᕙᓯᓗᐊᓕᕋᑦᑕ social work 

ᒥᔅᓵᓄᑦ partners-ᒌᓐᓇᐅᔭᖅᑕᕗᑦ ᑕᒪᕐᒥᒃ 

ᐆᑦᑐᖅᑕᐅᒐᔭᕐᒪᑕ. ᑮᓇᐅᔭᓂᓪᓕ 

ᓴᖅᑭᖅᑎᖃᑦᑕᖅᐸᓪᓕᐊᒻᒪᑕ ᐊᖏᔪᓂᑦ HR-

ᓗᑦᑖᓄᓪᓘᓐᓃᑦ ᑐᕌᖅᑐᑦ social work is not a 

priority ᓱᒻᒪᒃᑭᐊᖅ ᑖᓐᓇ encourage-ᐸᒋᑦ all 

partners ᐃᓚᐅᒍᓐᓇᕈᕕᑦ ᑕᒪᑐᒧᖓ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᒋᑦ. 

ᑕᒪᐃᑎᒍᓕᒫᖅ ᑕᑎᒋᔭᑦᑎᓐᓂᑦ ᑕᑎᒋᓗᒋᑦ 

ᐱᓕᕆᖃᑎᖃᕐᓗᑕ ᓯᓚᑦᑐᓴᕐᕕᔾᔪᐊᑎᒍᑦ 

ᐋᖅᑭᔅᓱᐃᔨᖃᖅᑐᒍᑦ ᑕᐃᒫᔅᓴᐃᓐᓇᖅ ᐱᓯᒪᒐᑦᑕ 

ᐅᔭᕋᓐᓂᐊᖅᑎᒃᑯᓐᓄᑦ ᑕᐃᒪᐃᓕᐅᖏᓐᓇᕐᒥᔪᒍᑦ 

ᐊᓯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᕋᒻᐴᖅ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑕᐅᔪᑦ ᐱᔾᔪᑎᒋᓪᓗᒋᑦ 

ᒪᓕᒐᓕᐅᖅᑎᐅᖃᑎᓐᓄᑦ. ᐅᓂᒃᑳᑦᑎᐊᕈᓐᓇᖅᐲᑦ 

ᑕᒪᐃᑎᒍᓕᒫᖅ ᓱᒻᒪᑦ ᓴᓂᑭᓗᐊᖅ 

ᐃᓕᓴᐃᔾᔪᑎᔅᓴᖃᓐᖏᓚᑦ ᖃᕆᑕᐅᔭᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓘᓇ 

ᐊᐃᑦᑖᕈᓱᑦᑐᕖᓐᖔᓗᒃ, ᑕᐃᒪᐃᑦᑐᑦ 

ᑲᑉᐱᐊᓇᓗᐊᓐᖏᑦᑐᖅ. ᓴᓂᑭᓗᐊᖅ ᖃᕆᓴᐅᔭᑎᒍᑦ 

ᐃᓕᓴᐃᔾᔪᑎᖃᖅᑑᒐᓗᐊᑦ ᑭᓯᐊᓂ ᑖᓐᓇ 

ᐊᖏᔪᖅᑳᖓᑕ ᑕᐃᒪᐃᑦᑐᓂᒃ 

ᒪᑐᐃᖅᓯᔾᔪᑎᖃᐅᓐᖏᒻᒪᑕ ᓱᓕ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᕋᒻᐴᑦ. 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᓂᒃᑳᑦᑎᐊᖁᕙᕋ KA-band ᑭᓲᒻᒪᖔᑦ. 

ᑖᓐᓇ ᓈᓚᐅᑎᒃᑯᑦ ᑐᓴᖅᓴᐅᔾᔪᑎ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᓯᐅᑦᓴᒃ, ᐅᓂᒃᑲᐅᑎᓚᐅᕈᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓐᓇ ᐊᖏᔪᖅᑳᕆᔭᐅᔪᖅ 

ᓯᓚᑦᑐᓴᕐᕕᔾᔪᐊᓄᑦ ᐅᓂᒃᑳᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔪᓐᖏᓐᓂᕋ, ᒪᕐᕉᓐᓂᒃ ᓯᓚᕐᔪᐊᕐᒧᑦ 

ᖁᕝᕙᖅᑎᑕᐅᓯᒪᔪᑦ ᒪᑐᐃᖓᔾᔪᑕᐅᔪᓐᓇᖅᑐᑦ ᑕᒫᓂ 

ᓄᓇᕗᒻᒥ. ᒫᓐᓇᓕ ᓈᓚᐅᑎᒃᑯᓐ 

ᒪᑐᐃᖓᕝᕕᐅᔪᓐᓇᕐᒥᔪᑦᑕᐅᖅ ᓄᓇᓕᑦᑎᒍᓐ 

ᐋᖅᑭᓱᖅᓯᒪᒻᒪᑕ. ᐊᖏᔫᓂᖅᓴᒧᓐ 

ᑐᓴᔅᓴᐅᔾᔪᑕᐅᒍᓐᓇᒃᖢᓂ. ᑖᓐᓇ ᐊᖏᔫᓂᖅᓴᒧᓐ 

ᑐᓴᔅᓴᐅᔾᔪᑕᐅᒍᓐᓇᖅᑐᖕ. ᐊᔾᔨᒌᖏᑕᖓᓂ 

ᓯᓚᕐᔪᐊᕐᒧᓐ ᖁᕝᕙᖅᑎᑕᐅᓯᒪᔪᒧᓐ ᐊᐅᓚᑕᐅᒻᒪᓐ 

ᐋᑐᕚᑯᑎᒎᒃᖢᑎᒃ ᑭᓯᐊᓂ 

ᑕᐅᓄᖓᖅᑎᑕᐅᓚᐅᖅᑐᓂ ᑕᕝᕗᖓᓕ ᓄᓇᓕᒻᒧᓐ 

ᐊᐅᓚᖅᑎᑕᐅᓂᐊᕐᒪᓐ. ᐅᖃᐅᔾᔭᐅᓚᐅᖅᑐᖓ 

ᐊᓯᐊᓂ ᓴᓂᑭᓗᐊᖅ ᓄᓇᓕᒃ ᑖᓐᓇᑐᐊᖅ ᓱᒻᒪᑭᐊᖅ 

ᓴᓇᕐᕈᑎᑎᒍᖅᑲᐃ ᑭᓯᐊᓂ 

ᑎᑭᑎᑕᐅᒍᓐᓇᖏᓚᐅᕐᒪᓐ ᑖᒃᑯᐊ ᓈᓚᐅᑎᒃᑯᓐ 

ᕿᓂᒃᑰᖔᕐᓗᒍ. ᐃᓪᓗᐊᓄᖔᖅ ᐊᑐᖔᕈᓐᓇᖅᑐᒍᓐ 

ᐊᓯᖔᖓᓂᖕ. ᑖᒃᓱᒥᖓᑑᔾᔭᖏᑦᑐᒥᒃ 

ᒪᑐᐃᖓᕝᕕᐅᔪᓐᓇᖅᑐᓯ. ᐃᓕᓴᐃᔾᔪᑎᔅᓴᓄᓐ ᑖᓐᓇ 

ᐆᑦᑐᕋᐅᑕᐅᓯᒪᓕᕐᒪᓐ ᐊᓯᖏᓐᓂ ᓄᓇᓕᓐᓂ. 

ᐊᔪᓐᓇᖏᑦᑐᖅ ᐃᓕᒃᓯᓐᓄᓐ ᐱᔭᐅᒍᓐᓇᕐᒪᓐ 

ᓇᓗᓇᓐᖏᑦᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᓂᒃᑲᐅᑎᑦᑎᐊᕋᕕᓐᖓ ᓱᒻᒪ ᓴᓂᑭᓗᐊᒥ 

ᐱᑕᖃᖏᒻᒪᖔᓐ. ᑕᐃᒪᐃᓕᐅᖏᓐᓇᓂᐊᖏᓛᑦ 

ᐊᔾᔨᐅᖏᑦᑐᒥᒃ ᒪᑐᐃᖓᔾᔪᑎᖃᕈᓐᓇᓂᐊᖅᐱᑖ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓇᕐᕈᑎᓂᒃ 

ᖃᐅᔨᒪᓕᐊᖏᓇᑦᑕ. ᑖᓐᓇ ᑭᐅᒍᓐᓇᖏᑕᕋᓗᐊᕗᓐ. 

ᑭᓯᐊᓂᓕ ᐅᖃᐅᑎᒍᓐᓇᖅᑕᕋ ᑖᓐᓇ 

ᖃᐅᔨᓴᕋᓱᐊᕈᓐᓇᖅᑐᓐ ᓱᒻᒪᓐ ᑖᓐᓇ 

ᐊᑐᖅᑕᐅᒍᓐᓇᖏᒻᒪᖔᓐ ᓴᓂᑭᓗᐊᒥᐅᓄᓐ. 

ᐅᖃᐅᑎᒍᓐᓇᕐᓂᐊᕋᒃᑯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑕᕝᕙᓂ ᐊᑐᕈᒪᔭᖏᓐᓂ 

Business Plan NAC 9. 

ᐊᐱᖅᑯᑕᐅᖅᑲᐅᕙᓗᑭᐊᖅ ᐅᓇ ᐅᖃᖅᓯᒪᒻᒪᑦ 

2012-13 ᑖᒃᑯᓇᓂ ᐋᖅᑭᒃᓯᔪᒪᓪᓗᑎᒃ ᐃᓄᐃᑦ 

ᐅᖃᐅᓯᖏᓐᓂᒃ ᐊᒻᒪᓗ ᐱᖅᑯᓯᓕᕆᕝᕕᒻᒧᑦ, 

Cultural Centre. ᐊᒻᒪᓗᒎᖅ ᑖᒃᑯᐊ 

ᑲᑎᑕᐅᓂᐊᒃᖢᑎᒃ ᑕᕝᕙᓂ ᓯᓚᑦᑐᖅᓴᕐᕕᒻᒥ 

ᐱᓕᕆᐊᖑᔪᓕᒫᑦ ᐱᖅᑯᓯᓕᕆᔾᔪᑏᑦ ᐃᓄᐃᓪᓗ 

ᐅᖃᐅᓯᕐᓄᑦ ᑐᕌᖓᔪᖅ. ᐅᓇ ᐊᐱᖅᑯᑎᒐ, ᑭᓲᒻᒪᑦ 

ᐃᓄᐃᑦ Language and Cultural Centre? 

ᑐᑭᓯᑎᐊᓪᓚᓚᐅᓪᓛᖓᑐᖅ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑕᐅᓚᐅᖅᑐᖅ ᐊᓯᖏᓐᓄᑦ ᒪᓕᒐᓕᐅᖅᑎᒧᑦ. 

ᑖᓐᓇ ᐊᖏᔪᖅᑳᖅ ᓯᓚᑦᑐᖅᓴᕐᕕᔾᔪᐊᒧᑦ 

ᑭᐅᓯᒍᓐᓇᖅᑐᖅ, ᒥᔅᑕ ᑕᐹᕐᔫᑉ ᐊᐱᖅᑯᑎᖓᓂᒃ. 

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᓕᕆᔨᒃᑯᓐᓄᓐ ᑖᒃᑯᐊ ᐃᓪᓗᒋᔭᐅᓂᐊᖅᑐᓐ 

ᐃᓱᒪᒋᑐᐃᓐᓇᖅᑕᕗᓐ ᑕᒪᓐᓇ. ᐅᖃᐅᓯᐅᓯᒪᒻᒪᑕ 

ᐃᓄᒃᑎᑑᖓᔪᓂ ᖃᓪᓗᓈᑎᑑᖓᔪᓂᓪᓗ ᑕᒪᒃᑯᐊ 

ᖃᐅᔨᒪᔭᓯ ᐃᓕᓴᐃᔾᔪᑎᔅᓴᓂᒃ ᐋᖅᑭᓱᐃᕝᕖᓐ 

ᐱᑕᖃᐅᓕᕐᒪᑕ. ᒪᑯᐊᓗ ᐅᖃᐅᓯᒃᑯᓐ 

ᑕᐃᒃᓱᒪᓐᖓᓂᖕ ᐅᓂᒃᑳᖅᓯᒪᔪᓂᖕ ᐊᒻᒪᓗ 

ᐃᓕᓴᐃᔨᓂᒃᓴᓂᖕ ᐃᓕᓴᐃᔾᔪᑎᖃᐅᓕᒃᖢᑕ 

ᒪᑯᓄᖓ ᒪᕐᕉᓐᓂᒃ ᐅᖃᐅᓯᖃᑦᑐᓄᓐ. ᒪᕐᕉᓐᓂᒍᖅ 

ᐃᓕᖅᑯᓯᖃᑦᑐᓄᓐ. ᑕᐃᒫᑦᓴᐃᓐᓇᖅ ᐅᕙᒍᓪᓕ 

ᑕᐃᒫᒃ ᐱᑕᖃᓕᖅᐸᑕ ᓄᓇᓕᓐᓂ 

ᐃᓕᓴᐃᔾᔪᑎᔅᓴᓂᖕ ᐋᖅᑭᒃᓱᐃᔨᒃᓴᓂᖕ 

ᐱᑕᖃᕈᓐᓇᕈᒫᖅᐸ. ᐊᒃᓱᕉᑎᒋᒐᓱᐊᖅᑕᕗᑦ ᑕᒪᒃᑯᐊ 

ᐅᖃᐅᓯᓕᕆᔾᔪᑎᔅᓴᐃᑦ ᐃᓕᖅᑯᓯᓕᕆᔾᔪᑎᔅᓴᐃᓪᓗ 

ᐃᓪᓗᖃᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ 

ᑮᓇᐅᔭᖅᑑᑕᐅᓂᐊᖅᑐᓂᒃ ᐅᓂᒃᑳᐸᓪᓕᐊᑎᓪᓗᒍ 

ᓇᓗᓇᐃᕆᓚᐅᕐᒥᒻᒪᑦ ᑖᓐᓇ ᐱᖅᑯᓯᓕᕆᕝᕕᒃ 

ᑲᖏᒃᖢᒑᐱᒻᒦᑦᑐᖅ ᑖᒃᑯᓂᖓ ᓯᓚᑦᑐᖅᓴᕐᕕᒻᒥᑦ 

ᑲᒪᒋᔭᐅᔪᔅᓴᐅᑕᐅᖂᔨᓕᒃᖢᓂ ᑕᐃᒪᓐᓇᐃᑦᑑᓚᐅᕐᒪᑦ. 

ᑖᓐᓇ ᓲᕐᓗ ᑕᐅᑐᖅᑰᖅᑕᐅᔪᖅ 

ᐃᒪᓐᓇᐃᓇᔭᓐᖑᐊᖅᐴᕈᑕᐅᔪᖅ concept ᐃᓛᒃ 

ᐃᓕᖅᑯᓯᕐᓄᑦ, ᐱᖅᑯᓯᕐᓄᑦ ᐱᓕᕆᕝᕕᐅᓇᔭᖅᑐᖅ. 

ᖃᓄᕐᓕ ᑕᐅᖅᑰᖅᐸ ᑖᓐᓇ ᐱᖅᑯᓯᓕᕆᕝᕕᒃ 

ᑲᖏᖅᖢᒑᐱᒻᒦᑦᑐᖅ ᐊᒻᒪᓗ ᑖᓐᓇ ᓯᓚᑦᑐᓴᕐᕕᒻᒥ 

ᐱᓕᕆᐊᖑᔪᒪᔪᖅ ᓇᐅᒃᑯᒃᑭᐊᖅ. ᑕᐅᑐᖅᑰᖅᑕᐅᔪᒥ 

concept-ᒥ ᑐᓴᕈᒪᓐᓇ ᑖᒃᑯᐊ ᒪᕐᕉᓕᖅᐸᑎ 

ᖃᓄᐃᓕᖓᓇᔭᕐᒪᑎ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ ᐱᖅᑯᓯᓕᕆᕕ 

ᑲᖏᖅᖢᒑᐱᒻᒥ ᐱᓕᕆᕝᕕᐅᓪᓚᕆᒻᒪᓐ, 

ᐃᓕᓴᐃᕝᕕᐅᓂᐊᖅᓱᓂ ᑕᐃᑲᓂ 

ᐃᓕᓴᖅᑐᖃᕈᓐᓇᕆᓪᓗᓂᓗ. ᐊᓯᔾᔨᔮᖏᑦᑐᖅ 

ᑕᐃᒫᑦᓴᐃᓐᓇᐅᓂᐊᖅᑐᖅ. ᑭᓯᐊᓂ ᓄᑦᑎᑕᐅᖅᐸᑦ 

ᐊᐅᓚᑕᐅᔾᔪᑎᖏᑦ ᓯᓚᑦᑐᑎᓴᕐᕕᒻᒥ 

ᐃᑲᔪᖅᓱᑎᐊᖅᑕᐅᒍᓐᓇᓂᖅᓴᐅᒻᒪᓐ, ᓯᓚᑦᑐᓴᕐᕕᒻᒥ 

ᑲᒪᔨᐅᔪᓄ. 

 

ᑕᐃᓐᓇᓕ ᑕᐃᒃᑯᐊ ᐃᓕᖅᑯᓯᓕᕆᕝᕕᐅᓂᐊᖅᑐᓐ, 

ᐃᓱᒪᒃᑯᑦ ᐋᖅᑭᓱᖅᓯᒪᑐᐃᓐ ᑕᒪᕐᒥᒃ 

ᑲᑎᖅᓱᕕᐅᓪᓗᑎ ᐃᓄᐃᑦ ᐃᓕᖅᑯᓯᖏᓐᓄ 

ᖃᐅᔨᒪᔭᖏᓐᓄᓪᓗ. ᐃᒡᓗ;ᓕᒻᒥ ᑕᐃᒪᓐᓇ 

ᐊᔾᔨᒋᖏᒥᒻᒪᒋ. ᓯᕗᓪᓕᐅᓪᓗᑎᑦ ᑖᒃᑯᐊ 

ᐃᓕᖅᑯᓯᓕᕆᔾᔪᑎᓂ ᐃᓕᓴᐃᕕᐅᒍᓐᓇᓂᐊᖅᖢᑎ 

ᐃᓱᒪᒋᔭᐅᑐᐃᓐᓇᖅᑐᓐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓲᕐᓗ ᑕᐃᒪ 

ᐱᖅᑯᓯᓕᕆᕝᕕᒃ ᖃᓄᖅ ᒫᓐᓇ ᐊᐅᓚᒻᒪᓐ. 

ᓱᕐᕋᔾᔮᖏᒻᒪᒡᒎᖅ, ᑭᓱᓕᕆᕝᕕᐅᒻᒪᑦ ᒫᓐᓇ? 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐅᕗᖓ ᓱᓕ 

ᑎᑭᓚᐅᖏᓇᑦᑕ ᓄᑦᑎᖅᑕᐅᓯᒪᖏᒻᒪᑦ ᓱᓕ 

ᓯᓚᑦᑐᓴᕐᕕᒃᑯᓐᓄ. ᑖᒃᑯᐊ 

ᐃᓕᓐᓂᐊᖅᑎᑦᑎᔾᔪᑎᒋᔭᕗᑦ ᖃᐅᔨᒪᔭᕗᑦ ᑖᒃᑯᐊ 

ᑭᓲᓂᖏᓐᓂ ᑭᓯᐊᓂ ᑕᒪᓐᓇ 

ᓄᑦᑎᖅᑕᐅᓚᐅᖅᑎᓪᓗᒍ ᖃᐅᔨᒪᓕᒃᑲᓂᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑉᐱᕆᓕᖅᑲᐅᒐᓗᐊᖅᖢᒍ ᐅᑉᐱᕆᔪᓐᓃᑳᓪᓚᑉᐸᕋ. 

ᐅᑉᐱᕆᖅᑲᐅᒐᓗᐊᕋᒃᑯ ᐅᖃᕐᒪᑦ ᓱᕐᕋᔾᔮᖏᑦᑐᒎ 

ᐱᖅᑯᓯᓕᕆᕝᕕᒻᒥ ᐱᓕᕆᐊᖑᔪᑦ, ᑖᑦᓱᒪ 

ᐊᔾᔨᒋᔾᔮᖏᒻᒪᐅ. ᖃᓄᕐᓕᔨ ᐅᖃᕈᓐᓇᖅᐸ 

ᖃᐅᔨᒪᖏᒃᖢᑎ ᑕᐃᒃᑯᐊ ᐱᓕᕆᐊᖑᔪᑦ 

ᐱᖅᑯᓯᓕᕆᔾᕕᒃ ᐊᒻᒪᓗ ᒫᓐᓇ ᐅᐊᓵᕐᒪᑦ. ᑕᕝᕘᓇ 

ᑐᑭᓯᒍᓐᓃᑳᓪᓚᐅᔭᖅᑐᒍ, ᑐᑭᓯᓇᑦᑎᐊᖅᑐᒥᑐᖑᓇ 

ᓇᓗᓇᐃᕌᓪᓚᓚᐅᕐᓕ. ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓕᑦᑎᐊᕐᒥᒐᒪᑦᑕᐅᖅ. 

ᓇᓗᓇᐃᑦᓯᐊᖁᓪᓗᒍ ᑖᓐᓇ ᐊᖏᔪᖅᑳᒧᑦ 

ᑭᐅᑎᒐᓱᐊᓐᓂᐊᖅᑲᕋ, ᒥᔅᑕ ᑕᐹᕐᔪᒃ 

ᐊᐱᖅᑯᑎᒋᖅᑲᐅᔭᖓᓄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ ᓯᐅᑦᓴᒃ. 

ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐱᖅᑯᓯᓕᕆᕝᕕᒃ 

ᓯᓚᑦᑐᓴᕐᕕᒻᒨᖅᑕᐅᓕᑕᐃᓐᓇᕐᒪᑦ ᐃᒪᓐᓇ 

ᐊᐅᓚᒋᐊᓖᑦ, ᖃᓄᕐᓗ ᑖᒃᑯᐊ ᐊᐅᓚᓂᐊᕐᒪᖔᑕ. 

ᑖᒃᑯᐊ ᕿᒥᕐᕈᒍᕕᒋᑦ ᑖᓐᓇ ᓯᓚᑦᑐᓴᕐᕕᒃ ᐊᒻᒪᓗ 

ᖃᐅᔨᓴᕐᕕᐅᒻᒪᑦ, ᑕᒪᒃᑯᐊ ᓴᖅᑭᖃᑦᑕᖅᓯᒪᒻᒪᑕ 

ᖃᑦᓯᑲᓪᓚᐅᓪᓗᑎᓪᓗ ᐃᑲᔫᑎᕗᑦ. 

ᐃᒪᓐᓇ ᐃᑲᔪᕆᐊᖅᓯᒪᔪᑦ ᑕᒪᑦᓱᒧᖓᐊ 

ᐃᓕᖅᑯᓯᓕᕆᓂᕐᒧᑦ ᐅᖃᐅᓯᑎᓕᕆᓂᕐᒧᓪᓗ 

ᐃᓕᓴᐃᔨᕈᕆᐅᖅᓴᓂᕐᒧᓪᓗ. ᐃᒪᐃᓘᕋᑦᑕ ᑕᐃᒃᑯᐊ 

ᐱᓕᕆᐊᔅᓴᐃᑦ ᐸᕐᓇᐅᑎᖏᑦ ᑕᐃᑲᓃᓕᕐᖓᑕ 

ᐊᑯᓂᕈᓗᒃ, ᑖᓐᓇ ᐱᖅᑯᓯᓕᕆᕕᒃ ᑕᖅᑮᑦ 

ᖃᑦᑏᓇᕐᓄᑦ ᓅᑦᑎᖅᑕᐅᕋᑖᓚᐅᕐᖓᑦ. ᑖᓐᓇ 

ᓄᓐᖑᐊᓂ ᐃᓚᓕᐅᔾᔭᐅᓂᐊᖅᑐᖅ ᑕᐃᒪ 

ᖁᕕᐊᒋᔭᐅᔪᑦ ᐅᖃᐅᓰᑦ, ᐃᑉᐱᒋᒍᒪᑦᑎᐊᕋᑦᑎᒍ 

ᐊᒻᒪᓗ ᑕᑯᒍᒪᒐᑦᑎᒍ ᐱᔪᓐᓇᖏᓐᓂᖓ ᐊᒻᒪᓗ 

ᐊᑐᕈᓐᓇᕐᓂᖓ ᐃᓄᐃᑦ ᓯᓚᑐᓂᖏᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓲᓪᑕᐃᔅ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᐊᐱᖅᑯᑎᐅᔪᓂᒃ ᑭᐅᖃᑦᑕᑎᐊᕐᖓᑦ ᐊᒻᒪᓗ 

ᐊᐱᖅᑯᓯᔅᓴᖃᕐᒥᒐᒪᑦᑕᐅᖅ ᐊᒻᒪᓗ 

ᐅᖃᐅᓯᔅᓴᖃᖅᑐᖓ. ᐱᒋᐊᓐᖓᐅᑎᒋᓂᐊᖅᑕᕋ 

ᑖᓐᓇ ᐊᐱᖅᑯᑕᐅᕙᖅᑲᐅᔪᖅ, ᐃᓛᒃ 

ᐅᖃᐅᑎᒋᔭᐅᖅᑲᐅᔪᖅ, ᐃᓄᓕᕆᔩᑦ 

ᐃᓕᓐᓂᐊᖅᑕᐅᓂᕆᖃᑦᑕᓚᐅᖅᓯᒪᔭᖓ ᑕᐅᕙᓂ 

ᐃᖃᓗᒃᑑᑎᐊᕐᒥ. ᐃᓄᓕᕆᔨᓄᑦ 

ᐃᓕᓐᓂᐊᖅᑐᖃᖃᑦᑕᓚᐅᖅᓯᒪᒻᒪᑦ 

ᐊᑯᓂᑲᓪᓚᕈᓗᓪᓗ ᐃᓕᓐᓂᐊᕆᐊᖃᖅᑐᑎᒃ.  

 

ᑕᐃᒃᑯᐊ ᓂᕈᐊᖅᑕᐅᓯᒪᕕᓐᓃᓐᖔᖅᑐᓪᓕ ᑕᐅᕙᓂ 

ᐃᓕᓐᓂᐊᕆᐊᖅᓯᒪᓚᐅᖅᓯᒪᔫᒃ 

ᓯᕗᓂᔅᓴᓕᐅᖅᑕᐅᓯᒪᔪᒥᓂᐅᔮᓐᖏᑎᐊᖅᑐᑎᒃ 

ᐃᓕᓐᓂᐊᖅᑎᑕᐅᓚᐅᖅᓯᒪᒻᒪᑕ. ᐅᑎᕋᓗᐊᕋᒥᒃ 

ᐃᓕᓐᓂᐊᖅᑕᒥᓐᓂᒃ ᐱᔭᕇᕋᓗᐊᕋᒥᒃ 

ᐃᖅᑲᓇᐃᔮᔅᓴᖃᕐᓇᑎᓪᓗ. 

ᐊᑲᐅᓈᖏᑦᑑᔫᑎᒋᓚᐅᖅᓯᒪᕙᕋ 

ᑕᐃᒃᑯᐊᖑᖔᕐᓗᖓᓕ 

ᐊᑲᐅᒃᓴᕋᔭᓚᐅᖅᓯᒪᓐᖏᓚᖓ.  

 

ᑕᒪᓐᓇ ᑕᒪᒃᑯᐊ ᐃᓕᓐᓂᐊᕆᐊᔅᓴᐅᖃᑦᑕᓂᐊᖅᑐᑦ 

ᐅᖃᐅᑎᒋᔭᐅᖅᑲᐅᒻᒪᑕ 

ᓯᕗᓂᔅᓴᖃᑦᑎᐊᖃᑦᑕᓂᐊᕐᓗᐊᕐᒪᖔᑕ. 

ᓯᕗᓂᔅᓴᓕᐅᖅᓯᒪᑦᑎᐊᖃᑦᑕᓂᐊᕋᓗᐊᖅᑳᑦ ᑕᒪᒃᑯᐊ 

ᖃᓄᑐᐃᓐᓇᖅ ᐃᓕᓐᓂᐊᕋᔅᓴᐃᑦ 

ᒪᑐᐃᖅᑕᐅᖃᑦᑕᓂᐊᖅᑐᑦ? ᖃᐅᔨᒪᔪᖓᓕ ᑕᒪᒃᑯᐊ 

ᐃᓄᓕᕆᔨᖃᒡᒐᐃᓐᓇᖅᑐᑦ ᓇᒥᓕᒫᖅ 

ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒃᑯᐊ 

ᐃᓕᓐᓂᐊᕆᐊᖅᓯᒪᓐᖑᐊᑕᖅᓯᓇᖅᑐᓃᑦ ᐊᕐᕌᒍᓂᓪᓗ 

ᐃᒪᓐᓇᕌᒻᒪᕆᑦᑐᑎᒃ 

ᐃᓕᕕᔅᓴᖃᓚᐅᖅᓯᒪᓐᖏᓂᖏᓐᓄᑦ. ᑖᓐᓇ 

ᐅᖃᐅᑎᒋᔪᒪᖅᑲᐅᒐᒃᑯ ᐅᖃᐅᑎᒋᔭᐅᖅᑲᐅᓂᖓᓄᑦ.  

 

ᐅᓇ ᐊᐱᖅᑯᓯᕆᔪᒪᔭᕋ, ᑖᓐᓇ 

ᐊᐱᖅᑯᓯᐅᓯᓐᓇᕋᑖᕐᒥᔫᒐᓗᐊᖅ ᑭᐅᔭᐅᔪᒪᒍᓂ 

ᑭᐅᔭᐅᓂᐊᕐᖓᑦ. ᐅᓇ 

ᐱᖅᑯᓯᓕᕆᕝᕕᐅᓂᕋᖅᑕᐅᕙᑦᑐᖅ 

ᐃᓕᕙᓪᓕᐊᓂᐊᕐᓂᖓ ᐃᓐᓇᕐᓄᑦ ᐃᓕᓐᓂᐊᕕᒻᒧᑦ 

ᑲᒪᒋᔭᐅᔪᓂᑦ. ᑖᓐᓇᑦᑕᐅᖅ ᒪᐅᓇᖔᓂ ᐊᑐᖅᑐᖅ 

ᑕᐃᓐᓇ ᐊᑐᖅᑕᐅᔪᖅ, ᐅᐱᓐᓇᕋᓂᓕ ᑖᒃᑯᓄᖓᓕ 

ᐃᓕᓯᒪᓐᖏᒻᒪᑦ, ᕿᑐᕐᖓᓕᓐᓄᑦ 

ᐅᐸᑦᑕᐅᔪᓐᓇᖏᒻᒪᑦ ᒫᓐᓇ ᓄᓇᐅᑉ 

ᐊᓯᐋᓃᓐᖔᖅᑐᓄᑦ. ᓂᕈᐊᖅᑕᐅᓯᒪᕕᓐᓃᑦᑑᒃ ᒪᕐᕉᒃ 

ᖁᔭᓈᓚᐅᕐᒥᔫᒃ ᐊᖏᖅᑕᐅᓯᒪᒐᓗᐊᖅᑐᑎᒃ 

ᑕᑉᐱᑯᖓ ᕿᑐᕐᖓᒡᒋᕈᓐᓇᖏᓐᓇᒥ.  

 

ᑕᒪᓐᓇ ᑎᒍᓐᓂᕈᔅᓯᐅᒃ ᐃᓕᓐᓂᐊᕈᒪᔪᑦ 

ᐊᒥᓲᑯᓘᕙᒻᒪᑕ. ᑕᒪᓐᓇ ᑕᑯᓐᓇᑕᐅᑦᑎᐊᓛᕋᓗᐊᖅᑳ 

ᐋᖅᑭᑎᐊᖅᓯᒪᓕᕐᓗᒍ ᑎᒍᑳᓪᓚᓐᓂᕈᔅᓯᐅᒃ 

ᑎᒍᒥᐊᓕᕈᔅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᑲᑎᒪᔨᐅᔪᖅ ᑖᒃᑯᓂᖓ ᐊᐱᖅᑯᑎᖃᕐᒪᑦ. 

ᓇᓗᓇᐃᖅᓯᕋᑖᕐᒪᑦ ᑐᑭᓯᐅᒪᔭᑦᑎᓐᓂᒃ ᐊᒻᒪᓗ 

ᐋᖅᑭᒋᐊᖃᖅᑕᑦᑎᓐᓂ. ᒥᔅᑕ ᑰᓕ 

ᐅᖃᐅᓯᖃᓚᐅᖅᓯᒪᒻᒪᑦ ᑕᒪᒃᑯᐊ ᐃᓄᓕᕆᔨᒃᑯᑦ 

ᓲᕐᓗ ᐊᐱᖅᑯᑎᖃᕐᒪᑦ ᐃᓄᓕᕆᔨᒃᑯᑦ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᓂᒃ ᐃᓂᔅᓴᖃᕆᐊᖃᕐᒪᑕ 

ᐃᖅᑲᓇᐃᔮᖃᕆᐊᖃᕐᒪᑕ ᐱᐊᓂᒑᖓᑕ.  

 

ᑕᐃᒪᓐᓇ ᐊᔪᓐᖏᓐᓂᕆᔭᖏᓐᓄᑦ 

ᐸᐃᑉᐹᖅᑖᖅᑎᑕᐅᖃᑦᑕᕐᒪᑕ ᐃᓕᓐᓂᐊᕌᓂᒃᑳᖓᑕ 

ᖃᓄᑐᐃᓐᓇᖅ ᐃᓄᓕᕆᓂᕐᒧᑦ ᐱᓕᕆᐊᔅᓴᒥ 

ᐱᓕᕆᐊᔅᓴᕆᔭᐅᔪᓂᒃ ᐊᒻᒪᓗ 

ᓇᓗᓇᐃᒃᑯᑕᖅᑖᖃᑦᑕᖅᑎᑕᐅᓪᓗᑎᓪᓗ ᐃᓚᖏᑦ 

ᐃᓕᓐᓂᐊᑲᓐᓂᕆᐊᖃᕐᓂᖏᓐᓄᑦ 

ᐊᔪᓐᖏᓐᓂᖃᒃᑲᓐᓂᕆᐊᖃᕐᓂᖏᓐᓄᑦ 

ᐃᓄᓕᕆᔨᐅᓂᕐᒧᑦ ᑕᐃᒪᓐᓇ.  

 

ᑕᐃᒪᓕ ᑖᒃᑯᐊ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᐱᖅᑯᓯᓕᕆᕝᕕᒻᒥ, ᑕᐃᒪ 

ᑐᑭᓯᒋᐊᕈᑎᑦᑖᖃᑲᓂᕈᓐᓇᓂᐊᖅᑐᑎᑦ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓂ. ᑖᓐᓇ 

ᐱᓕᕆᐊᖃᕐᒪᑦ ᑖᒃᑯᓂᖓ ᐱᖅᑯᓯᓕᕆᕝᕕᒻᒥ 

ᐃᓕᓐᓂᐊᕕᒻᒥ. ᐅᖃᓪᓚᖃᑎᒋᓪᓗᒍ 

ᐃᖅᑲᓇᐃᔭᖅᑎᓄᑦ ᐃᒡᓗᔅᓴᐃᑦ ᐱᑕᖃᕐᒪᑕ ᑕᐃᑲᓂ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᖏᒃᖢᑎᓪᓗ ᐃᓕᓴᐃᔨᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᐅᖃᐅᓯᕆᔭᓐᓄᑦ ᓂᓪᓕᕈᓐᓇᕋᕕᑦ ᖁᕕᐊᒋᕙᒋᑦ 

ᑭᐅᔭᐅᒋᐊᔅᓴᓐᓂ ᑐᑭᓯᖏᓐᓇᒪᓗᑭᐊᖅ 

ᑭᐅᔭᐅᒋᐊᔅᓴᓐᓂᒃ, ᑐᑭᓯᖅᓯᐊᕋᑖᓐᖏᓐᓇᒪ ᐃᓛᒃ 

ᑖᓐᓇ ᐅᓇᑦᑕᐅ ᑕᕝᕙᓂ ᐸᕐᓈᕆᓯᒪᕙᔅᓯᓐᓂ 

ᓯᕗᓪᓕᐅᑎᔪᒪᔭᓯᑦᑕᐅᖅ ᒪᑉᐱᖅᑐᒐᕐᒥ 11-ᒥ NAC 

11-ᒦᑦᑐᖅ 2012-13 ᑖᓐᓇ ᐅᖃᖅᓯᒪᒻᒪᑦ delivery 

the research (ᑐᓵᔨᑎᒍᑦ) 

ᐃᓕᓐᓂᐊᑎᑦᓯᒍᑎᖃᕐᓗᑎ ᐃᓕᓐᓂᐊᕈᑎᓂᒃ 

ᐃᑲᔪᖅᑕᐅᓂᕐᓗᑎᒃ ᓄᓇᓕᖕᓂ ᖃᐅᔨᓴᕐᓂᕐᒧᑦ 

ᐃᓐᓇᐃᑦ ᐃᓕᓐᓂᐊᕐᕕᖓᓂ (ᑐᓵᔨᑎᒎᕈᓐᓃᑦᑐᖅ) 

ᖃᑦᑎᓄᑦ ᓄᓇᓕᓐᓄᑦ ᑐᕌᖓᓂᐊᕐᒪᖔᖅ 

ᐊᐱᖅᑯᑎᒋᔪᒪᔭᕋ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑕᐅᔪᖅ 

ᐊᖏᔪᖅᑳᒧᑦ ᑭᐅᑎᓐᓂᐊᖅᐸᕋ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪ ᐃᒪᓐᓇᐃᓕᐅᕋᓱᐊᖅᑐᒍᑦ ᑕᒪᒃᑯᐊ ᐃᓕᓐᓂᐊ 

ᓇᖕᒥᓂᖅ ᖃᐅᔨᓴᖅᑎᖃᑦᑕᖁᔭᖅᐳᑦ 

ᐃᓕᓐᓂᐊᕐᓗᑎᒃ ᑖᒃᑯᐊ ᐅᖃᓪᓚᖃᑎᒋᓚᐅᕋᑦᑎᒍ 

ᖃᓄᖅ ᑮᓇᐅᔭᖃᑦᑎᓐᓂᐊᕐᒪᖔᑦᑎᒍ 

ᐃᑲᔪᑦᑐᕐᓂᐊᕐᒪᖔᑎᒍᓪᓗ, ᐃᒪᓐᓇ ᕿᒥᕐᕈᒍᒪᔪᒍᑦ 

ᐃᓐᓇ ᐃᓕᓐᓂᐊᖅᑐᑦ ᓇᖕᒥᓂᒃ ᖃᐅᔨᓴᖃᑦᑕᕐᓗᑎᒃ 

ᐃᓕᓐᓂᐊᖅᓯᓐᓈᕐᓗᑎᒃ ᑕᐃᒪᓐᓇ 

ᐃᓕᓐᓂᐊᕈᑎᒋᔭᒥᓂᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓲᓪᑕᐃᔅ, 

ᐊᑎᖁᑎᖃᕈᓐᓃᕋᒪ N-3-ᒥ ᑖᓐᓇ Department 

summary Nunavut Arctic College, Nunavut 

Arctic College Total Operations and 

maintenance of $25,614,00, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖏᖃᑎᒌᒃᐱᑖ ᑖᒃᑯᐊ 

Nunavut Arctic College ᐱᔭᕇᓐᓂᕋᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ 

ᐅᒃᑯᐊᖅᓯᔾᔪᑎᓂ ᐱᐊᓂᒍᑎᓂᒃ ᐅᖃᐅᓯᒃᓴᖃᕈᕕᑦ 

ᑐᓐᖓᓱᑦᑎᑉᐸᒋᑦ, ᒥᓂᔅᑕ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪ ᑐᐊᕕᕐᓗᖓ 

ᖁᔭᓐᓇᒦᕈᒪᔭᒃᑲ ᑲᑎᒪᔨᐅᔪᑦ ᐃᓱᒪᒋᔭᖃᑦᓯᕐᒪᑕ 

ᓯᓚᒃᑐᓴᕐᕕᖕᒥᒃ ᐃᒪᓐᓇ ᑖᒃᑯᓂᖓ ᐃᓐᓇᕐᓂᒃ 

ᐃᓕᓐᓂᐊᑎᒃᓯᓯᐊᕋᓱᖃᑦᑕᕐᓂᐊᖅᐳᒍᑦ ᓄᓇᕗᒻᒥ 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᐊᖏᔪᖅᑳᖅ ᓲᓪᑕᐃᔅ 

ᑕᒡᕙᓃᖃᑎᒋᖅᑲᐅᒐᒃᑯ ᖁᕕᐊᓇᖅᐳ ᑕᐃᒪᓐᓇ 

ᐊᖏᔪᖅᑳᖑᓵᖅᑎᓪᓗᒍ ᖁᕕᐊᓇᖅᐳᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ ᒥᔅᑕ 

ᓲᓪᑕᐃᔅ, ᐃᖅᓱᖅᑏᑦ ᑖᒃᑯᐊ 

ᐃᑲᔪᑲᐃᓐᓇᕈᓐᓇᕈᕕᒋᑦ, ᒪᓕᒐᓕᐅᖅᑎᖃᑎᒃᑲᓗ 

ᒫᓐᓇ ᑲᔪᓯᒋᐊᕐᓂᐊᕋᑦᑕ ᑖᓐᓇ ᑮᓇᐅᔭᓕᕆᓂᕐᒧᑦ 

department-ᒋᔭᐅᔪᖅ ᑲᔪᓯᕝᕕᒋᒋᐊᕋᓐᓂᐊᕋᑦᑎᒍ, 

ᒥᓂᔅᑕᒋᔭᐅᔪᖅ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐲᑕᓴᓐ 

ᐅᒃᑯᐃᔅᓯᔪᑎᓂᒃ ᐅᖃᐅᓯᔅᓴᖃᕐᒪᖔᑉᐱᑦ? 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ 

ᐱᖃᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, 

proceed 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ):ᐃᒃᓯᕙᐅᑖᖅ, 

ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕋᒪ 2012-13 

ᐊᑐᕐᒫᕐᓂᐊᖅᑐᑦ ᐱᓕᕆᓂᕐᒧᓪᓗ ᐸᕐᓇᐅᑕᐅᓯᒪᔪᑦ 

ᑮᓇᐅᔭᓕᕆᔨᒃᑯᓐᓄᑦ. ᐃᒃᓯᕙᐅᑖᖅ ᑖᓐᓇ 

ᐱᓕᕆᐊᕆᔭᖅᐳᖅ ᑮᓇᐅᔭᓕᕆᔨᐅᓪᓗᑕ 2012-13 

ᓯᕗᓪᓕᖅᐸᐅᖁᔭᕗᑦ ᑕᒪᒃᑯᐊ ᓄᑦᑎᖅᑕᐅᓂᖏᑦ 

ᑖᒃᑯᐊ ᐆᔩᖃᑎᒌᒍᑎᖃᕐᓗᓂ ᑲᓇᑕᐅᑉ 

ᒐᕙᒪᒃᑯᖏᓐᓂ ᑮᓇᐅᔭᖅᑐᕈᑎᒃᓴᑦᑎᓐᓂᒃ 

ᐱᖃᑦᑕᕋᑦᑕ ᑲᓇᑕ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 

ᑕᐃᒪᓐᓇ ᓄᑦᑎᑦᑕᐅᓪᓗᑎᒃ ᑕᒪᓐᓇ 

ᐲᒻᒪᕆᐅᓂᖅᐹᖑᔪᖅ ᓄᑦᑎᖅᑕᐅᖃᑦᑕᖅᑐᑦ ᑕᒪᓐᓇ 

ᐊᑐᒐᒃᓴᕗ ᑮᓇᐅᔭᑦ ᐊᖏᕈᑎᒃᑯᑦ. 

ᐊᓯᖏᑦ ᑕᒪᒃᑯᐊ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᑐᖅᑕᐅᔪᒃᓴᓂᒃ 

ᐊᒻᒪᓗ ᐃᓄᓕᕆᓂᕐᒧᑦ, ᑖᒃᑯᐊ ᐱᖓᓱᑦ 

ᐃᓱᓕᖕᓂᐊᓕᖅᖢᑎᒃ ᒫᔅᓯ 2014-ᖑᓕᖅᐸᖅ. 

 

ᑕᐃᒪ ᐅᖃᓪᓚᖃᑎᒌᓐᓂᐊᖅᐳᒍᑦ ᐊᕐᕌᒍ ᐊᒻᒪ 

ᑕᐃᒪᓐᓇ ᐃᑲᔪᖅᑐᐃᖏᓐᓇᖅᑐᑕ ᐊᒻᒪ 

ᐃᓕᑕᖅᓯᓯᒪᓪᓗᑕ ᓄᓇᓄᒻᒥ ᑕᒪᒃᑯᐊ 

ᐊᑐᖅᑐᒻᒪᕆᐅᖃᑦᑕᕐᓂᖏᓐᓄᑦ ᑮᓇᐅᔭᓂᒃ, ᐊᒻᒪᓗ 

ᑖᒃᑯᐊ ᓄᑦᑎᖅᑕᐅᔪᖅ ᑕᐃᒫᑎᑐᑦ ᒐᕙᒪᑎᑐᑦ 

2012-13ᒥ ᑮᓇᐅᔭᓕᕆᔨᒃᑯᑦ 

ᐃᑲᔪᖅᑐᐃᖏᓐᓇᓐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ 

ᑕᐃᒪᓐᓇ ᑮᓇᐅᔭᖓᑦ ᐋᖅᑭᑦᓯᐊᖅᓯᒪᖁᓪᓗᒋᑦ 

ᐊᐅᓚᔾᔭᐃᑦᑎᐊᕐᓗᑎᒃ ᑮᓇᐅᔭᓂ ᓄᓇᕗᑦ ᒐᕙᒪᒃᑯᑦ 

ᐃᓚᐅᑎᑕᐅᑦᑎᐊᕐᓗᑎᒃ. 

 

ᒪᓕᒃᑕᐅᔪᒃᓴᐃᑦ ᐸᕐᓇᐅᑎᑦᓴᐃᑦ ᑮᓇᐅᔭᓂᒃ 

ᐊᑐᖅᑐᑦᓴᓂ ᑮᓇᐅᔭᖃᖅᑎᑕᐅᑦᓯᐊᖁᓪᓗᑕ. 

ᐱᓕᕆᖃᑎᒋᓂᐊᖅᑕᕗᑦ ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᕝᕕᖏᑦ ᑮᓇᐅᔭᖃᖅᑎᑕᐃᐅᑦᓯᐊᖁᓪᓗᒋᑦ 

ᐃᑲᔪᖅᑕᐅᑦᓯᐊᕐᓗᑎᓪᓗ ᐊᑐᑦᓯᐊᖁᓪᓗᒋᑦ 

ᑮᓇᐅᔭᓂᒃ ᑕᒪᒻᒥᒃ. ᑮᓇᐅᔭᓕᕆᔨᒃᑯᑦ 

ᐃᑲᔪᖅᑐᐃᖏᓐᓇᖅᑐᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᕿᒥᕐᕈᔨᖏᑦ ᓄᓇᓕᓐᓂ 

ᑲᑎᒪᑎᑦᓯᖃᑦᑕᓐᓂᐊᖅᑐᑎᒃ. 

 

ᑭᖑᓪᓕᖅᐹᒥ ᐅᓂᒃᑳᕐᕕᐅᓛᖅᑐᖓ ᐄᐱᕆᒥ ᐊᒻᒪ 

ᐱᖁᔨᕗᖔᕈᑎᖏᑦ 

ᓇᓗᓇᐃᔭᖅᓯᒪᑦᑎᐊᓐᓂᐊᖅᐸᕗᑦ 

ᐊᓯᔾᔨᖅᑕᐅᓯᒪᓂᐊᕈᑎᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᐱᔾᔪᑎᖃᕐᓗᑎᒃ. ᐃᒃᓯᕙᐅᑕᖅ, 

ᑕᐃᒪ ᐅᖃᐅᓯᖃᕐᓂᐊᖅᐳᖓ ᑖᒃᑯᐊ ᐱᓕᕆᐊᕆᔭᒃᑲ 

ᑮᓇᐅᔭᖁᑎᖏᓐᓂᒃ. ᑕᓪᓕᒪᓂᒃ ᐱᓕᕆᐊᖃᕋᑦᑕ 

ᑮᓇᐅᔭᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᒻᒪᓗ 

ᐊᑐᖅᑕᐅᕙᓪᓕᐊᔪᓂᒃ ᐱᓕᕆᔨᒃᑯᑦ. 

 

ᑮᓇᐅᔭᓕᕆᔨᒃᑯᑦ ᐊᒻᒪ ᑮᓇᐅᔭᓂᒃ ᑲᒪᔨᐅᔪᑦ 

ᕿᑎᐊᓂ 2012-13ᒥ ᑮᓇᐅᔭᓕᕆᔨᒃᑯᑦ 

ᑐᓂᔭᐅᓯᒪᕗᑦ $63.2 ᒥᓕᐊᓐᓂᒃ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᐊᑐᖅᑐᑦᓴᓂ. ᑖᒃᑯᐊ $2 

ᒥᓕᐊᓐᓂᒃ ᐊᒥᓲᓂᖅᓴᐅᕌᕐᔪᒃᖢᑎᒃ 2011-12-

ᖑᓚᐅᖅᑐᒥ ᐱᔾᔪᑎᖃᖅᑐᑎᒃ ᐃᖅᑲᓇᐃᔭᖅᑎᑦ 

ᐅᓄᖅᓯᒋᐊᓚᐅᕐᒪᑕ $1.2 ᒥᓕᐊᓐᓄᑦ. 

 

ᐊᑐᖅᑐᑦᓴᖏᑦ ᐊᒻᒪ ᓄᓇᕗᒻᒥ 

ᖃᐅᒻᒪᖅᑯᑎᓕᕆᓂᕐᒧᑦ $1.1 ᒥᓕᐊᓐᓂᒃ 

ᐊᑐᖅᑕᐅᒋᐊᖃᕐᓂᖏᑦ. ᑖᒃᑯᐊ $22.1ᒥᓕᐊᓐ 

ᐊᑐᖅᑐᑦᓴᑦ ᐃᖅᑲᓇᐃᔭᖅᑎᓄᑦ, $41.1 ᒥᓕᐊᓐ 

ᑕᒪᒃᑯᓄᖓ ᐱᓕᕆᐊᓄᑦ ᐊᑭᖏᓐᓄᓪᓗ 

ᐃᓚᐅᓪᓗᑎᒃ $14.2 ᒥᓕᐊᓐ ᒐᕙᒪᓕᒫᓄᑦ 

ᐃᑲᔫᑎᒃᓴᑦ ᐃᖅᑲᖃᓇᐃᔭᖅᑎᖏᓐᓄᑦ, 

ᓇᓪᓕᐅᒃᑯᒫᕈᑎᖏᓐᓄᓪᓗ ᐋᓐᓂᐊᕕᓕᐊᕈᑎᓄᓪᓗ 

$10.2 ᒥᓕᐊᓐ ᒪᓕᒐᓕᐅᕐᕕᖕᒥ ᐊᑐᖅᑐᑦᓴᑦ 

ᐊᓯᖏᓐᓄᓪᓗ ᐊᓪᓚᕝᕕᖕᓄᑦ. 

 

ᑖᒃᑯᐊ ᓴᓇᔭᐅᓚᐅᖅᑐᑦ ᐄᐱᕆ 1 ᓯᕗᓂᐊᓂ, $8.6 

ᒥᓕᐊᓐ ᖃᐅᒻᒪᖅᑯᑎᓄᑦ ᐃᑲᔫᑎᒃᓴᑦ 

ᑐᓂᕐᕈᑎᒃᓴᐃᓪᓗ, $5 ᒥᓕᐊᓐ ᓄᓇᕗᒻᒥ 

ᓇᓪᓕᐅᒃᑯᒫᖏᓐᓄᑦ, $3.1 ᒥᓕᐊᓐ ᐊᓯᖏᓐᓄᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑖᒃᑯᓄᖓ 

ᐃᖅᑲᓇᐃᔭᕐᕕᖕᓄᑦ. ᐃᒃᓯᕙᐅᑕᖅ, ᑖᒃᑯᐊ 

ᐱᓕᕆᐊᖃᓪᓚᕆᓐᓂᐊᖅᐳᒍᑦ 2012-13ᒥᓗ 

ᐱᓕᕆᔨᖃᕐᓗᑕ ᐱᔨᑦᓯᕋᓐᓂᕐᒧᑦ ᑮᓇᐅᔭᓕᕆᓂᕐᒧᑦ 

ᑲᑎᒪᔨᓄᑦ ᑕᒪᐃᓐᓄᓪᓗ ᑮᓇᐅᔭᖁᑎᑦᑎᓐᓄᑦ 

ᐊᒻᒪᓗ ᑮᓇᐅᔭᐃᑦ ᐋᖅᑭᐅᒪᑦᓯᐊᕋᔭᕐᓂᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑐᖅᑕᐅᖃᑦᑕᓐᓂᐊᖅᐳᖓ 

ᐅᖃᐅᓯᖃᕐᕕᐅᓗᖓᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ, ᑕᐃᒪ ᖃᐃᖁᔨᕕᑦ ᐃᖅᑲᓇᐃᔭᖅᑎᓐᓂᒃ 

ᑕᐅᓄᖓ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᑖᒃᑯᐊ ᐊᖏᖅᐸᑦ 

ᑕᐃᑯᖓᐅᖃᑕᐅᓂᐊᕐᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ 

ᐃᑲᔪᓚᐅᕐᒥᒃᑭᑦ. ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᐊᑏ 

ᑖᒃᑯᐊ ᑭᒃᑰᒻᒪᖔᑕ ᐅᖃᓚᐅᒃᑭᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

(ᑐᓵᔨᑎᒍᑦ). ᑖᓐᓇ ᐱᓕᕆᖃᑎᒐ ᒥᔅᓴ ᑯᕇᔅ ᑖᓯ 

ᑐᖏᓕ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ ᒥᓂᔅᑕ 

ᐲᑕᓴᓐ. ᒥᔅᑕ ᑖᓯ, ᑐᓐᖓᓱᒋᑦᓯ. ᐃᒃᓯᕙᐅᑕᐅᓪᓗᓂ 

ᑲᑎᒪᔨᕋᓛᓄᑦ ᐊᐱᕆᖅᑳᓲᖑᒐᒪ 

ᐅᖃᐅᓯᒃᓴᖃᖅᑐᖃᕐᒪᖔᑦ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᓐᓇᖅᓯᕗᑎᑦ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐅᖃᐅᑎᔅᓴᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑲᔪᓯᒋᑦ.  

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᕈᑎᖃᖅᑎᑎᔪᓐᓇᕋᒪ 

ᑭᒡᒐᖅᑐᐃᓪᓗᖓ ᑲᑎᒪᔨᕋᓛᓂᒃ ᕿᒥᕐᕈᓂᖏᓐᓄᑦ  

ᑮᓇᐅᔭᖅᑐᕈᑎᒃᓴᓂᒃ 2012-2013 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ 2012-2015 ᐱᓕᕆᓂᕐᒧᑦ 

ᐸᕐᓇᐅᑎᖏᓪᓗ ᑮᓇᐅᔭᓕᕆᔨᒃᑯᓐᓄᑦ. 

 

ᒥᓂᔅᑕ ᑲᑎᒪᖃᑎᒋᓪᓗᑎᒍ ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ, ᑲᑎᒪᔨᑦ ᐅᖃᐅᓯᖃᓚᐅᖅᐳᑦ 

ᐱᔾᔪᑎᒋᔭᐅᔪᓂᒃ ᐃᓱᒫᓗᒍᑎᒋᔭᐅᔪᓂᒡᓗ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑮᓇᐅᔭᓕᕆᔨᒃᑯᑦ 2012-

13−ᒥᓗ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᑮᓇᐅᔭᖅᑐᕈᑎᒃᓴᖏᑦ $63.2 ᒥᓕᔭᓐᑖᓚᐅᕐᒪᑕ 

ᐅᓄᖅᓯᒋᐊᖅᓯᒪᓪᓗᑎᒃ 3.3%−ᑲᓴᖕᓄᑦ ᑕᐃᒪᖓᓂᑦ 

ᓴᖅᑭᑎᑕᐅᓚᐅᖅᑎᓪᓗᒋᑦ 2011-12−ᒥᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ. 

 

ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᖏᑦ 

ᒥᒃᖠᒋᐊᖅᓯᒪᓕᕐᒪᑕ ᒥᑭᔫᒐᓗᐊᒥᒃ 207.0 

ᐃᖅᑲᓇᐃᔭᖅᑎᖃᓕᖅᖢᑎᒃ. ᐊᕐᕌᒍᖓᓂ 

ᓯᑕᒪᒋᔭᐅᓕᖅᐳᖅ ᐅᓄᖅᓯᒋᐊᕈᑎᖃᖏᑦᖢᑎᒃ 

ᖃᒃᓯᐅᓂᖏᑦ ᐃᖅᑲᓇᐃᔭᖅᑎᑦ. ᑲᑎᒪᔨᕋᓛᑦ 

ᖁᕕᐊᓱᒃᐳᑦ ᒥᓂᔅᑕ 

ᑕᐃᒪᓐᓇᐃᓕᖓᑎᑎᖏᓐᓇᕐᓂᖓᓄᑦ, ᐊᓯᖏᑦ 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖏᑦ 

ᐅᓄᖅᓯᒋᐊᖅᓯᒪᖃᑦᑕᖅᑎᓪᓗᒋᑦ 

ᐃᖅᑲᓇᐃᔭᖅᑎᒥᖕᓂᒃ ᐊᕐᕌᒍᑕᒫᑦ, ᑕᒪᒃᑯᐊ 

ᐃᓐᓄᒃᓯᔪᓐᓇᖏᑎᓪᓗᒋᑦ ᐊᓯᖏᓐᓂᒃ ᐳᓴᓐᑎᑎᒍᑦ 

ᒫᓐᓇ ᐃᖅᑲᓇᐃᔮᕆᔭᐅᔪᓂᒃ.  

 

ᐱᒻᒪᕆᐅᓪᓗᓂᓗ ᐅᔾᔨᖅᑐᕆᐊᖃᖅᐳᒍᑦ ᑕᒪᕐᒥᑲᓴᐃᑦ 

1/3−ᒋᔭᖏᑦ ᑲᑎᓪᓗᒋᑦ ᒐᕙᒪᒃᑯᑦ ᐊᑐᖅᑕᖏᑦ 

ᑮᓇᐅᔭᑦ ᐊᑭᓕᖅᑐᕈᑕᐅᖕᒪᑕ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑖᕆᔭᐅᓪᓗᑎᒡᓗ ᐃᖅᑲᓇᐃᔭᖅᑎᖏᓐᓄᑦ. 

ᑕᒪᕐᒥᒃ ᑮᓇᐅᔭᑦ ᐃᓚᒋᐊᕈᑕᐅᔪᑦ 

ᐃᖅᑲᓇᐃᔭᖅᑎᓄᑦ ᐊᑭᓕᖅᑐᕈᑎᒃᑕᐅᓪᓗᑎᒃ 

ᓄᑖᓄᑦ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᔪᓐᓇᖏᒻᒪᑕ 

ᐊᓯᖏᓐᓄᑦ ᓯᕗᓪᓕᖅᐸᐅᑎᑕᐅᓂᐊᖅᑐᓄᑦ, ᓲᕐᓗ 

ᐅᓄᖅᓯᒋᐊᕈᑕᐅᓂᐊᕐᓗᑎᒃ ᑮᓇᐅᔭᓄᑦ ᐊᑐᒐᒃᓴᐃᑦ 

ᐃᓕᓐᓂᐊᕆᐊᖅᑐᓄᑦ ᐃᓕᓐᓂᐊᒃᑲᓐᓂᕐᓂᐊᖅᑐᓄᑦ 

ᐅᕙᓘᓐᓃᑦ ᓴᓇᒍᑕᐅᓂᐊᕐᓗᑎᒃ ᓄᑖᓂᒃ ᐱᖁᑎᓂᒃ 

ᓄᓇᑦᑎᓐᓂ. 

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᐃᑲᔪᖅᑐᐃᕗᑦ 

ᐱᓕᕆᐊᕆᔭᐅᔪᓂᒃ ᒐᕙᒪᒃᑯᓐᓄᑦ 

ᑮᓇᐅᔭᖅᑐᕈᑎᒃᓴᐃᑦ ᑲᑎᒪᔨᖏᓐᓄᑦ, ᐱᒻᒪᕆᐅᔪᒃᑯᑦ 

ᐅᔾᔨᖅᑐᖅᑕᐅᒍᑕᐅᒋᐊᖃᕐᒪᑕ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᐊᖃᖅᑎᓪᓗᒋᑦ ᑲᑎᒪᔨᒥᖕᓂᒃ 

ᑮᓇᐅᔭᓕᕆᓂᕐᒧᑦ. 2009-2010−ᒥ 

ᐊᕐᕌᒍᑕᒫᖅᓯᐅᑎᑦ ᐱᓕᕆᐊᖃᕐᓂᕐᒧᑦ 

ᐅᓂᒃᑳᖅᑕᐅᓯᒪᔪᑦ ᑮᓇᐅᔭᖅᑐᕈᑎᓂᒃ 

ᑲᑎᒪᔨᖏᓐᓂᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᔫᓐ 10, 2010−ᖑᑎᓪᓗᒍ. ᑭᓯᐊᓂ 

2010-2011−ᒥᓗ ᐊᕐᕌᒍᑕᒫᖅᓯᐅᑎᓂ 

ᐅᓂᒃᑳᖅᑕᐅᓯᒪᔪᓂ ᓴᖅᑭᑎᑕᐅᓯᒪᖏᑦᖢᑎᒃ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒥᓂᔅᑕᐅᑉ 

ᑎᑎᖃᐅᓯᐊᖏᓐᓂ ᓂᕆᐅᒋᔭᐅᔪᓂ 2011-12−ᒥᓗ 

ᓄᓇᕗᑦ ᒐᕙᒪᒃᑯᖏᓐᓄᑦ ᑕᓪᓕᒪᑦ ᐊᖏᔪᑦ 

ᑯᐊᐳᕇᓴᒃᑯᑦ ᑲᑎᒪᔨᖏᑦ ᑎᒥᖁᑎᖏᓪᓗ 

ᓴᖅᑭᑎᑕᐅᓚᐅᖏᒻᒪᑕ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᑭᓯᐊᓂ ᐊᒃᑐᐱᕆᐅᓕᖅᑎᓪᓗᒍ 2, 2011-ᒥ. 

ᑲᑎᒪᔨᕋᓛᑦ ᑎᓕᐅᕆᕗᑦ ᒐᕙᒪᒃᑯᓐᓂᒃ ᑕᒪᒃᑯᐊ 

ᐸᕐᓇᒃᑕᐅᓯᒪᖃᑦᑕᕆᐊᖃᕐᓂᖏᓐᓄᑦ 

ᓴᖅᑭᑎᑕᐅᓵᓕᓂᖅᓴᐅᓗᑎᒡᓗ. 

 

ᐊᕐᕌᓂ, ᑮᓇᐅᔭᓕᕆᔨᒃᑯᑦ ᐱᓕᕆᓂᕐᒧᑦ 

ᐸᕐᓇᐅᑎᖏᓐᓂ ᐅᖃᖅᓯᒪᔪᖅᑕᖃᖅᐳᖅ 

ᐋᖅᑭᒃᓱᐃᓂᐊᕐᓗᓂ ᐊᖏᖃᑎᒌᖕᓂᕐᒧᑦ 

ᑐᑭᓯᐅᒪᒍᑎᓂ ᒐᕙᒪᒃᑯᓐᓄᑦ ᑯᐊᐳᕇᓴᒃᑯᖏᓐᓄᓪᓗ 

ᑎᒥᖁᑎᖏᓐᓄᓪᓗ ᐱᓕᕆᐊᕆᔭᐅᓕᕐᒪᑕ. 

ᑲᑎᒪᔨᕋᓛᑦ ᓴᖅᑭᑎᑎᖁᔨᕗᑦ ᑕᒪᒃᑯᓂᖓ 

ᒪᓕᒐᓕᐅᕐᕕᐅᑉ ᐃᓗᐊᓄᑦ, ᐊᒻᒪᓗ 

ᐊᕐᕌᒍᑕᒫᖅᓯᐅᑎᐅᓂᐊᖅᑐᓂᒃ ᑎᑎᖃᓂᒃ 

ᐱᓕᕆᐊᒃᓴᖏᓐᓂᒃ ᐊᖓᔪᖄᕆᔭᐅᔪᒧᑦ ᐊᑐᓂ 

ᓄᓇᕗᑦ ᒐᕙᒪᒃᑯᖏᑦᑕ ᑯᐊᐳᕇᓴᒃᑯᖏᓐᓄᑦ 

ᑎᒥᖁᑎᖏᓐᓄᓪᓗ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ, ᑕᐃᒪᓐᓇ 

ᐱᓕᕆᐊᕆᓗᓂᐅᒃ ᐃᒃᓯᕙᐅᑕᐅᓪᓗᓂ 

ᑮᓇᐅᔭᓕᕆᓂᕐᒧᑦ ᑎᒥᖁᑎᖏᓐᓂ, 

ᐅᔾᔨᖅᑐᕆᐊᖃᑦᑕᕐᓗᓂ ᑯᐊᐳᕇᓴᒃᑯᑦ ᐱᓕᕆᓂᕐᒧᑦ 

ᐸᕐᓇᐅᑎᖏᑦ ᐊᕐᕌᒍᑕᒫᖅᓯᐅᑎᓪᓗ 

ᐅᓂᒃᑳᕈᑕᐅᖃᑦᑕᖁᓪᓗᒋᑦ ᑕᒪᒃᑯᐊ ᓄᓇᕗᒥ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2243 

ᑯᐊᐳᕇᓴᒃᑯᖏᑦᑕ ᑎᒥᖁᑎᖏᑦᑕᓗ ᐱᓕᕆᐊᖏᑦ 

ᓴᖅᑭᑎᑕᐅᓗᑎᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

 

ᑲᑎᒪᔨᕋᓛᑦ ᓱᓕ ᐅᖃᕈᒪᕗᑦ ᐊᕐᕌᒍᑕᒫᑦ 

ᑳᓐᑐᕌᒍᑎᒃᓴᓕᐅᓕᕌᖓᑕ ᐊᑐᖅᑐᐊᖅᑎᑎᓂᕐᒧᑦ 

ᑳᓐᑐᕌᒃᑎᑎᓂᕐᒧᑦ ᐅᓂᒃᑳᑦ ᓄᓇᕗᑦ ᒐᕙᒪᒃᑯᖏᓐᓂ 

ᑎᒥᖁᑕᐅᔪᓄᑦ ᑯᐊᐳᕇᓴᖏᓐᓄᓪᓗ 

ᓴᖅᑭᑎᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓄ 

ᑐᐊᕕᕈᑕᐅᓗᑎᒃ. ᑎᑎᖃᓂ ᒫᓐᓇᓵᖑᓚᐅᖅᑐᒥ 

ᓂᕆᐅᒋᔭᐅᔪᑦ ᑎᑎᖃᖁᑎᖏᓐᓂ 

ᑎᓕᐅᕈᑎᖃᓚᐅᕐᒪᑕ ᑯᐊᐳᕇᓴᓂᒃ 

ᑎᒥᖁᑕᐅᔪᓂᒡᓗ ᑕᐃᒪᓐᓇ 

ᐅᓂᒃᑳᓕᐅᖃᑦᑕᖁᓪᓗᒋᑦ 

ᐱᓕᕆᐊᕆᓯᒪᓕᖅᑕᒥᖕᓂᒃ, ᑕᒪᕐᒥᒃ 

ᑯᐊᐳᕇᓴᒋᔭᐅᔪᑦ ᑎᒥᖁᑎᒋᔭᐅᔪᓪᓗ ᒐᕙᒪᒃᑯᓐᓄᑦ 

ᒪᓕᖃᑦᑕᖏᒻᒪᑕ ᐱᖁᔭᐅᔪᓂᒃ ᑎᓕᐅᕈᑕᐅᔪᓂᒃ 

ᑕᒪᒃᑯᓂᖓ. 

 

ᐃᒃᓯᕙᐅᑖᖅ, ᑕᒪᓐᓇ ᓴᖅᑭᑎᑎᖃᑦᑕᖏᓐᓂᖅ 

ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓂᒃ 

ᑮᓇᐅᔭᓂᒃ ᐊᑐᖅᑕᐅᓚᐅᖅᑐᓂᒃ ᐱᔾᔪᑎᖃᖅᑐᓂᒃ 

ᐱᔾᔪᑎᒋᔭᐅᖏᓐᓇᖃᑦᑕᖅᐳᖅ 

ᐃᓱᒫᓗᒍᑎᒋᔭᐅᓪᓗᓂᓗ. ᑲᑎᒪᔨᕋᓛᑦ ᖁᕕᐊᓱᒃᐳᑦ 

ᒐᕙᒪᒃᑯᓐᓂᒃ ᑕᐃᒪᓐᓇ ᓴᖅᑭᑎᑎᖃᑦᑕᕐᓂᖏᓐᓄᑦ 

ᑲᑎᒪᔨᓄᑦ 2010-2012 ᑮᓇᐅᔭᑦ 

ᐊᑐᖅᑕᐅᓚᐅᖅᑐᑦ ᐅᓂᒃᑳᖅᑕᐅᓯᒪᓪᓗᑎᒃ 

ᓴᖅᑭᑎᑕᐅᓚᐅᕐᓂᖏᓐᓄᑦ ᑎᓴᐱᕆ 2011−ᒥ. 

ᑕᐃᒪᓐᓇ ᓯᕗᓪᓕᕐᒥ ᓄᓇᕗᑖᓚᐅᖅᓯᒪᑎᓪᓗᑕ 

ᑮᓇᐅᔭᖅᑐᕈᑕᐅᓚᐅᖅᑐᑦ ᓴᖅᑭᑎᑕᐅᓯᒪᓕᕐᒪᑕ 

ᒪᓕᒐᓕᐅᖅᑎᒃᑯᓐᓄᑦ ᒪᓕᒡᓗᖏᑦ ᐃᓚᖓᓂ 74 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᑦ, ᐃᒪᓐᓇ 

ᐅᖃᖅᓯᒪᔪᑦ ᓴᖅᑭᑎᑕᐅᒋᐊᖃᕐᓂᖏᓐᓄᑦ ᑎᓴᐱᕆ 

31-ᖑᓚᐅᖏᓐᓂᐊᓂ ᐊᕐᕌᒍᖅ ᑮᓇᐅᔭᓕᕆᓐᓇᐅᔪᖅ 

ᐃᓱᓕᓚᐅᖏᓐᓂᐊᓂ. 

 

ᑲᑎᒪᔨᕋᓛᑦ ᐃᑲᔪᖅᓴᖅᑐᑦ ᓲᖑᓕᖅᐹᓪᓕᖁᓪᓗᒋᑦ 

ᐱᓕᕆᖃᑎᒌᒍᑎᕗᑦ ᐳᑭᖅᑕᓕᒃᑯᓐᓄᑦ 

ᐱᔾᔪᑎᒋᓪᓗᒋᑦ ᑐᓴᐅᒪᖃᑦᑕᐅᑎᒍᑏᑦ 

ᐊᑭᒪᓇᓱᐊᖅᑎᓪᓗᑕ ᐋᖓᔮᕐᓇᖅᑐᓂᒃ 

ᑕᒫᓂᑐᐃᓐᓇᖅ ᓂᐅᕕᐊᒃᓴᖃᖃᑦᑕᖅᑐᓄᑦ 

ᐃᔨᕋᖅᑐᖅᓱᑎᒃ. ᑲᑎᒪᔨᕋᓛᕗᑦ ᐊᔪᐃᓐᓇᓚᖓᖕᒥᔪᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᓄᑦ 

ᐃᖅᑲᖅᑐᐃᕕᓕᕆᔨᒃᑯᓪᓗ ᑭᒃᑯᑐᐃᓐᓇᐃᑦ 

ᐱᕋᔭᒃᓱᑎᒃ ᑮᓇᐅᔭᒃᓴᖅᑕᕕᓂᖏᓐᓂᒃ 

ᐊᖅᓵᖅᑕᐅᔪᓐᓇᖅᓯᓂᐊᕐᒪᑕ. 

 

ᓄᓇᓕᖕᓂ ᓂᕈᐊᕈᑕᐅᓐᓂᖅᐸᑕ ᑐᑭᑖᕈᑕᐅᓪᓗᑎᒃ 

ᐊᑐᐊᒐᕆᔭᐅᖁᔭᐅᔪᑦ ᐃᒥᐊᓗᓕᕆᔨᒃᑯᑦ 

ᑲᑎᒪᔨᕋᓛᖓᓐᓄᑦ, ᑲᑎᒪᔨᕋᓛᓄᑦ 

ᐃᑲᔪᖅᓴᖅᑕᐅᔪᓐᓇᕐᓂᐊᖅᑐᑦ ᒐᕙᒪᑎᒃᑯᓐᓂᑦ 

ᐃᑲᔪᖅᓴᕈᑎᑖᕈᓐᓇᖁᓪᓗᒋᑦ ᑲᑎᒪᔨᖏᓐᓄᑦ 

ᐃᓕᓴᐃᔪᑎᒃᓴᓄᑦ ᐊᐅᓚᑦᑎᔾᔪᑎᒃᓴᖏᓐᓄᓪᓗ 

ᑎᒥᖁᑎᖏᓐᓄᑦ, ᖃᓄᑐᐃᓐᓇᖅ ᐋᕿᒃᓱᖅᓯᒪᓂᖏᑦ 

ᐃᓕᑕᕆᓗᒋᑦ ᑮᓇᐅᔭᓕᕆᔪᑎᖏᑦ 

ᐃᑲᔪᖅᑕᐅᒋᐊᖃᕌᖓᑕ ᑲᔪᓯᑎᑦᑎᓇᓱᐊᖅᑎᓪᓗᒋᑦ 

ᑎᓕᓯᔪᑕᐅᓯᒪᔪᓂᒃ ᐊᐅᓚᑦᑎᔨᐅᓪᓗᑎᒃ 

ᐃᒥᐊᓗᓕᕆᔪᑎᓂᒃ ᐅᕝᕙᓘᓐᓂᑦ 

ᐅᖃᐅᔾᔪᐃᔨᐅᓪᓗᑎᒃ ᑕᒪᒃᑯᓄᖓ ᐃᑲᔪᖅᑎᐅᓪᓗᑎᒃ 

ᐊᓯᖏᓐᓄᑦ ᑲᒪᒋᔭᐅᔪᓐᓇᖏᑉᐸᑕ. 

. 

ᑲᑎᒪᔨᕋᓛᒃᑯᑦ ᖃᐅᔨᒪᔫᒐᓗᐊᑦ 

ᑮᓇᐅᔭᒃᓴᖅᑕᐅᔪᕕᓂᕐᓂᑦ ᐊᖅᓵᖅᑕᐅᔪᖅ 

ᐊᑐᖅᑕᐅᖔᕈᓐᓇᖁᓪᓗᒋᑦ ᐃᓚᓕᐅᑎᔭᐅᓂᐊᕐᒪᑕ 

ᒐᕙᒪᑎᒃᑯᑦ ᑮᓇᐅᔭᒃᓴᖅᑕᖏᓐᓄᑦ 

ᐃᖅᑲᖅᑐᐃᕕᒃᑎᒍᑦ ᐊᑭᓖᑎᑕᐅᔪᕕᓂᕐᓂᑦ ᐱᔪᑦ 

ᐊᑐᐊᕐᓗᒍ ᐃᒥᐊᓗᓕᕆᓂᕐᒧᑦ ᒪᓕᒐᖅ 

ᐊᑐᖅᑕᐅᓂᐊᕐᒪᑕ ᐃᓕᓴᐃᔪᑎᓄᑦ 

ᐃᒥᐊᓗᓗᐊᖅᑕᐃᓕᔪᑎᓄᑦ ᐸᓂᖅᓰᕕᖕᓄᓪᓗ ᑕᒪᔾᔭ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ, ᑕᐃᒫᓴᐃᓐᓇᖅ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᒥᔪᒍᑦ ᑕᐃᒫᓴᐃᓐᓇᖅ 

ᒐᕙᒪᑎᒃᑯᓐᓄᑦ ᓂᐅᕕᐊᒃᓴᐅᓂᖏᓐᓂᑦ 

ᑮᓇᐅᔭᒃᓴᖅᑕᐅᔪᑦ. ᑲᑎᒪᔨᕋᓛᒃᑯᑦ ᐅᖃᕆᓪᓗᑎᒃ 

ᑕᒪᒃᑯᓇᓂᑦ ᑮᓇᐅᔭᑦ ᐱᔭᐅᔪᑦ 

ᐃᓚᒋᐊᕈᑕᐅᖔᖃᑦᑕᖅᑐᒃᓴᐅᔪᑦ ᑮᓇᐅᔭᖏᓐᓄᑦ 

ᐃᑲᔫᓯᐊᖏᓐᓂᑦ ᐃᓇᖏᖅᓯᔪᑕᐅᖏᓪᓗᑎᒃ. 

 

ᒫᑦᓯ 2010-ᒥ, ᒪᓕᒐᓕᐅᖅᑎᒃᑯᑦ 

ᐊᖏᓚᐅᖅᓯᒪᖕᒪᑕ ᐱᖁᔨᕗᖔᕈᑎᒥᒃ ᓄᓇᕗᒥ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖓᑦ 

ᓂᐅᕕᖃᑦᑕᖁᔪᓐᓃᖅᓱᒍ ᐃᒥᐊᓗᖕᓂᒃ ᔪᕈᑉᒥᐅᑦ 

ᑲᑐᔾᔨᖃᑎᒌᖓᓐᓂᑦ ᑕᒪᑐᒪᓂ ᐊᑭᕋᖅᑐᕐᓂᖏᓐᓂᒃ 

ᕿᓯᖕᓂᒃ ᓂᐅᕕᐊᒃᓴᖃᖅᑐᓂᒃ ᓄᓇᕗᒥᑦ. 

ᑲᑎᒪᔨᕋᓛᒃᑯᑦ ᐅᐱᒍᓱᒃᑐᑦ ᒥᓂᔅᑕᒥᒃ ᑎᓕᓯᓚᐅᕐᒪᑦ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᔾᔪᑎᒋᓪᓗᒍ 

ᒪᓕᒐᓕᐅᖅᑎᒃᑯᓐᓂ ᑐᑭᓕᐊᖅᑕᐅᔪᕕᓂᖅ ᐊᒻᒪᓗ 

ᐅᖃᐅᔾᔨᒋᓪᓗᑎᒃ ᒥᓂᔅᑕᒧᑦ ᓴᖅᑭᑦᑎᖃᑦᑕᖁᓪᓗᒍ 

ᖃᓄᐃᑦᑐᓂᒃ ᓂᐅᕕᕐᓂᐊᕐᒪᖔᑕ ᑕᒪᑐᒪᓂ 2011-

ᒥ ᑎᑭᓴᐃᓕᖅᐸᑕ. ᐅᒃᑑᐸ 28, 2011−ᒥ, 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᓴᖅᑭᑦᑎᓚᐅᖅᑐᖅ 

ᐊᕐᕌᒍᑕᒫᖅᓯᐅᑎᖓᓂᒃ ᑮᓇᐅᔭᓂᒃ 

ᑐᓂᔭᐅᖃᑦᑕᖅᑐᑦ ᐊᐅᓚᑦᑎᔾᔪᑎᒃᓴᖏᓐᓂᒃ 

ᑎᒥᖁᑎᒋᔭᐅᔪᑦ ᓄᓇᕗᒥ ᐅᑭᐅᖅ 2010-2011−ᒥ. 

ᑲᑎᒪᔨᕋᓛᒃᑯᑦ ᐅᐱᒍᓱᓚᐅᖅᑐᑦ ᒥᓂᔅᑕᖓᓂᒃ 

ᓴᖅᑭᑦᑎᓚᐅᕐᒪᑕᐱᒻᒪᕆᐅᔪᓂᒃ ᐅᓂᒃᑳᖏᓐᓂᒃ 

ᐊᒻᒪᓗ ᕿᓚᓈᕐᓂᕋᖅᓱᓂ ᑭᖑᓂᖓᓂ 

ᐅᓂᒃᑳᓕᐊᕆᓂᐊᖅᑕᖏᓐᓂᒃ ᑕᐃᒪᓴᐃᓐᓇᖅ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᓈᖅᑎᑕᐅᓗᑎᒃ ᓴᖅᑭᑦᑎᖃᑦᑕᖁᓪᓗᒍ 

ᐅᓂᒃᑳᖓᓂᒃ. 

 

ᐊᑯᓐᓂᖓᒍᑦ 2004-2005 ᐊᒻᒪᓗ 2010-2011 

ᒐᕙᒪᑎᒃᑯᑦ ᑮᓇᐅᔭᓕᕆᔪᑎᖓᑕ ᐅᑭᐅᖓᓂ, 

ᒐᕙᒪᑎᒃᑯᑦ ᐊᑐᕐᓂᕐᒪᑕ  $1,871−ᐱᓕᐊᓂᒃ 

ᑮᓇᐅᔭᓂᒃ ᑐᓂᔭᐅᓂᐊᖅᑐᓂᒃ ᑎᒥᖁᑎᒋᔭᐅᔪᓄᑦ. 

ᑲᑎᒪᔨᕋᓛᒃᑯᑦ ᐊᑐᓕᖅᑕᐅᑎᑦᑎᖁᔨᓚᐅᖅᑐᑦ 

ᒥᓂᔅᑕᒧᑦ, ᐊᔪᖏᓐᓂᕐᓂ ᐊᑐᖅᓱᓂᐅᒃ ᐃᒃᓯᕙᐅᑕᖓ 

ᑮᓇᐅᔭᓕᕆᔪᑎᓂᒃ ᐊᐅᓚᑦᑎᔩᑦ ᑲᑎᒪᔨᖏᑕ, 

ᐃᓱᒪᒃᓴᖅᓯᐅᖁᔨᓪᓗᑎᒃ ᐱᒋᐊᖅᑎᑕᐅᖁᔭᐅᔪᓂᒃ 

ᒐᕙᒪᑎᒃᑯᓕᒫᒥ ᐆᒃᑐᕋᐅᑎᒃᓴᓂᒃ ᖃᐅᔨᓴᕈᑎᒃᓴᓂᓗ 

ᕿᒥᕈᔭᐅᒍᓐᓇᕐᓂᐊᕐᒪᑕ ᑮᓇᐅᔭᓕᕆᔪᑎᕕᓂᖏᑦ 

ᑎᒥᖁᑎᒋᔭᐅᔪᑦ ᒐᕙᒪᑎᒃᑯᓐᓂᑦ ᑐᓂᔭᐅᔪᓂᒃ 

ᐊᐅᓚᑦᑎᔪᑎᖃᖅᑐᑦ. 

 

2007-ᒥ, ᒪᓕᒐᓕᐅᖅᑎᒃᑯᑦ ᑲᔪᓯᑎᑦᑎᓚᐅᕐᒪᑕ 

ᐱᖁᔨᕗᖔᕈᑎᒥᒃ ᐱᔾᔪᑎᒋᓪᓗᒍ ᐅᑭᐅᖅᑕᖅᑐᒥᐅᑦ 

ᐃᓐᑲᒻᑖᒃᓯᒃᑯᑦ ᐊᑭᓖᖏᔪᑎᓂᒃ. ᐱᖁᔨᕗᖔᕈᑎ 

ᑎᓕᓯᔪᑕᐅᓪᓗᓂ ᑲᓇᑕᐅᑉ ᒐᕙᒪᖓᓄᑦ 

ᐊᖏᒡᓕᒋᐊᖁᓪᓗᒋᑦ ᐊᑭᓕᖅᑕᐅᒋᐊᖃᖏᑦᑐᓂᒃ 

ᐅᑭᐅᖅᑕᖅᑐᒥᐅᖑᓂᖏᓐᓄᑦ ᐊᒻᒪᓗ ᓇᒥ 

ᐊᖏᕋᖃᕐᓂᖏᓐᓂ ᖃᖓᑐᐃᓐᓇᖅ 

ᐅᖃᐅᓯᖃᖅᑐᓂᒃ ᒪᓕᒃᑎᑦᑎᓗᑎᒃ 

ᐋᕿᒋᐊᖅᑕᐅᖃᑦᑕᕐᓂᐊᕐᒪᑕ ᐊᕐᕌᒍᑕᒫᑦ 

ᓂᐅᕕᐊᒃᓴᐃᑦ ᐊᑭᑦᑐᖅᐸᓪᓕᐊᓂᖏᑦ ᒪᓕᓗᒋᑦ 

ᑲᓇᑕᒥᐅᓄᑦ ᐃᓅᔪᑏᑦ ᐅᑭᐅᖅᑕᖅᑐᒥ. 2008-ᒥ 

ᒐᕙᒪᑎᑐᖃᒃᑯᑦ ᑮᓇᐅᔭᓕᕆᔪᑎᒃᓴᖏᑦ 

ᐋᕿᒃᓱᖅᑕᐅᑎᓪᓗᒋᑦ ᐅᖃᓚᐅᖅᑐᖅ 10−ᐳᓴᒥᒃ 

ᐅᓄᖅᓯᒋᐊᖅᑕᐅᓂᐊᕐᓂᕋᖅᓱᒋᑦ ᑕᒫᓂᕐᒥᐅᑦ 

ᑕᒃᓯᔭᐃᔭᖅᑕᐅᒋᐊᖃᖏᑦᑐᑦ. 

 

ᑲᑎᒪᔨᕋᓛᒃᑯᑦ ᐊᔪᐃᓐᓇᓚᐅᖅᑐᑦ ᒥᓂᔅᑕᒧᑦ 

ᐊᒃᓱᕉᑎᖃᖁᓪᓗᒍ ᑕᒪᒃᑯᓂᖓ 

ᐱᕚᓪᓕᐅᑕᐅᔪᓐᓇᖅᑐᓂᒃ ᐊᑐᕐᓂᖃᕈᓐᓇᖅᑐᓂᓗ 

ᒐᕙᒪᑎᑐᖃᒃᑯᑎᒍᑦ ᐅᖃᐅᑎᓗᒋᑦ ᓄᓇᕗᒥᐅᓄᑦ 

ᐊᑐᕐᓂᖃᓪᓗᑐᕐᓂᐊᕐᒪᑕ ᐱᕚᓪᓕᐅᑕᐅᓗᑎᒃ 

ᐃᓗᐊᖅᓯᕚᓪᓕᐅᑕᐅᓗᑎᓗ ᐃᓅᔪᑎᖏᓐᓄᑦ 

ᓄᓇᕗᒥᐅᑦ ᐊᑭᑐᔪᒻᒪᕆᐅᖕᒪᑕ ᐃᓅᔪᑏᑦ 

ᐅᑭᐅᖅᑕᖅᑐᒥ. 

 

ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ ᑮᓇᐅᔭᓕᕆᔪᑎᒃᓴᖏᑦ 

2012-2013-ᒥ ᐊᑐᖅᑐᒃᓴᓂ ᐊᑐᕐᓂᐊᕐᓂᕋᖅᓱᑎᒃ 

$8.577-ᒥᓕᐊᓂᒃ ᓄᓇᕗᒥ ᐃᑯᒪᖅᑯᑎᓄᑦ 

ᐃᑲᔫᓯᐊᕈᑎᓄᑦ. ᒐᕙᒪᑎᒥᐅᓕᒫᓄᓪᓕ, ᓄᓇᕗᑦ 

ᒐᕙᒪᖓ ᐸᕐᓇᐃᓯᒪᔪᑦ ᐊᑐᕐᓂᐊᕐᓂᕋᖅᓱᑎᒃ 

$36.16-ᒥᓕᐊᓂᒃ ᐃᑯᒪᖅᑯᑎᓄᑦ ᐊᑭᓖᔪᑎᒋᓗᒋᑦ 

ᑕᒪᑐᒪᓂ 2012-2013 ᑮᓇᐅᔭᓕᕆᔪᑏᑦ 

ᐅᑭᐅᖓᓂ. 

 

ᓄᕕᐱᕆ 1, 2007−ᒥ, ᐊᑐᐊᒐᖃᕐᒪᑕ ᖁᓪᓕᖅ 

ᐃᑯᒪᖅᑯᑎᓕᕆᔨᐅᓂᕐᒧᑦ ᑎᒥᖁᑎᐊᓄᑦ ᒪᓕᒐᖓᓂ 

ᐱᕝᕕᒃᓴᖃᖅᑎᑦᑎᓪᓗᑎᒃ ᐱᒋᐊᖅᑎᑦᑎᔪᓐᓇᐅᑎᒥᒃ 

ᐊᑭᑐᓗᐊᖏᑦᑐᒥᒃ 

ᐃᑯᒪᖅᑯᑎᖃᕈᓐᓇᐅᑭᖃᕈᒪᓪᓗᑎᒃ. ᐋᕿᒃᓱᐃᓯᒪᔪᑦ 

‘ᐃᑲᔫᓯᐊᕈᑎᒃᓴᓂᒃ ᐃᑯᒪᖅᑯᑏᑦ ᐊᑭᖏᓐᓄᑦ ᐊᒻᒪᓗ 

ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ 

ᐊᑭᑦᑐᓗᐊᔭᐃᒃᑯᑎᒃᓴᖏᓐᓂᒃ.” ᐊᑐᐊᕐᓗᒍ ᓄᓇᕗᑦ 

ᒐᕙᒪᖓᑕ ᐃᑯᒪᖅᑯᑎᓄᑦ ᐸᕐᓇᐃᔪᑎᒋᓯᒪᔭᖏᑦ, 

ᓴᖅᑭᑎᑕᐅᓚᐅᖅᓯᒪᔪᑦ ᒪᓕᒐᓕᐅᖅᑎᒃᑯᑦ 

ᑲᑎᒪᑎᓪᓗᒋᑦ ᐅᒃᑑᐸ 30, 2007-ᒥ, ᑖᒃᑯᐊ 

ᑮᓇᐅᔭᓕᕆᔪᑎᖏᑦ ᐊᐅᓚᑕᐅᓂᐊᕐᒪᑕ ᒐᕙᒪᑎᒃᑯᑦ 

ᑮᓇᐅᔭᓕᕆᔨᒃᑯᖏᓐᓄᑦ. ᑭᓯᐊᓂᓕ, 

ᑮᓇᐅᔭᓕᕆᔨᒃᑯᑦ ᐸᕐᓇᐃᔪᑎᒋᓯᒪᔭᖏᓐᓂ 

ᑎᑎᕋᖅᓯᒪᖏᒻᒪᑕ ᐊᑭᑐᓗᐊᖏᑦᑐᓂᒃ 

ᐃᑯᒪᖅᑯᑎᖃᕈᑎᒃᓴᓄᑦ ᑮᓇᐅᔭᑦ 

ᐊᓯᔾᔨᖅᑕᐅᓯᒪᖕᒪᖔᑕ. ᑲᑎᒪᔨᕋᓛᒃᑯᑦ 

ᐊᑐᓕᖅᑎᑕᐅᖁᔨᔪᑦ ᑮᓇᐅᔭᓕᕆᔨᒃᑯᑦ 

ᓯᕗᓂᕆᓂᐊᖅᑕᑦᑎᓐᓄᑦ ᐸᕐᓇᐃᔪᑎᒋᓯᒪᖏᓐᓂ 

ᓇᓗᓇᐃᔭᑦᑎᐊᖅᓯᒪᒃᑲᓐᓂᖁᓪᓗᒋᑦ 

ᐱᓕᕆᐊᕆᓂᐊᖅᑕᖏᓐᓄᑦ ᑕᒪᑐᒧᖓ. 

 

ᓯᑎᐱᕆ 17, 2008-ᒥ, ᓄᓇᕗᑦ ᒐᕙᒪᑎᖓᑕ 

ᓄᑖᖅ ᓇᖕᒥᓂᖃᖅᑐᓄᑦ ᐃᑲᔪᖅᓴᕈᑎᖏᑦ 

ᑕᑎᒌᓗᑎᒃ ᐱᓇᓱᐊᕆᓂᐊᖅᑕᖓᓄᑦ ᐅᓂᒃᑳᑦ 

ᓴᖅᑭᑎᑕᐅᖁᔭᐅᓚᐅᖅᑐᑦ ᒪᓕᒐᓕᐅᖅᑎᒃᑯᓐᓄᑦ. 

ᐊᑐᐊᒐᖅ ᑖᓐᓇ ᐅᖃᖅᓯᒪᖕᒪᑦ ᓄᓇᕗᑦ ᒐᕙᒪᖓ 

“ᐅᒃᐱᕆᔭᖃᕐᒪᑦ ᑕᑎᒌᒃᑐᓄᑦ 

ᐱᓕᕆᐊᕆᔭᐅᖁᓪᓗᒋᑦ ᐊᖏᔫᑏᑦ ᓄᓇᓕᖕᓂ 

ᓴᓇᔭᐅᔪᓐᓇᕐᓂᐊᕐᒪᑕ ᒐᕙᒪᑎᒃᑯᑦ ᓇᖕᒥᓂᖃᖅᑐᓂᒃ 

ᐱᓕᕆᖃᑎᖃᕐᓗᑎᒃ,” ᐅᒃᑑᐸ 26, 2010−ᒥ, 

ᓯᕗᓕᖅᑎ ᓴᖅᑭᑦᑎᓚᐅᕐᒪᑦ ᒪᓕᒐᓕᐅᕐᕕᖕᒥ 

ᐅᓂᒃᑳᒥᒃ ᑕᐃᔭᐅᔪᒥᒃ ᐋᕿᒋᐊᖅᓯᒪᔪᑦ ᑎᓕᓯᔪᑏᑦ 

ᐊᐅᓚᑦᑎᔨᒃᑯᑦ ᑲᑎᒪᔨᖏᑦ 

ᒥᕐᖑᐃᖅᓯᕆᐊᖅᑐᓚᐅᖅᑎᓪᓗᒋᑦ 2010−ᒥ. 

ᐅᓂᒃᑳᖅ ᑖᓐᓇ ᐅᓂᒃᑲᐅᓯᖃᖅᑐᖅ ᓄᓇᕗᑦ 

ᒐᕙᒪᖓᑕ ᓯᕗᓪᓕᐅᑎᑕᐅᖁᔭᖏᓐᓂᒃ 

“ᕿᒥᕈᑲᑕᓗᑎᒃ ᓇᐅᒃᑯᑦ ᑕᑎᒌᓗᑎᒃ 

ᐱᓕᕆᖃᑎᖃᕈᓐᓇᕐᒪᖔᑦ (P3s ᐊᒻᒪᓗ ᐊᓯᖏᑦ) 

ᐊᑭᑐᔫᑎᓄᑦ ᐊᖏᔫᑎᓄᓪᓗ ᓴᓇᔭᐅᓂᐊᖅᑐᓄᑦ.” 

 

ᑭᓯᐊᓂᓕ, ᑮᓇᐅᔭᓕᕆᔨᒃᑯᑦ ᐱᓕᕆᐊᒃᓴᒥᓄᑦ 

ᐸᕐᓇᐃᔪᑎᒋᓯᒪᔭᖏᓐᓂ ᐅᖃᐅᓯᖃᓚᐅᖏᒻᒪᑕ 

ᓄᓇᕗᑦ ᒐᕙᒪᖓᑕ ᐱ3-ᓄᑦ ᒪᓕᒐᖏᓐᓂᒃ. 

ᑲᑎᒪᔨᕋᓛᒃᑯᑦ ᐊᑐᓕᖁᔨᓚᐅᖅᑐᖅ ᐊᕐᕌᒍ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᓂᐊᖅᑕᒥᓄᑦ ᐸᕐᓇᐅᑎᒥᓂᒃ 

ᓇᓗᓇᐃᔭᐃᓕᖅᐸᑕ 

ᓇᓗᓇᐃᔭᐃᑦᑎᐊᒃᑲᓐᓂᖁᓪᓗᒋᑦ 

ᖃᓄᐃᓕᐅᕐᓂᐊᕐᓂᕐᒥᓂᒃ ᓱᖕᒫᕐᓗᒋᒃ ᐱ3ᒥ 

ᐊᑐᐊᒐᓕᐅᕈᑎᒋᔭᖏᑦ. 

 

ᐃᒃᓯᕙᐅᑖᖅ, ᐋᕿᒋᐊᖅᑕᐅᓂᐊᖅᑐᑦ 

ᐊᖏᖅᑕᐅᓚᐅᖅᑐᑦ ᓄᓇᕗᒥ ᐊᑭᓕᐅᓯᐊᓄᑦ 

ᑖᒃᓯᔭᐅᔭᕈᑎᓄᑦ ᒪᓕᒐᖓᓂ 2006-ᒥ 

ᐊᑭᑦᑐᕆᐊᖅᑕᐅᓂᐊᕐᓂᕋᖅᑕᐅᓪᓗᑎᒃ $19.803-

ᒥᓕᐊᓐᓂᒃ ᐊᑭᓕᐅᓯᐊᓄᑦ ᑖᒃᓰᔭᐃᔭᖅᑕᐅᔪᓂᑦ 

ᐱᓚᐅᖅᑐᑦ 2010-2011 ᑮᓇᐅᔭᓕᕆᔪᑏᑦ 

ᐅᑭᐅᖓᓂ. ᑭᓯᐊᓂᓕ, ᓇᓗᓇᐃᔭᐃᓚᐅᖏᒻᒪᑕ 

ᓇᖕᒥᓂᖅ ᒐᕙᒪᑎᒃᑯᑦ ᐃᖅᑲᓇᐃᔭᖅᑎᖏᑕ 

ᑖᒃᓰᔭᐃᔭᖅᑕᐅᔪᑎᖏᓐᓂᑦ ᐊᒻᒪᓗ ᖃᓄᑎᒋ 

ᐱᓚᐅᕐᒪᖔᑕ ᐊᓯᖏᓐᓂᑦ ᒐᕙᒪᑎᒃᑰᖓᔪᓂᑦ 

ᐊᒻᒪᓗ ᓇᖕᒥᓂᖃᖅᑐᓂᑦ ᐱᓕᕆᕝᕕᓂᑦ. 

ᑲᑎᒪᔨᕋᓛᒃᑯᑦ ᓱᓕ ᐊᑐᓕᖅᑎᑕᐅᖁᔨᕗᑦ ᒥᓂᔅᑕ 

ᐱᒋᐊᖅᑎᑦᑎᖁᓪᓗᒍ ᐊᕐᕌᓂᑕᒫᖅ 

ᓴᖅᑭᑦᑎᖃᑦᑕᖁᓪᓗᒍ ᐅᓂᒃᑳᒥᒃ 

ᒪᓕᒐᓕᐅᖅᑎᒃᑯᓐᓄᑦ ᐊᐅᓚᑕᐅᔪᑎᖏᓐᓂᒃ 

ᐊᑭᓕᐅᓯᐊᑦ ᑖᒃᓰᔭᐃᔭᖅᑕᐅᔪᑎᖏᓐᓄᑦ ᒪᓕᒐᖅ 

ᐊᑐᐊᕐᓗᒍ ᑕᒪᒃᑯᐊ 

ᐃᓚᐅᑎᑕᐅᖃᑦᑕᓕᕐᓂᐊᕐᒥ ``ᖕᒪᑕ. 

 

ᑮᓇᐅᔭᓕᕆᔨᒃᑯᑦ ᑲᒪᔨᐅᖕᒪᑕ ᐊᐅᓚᑕᐅᔪᑎᖏᓐᓂᒃ 

ᓄᓇᕗᒥ ᑕᕝᕚᑮᑦ ᑖᒃᓰᔭᐃᔭᖅᑕᐅᔪᑎᖏᓐᓄᑦ 

ᒪᓕᒐᖅ. ᒐᕙᒪᑎᒃᑯᑦ ᑲᑎᖅᓱᐃᓐᓂᕐᒪᑕ $13.058-

ᒥᓕᐊᓂᒃ 2010-2011 ᑕᕝᕚᑮᑦ 

ᑖᒃᓰᔭᐃᔭᖅᑕᐅᔪᑎᖏᓐᓂᑦ. ᓄᓇᕗᒥ ᑕᕝᕚᑮᑦ 

ᑖᒃᓰᔭᐃᔭᖅᑕᐅᔪᑎᖏᑦ ᖁᑦᑎᖕᓂᖅᐹᖑᖃᑕᐅᖕᒪᑕ 

ᑲᓇᑕᒥ. 

ᑭᓯᐊᓂᓕ, ᑕᒪᓐᓇ ᐊᓯᔾᔨᖅᑕᖏᓗᐊᕐᓂᖓᓄᑦ 

ᑕᕝᕚᑭᓄᑦ, ᓇᓗᓇᕐᒪᑦ ᑖᒃᓰᔭᐃᔭᖅᑕᐅᔪᑎᖏᑦ 

ᓱᕚᓪᓕᐅᑕᐅᓚᐅᕋᓗᐊᕐᒪᖔᑕ ᓱᐴᖅᑐᖃᑦᑕᖅᑐᓄᑦ 

ᓄᓇᕗᒥ. ᑕᒪᓐᓇ ᐅᖃᐅᓯᐅᒃᐸᑦ ᐊᑐᕐᓂᖃᕋᔭᕐᒥᔪᖅ 

ᑮᓇᐅᔭᓕᕆᔨᒃᑯᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᓄᓪᓗ 

ᐃᓄᓕᕆᔨᒃᑯᓐᓄᓪᓗ. ᑲᑎᒪᔨᕋᓛᒃᑯᑦ ᖃᐅᔨᒪᖕᒥᔪᑦ 

ᐋᓐᓂᐊᖃᕐᓇᖏᔭᐃᒃᑯᑎᓄᑦ ᐊᑐᕐᓂᖃᕋᔭᕐᒪᑕ 

ᐊᑭᑦᑐᕆᐊᖅᑎᑕᐅᒃᐸᑕ ᑕᕝᕚᑭᓄᑦ ᑖᒃᓰᔭᐃᔭᕈᑏᑦ 

ᑭᓯᐊᓂᓕ ᐊᑭᑦᑐᕆᐊᓗᐊᕈᓐᓇᖏᒻᒥᒐᑦᑎᒍ 

ᐃᔨᕋᖅᑐᖅᑐᓄᑦ 

ᓂᐅᕕᐊᒃᓴᐅᓕᑐᐃᓐᓇᕆᐊᖃᕐᒥᖕᒪᑕ 

ᐊᑭᑦᑐᓗᐊᖅᑎᑕᐅᒃᐸᑕ ᑖᒃᓰᔭᐃᔭᕈᑎᖏᑦ. 

 

ᑭᓯᐊᓂᓕ,  ᐊᓯᔾᔨᓗᐊᕈᓐᓇᖏᒻᒪᑕ ᑕᕝᕚᑭᓂᒃ 

ᐊᑐᖅᑎᐅᔪᑦ, ᓇᓗᓇᕐᒪᑦ ᐊᑭᑦᑐᕆᐊᖅᑕᐅᒃᐸᑕ 

ᑕᕝᕙᑭᑦ ᑖᒃᖅᓯᖏᑦ ᐊᒃᑐᐃᓯᒪᓕᕋᓗᐊᕐᒪᖔᑦ 

ᓱᐴᖅᑐᖅᐸᒃᑐᑦ ᓱᐴᖅᑐᖏᓐᓂᖅᓴᐅᖁᓕᖁᓪᓗᒋᑦ 

ᓄᓇᕗᒥ.  ᑕᒪᓐᓇᓗ ᐱᔾᔪᑎᐅᔪᖅ 

ᐃᑲᔪᕐᓂᖃᕋᔭᖅᑐᖅ ᕿᒥᕐᕈᓴᒃᑕᐅᒃᐸᑦ 

ᐱᓕᕆᕝᕕᖓᓐᓄᑦ ᒪᓕᒐᓕᕆᔨᒃᑯᑦ ᐊᒻᒪ 

ᐱᓕᕆᕝᕕᖓᓐᓄᑦ ᐋᓐᓂᐊᖃᖅᓴᖏᑦᑐᓕᕆᔨᑦ 

ᐃᓄᓕᕆᔨᒃᑯᓪᓗ.  ᑲᑎᒪᔨᕋᓛᑦ ᖃᐅᔨᒪᕗᑦ ᑎᒥᒧᑦ 

ᐋᓐᓂᐊᖅᑖᕈᑕᐅᖏᓐᓂᖅᓴᐅᒐᔭᕐᒪᑦ ᑕᕝᕚᑮᑦ 

ᑖᒃᓯᖏᑦ ᐊᑭᑦᑐᕆᐊᖅᑕᐅᒃᐸᑕ ᐊᒻᒪ ᑕᒪᓐᓇ 

ᐃᒡᓗᒌᑦᑎᐊᕆᐊᖃᕐᒪᑦ ᑭᓇᒃᑯᑐᐃᓐᓇᐃᑦ 

ᓂᐅᕐᕈᑎᖃᖃᑦᑕᓕᖁᓇᒋᑦ ᓯᒡᒐᓕᐊᓂᒃ ᐱᖁᔭᕐᓂᒃ 

ᓯᖁᒥᑦᑎᓗᑎᒃ ᐊᑭᑦᑐᕆᐊᖅᑕᐅᓗᐊᖅᐸᑕ ᑖᒃᓯᖏᑦ  

ᑕᕝᕚᑮᑦ. 

 

ᐱᓕᕆᕝᕕᒃ ᑲᒪᔨᐅᕗᖅ ᐊᐅᓚᑦᑎᓂᕐᒧᑦ ᒐᕙᒪᒃᑯᑦ 

ᐅᖅᓱᐊᓗᖕᓄᑦ ᑖᒃᓯᔭᕈᑎᓄᑦ ᐅᑎᖅᑎᑦᑎᓂᕐᒥᒃ. 

ᒫᓐᓇᕐᓂᓴᐅᓂᖅᐹᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑦ 

ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᖕᒥ 

ᑲᑎᒪᕐᔪᐊᖅᑎᓪᓗᒋᑦ ᐊᒃᑑᕙ 27, 2010-ᖑᑎᓪᓗᒍ. 

ᐊᕐᕌᒍᐊᓂ 2010-2011-ᒧᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᖅ ᓱᓕ ᓴᖅᑭᑕᐅᓚᐅᖏᒻᒪᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᓴᒃᑲ.  

ᐊᑐᓂᓗ ᑲᑎᒪᔨᐅᖃᑕᐅᔪᑦ ᓇᖕᒥᓂᖅ 

ᐃᓱᒫᓗᒍᑎᖃᑐᐃᓐᓇᕆᐊᖃᖅᑐᑦ ᐊᒻᒪ 

ᓂᓪᓕᐅᑎᖃᕐᓂᐊᖅᑐᒃᓴᐅᔪᑦ ᑖᒃᑯᐊ 

ᑲᑎᒪᔾᔪᑎᒋᓕᕈᑦᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᒃᑯᓄᖓ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᒪᑐᐃᕆᐊᕈᑎᒋᖅᑲᐅᔭᖏᓐᓄᑦ ᐅᖃᐅᓯᑐᐃᓐᓇᕐᓄᑦ 

ᐅᖃᐅᓯᔅᓴᖃᖅᑐᖃᖅᐹ? ᐅᖃᕈᒪᔪᖃᖅᐹ? ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᕐᓂᖅᓴᐃᑦ ᑮᓇᐅᔭᔅᓴᐅᑕᐅᔪᐃᑦ ᓄᓇᕗᒻᒥᐅᓄᑦ 

ᒐᕙᒪᖓᓄᑦ ᐋᖅᑭᓱᐃᓯᒪᒻᒪᑕ ᐆᒃᑐᕋᐅᑎᖃᖅᖢᑎᑦ 

ᑮᓇᐅᔭᓕᕆᔾᔪᑎᔅᓴᓄᑦ ᐱᖃᑦᑕᖅᓱᑎᑦ ᑲᓇᑕᒥ 

ᐱᖃᑦᑕᕐᒪᑕ.  

 

ᐅᓯᒪᔪᖓᓕ ᒪᑐᐃᖅᓯᔾᔪᑕᐅᓚᐅᖅᑐ 

ᑮᓇᐅᔭᓕᕆᔾᔪᑏᑦ ᒥᓂᔅᑕᖓᓐᓄᑦ ᑕᑯᓪᓗᒋᑦ 

ᑕᐃᒫᔅᓴᐃᓐᓇᖅ ᑲᒪᑦᑎᐊᕈᓐᓇᖅᑐᓂᒃ 

ᐱᔨᑦᓯᕋᕈᑎᓂᒃ ᑲᓇᑕᓕᒫᒥ ᐊᑐᖅᑕᐅᖃᑦᑕᖅᑐᓂᒃ 

ᐊᔾᔨᒌᒍᒥᓇᕋᔭᕋᓗᐊᖅᐳᖅ. ᐊᔪᕐᓇᖅᑎᓪᓗᒍᓕ 

ᑭᓯᐊᓂ ᑕᒫᓂ ᓄᓇᑦᑎᓐᓂ ᑮᓇᐅᔭᓂᑦ 

ᐱᕈᖅᓰᒐᓱᐊᕆᐊᖅ ᓄᓇᕗᒻᒥ.  

ᖃᓄᕐᓕᑭᐊᖅ ᑕᕝᕙ ᑕᐃᒫᔅᓴᐃᓐᓇᖅ ᐱᔨᑦᓯᕋᕈᑎᓂᒃ 

ᐱᑕᖃᕈᓐᓇᕋᔭᖅᐸ? ᒥᓂᔅᑕ ᐅᖃᐅᓯᖃᖅᑎᓪᓗᒍ 

ᑲᓇᑕᒥ ᐊᓯᖏᓐᓂ ᒐᕙᒪᑏᑦ ᔫᑳᓐ-ᒦᓪᓘᓐᓃᑦ 

ᓄᓇᑦᓯᐊᒥᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓂ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᒐᕙᒪᑎᒃᑯᓐᓂ 

ᐊᔪᓐᖏᓂᖅᓴᐅᑎᓪᓗᒋᑦ ᓇᒻᒥᓂᖅ 

ᑮᓇᐅᔾᔭᔅᓴᕈᓐᓇᖅᑕᒥᓂᒃ 

ᐱᕈᖅᓱᐃᒐᓱᐊᕈᓐᓇᑎᓪᓗᒋᑦ. ᒪᑯᓇᓐᖓᑦ ᓄᓇᒥᒃ 

ᑮᓇᐅᔾᔭᔅᓴᖅᑕᐅᒐᓱᐊᖅᑐᓂᒃ ᑖᒃᓰᔭᕈᑎᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᓂᓐᖓᖅ 

ᖁᔭᓕᒻᒥᔭᕋ. ᑕᒪᐃᓐᓄᓕᒫᖅ ᑲᓇᑕᒥ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓄᑦ ᐅᖃᐅᓯᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᒥᓂᔅᑕ ᖁᔭᓕᒻᒥᔭᕋ. ᐃᓱᒪᒋᔭᒃᑯᓪᓕ 

ᐅᖃᐅᓯᕆᖅᑲᐅᔭᖓ ᐊᑐᐊᖅᓱᒍ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦᑕ ᕿᓚᓈᕆᔭᖃᕐᒪᑦ. 

ᐅᖃᓪᓚᑲᑕᒍᑕᐅᖁᓪᓗᓂᒋᑦ. 

ᐅᖃᓪᓚᑲᑕᒍᑕᐅᓂᐊᕐᓂᕋᖅᓱᓂᒋᑦ ᐅᑭᐅᖑᓂᐊᖅᑐᒥ 

ᑕᒪᑐᒪᓂ ᕿᓚᓈᕆᔭᑦᑎᓐᓂ ᐊᔪᕈᓐᓃᖅᓴᕋᓱᐊᕋᑦᑕ 

ᑕᐃᒫᔅᓴᐃᓐᓇᖅ ᐊᔾᔨᒋᔭᖏᓐᓂ 

ᐱᔨᑦᓯᕋᕈᑎᖃᕈᓐᓇᖅᓯᖁᓪᓗᑕ ᑕᒫᓂ ᓄᓇᑦᑎᓐᓂ.  

 

ᑲᓇᑕᐅᑉ ᒐᕙᒪᖓᓄᑦ ᑕᐃᓐᓇ ᑕᑎᒋᒐᑦᑎᒍ 

ᐱᓕᕆᔨ ᐱᓕᕆᐊᕆᔭᐅᔪᓂᒃ 

ᐊᑭᓖᑎᑦᑎᒋᖃᑦᑕᕋᑦᑎᒍ. ᕿᓚᓈᕆᔭᑦᑎᓐᓂ 

ᑕᐃᒫᔅᓴᐃᓐᓇᖅ ᐱᔨᑦᓯᕋᕈᑎᓂᒃ ᐊᓯᖏᓐᓄᑦ 

ᑲᓇᑕᒥᐅᓄᑦ ᐊᑐᐊᖅᑕᐅᖃᑦᑕᖅᑐᓂᒃ 

ᐱᔭᐅᖃᑦᑕᖅᑐᓂᒃ ᐱᔪᓐᓇᖅᐱᑕ ᑕᒫᓂ? ᐊᓯᑦᑎᓐᓂ 

ᐱᔭᐅᓲᖑᔪᓂᒃ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ 

ᑕᕝᕙᓂ ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᓂᓐᖓᖅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑖᓐᓇ ᐊᐱᖅᑯᑎᒋᓚᐅᖅᑕᕋ ᒥᔅᑕ ᕙᓚᕼᐊᑎᒧᑦ. 

ᑲᓇᑕᒥ ᑮᓇᐅᔭᓕᕆᔩᑦ ᑲᑎᒪᕕᔾᔪᐊᖅᑎᓪᓗᒋᑦ 

ᑎᓯᕝᕙᒥ ᕕᒃᑐᐊᕆᐊ-ᒥ ᑕᐃᒪᓐᖓᓂᑦ ᑕᕝᕙ 

ᐅᖃᓪᓚᖃᑎᒌᓐᓇᕐᒥᔭᖓᑦᑕᐅᖅ ᐃᖅᑲᓇᐃᔭᖅᑎᖏᑦ 

ᑮᓇᐅᔭᓕᕆᔨᒃᑯᑦ ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᒻᒥᔭᕋ ᒥᔅᑕ ᒥᓂᔅᑕ ᑭᐅᔾᔪᑎᖓᓂᒃ. ᓄᓇᕗᒻᒥ 

ᒥᓂᔅᑕᒋᔭᐅᔪᑦ ᑮᓇᐅᔭᓕᕆᔨᒃᑯᓐᓄᑦ 

ᐅᖃᓪᓚᖃᑎᖃᓚᐅᕐᓂᕋᕐᒪᑦ ᕿᓚᓈᕆᔭᑦᑎᓐᓂ 

ᓄᓇᕗᒻᒥ. ᒥᔅᑕ ᕙᓚᕼᐊᑎ ᐱᒃᑯᒥᒍᓱᓚᐅᖅᐹ 

ᖃᖓᑐᐃᓐᓇᖅ ᕿᓚᓈᕆᔭᖃᕈᓐᓇᖅᐱᑖ 

ᑕᐃᒫᔅᓴᐃᓐᓇᖅ ᐃᓅᓯᖃᕈᓐᓇᖅᓯᓂᐊᕋᑦᑕ 

ᖃᓪᓗᓈᓂᒥᐅᑎᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᖃᖓᑐᐃᓐᓇᒃᑯᑦ ᕿᓚᓈᖅᑐᒍᑦ. ᒥᔅᑕ ᕙᓚᕼᐊᑎ 

ᓈᓚᓚᐅᕐᒪᑦ ᓇᒻᒥᓂᖅ 

ᐱᔭᑦᓴᖃᐅᖅᑐᕖᓐᖔᓘᒐᓗᐊᖅᖢᓂ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᖏᑦ 

ᐅᖃᓪᓚᖃᑎᖃᐃᓐᓇᓂᐊᕐᓂᕋᖅᖢᑎᑦ ᐅᖃᓚᐅᖅᑐᑦ 

ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᔅᓴᐃᑦ. ᐅᕗᖓᕐᓗᑕ ᖃᓪᓗᓈᑎᑐᑦ C-4 

ᐃᓄᑦᑎᑐᑦ ᑎ-4. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖓ, ᒪᒥᐊᓇᖅ. ᐊᐅᓚᑦᑎᕕᒃ ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ $1,493,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. C-5 

ᖃᓪᓗᓈᑎᑑᖓᔪᓂᒃ ᐃᓄᑦᑎᑑᖓᔪᓂᑦ ᑎ-5. 

(ᑐᓵᔨᑎᒎᓕᖅᑐᖅ) ᓇᐃᓪᓕᒋᐊᕐᓗᒍ ᑖᒃᑯᐊ 

ᐸᕐᓇᐃᔩᑦ ᐊᒻᒪᓗ ᐊᑐᐊᒐᓕᐅᖅᑏᑦ. $3,660,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᐃᓄᑦᑎᑑᖓᔪᓂᒃ ᑎ-6 ᖃᓪᓗᓈᑎᑐᑦ C-6. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᒥᓂᔅᑕ ᐊᐱᕆᔪᒪᓪᓗᒍ ᑕᕝᕙᓂ 

ᑖᒃᑯᐊ FMB ᐃᓚᖏᑦ ᐃᓚᐅᓪᓗᑎᒃ ᐊᒻᒪ 

Financial Management-ᓗᒃᑕᐅᒐᓚᐃᑦ 

Budgeting Process. ᑕᕝᕙᓂᖃᐃ ᑕᐃᒃᑯᐊ FMB-

ᑯᑦ Audit-ᓕᕆᓂᐊᕈᑎᒃ Department ᐃᓛᒃ 

ᐃᓱᒫᓗᓐᓇᖅᑐᒥᒃ ᑖᓐᓇ. ᑕᕝᕙᓂ 

ᑎᓕᓯᖃᑦᑕᓲᖑᕕᓰ ᑮᓇᐅᔭᐃᑦ 

ᖃᐅᔨᓴᖅᑕᐅᔪᖃᕆᐊᖃᖅᐸᑦ ᑖᓐᓇ First 

Question.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅ ᒥᓂᔅᑕ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑖᓐᓇ ᑐᓵᑦᑎᐊᖅᑲᐅᖏᓐᓇᒃᑯ ᑖᓐᓇ 

ᐊᐱᖅᑯᑎᓂ ᐅᖃᐅᓯᕆᒃᑲᓐᓂᕈᓐᓇᖅᐸᐅᒃ?  

 

ᐃᒃᓯᕙᐅᑕᖅ: ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᑕᐃᒪ ᐱᓕᕆᐊᕆᒻᒪᒍ 

ᑮᓇᐅᔭᓕᕆᔩᑦ ᑲᑎᒪᔨᖏᑕ ᐃᒪᓐᓇ 

ᓇᐃᓴᐃᖃᑦᑕᕆᐊᖃᒃᖢᑎᒃ ᓇᓪᓕᐊᓐᓂᑐᐃᓐᓇᖅ 

ᐱᓕᕆᕕᐅᑉ ᓲᕐᓗ ᑮᓇᐅᔭᓕᕆᔩᑦ 

ᓈᓴᐃᖃᑦᑕᕆᐊᖃᒻᒪᑕ ᑖᒃᑯᓂᖓ ᐱᓕᕆᕕᐅᔪᓂᒃ. 

ᑖᓐᓇᐅᕚ ᑖᒃᑯᐊ ᖃᐅᔨᓴᖃᑦᑕᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᔅᑕ ᑰᓕ. ᑖᒃᑯᐊ 

ᓈᓴᖅᑕᐅᒋᐊᓖᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ ᒐᕙᒪᒃᑯᑦ 

ᐃᓗᐊᓂ ᓈᓴᐃᓂᖅ ᐃᓛᓐᓂᒃᑯᑦ ᑖᓐᓇ ᐱᓕᕆᕕᒃ 

ᑲᒪᒋᔭᖃᒻᒪᑦ ᑮᓇᐅᔭᓕᕆᔩᑦ ᑲᑎᒪᔨᖏᓐᓂᒃ ᐊᒻᒪᓗ 

ᑖᒃᑯᐊ ᑲᑎᒪᔩᑦ ᓴᖅᑭᒃᑎᖃᑦᑕᕐᒪᑕ ᑐᑭᒧᐊᒍᑎᒃᓴᒥᒃ 

ᐃᒪᓐᓇ ᐊᔾᔨᐅᖏᑦᑐᒃᑯᑦ ᓈᓴᐃᒋᐊᖃᑉᐸᑕ 

ᑕᕝᕘᓈᖅᑳ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. FAA-ᑎᒍᑦ ᑖᒃᑯᐊ ᑮᓇᐅᔭᐃᑦ 

ᐊᐅᓚᑕᐅᓂᖏᑦ Section 78. ᑖᒃᑯᐊ 

ᑐᕌᖓᒐᔭᖅᑐᑦ ᐃᓛᒃ Crown Corporation-ᑯᓐᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕘᓇ C-7 

ᐊᐱᕆᒍᓐᓇᓂᐊᕐᕋᒪ. ᑕᐃᒪᐃᓕᕚ? 

 

ᐃᒃᓯᕙᐅᑕᖅ: ᑐᓵᑦᑎᐊᕋᑖᖏᓇᒃᑭᑦ ᒥᔅᑕ ᑰᓕ, 

ᒪᒥᐊᓇᖅ. 

 

ᑰᓕ (ᑐᓵᔨᑎᒍᑦ): ᐊᐱᖅᑯᑎᖃᕋᓗᐊᕋᒪ ᓈᓴᐃᓂᕐᒥᒃ. 

ᐱᕕᒃᓴᒥᒃ ᑐᑭᒧᐊᑦᑎᑕᐅᓚᐅᕐᓚᖓ. C-7-ᒥ 

ᐅᖃᐅᓯᕆᓂᐊᓯᖅᑕᕘᑦ ᑕᐃᒪᐃᓕᕖᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. C-7 ᓈᒻᒪᑐᐃᓐᓇᓂᐊᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑕᕝᕙᓂ ᓇᓗᓇᐃᖅᓯᓯᒪᒻᒪᑕ 

ᑖᓐᓇ ᐱᓕᕆᕕᐅᔪᖅ 84-ᒎᖅ ᐄᖅᑲᓇᐃᔮᒃᓴᓂᒃ 

ᐃᓐᓄᒃᓯᒪᖏᑦᑐᖃᓚᐅᕐᒪᑦ ᒫᑦᓯ 31, 2011-

ᖑᑎᓪᓗᒍ. ᑖᓐᓇ 40-ᐳᓴᕈᔫᖅᑰᔨᒻᒪᑦ. ᑕᐃᒪᖃᐃ 

ᑖᒃᑯᐊ 84 ᐃᓐᓄᒋᐊᓖᑦ ᐃᓐᓄᖄᑎᒋᓂᐊᖅᐸᐃ 

ᑕᒪᑐᒪᓂ ᓂᕆᐅᒋᔭᖃᑉᐹ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑕᐹᕐᔪᒃ. 

ᐃᓐᓄᒃᓯᒐᓱᐊᕋᓗᐊᖅᑐᒍᑦ ᑖᒃᑯᓂᖓ 

ᑮᓇᐅᔭᓕᕆᓂᕐᒧᑦ ᐃᓂᐅᔪᓂᒃ. ᑕᐃᒪ 

ᑲᑎᒪᖃᑎᖃᖅᑲᐅᒐᒪ ᑕᐃᑲᓂ Brown Building 

ᐃᓐᓄᒃᓯᒪᖏᑐᑦᑕᐅᖅ ᑕᐃᑲᓃᒻᒪᑕ. ᒫᓐᓇᓗ 

ᐃᖅᑲᓇᐃᔭᖅᑎᑖᓪᓚᕆᒐᓱᐊᓕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑖᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑖᒃᑯᐊ ᓯᓚᑦᑐᖅᓴᕐᕕᒻᒧᑦ ᒥᓂᔅᑕ ᐊᐱᖅᓱᖃᐅᓪᓗᑎᒍ 

ᑖᓐᓇᖃᐃ ᖃᓄᖅᑑᖃᑎᒋᓯᒪᕙᐅᒃ ᓯᓚᑦᑐᖅᓴᕐᕕᒻᒧᑦ 

ᒥᓂᔅᑑᔪᖅ ᑕᒪᒃᑯᓂᖓ ᓇᐃᓴᐅᓯᕆᓂᕐᒧᑦ, ᐃᓛᒃ 

ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑐᖃᕆᐊᖃᓐᓂᖓᓂᒃ 

ᐊᒻᒪᓗ ᐱᔪᓐᓇᐅᑎᑖᖅᑎᑦᑎᓇᓱᓐᓂᐊᑎᓪᓗᒋᑦ. 

ᑕᒪᓐᓇᑭᐊᖅ ᖃᓂᐃᓕᖓᕙ? ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑖᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᑕᐹᕐᔪᒃ 

ᐊᐱᕆᒻᒪᑦ.  

 

ᐃᒃᓯᕙᐅᑖᖅ, ᐄ, ᐱᓕᕆᖃᑎᒋᔭᕗᑦ ᑖᓐᓇ ᓄᓇᕗᑦ 

ᓯᓚᑦᑐᓴᕐᕕᒃ ᑖᒃᑯᓂᖓ ᐋᖅᑭᑦᓱᐃᕙᓪᓕᐊᓪᓗᑎ 

ᐃᓕᓐᓂᐊᕈᑎᒃᓴᒥ ᐸᕐᓇᐅᑎᒋᓪᓗᒍᓗ ᑕᒫᓂ 

ᐅᑭᐊᒃᓵᖑᓂᐊᖅᑐᒧᑦ. 

 

ᑖᒃᑯᐊ ᑲᔪᓯᑎᒍᒪᒐᑦᑎᒍ ᑮᓇᐅᔭᓕᕆᓂᕐᒧᑦ 

ᐃᓕᓐᓂᐊᕈᑕᐅᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᕝᕙᓃᒃᑲᑦᑕ ᑎ-6 ᐃᓄᑦᑎᑐᑦ, ᖃᓪᓗᓈᑎᑐᑦ C-6. 

Finance, Branch summary financial 

management. Total operations and 

maintenance $2,886,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐱᕐᓗᒍ ᑕᕝᕗᖓ C-7. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᓇ 

ᓇᓗᓇᐃᕆᐊᑦᑎᐊᕐᓂᐊᕋᒃᑯ ᒥᓂᔅᑕ ᐊᐱᕆᒍᒐᒃᑯ 

ᐊᔾᔨᐅᖏᑦᑐᒃᑯᑦ ᓈᓴᐃᑎᓪᓗᒋᑦ 

ᐃᓪᓗᓕᕆᔨᕐᔪᐊᑯᓐᓂ. ᑖᒃᑯᐊ 

ᑐᑭᒧᐊᖅᑎᓚᐅᖅᑭᓯᐅᒃ ᐱᓕᕆᕕᔅᓯᑎᒎᓚᐅᖅᑲ 

ᐅᕝᕙᓘᓐᓃᑦ ᑖᒃᑯᐊ ᑮᓇᐅᔭᓕᕆᔩᑦ ᐱᓕᕆᔨᖏᑦ 

ᐋᖅᑭᑦᓱᐃᓯᒪᓚᐅᖅᑲᑦ ᐃᕐᒥᑰᖅᑦᑐᓄᑦ 

ᓈᓴᖅᑕᐅᔾᔪᑎᓂ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᒥᔅᑕ ᑰᓕᓗ ᐊᐱᕆᒻᒪᓐ. ᑕᐃᓐᓇ 

ᑎᑎᕋᖅᓯᒪᔪᖅ 78 ᐃᓪᓗᓕᕆᔨᕐᒧᐊᑯᓐᓂ, ᑖᒃᑯᐊ 

ᐊᑲᐅᖏᓕᐅᕈᑎᖃᓚᐅᖅᑎᓪᓗᒋᑦ. ᐊᑖᒍᑦ 78 

ᐃᑲᔪᓚᐅᖅᑐᒍᑦ ᑖᒃᑯᓂᖓ 

ᐱᓕᕆᐊᕆᔭᐅᓂᐊᖅᑐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ 

ᐃᒻᒥᑰᖅᑐᑦ ᓈᓴᐃᔩᑦ ᓴᖅᑭᑎᑕᐅᓚᐅᕐᒪᑕ ᒥᓂᔅᑕᒧᑦ. 

ᑖᒃᑯᐊᓗ ᐅᖃᕐᕕᒋᔪᓐᓇᓚᐅᖅᓱᑎᒍ. ᑖᒃᑯᐊ 

ᑮᓇᐅᔭᓕᕆᔩᑦ ᐱᓕᕆᕕᖓ ᒥᓂᔅᑕᐅᓪᓗᑎᓪᓗ 

ᓈᒻᒪᒃᓴᐅᒐᓱᓚᐅᖅᐱᓰ ᐊᑐᓕᖁᔭᐅᔪᒥᑦ ᑖᒃᑯᐊ 

ᐃᓗᖏᓐᓂ ᑖᒃᑯᐊ ᐊᔾᔨᐅᖏᑦᑐᒃᑯᑦ 

ᓈᓴᕈᑕᐅᓚᐅᖅᑐᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᑰᓕ. ᑖᒃᑯᐊ 

ᓈᓴᖅᑕᐅᓚᐅᖅᑐᑦ. ᑖᓐᓇ ᖃᓄᐃᖏᑦᑎᐊᓚᐅᖅᑐᖅ 

ᐅᖃᐅᓯᖃᖅᓱᓂᓗ ᐊᑲᐅᖏᓕᐅᕈᑕᐅᔪᓂ ᐊᒻᒪᓴᓗ 

ᓴᖅᑭᑎᑕᐅᓚᐅᖅᓱᑎ ᑕᕝᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ 

ᕿᒥᕐᕈᓂᖃᖅᑎᓪᓗᒋᑦ ᑲᑎᒪᔨᕋᓛᑦ 

ᐃᒡᓗᓕᕆᔨᕐᔪᐊᑯᓐᓂ ᑖᓐᓇ ᒥᓂᔅᑕ 

ᐱᓕᕆᐊᖃᖅᑐᖅ ᓇᓗᓇᐃᖅᓯᑦᑎᐊᓚᐅᕐᖓᑦ 

ᐊᖏᖅᓯᓚᐅᕐᖓᑦ ᓈᓴᐃᒃᑲᓐᓂᐅᓂᐊᖅᑐᒥ. ᐊᒻᒪᓗ 

ᐅᖃᖅᓱᓂ ᑲᑎᒪᔨᕋᓛᓄᑦ ᑎᐊᓗᕕᑦ ᑑᔅᑯᑦ 

ᓈᓴᐃᓂᖓ ᐃᒪᓐᓇ ᐊᔪᕈᑎᖃᓚᐅᕐᒪᑦ ᐃᓚᖓᒍᑦ. 

ᓱᒻᒪᓪᓕ ᑖᓐᓇ ᒥᓂᔅᑕᒋᔭᐅᔪᖅ ᒐᕙᒪᒃᑯᓐᓄ 

ᐅᖃᕆᐊᖃᖅᑲ, ᐃᒪᓐᓇ ᐱᐊᓂᑦᑕᐅᓚᐅᖅᑎᓪᓗᒍ 

ᑕᒪᓐᓇ ᓈᓴᐃᓂᓕᒫᖅ, ᓱᒻᒪ ᓈᒻᒪᖏᒻᒪᖔᑕ? 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᑰᓕ. ᑖᒃᑯᐊ 

ᑕᐅᓲᑦ ᑮᓇᐅᔭᓕᕆᓂᕐᒧᑦ ᓈᓴᐃᓂᐅᓚᐅᖅᑐᖅ 

ᐊᐅᓚᔾᔪᑕᐅᖏᑦᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒃᑯᐊ 

ᖃᐅᔨᓴᖅᑎᓪᓗᒋᑦ ᐅᓂᒃᑳᓂ ᑖᒃᑯᐊ 

ᓈᓴᖅᑕᐅᓚᐅᖅᑐᓪᓗ ᐊᔾᔨᐅᖏᑦᑐᒃᑯᑦ 

ᒪᐅᓇᑐᐃᓐᓇᖅ, ᐊᑐᓕᖁᔭᖅᑕᖃᓚᐅᕐᒪ 

ᑲᑎᒪᔨᕋᓛᓂ ᒪᓕᒐᓕᐅᕐᕕᒻᒥ ᐊᒻᒪᓗ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒡᓚᕕᐊᓂ. 

ᐊᑐᓕᖁᔨᓚᐅᕐᒪᑕ ᓈᓴᖅᑕᐅᑲᖃᓐᓂᖁᓪᓗᒍ 

ᐃᒪᓐᓇ ᐱᐊᓂᑦᑕᐅᓂᐊᖁᓪᓗᒍ ᑖᒃᑯᐊ 

ᑯᐊᐳᕇᓴᒃᑯᑦ ᐱᓕᕆᓂᖏᑦ. ᑖᒃᑯᐊ 

ᕿᒥᕐᕈᔭᐅᒃᑲᓐᓂᕆᐊᖃᕐᓂᖏᓐᓂ.  

 

ᑖᓐᓇ ᒥᓂᔅᑕ, ᒥᓂᔅᑕᖓᓐᓄᑦ ᐱᓕᕆᐊᖃᖅᑐᒥ 

ᐃᓪᓗᓕᕆᔨᕐᔪᐊᑯᓐᓄᑦ ᐅᖃᓕᒪᖃᑎᖃᓚᐅᖅᑲ 

ᑖᓐᓇ ᐱᔾᔪᑎᒋᓪᓗᒍ, ᑖᓐᓇ 

ᓈᓴᒃᑲᓂᕐᓂᐅᒋᐊᖃᖅᑐᖅ? ᓲᕐᓗ 

ᑭᖑᕙᕆᐊᖅᑑᔮᓕᕐᒥᒻᒪᑦ ᑖᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᓕᕆᔾᔪᑎᖏᑦ ᐅᖃᐅᓯᐅᓂᐊᓕᖅᑎᓪᓗᒋᑦ 

ᐃᒫᒃ ᐃᓪᓗᑖᕈᓯᒃᓴᓂᒃ 

ᑮᓇᐅᔭᖅᑕᖃᒃᑲᓐᓂᕋᔭᓐᖑᐊᕋᓗᐊᕐᒪᑦ.  

 

ᑖᒃᑯᐊ ᐊᑐᓕᖁᔭᖏᑦ ᒥᓂᔅᑕ ᐱᓕᕆᐊᖃᖅᑐᖅ 

ᐃᓪᓗᓕᕆᔨᕐᔪᐊᒧᑦ ᑕᐃᒪᓐᓇᐃᒋᐊᖃᕐᒪᖔᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑰᓕᐅᑉ ᐊᐱᖅᑯᑎᖓᓄᑦ. ᑖᓐᓇ 

ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᒻᒪᑦ 

ᑐᒃᓯᕋᖅᑐᓂ ᑖᒃᑯᐊ ᑮᓇᐅᔭᓕᕆᔾᔪᑕᐅᔪᑦ 

ᓈᒻᒪᔅᓵᓕᕈᒪᒍᓂ ᐃᓱᒪᖅᓲᑎᖃᕐᒪᑦ. ᑕᐃᓐᓇ 

ᑕᒻᒪᖅᓯᒪᔪᖅᓯᐅᖅᑎ ᐅᖃᓕᒪᕕᒋᓚᐅᕋᒃᑯ 

ᑕᐃᔅᓱᒪᓂ ᐅᖃᓚᐅᖅᓯᒪᒻᒪᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓂᑦ ᓇᓂᓯᔪᕕᓂᐅᓂᕋᖅᑐᑎᒃ 

ᐃᒪᓐᓇ ᐅᖃᓚᐅᖅᑐᖅ ᑖᒃᑯᐊ ᐅᓂᒃᑳᑦ 

ᓈᓴᕐᓂᕆᓚᐅᖅᑕᖏᓐᓄᑦ. ᑖᒃᑯᐊ 

ᑮᓇᐅᔭᓕᕆᔾᔪᑎᖏᑦ ᐃᒪᓐᓇ 

ᔭᒐᐃᓯᒪᓐᖏᓐᓂᕋᐃᓚᐅᖅᑐᑦ ᑮᓇᐅᔭᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᐃᓕᒐᓱᐊᕋᒪ, ᑐᓴᐅᒪᖃᑎᒌᒋᐊᖃᕋᑦᑕ 

ᒐᕙᒪᐅᖃᑎᒌᑦ ᖃᓄᐃᓕᐅᕐᓂᐊᕐᓂᕐᒥᓂᒃ ᐊᒻᒪᓗ 

ᐸᕐᓇᐃᑲᐃᓐᓇᕐᓗᑎᒃ ᐊᑦᑐᐃᑐᐃᓐᓇᕆᐊᖃᕐᒪᑕ 

ᐊᔾᔨᒌᓐᖏᑦᑐᓄᑦ ᑖᒃᑯᓄᖓ ᐃᑲᔪᖅᑎᒋᔭᑦᑎᓐᓄᑦ. 

 

ᑖᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᓲᕐᓗ 

ᐅᖃᐅᓯᐅᓚᐅᓐᖏᑦᑐᑦ. ᑖᓐᓇ ᒥᓂᔅᑕ ᐱᓯᒪᕙ 

ᑖᒃᑯᐊ ᐸᕐᓇᐃᒍᑎᒋᓚᐅᖅᑕᖏᑦ ᒥᓂᔅᑕᐅᑉ 

ᐃᑲᔫᑎᒐᓗᐊᕐᒪᖔᑕ ᓄᓇᕗᒻᒥᐅᓄᑦ? ᑖᒃᑯᐊᓗ 

ᕿᓂᕆᐊᖃᓕᕆᓪᓗᑎᒃ ᐸᐃᑉᐹᖁᑎᒥᓐᓂᒃ 

ᖃᓄᐃᓕᓚᐅᕐᒪᖔᑕ 

ᑐᓴᖅᑎᑦᑎᔾᔪᑎᑐᐃᓐᓇᐅᒍᓐᓇᕋᔭᓚᐅᖅᑎᓪᓗᒍ 

ᒪᓕᒐᓕᐅᕐᕕᒻᒥ ᕿᒥᕐᕈᔭᐅᓂᐊᕐᓂᖓᓂ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᕆᐅᒍᒪᓚᐅᕋᓗᐊᕋᑦᑕ ᑖᔅᓱᒪ 

ᐋᖅᑭᑦᑕᐅᑎᓪᓗᒍ. ᑖᒃᑯᐊ ᑲᑎᒪᔩᑦ 

ᓄᑦᑎᖅᑕᐅᓂᖓᓄᑦ ᑮᓇᐅᔭᓕᕆᓂᖅ ᐅᕙᑦᑎᓐᓂᑦ, 

ᐊᕐᕕᐊᓂᑦ ᐃᖃᓗᓐᓄᑦ. ᐄ, ᑕᐃᒪᐃᒻᒪᑦ ᑕᒪᓐᓇ 

ᓯᕗᒧᐊᒋᐊᕆᐊᖃᓚᐅᕐᒪᒍ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᖅᐸᓪᓕᐊᒋᐊᖃᕐᓂᖏᑦ. ᑖᒃᑯᐊ 

ᓯᕗᒃᑲᑕᖅᑎᐅᓂᐊᓚᐅᕐᒪᑕ ᑖᒃᑯᐊ, 

ᐃᒪᓐᓇᐃᓕᒐᔭᕋᒪ ᒫᓐᓇ ᑖᓐᓇ ᒥᓂᔅᑕ 

ᐃᓱᒪᖅᓱᕐᖓᑦ ᑲᑎᒪᔨᖏᓪᓘᓐᓃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑕᐃᒫᒃ ᐊᓪᓚᕝᕕᒃᑯᑦ 

ᓈᓴᐃᓂᖃᕈᒪᒍᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᖁᔭᒋᔭᕋ ᒥᓂᔅᑕ ᑭᐅᒻᒪᑦ ᒥᓂᔅᑕ. 

ᖃᐅᔨᒪᑦᑎᐊᕐᖓᑦ ᑕᒪᒃᑯᐊ ᑯᐊᐳᕋᐃᓴᒃᑯᑦ 

ᐊᐅᓚᓂᖏᓐᓂᑦ. ᐊᒻᒪᓗ ᒫᓐᓇ ᑕᒪᒃᑯᐊ ᒐᕙᒪᒃᑯᑦ 

ᑯᐊᐳᕋᐃᓴᖁᑎᖏᑦ ᑎᒥᖁᑎᖃᐅᕋᑦᑕ. 

ᐃᒪᐃᓕᒐᓱᒃᑲᒪ, ᐅᖃᕈᒪᖃᐃ ᒥᓂᔅᑕᒧᑦ ᑕᒪᓐᓇ 

ᐅᖃᐅᔾᔨᒋᐊᕐᓂᖅ ᑮᓇᐅᔭᐃᑦ 

ᐊᐅᓚᑕᐅᑦᑎᐊᕆᐊᖃᕐᓂᖏᑦ ᑯᐊᐳᕋᐃᓴᒃᑯᑦ ᐊᒻᒪᓗ 

ᐅᖃᐅᔾᔭᐅᖃᑦᑕᕐᓗᑎᒃ ᑎᑎᖅᑲᑎᒍᑦ 

ᓂᕆᐅᒋᔭᐅᔪᓄᑦ. ᑕᒪᓐᓇ 

ᐅᖃᐅᓯᐅᓚᐅᖅᓯᒪᔫᔮᓐᖏᒻᒪᑦ.  



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐊᐅᓚᑦᑎᓂᕐᒧᑦ ᐃᓱᒫᓘᑕᐅᔪᑦ 

ᑲᒪᒋᔭᐅᒋᐊᓕᐅᒐᓗᐊᑦ ᓲᕐᓗ ᐋᖅᑭᒐᓱᐊᕐᓗᒋᑦ. 

ᐃᒪᐃᓕᒐᓱᒃᑲᒪ ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ  

ᑲᑎᒪᔨᕋᓛᓄᑦ ᑕᐃᒫᒃ ᐊᑐᕐᓂᐊᕐᓂᕐᒥᓂᒃ ᑕᒪᒃᑯᐊ 

ᐱᒻᒪᕆᐅᔪᑦ ᐃᓂᖏᑦ ᐅᖃᐅᔾᔨᒋᐊᕆᖃᑦᑕᕐᓗᑎᒃ 

ᑖᒃᑯᓂᖓ ᓄᑖᓄᑦ ᒥᓂᔅᑕᓄᑦ ᐃᒪᓐᓇ 

ᖃᐅᔨᒪᓗᐊᓐᖏᑦᑐᓄᑦ, 

ᐊᐅᓚᑦᑎᓚᐅᖅᓯᒪᓐᖏᑦᑐᓄᑦ? ᑖᒃᑯᐊ ᐸᕐᓇᐅᑕᐅᔪᑦ 

ᐱᒻᒪᕆᐅᒻᒪᑕ ᒐᕙᒪᑐᖃᒃᑯᓐᓂᑦ 

ᐱᓕᕆᐊᖃᓕᕌᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᑰᓕ. ᒫᓐᓇ 

ᐅᖃᕈᑦᑕ ᓈᒻᒪᖂᕐᒪᑦ, ᑖᓐᓇ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎ ᐃᒡᓗᓕᕆᔨᕐᔪᐊᒃᑯᓐᓂ 

ᓈᓴᐃᓚᐅᕐᒪᑦ ᑭᒡᓕᓯᓂᐊᕐᓚᐅᕐᒪᑦ 

ᑮᓇᐅᔭᓕᕆᔾᔪᑎᑦᑎᓐᓂ.  

 

ᑕᐃᒃᑯᐊ ᓈᓚᖃᑦᑕᖅᓯᒪᒐᒃᑭᑦ ᐊᐃᕙᐅᑎᔪᑦ ᑕᐃᑲᓂ 

ᒪᓕᒐᓕᐅᕐᕕᔾᔪᐊᒥ ᐋᑐᕚᒥ ᐃᒡᓗ ᐊᓯᖏᓪᓗ. 

ᐅᖃᕈᓐᓇᖅᑰᕋᒪ ᑐᓴᓚᐅᓐᖏᓐᓇᒪ ᒐᕙᒪᑐᖃᒃᑯᑦ 

ᐱᖃᓐᖏᑎᑦᓯᒐᔭᓐᖏᓐᓂᒥᓂᒃ ᐃᒡᓗᔅᓴᓂᒃ 

ᓄᓇᕗᒥᐅᓂᒃ. ᕕᒃᑐᐊᕆᐊ-ᒦᓚᐅᕋᒪ 

ᐃᒡᓗᓕᕆᓂᕐᒧᓪᓗ ᒥᔅᑕ ᕙᓚᕼᐊᑎ 

ᐅᖃᐅᓯᕆᓚᐅᕐᒥᒐᒃᑯ.  

 

ᑖᓐᓇᓗ ᒪᓕᒐᓕᐅᖅᑎᕐᔪᐊᕗᑦ ᒪᐅᖓ 

ᐳᓛᕆᐊᖅᓯᒪᓚᐅᕆᓪᓗᓂ ᑕᖅᑭᐅᓗᐊᒥᖃᐃ 

ᐊᐱᕆᓚᐅᕋᒃᑯ ᐃᑲᔪᖅᑕᐅᒍᒪᓪᓗᖓ. ᑕᐃᒫᒃ 

ᐊᑲᐅᓐᖏᓕᐅᕈᑎᔅᓴᒥᒃ ᐅᖃᐅᓯᖃᓚᐅᓐᖏᑦᑐᖅ. 

ᓇᓗᓇᐃᕐᕕᒋᒍᓐᓇᖅᑕᕋ ᒥᔅᑕ ᑰᓕ 

ᐅᖃᕐᕕᒋᓂᐊᕐᕙᒃᑲ ᑕᐃᒃᑯᐊ ᒥᓂᔅᑕᐅᖃᑎᒃᑲ 

ᑖᒃᑯᐊ ᓇᓗᓇᐃᖅᑕᐅᖁᓪᓗᒋᑦ 

ᖃᓄᐃᓕᐅᕋᓱᐊᕐᒪᖔᑦ. ᑕᐃᒪᓐᓇ ᑭᓱᓂᑦ 

ᓈᓴᐅᑎᑦᓯᒐᓱᐊᕐᖓᑦ ᑭᒡᓕᓯᓂᐅᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒥᓂᔅᑕᖓᑦ 

ᑮᓇᐅᔭᓕᕆᔨᒃᑯᑦ ᐊᑑᑎᖃᒻᒪᕆᒻᒪᑦ 

ᐃᓚᐅᖃᑦᑕᑎᓪᓗᒍ. ᑖᒃᑯᐊ Crown Corporation-

ᑯᑦ ᒐᕙᒪᒃᑯᑦ ᑯᐊᐳᕇᓴᒃᑯᑦ ᐃᒪᓐᓇ 

ᐋᖅᑭᑦᓯᐊᖅᑐᒋᑦ ᐊᒻᒪᓗ ᐅᒃᐱᕈᓱᒃᑲᒪ ᑕᒪᓐᓇ 

ᐊᐅᓚᑦᓯᔨᖏᑦ ᐊᐅᓚᔾᔪᑎᖏᓪᓗ 

ᐋᖅᑭᓯᒪᓕᕐᓂᖏᓐᓂ ᐊᒻᒪᓗ ᐱᓕᕆᐊᔅᓴᐃᑦ.  

 

ᑕᐃᒪ ᐅᖃᕈᒪᖅᑲᐅᒐᒪ ᒥᓂᔅᑕᒧᑦ ᑕᒪᒃᑯᐊ 

ᐃᒻᒥᒃᑰᖅᑐᑦ ᑭᒡᓕᓯᓂᐊᖅᑎ ᑲᓇᑕᒥ ᓄᓇᕗᑦ 

ᐊᑲᐅᓐᖏᓕᐅᕈᑎᖃᕐᓂᖓᓂ ᓱᓕ ᐃᒪᓐᓇ 

ᐃᒡᓗᑭᔅᓴᓗᐊᕐᓂᖏᓐᓄᑦ 3,000 ᐅᖓᑖᓄᑦ. ᑕᒪᓐᓇ 

ᐱᒻᒪᕆᐅᖅᑰᕐᒪᑦ ᐃᒪᓐᓇ ᖃᐅᔨᓴᖅᑕᐅᓚᐅᓂᖓ 

ᐃᒻᒥᒃᑰᖅᑐᒧᑦ ᓇᓗᓇᐃᖅᓯᒻᒪᑦ ᑖᒃᑯᐊ ᓄᓇᕗᑦ 

ᐃᒡᓗᑖᒃᑲᓐᓂᕆᐊᖃᒻᒪᕆᓐᓂᖓᓂ. ᑖᓐᓇ 

ᓯᕗᓪᓕᐅᔾᔭᐅᒋᐊᖃᕐᒪᑦ ᒥᓂᔅᑕᒧᑦ ᐱᓕᕆᐊᖃᖅᑐᒧᑦ 

ᐊᒻᒪᓗ ᒐᕙᒪᒃᑯᓐᓄᑦ.  

 

ᑖᓐᓇ ᒥᓂᔅᑕ ᐅᖃᕋᑖᕐᖓᑦ ᓱᓕ 

ᑲᔪᓯᑎᑦᑎᓂᐊᕐᓂᕋᖅᓱᓂ ᐱᓕᕆᖃᑎᖃᕐᓗᓂ 

ᒥᓂᔅᑕᐅᖃᑎᒥᓂᒃ ᑕᒪᓐᓇ ᐃᒡᓗᓕᕆᓂᖅ 

ᐱᕙᓪᓕᐊᑎᑕᐅᖁᓪᓗᒍ ᓯᕗᓪᓕᐅᔾᔭᐅᖁᓪᓗᒍᓗ 

ᒐᕙᒪᒧᑦ ᑖᔅᓱᒧᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᑰᓕ. ᑕᒪᕐᒥᓕᒫᑦ 

ᐃᒡᓗᓕᕆᔾᔪᑏᑦ ᑕᒪᐃᓐᓄᑦ ᖃᐅᔨᒪᔭᐅᒻᒪᑕ 

ᐊᑐᕐᓂᖃᓪᓗᑐᑎᓪᓗ ᓄᓇᕗᒻᒥᐅᓄᑦ. 

ᐃᒡᓗᑭᔅᓴᓗᐊᖅᖢᑕ ᐃᓄᓕᕆᔾᔪᑏᑦ 

ᐊᒃᓲᓗᐊᓕᖃᑦᑕᕐᒪᑕ ᐊᒻᒪᓗ ᑐᓴᕐᓇᖅᑐᑎᒍᑦ 

ᑐᓵᖃᑦᑕᓕᓲᕆᓪᓗᑎᒍ. ᑮᓇᐅᔭᓕᔾᔪᑏᑦ 

ᓯᕗᓪᓕᐅᑎᑕᐅᖁᔭᐅᓪᓗᑎᑦ ᑕᕝᕗᖓ 

ᒐᕙᒪᑎᒃᑯᓐᓄᑦ ᒫᓐᓇ. ᒥᓂᔅᑕᐃᓪᓗ ᐊᐅᓚᑦᑎᔨᑯᓪᓗ 

ᑲᑎᒪᔨᖏᑦ ᐅᖃᖅᓯᒪᒻᒪᑦ ᐊᐱᖅᓱᕈᒪᓪᓗᑎ 

ᐃᑲᔪᖅᑕᐅᔪᒪᓪᓗᑎᑦ ᐋᑐᕚᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ? ᒫᓐᓇ ᐅᕙᓃᒃᑲᑦᑕ C-7 ᐃᓄᑦᑎᑐᑦ ᑎ-7. 

ᐱᓕᕆᕝᕕᐅᑉ ᓇᐃᓈᕈᑎᖓ ᑮᓇᐅᔭᓕᕆᔨᒃᑯᑦ. 

ᑮᓇᐅᔭᓕᕆᔨᒻᒪᕇᑦ ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ $17,170,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. C-8 

ᖃᓪᓗᓈᑎᑐᑦ, ᐃᓄᑦᑎᑐᑦ ᑎ-8. (ᑐᓵᔨᑎᒎᓕᖅᑐᖅ) 

ᕿᑎᖓᓂ ᑮᓇᐅᔭᐃᑦ. ᐊᐅᓚᑦᑎᔾᔪᑏᑦ 

ᐋᖅᑭᐅᒪᑎᑦᑎᔾᔪᑏᓪᓗ $37,991,000 

ᐊᖏᖅᐱᓯᐅᒃ? 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ 

ᖃᓪᓗᓈᑎᑑᖓᔪᓂ T-3, ᐃᓄᑦᑎᑐᑦ ᑎ-3. 

ᐱᓕᕆᕕᒻᒧᑦ ᓇᐃᓈᖅᓯᒪᔪᑦ, ᑮᓇᐅᔭᓕᕆᔨᒃᑯᑦ, 

ᓇᓗᓇᐃᔭᖅᓯᒪᓂᖏᑦ ᑮᓇᐅᔭᖅᑐᕈᑏᑦ. ᑲᑎᑦᑐᒋᑦ 

ᐊᐅᓚᔾᔪᑎᖏᑦ ᒪᑭᒪᐅᑎᖏᓪᓗ $63,200,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᑮᓇᐅᔭᓕᕆᔨᒃᑯᑦ ᐱᔭᕇᕐᓂᕋᖅᖢᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. ᒥᓂᔅᑕ ᐲᑕᓴᓐ. 

ᒪᑐᓯᔾᔪᑎᓐᓄᑦ ᐅᖃᐅᓯᒃᓴᖃᖅᐲᑦ? ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓕᔪᒪᔪᖓ ᑲᑎᒪᔨᕋᓛᓄᓐ 

ᐊᐱᖅᑯᑎᒋᖅᑲᐅᔭᖏᓐᓂ ᐃᑲᔪᖅᓱᕐᒪᑕᑦᑕᐅᖅ 

ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ ᕿᑎᖓᓃᑦᑐᓂ ᑕᒫᓂ 

ᒐᕙᒪᑎᒃᑯᑦ ᐊᔅᓱᕉᑎᒋᓇᓱᐊᖏᓐᓇᕋᑦᑎᒍ 

ᒐᕙᒪᑎᒃᑯᓐᓂᑦ ᐊᐅᓚᑦᑎᔾᔪᑏᑦ 

ᐋᖅᑭᓱᖅᓯᒪᑦᑎᐊᖁᓪᓗᒋᑦ. 

 

ᖁᔭᓕᔪᒪᔭᒃᑲ ᐃᖅᑲᓇᐃᔭᖅᑎᒃᑲ ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐ. ᑮᓇᐅᔭᓕᕆᔾᔪᑎᓂ 

ᐱᔭᕆᐊᑐᕗᔪᕉᓐᐊᐅᒻᒪᑕ ᐊᔅᓱᕈᓐᓇᖅᑐᐊᓘᓪᓗᑎᓪᓗ 

ᐊᒻᒪᓗ ᓇᐅᒃᑯᑐᐃᓐᓇᖅ ᐱᕕᔅᓴᖃᕈᓐᓇᕋᓗᐊᖅᖢᑎ 

ᖁᔭᓕᔪᒪᔪᖓ ᑕᒪᒃᒥᓕᔨᒫᖅ ᑖᒃᑯᐊ. ᓄᓇᕗᒥ 

ᐊᕕᑦᑐᖅᓯᒪᓂᖏᓐᓂ ᐱᓕᕆᖃᑦᑕᓚᐅᕐᒥᒻᒪᑕᑦᑕᐅᖅ 

ᐃᑲᔪᖅᓱᖅᑕᐅᒥᒻᒪᑕᑦᑕᐅᖅ. ᑕᐃᒪᐃᓐᓂᖓᓄᑦᑕᐅᖅ 

ᖁᔭᓕᔪᒪᔪᖓ ᒥᔅᑕ ᑖᖅᓯᒧᓐ, ᐊᒃᓱᕈᐃᓐᓇᖃᑦᑕᕐᒪᑦ 

ᐅᕙᑦᑎᓐᓄᑦ ᐃᖅᑲᓇᐃᔭᖅᑎᒋᓪᓗᑎᒍ 

ᐃᑲᔪᖅᓱᐃᓇᕐᒪᑦ ᐅᕙᓐᓂᑦᑕᐅᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. ᐃᖅᓱᒃᑏ, 

ᐃᖅᑲᓇᐃᔭᖅᑎᖓ ᐊᕝᕙᐃᖅᑎᑲᐃᓐᓇᓚᐅᕈᒃ.  

 

ᒫᓐᓇ ᐊᐱᕆᔪᒪᔭᕋ ᑖᓐᓇ ᓯᕗᓕᐅᖅᑎᖓᑦ ᒥᓂᔅᑕ 

CLEY-ᑯᓐᓄᑦ ᐅᖃᓯᒃᓴᖃᖅᐲᑦ? 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᐅᖃᐅᓯᒃᓴᖃᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᕈᓐᓇᖅᓯᔪᑎᑦ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᕕᐊᓱᑉᐳᖓ ᒫᓐᓇ 

ᐱᕕᖃᖅᑎᑕᐅᒐᒪ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐊᑐᒐᒃᓴᖏᑦ 2012-2013-ᒥ ᐊᒻᒪᓗᑦᑕᐅᖅ ᑮᓇᐅᔭᑦ 

ᐊᑐᕈᒪᔭᖏᑦ ᓴᖅᑭᓂᐊᖅᑐᒋᑦ. 

 

ᑖᓐᓇ ᐱᓕᕆᕕᒋᔭᕗᑦ ᑕᒪᑐᒥᖓ 

ᐱᓕᕆᐊᖃᕕᔾᔪᐊᖅᐳᖅ ᓴᖅᑭᔮᖅᑏᓐᓇᕋᓱᒍᒪᓪᓗᒋᑦ 

ᓴᖅᑭᔮᖅᑏᓐᓇᕋᓱᑦᑐᒋᑦ ᐊᒻᒪᑦᑕᐅᖅ 

ᓴᖅᑭᔮᖅᑎᑲᓐᓂᕈᒪᓪᓗᒋᑦ ᓄᓇᕗᒻᒥ 

ᐃᓕᖅᑯᓯᓕᕆᓂᖅ ᐊᒻᒪ ᐅᖃᓯᓕᕆᓂᖅ ᐊᒻᒪᑦᑕᐅᖅ 

ᑎᒥᒥᑦ ᐃᓅᓯᖃᑦᑎᐊᓂᕐᒥᑦ ᐱᖃᒥᐅᔾᔭᐅᔪᑦ 

ᓄᓇᕗᒥ. 

 

(ᑐᓵᔨᑎᒍᑦ) ᐃᔅᓯᕙᐅᑖᖅ, ᑖᒃᑯᐊ ᓄᓇᕗᑦ ᒐᕙᒪᖏᑦ 

ᐊᑐᓕᖅᑎᑦᑎᔪᒪᕗᑦ ᐃᓄᐃᑦ ᐅᖃᐅᓯᖏᑦᑕ 

ᓴᐳᔾᔭᐅᓯᒪᔾᔪᑎᖏᓐᓂ ᐊᒻᒪᓗ 

ᐃᓕᓴᐱᔭᐅᓯᒪᔾᔪᑎᖏᓐᓂ. ᑕᒫᓐ ᐊᕐᕌᒍᒥ ᓄᑖᒥ 

ᑖᒃᑯᐊ ᐃᓕᓴᕆᔭᐅᓯᒪᓂᖏᓐᓄᑦ ᐅᖃᐅᓰᑦ 

ᐅᓄᖅᓯᒋᐊᓂᐊᖅᑐᑦ ᐃᖅᑲᓇᐃᔭᖅᑎᖏᑦ 

ᐱᑕᖃᖅᑎᑦᑎᖁᓪᓗᒋᑦ ᐃᒪᓐᓇ ᐱᐅᔪᓂ 

ᐃᓄᑦᑎᑑᓕᕆᔨᓂ. ᑖᒃᑯᐊ ᓄᑖᖑᓂᐊᕐᓗᑎ 6 

ᐃᖅᑲᓇᐃᔭᖅᑏᑦ. 

 

ᐊᒻᒪᓗ ᐱᑕᖃᖅᓯᑦᑎᓗᓂ ᓄᓇᓕᓐᓂ 

ᐱᒋᐊᖅᑎᑕᐅᔪᓂ ᐃᑲᔫᑎᒃᓴᑲᓐᓂᕐᓂᑦ. 

ᐅᑎᖅᑎᑕᐅᖁᓪᓗᒍ ᓴᖅᑭᔮᖅᑎᑕᐅᖁᓪᓗᒍᓗ 

ᐃᓄᐃᑦ ᐅᖃᐅᓯᖏᑦ ᑖᒃᑯᑎᒎᓇ 

ᐊᐃᑦᑑᑎᒋᕙᑦᑕᒥᑎᒍᑦ ᐃᑲᔫᑎᒋᕙᑦᑕᒥᑎᒍᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐱᖅᑯᓯᓕᕆᕕᒃ 

ᑲᔪᓯᓯᒪᓂᐊᖅᑐᖅ ᐋᖅᑭᔅᓱᐃᖏᓐᓇᕐᓗᓂ 

ᐃᑲᔪᖅᓱᐃᓗᓂᓗ ᓴᓇᓐᖑᐊᕐᓂᕐᒥᑦ 

ᐃᓕᖅᑯᓯᑐᖃᓕᕆᓂᕐᒥᑦ, ᐱᖅᑯᓯᑐᖃᓕᕆᓂᕐᒧᓪᓗ 

ᐱᔨᑦᑎᕋᐅᑕᐅᔪᓂᑦ ᓴᐳᔾᔨᓯᒪᔪᓂᑦ ᓄᓇᕗᑦ 

ᐊᔾᔨᐅᓐᖏᑦᑐᒥᑦ ᐃᓕᖅᑯᓯᖃᕐᓂᖓᓄᑦ.  

 

ᑕᒪᒃᑯᐊ ᓯᕗᒧᐊᑦᑎᑕᐅᒐᓱᐊᓗᐊᕐᓂᐊᖅᑐᑦ 

ᓄᓇᓕᓐᓂ ᐅᖃᓕᒫᒐᖃᕐᕖᑦ ᐃᓚᐅᓗᑎᒃ 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᓯᒋᐊᕐᓗᒍ ᑐᓂᐅᖅᑲᐅᑕᐅᖃᑦᑕᕐᓂᖏᑦ 

ᐃᓄᐃᑦ ᐅᖃᐅᓯᖏᑎᒍᑦ ᑎᑎᕋᖅᓯᒪᔪᑦ.  

 

ᑖᒃᑯᐊ ᐃᓕᖅᑯᓯᓕᕆᕝᕕᐅᔪᑦ ᑕᐅᑐᒐᖃᕐᓂᐊᕐᒥᔪᑦ 

ᖁᕝᕙᕆᐊᕆᓗᑎᒃ ᑕᒪᒃᑯᐊ ᐱᖅᑯᓯᑐᖃᕐᓄᑦ 

ᑐᑭᓯᒋᐊᕈᑎᒃᓴᓂᒃ. ᑖᒃᑯᐊ ᐃᑦᑕᕐᓂᓴᐃᑦ ᐊᒻᒪᓗ 

ᓄᓇᕗᒻᒥ ᓄᓇᑐᖃᐃᑦ ᐃᓂᖏᓐᓂᑦ, 

ᑎᑎᕋᖅᑕᐅᓯᒪᔪᓂᑦ.  

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᖃᐅᔾᔨᒋᐊᔅᓴ 

ᑖᒃᑯᓂᖓ ᒪᓕᒐᓕᐅᖅᑎᓂᑦ ᓯᕗᓪᓕᖅᐹᖅ 

ᓯᕗᒧᐊᑦᑎᐊᓚᐅᖅᑐᖅ ᐃᓕᖅᓯᓕᕆᓂᕐᒧᑦ 

ᐃᓕᓐᓂᐊᓚᐅᕐᒪᑦ ᐱᖅᑯᓯᓕᕆᓂᕐᒥᑦ.  

 

ᑖᒃᑯᐊ ᓯᕗᓪᓕᐅᓚᐅᖅᑐᖅ 24 ᐃᓕᓐᓂᐊᖅᑐᑦ 

ᐃᓕᖅᑯᓯᓕᕆᓂᕐᒥᑦ. ᑖᒃᑯᐊᓗ ᐃᓄᓐᓄᑦ 

ᐋᖅᑭᓱᖅᑕᐅᓚᐅᖅᑐᑦ ᐃᓕᓐᓂᐊᕈᑕᐅᓪᓗᑎᒃ 

ᒪᓕᑦᑐᒋᑦ ᓯᓚᐅᑉ ᐊᔾᔨᒌᓐᖏᓐᓂᖓ 

ᖃᓄᐃᓕᐅᕈᑕᐅᖃᑦᑕᖅᑐᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑳᓚᐅᖅᑐᑦ ᐃᓚᖏᓪᓗ 

ᔭᒐᐃᓯᒪᓕᓚᐅᖅᑐᑦ ᐃᓕᖅᑯᓯᕐᒥᓂᑦ.  

 

ᑖᒃᑯᐊᓗ 12 ᐅᑎᖅᓯᒪᔪᑦ ᐅᑭᐅᒧᑦ 

ᐃᓕᓐᓂᐊᑲᓐᓂᕐᓂᐊᖅᑐᑎᒃ ᐊᐅᓚᓂᐊᖅᑐᑦ 

ᕕᕝᕗᐋᕆ 13-ᒥᑦ ᑎᑭᓪᓗᒍ ᒪᐃ 15, 2012. 

 

ᑕᒪᒃᑯᐊ ᖄᖓᒍᑦ ᐃᓕᖅᑯᓯᓕᕆᓂᕐᒧᑦ 

ᐃᓕᓐᓂᐊᕈᑕᐅᔪᑦ ᑖᒃᑯᐊ ᐃᓕᓐᓂᐊᖅᑏᑦ ᖁᑭᐅᑦ 

ᐊᑐᐃᓐᓇᐅᒋᐊᖃᓐᖏᓐᓂᖓᓂ ᐊᒻᒪᓗ ᐋᓐᓂᖅᑐᑦ 

ᐃᓱᐊᖅᓴᖅᑕᐅᖅᑳᕆᐊᖃᕐᓂᖓᓂ 

ᐃᓕᓐᓂᐊᕐᓂᐊᕐᒥᔪᑦ ᑕᒪᒃᑯᐊ ᐸᕐᓇᒍᑕᐅᓪᓗᑎᒃ 

ᓄᓇᒦᒍᓐᓇᕐᓂᖏᓐᓂᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᕈᑕᐅᔪᓕᒫᑦ 

ᐃᓕᓴᐃᔾᔪᑎᓕᒫᓪᓗ ᐃᓄᑦᑎᑑᕐᓗᑎᒃ. ᐃᒃᓯᕙᐅᑖᖅ, 

ᑖᓐᓇ ᐱᓕᕆᕕᐅᔪᖅ ᑲᒪᒋᔭᖃᖃᑦᑕᕐᒥᔪᖅ 

ᑖᒃᑯᓂᖓ ᓄᓇᕗᑦ ᐱᓐᖑᐊᖅᑎᖏᓐᓂᑦ, ᐊᒥᓱᓄᑦ 

ᐱᓐᖑᐊᖅᑐᖃᖅᑎᓪᓗᒍ ᐃᓚᐅᓪᓗᑎᒃ ᑖᒃᑯᐊ 2012 

ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑐᑦ ᑕᒫᓂ ᐊᕐᕌᒍᒥ 

ᓄᓇᕗᒻᒥᐅᑦ ᕙᐃᑦᕼᐅᐊᔅ ᔫᑳᓐᒨᕐᓂᐊᖅᑐᑦ ᒫᔅᓯ 4-

11-ᒧᑦ.  

 

ᑖᒃᑯᐊ ᐃᓕᒌᑦ ᓄᓇᕗᑦ ᐃᓚᖃᖅᑐᑦ 289 

ᐃᓚᐅᔪᓂᑦ, 24-ᓂᑦ ᓄᓇᓕᐅᔪᓂᑦ. ᐊᒻᒪᓗ 13 

ᐊᔾᔨᒌᓐᖏᑦᑐᓂᒃ ᐱᓐᖑᐊᕈᑎᖃᕐᓂᐊᖅᑐᑎᒃ 

ᐃᓕᖅᑯᓯᓕᕆᔾᔪᑎᖃᕐᓗᑎᓪᓗ. ᑖᒃᑯᐊ ᐃᓚᐅᔪᑦ 

ᐱᓐᖑᐊᖅᑐᓕᕆᓂᕐᒧᑦ ᐃᖃᐃᓕᓴᕐᓂᕐᒧᓪᓗ ᑕᐃᑲᓂ 

ᐱᓐᖑᐊᕕᔾᔪᐊᖅᑐᓂᑦ ᑎᓕᐅᕆᒻᒪᑦ ᓄᓇᕗᒻᒥᐅᑦ 

ᖁᕕᐊᒋᔭᖃᖁᓪᓗᒋᑦ ᐃᖃᐃᓕᓴᕐᓂᕐᒥᒃ ᐊᒻᒪᓗ 

ᑐᕌᖅᑕᒥᓄᑦ ᑎᑭᒐᓱᐊᕐᓗᑎᒃ. 

 

ᐅᖃᐅᓯᖃᕈᒪᕗᖓ ᓯᕗᒧᐊᑦᑎᐊᓚᐅᕐᓂᖏᓐᓂᑦ 

ᑕᒪᒃᑯᐊ ᐊᐃᑦᑑᑕᐅᔪᑦ ᐃᑲᔫᑕᐅᖃᑦᑕᖅᑐᓪᓗ ᑖᔅᓱᒪ 

ᐱᓕᕆᕝᕕᐅᑉ ᐊᐅᓚᑕᖏᑦ. ᑮᓇᐅᔭᐃᑦ 

ᑐᓂᔭᐅᖃᑦᑕᓚᐅᖅᑐᑦ ᐃᓄᑑᒍᓐᓃᖅᑐᓄᑦ 

ᑮᓇᐅᔭᓕᐅᕋᓱᐊᖅᑎᓅᓐᖏᑦᑐᖅ ᑖᒃᑯᐊ 

ᐃᓕᖅᑯᓯᓕᕆᔾᔪᑕᐅᔪᑦ ᐱᓐᖑᐊᖅᑐᓕᕆᓂᖅ ᐊᒻᒪᓗ 

ᐃᖃᐃᓕᓴᕐᓂᕐᒧᑦ ᓄᓇᕗᒻᒥ. 

 

ᐊᑐᓂ ᑕᒪᓐᓇ ᐃᓱᓕᑦᑕᕐᕕᖓ ᑮᓇᐅᔭᓂᒃ 

ᑐᒃᓯᕋᕈᒪᔪᓄᑦ ᒫᔅᓯ 31-ᖑᔪᖅ ᐊᒻᒪᓗ ᓂᕆᐅᑦᑐᒍᑦ 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᓯᒪᓕᕐᓂᐊᕐᓂᖏᓐᓂ 

ᐊᐃᐳᕈ 2012. ᑖᒃᑯᐊ ᑎᓕᐅᕈᒪᕙᒃᑲ ᓄᓇᓖᑦ 

ᑲᑐᔾᔨᖃᑎᒌᑦ ᐊᑐᓃᖅᑐᓪᓗ ᑮᓇᐅᔭᓂᒃ 

ᑐᒃᓯᕋᖁᓪᓗᒋᑦ, ᑖᒃᑯᐊᓗ ᑐᒃᓯᕋᐅᑎᔅᓴᑦ 

ᐱᔭᐅᔪᓐᓇᖅᓯᔪᑦ. (ᑐᓵᔨᑎᒍᑦ ᓄᖅᑲᖅᑐᖅ) 

ᐊᐱᖅᑯᑎᔅᓴᖃᕈᔅᓯ ᑭᐅᑦᑎᐊᕈᓐᓇᕐᓂᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔨᕋᒫᑦ ᑖᒃᓱᒪ ᐃᒃᓯᕙᐅᑕᖓᑦ 

ᐅᖃᐅᓯᔅᓴᖃᖅᐲᑦ? ᒥᔅ ᐅᒡᔪᒃ. 

 

ᐅᒡᔪᒃ: ᖁᐊᓇᖅᐳᑎᑦ, ᐃᒃᓯᕙᐅᑖᖅ. ᐄ, 

ᐅᖃᐅᓯᓴᖃᓪᓗᐊᖅᑐᖓ. 

(ᑐᓵᔨᑎᒍᑦ)ᐃᒃᓯᕙᐅᑕᕆᔭᐅᓪᓗᖓ 

ᐃᓅᖃᑎᒌᑦᑎᐊᕐᓂᕐᒧᑦ ᑲᑎᒪᔨᕋᓛᓄᑦ, ᖁᕕᐊᑦᑐᖓ 

ᑐᓂᓯᒍᓐᓇᖅᓯᒐᒪ ᑲᑎᒪᔨᕋᔭᓛᑦᑕ ᐅᓂᒃᑲᖓᓂᒃ 

ᑕᒪᑐᒪᓂ 2012-2013-ᒥ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐱᓕᕆᐊᒃᓴᖏᓐᓄᓪᓗ ᐸᕐᓇᐃᔾᔪᑎᒋᓯᒪᔭᖏᓐᓂᒃ 

ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 

ᐃᓐᓇᓕᕆᔨᒃᑯᓪᓗ ᒪᒃᑯᒃᑐᓕᕆᔨᒃᑯᓪᓗ. 

 

ᐱᒋᐊᓚᐅᖅᑲᕐᓇᖓ, ᐅᑎᕐᕕᒋᓚᐅᑲᒍᒪᔭᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᐅᓂᒃᑳᖓᓄᑦ 

ᒐᕙᒪᑎᒃᑯᑦ ᑮᓇᐅᔭᓕᕆᔪᑎᒃᓴᖏᓐᓄᑦ, ᐅᖃᓚᐅᕐᒪᑦ 

ᒐᕙᒪᑎᒃᑯᑦ ᓄᒃᑎᖅᓯᔪᒪᖕᒪᑕ ᐱᖑᐊᖅᑐᓕᕆᔨᒃᑯᑦ 

ᐱᖑᐊᖅᑎᑦᑎᔨᒃᑯᓪᓗ ᐃᓕᖅᑯᓯᓕᕆᔨᒃᑯᓐᓂᑦ 

ᓄᓇᓕᓕᕆᔨᒃᑯᓐᓄᑦ ᒐᕙᒪᑎᓕᕆᔨᒃᑯᓐᓄᓪᓗ. 

ᐊᒻᒪᓗᑦᑕᐅᖅ, ᓄᓇᕗᒥ ᓯᓚᑦᑐᒃᓴᕐᕕᒡᔪᐊᒃᑯᑦ 

ᑲᒪᔨᐅᓕᕐᓂᐊᖅᑐᑦ ᐱᖅᑯᓯᕕᒃᑯᓐᓂᒃ 

ᐃᓕᖅᑯᓯᓕᕆᔨᒃᑯᓐᓂᒃ ᑲᖏᖅᓱᒑᐱᖕᒥ. 

 

ᑭᓯᐊᓂᓕ ᑕᒪᑐᒪᓂᐅᓂᖓᓂ ᓄᒃᑎᖅᓯᒍᑎᒃᓴᓂᒃ 

ᑮᓇᐅᔭᓂᒃ ᐱᓚᐅᖏᓐᓂᑦᑎᓐᓂ ᑕᕝᕙᓂ 

ᐱᓕᕆᕝᕕᑦᑎᓐᓂ ᒪᓕᒐᓕᐅᖅᑎᒃᑯᓐᓄᑦ 

ᐊᖏᖅᑕᐅᓚᐅᖏᓐᓂᖏᓐᓂ ᒪᓕᒐᓕᐅᕐᕕᖕᒥ, 

ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᓪᓗ, 

ᐃᓐᓇᓕᕆᔨᒃᑯᓪᓗ, ᒪᒃᑯᒃᑐᓕᕆᔨᒃᑯᓪᓗ 

ᑲᒪᔨᐅᖏᓐᓇᓚᐅᑲᓚᖓᔪᑦ. 

 

ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᓪᓗ, ᐃᓐᓇᐃᑦ 

ᒪᒃᑯᒃᑐᓕᕆᔨᒃᑯᓪᓗ ᑮᓇᐅᔭᓕᕆᔪᑎᖃᓚᖓᔪᑦ  

$27.942-ᒥᓕᐊᓂᒃ ᐅᑭᐅᖅ 2012-2013-ᒥ 

ᐊᖏᓕᒋᐊᖅᑐᖅ $50,000-ᓂᒃ ᖃᖏᖅᓯᓪᓗᓂ 

ᐊᖏᕈᑕᐅᓚᐅᖅᓯᒪᔪᓂᒃ 2011-2012 

ᑮᓇᐅᔭᓕᕆᔪᑏᑦ ᐅᑭᐅᖓᓂ.  

 

ᑲᑎᒪᔨᕋᓛᒃᑯᑦ ᖃᐅᔨᒪᔪᑦ ᑕᒪᐃᑎᒍᑦ 

ᐊᖏᓕᒋᐊᕐᒪᑕ ᐊᑭᓕᐅᓯᐊᒃᓴᖏᑦ ᑖᒃᑯᓇᓂ ᓄᑖᓂ 

ᐃᖅᑲᓇᐃᔭᕐᕕᓕᐊᕆᔭᐅᔪᓂ, ᐅᖃᐅᓯᓕᕆᔨᒃᑯᓐᓂ. 

ᑲᑎᒪᔨᕋᓛᒃᑯᓐᓄᑦ ᐱᐅᒋᔭᐅᔪᑦ ᑕᐃᒪᓐᓇ 

ᐋᕿᒃᓯᖕᒪᑕ ᐅᖃᐅᓯᓕᕆᔨᒃᑯᑦ ᒪᑐᒪᓂ ᐅᑭᐅᑦᑎᓐᓂ 

ᒪᕐᕉᖕᓂᒃ ᐱᕚᓪᓕᖅᑎᑦᑎᓂᐊᕐᒪᑕ 22532011-

2012-ᒥᓂᑦ ᒪᑐᐃᖅᓯᓪᓗᑎᒃ ᐱᖅᑯᓯᓕᕆᕝᕕᖕᒥᒃ 

ᐃᓕᓴᕐᕕᖕᒥᒃ ᐊᒻᒪᓗ ᐱᒋᐊᖅᑎᑦᑎᓪᓗᑎᒃ ᐃᓄᐃᑦ 

ᐅᖃᐅᓯᓕᕆᔨᒃᑯᖏᓐᓂᒃ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ, ᐃᒻᒥᒃᑰᖓᓪᓗᓂ ᒐᕙᒪᑎᒃᑯᓐᓄᑦ 

ᑎᒥᖁᑎᒋᔭᐅᓂᐊᕐᒪᑦ. 

 

ᑲᑎᒪᔨᕋᓛᒃᑯᑦ ᖃᐅᔨᓚᐅᖅᑐᑦ ᒥᓂᔅᑕ, 

ᐊᔪᖏᓐᓂᕈᑎᓂ ᐊᑐᖅᓱᒍ ᐅᖃᐅᓯᓕᕆᔨᒃᑯᓐᓂ, 

ᓴᖅᑭᑦᑎᓚᐅᖅᑐᖅ “ᑲᔪᓯᑎᑕᐅᓂᐊᖅᑐᓄᑦ 

ᐸᕐᓇᐃᔪᑕᐅᓯᒪᔪᓂᒃ” ᓄᓇᕗᒥ ᐅᖃᐅᓯᓕᕆᔪᑏᑦ 

ᒪᓕᒐᖓᓄᑦ ᔫᓐ2011-ᒥ ᐊᒻᒪᓗ ᑲᑎᒪᔨᕋᓛᒃᑯᑦ 

ᕿᓚᓈᖅᑐᑦ ᑭᖑᓪᓕᖅᐹᒥ 

ᐅᓂᒃᑳᓕᐊᕆᔭᐅᓂᐊᖅᑐᒥᒃ ᓴᖅᑭᑎᑕᐅᓂᐊᕐᒪᑦ 

ᒫᓐᓇᑦᑎᐊᖑᓂᐊᖅᑐᖅ ᐊᑐᓕᖅᑎᑕᐅᒃᐸᑦ ᓄᓇᕗᒥ 

ᓄᑖᖅ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᔪᑎᓄᑦ 

ᒪᓕᒐᖅ. 

 

 

ᒥᔅᑕ ᐃᒃᓯᕙᐅᑖᖅ, ᓄᒃᑎᖅᑕᐅᑎᓪᓗᒍ 

ᐱᖅᑯᓯᓕᕆᕕᒃ, ᑖᒃᑯᐊ ᐃᓄᐃᑦ ᐱᖅᑯᓯᓕᕆᕝᕕᖓᑦ 

ᑲᖏᖅᑐᒑᐱᖕᒥ, ᑖᒃᑯᓄᖓ ᓄᓇᕗᒥ 

ᓯᓚᑦᑐᖅᓴᕐᕕᖕᒧᑦ, ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ 

ᒥᓂᔅᑕᒥᒃ  ᑲᔪᓯᓯᒪᖁᓪᓗᒍ ᐱᓕᕆᖃᑎᒌᓐᓇᕐᓗᒋᑦ 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒥ ᓯᓚᑦᑐᖅᓴᕐᕕᖕᒥ 

ᐱᔾᔪᑎᒋᓪᓗᒋᑦ ᐱᓕᕆᐊᖑᑲᐃᓐᓇᖅᑐᑦ ᐊᒻᒪ 

ᐱᒋᐊᖅᑎᑕᐅᔪᑦ ᐱᔾᔪᑎᖃᖅᑐᑦ ᐃᓕᖅᑯᓯᕐᓂᒃ ᐊᒻᒪ 

ᐱᖅᑯᓯᕐᓂᒃ. 

 

ᒥᔅᑕ ᐃᒃᓯᕙᐅᑖᖅ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑐᓂᐅᖅᑲᐃᕙᒃᑐᑦ ᐊᖏᔪᑲᓪᓚᖕᓂᑦ ᑮᓇᐅᔭᓂᒃ 

ᐊᕐᕌᒍᑕᒫᑦ ᐊᐃᑦᑑᑎᒋᓪᓗᒋᑦ, 

ᐃᑲᔫᑎᒋᓪᓗᒋᓪᓘᓐᓃᑦ.  ᐊᒃᑑᕝᕙ 25, 2011, ᑖᓐᓇ 

ᒥᓂᔅᑕ ᓴᖅᑭᑎᑦᓯᓚᐅᕐᒪᑦ ᐱᓕᕆᕕᐊᑕ - 

ᐊᐃᑦᑑᑎᒋᕙᒃᑕᖏᑦ, ᐃᑲᔫᑎᒋᕙᒃᑕᖏᓐᓄᑦ ᐅᓂᒃᑳᑦ 

ᐊᕐᕌᒍᐊᓄᑦ 2010-2011. ᑲᑎᒪᔨᕋᓛᓃᖃᑕᐅᔪᑦ 

ᐅᔾᔨᕈᓱᓚᐅᖅᑐᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐅᓂᒃᑳᒥ 

ᐊᔾᔨᒋᓐᖏᒻᒪᒋᑦ ᐱᑕᖃᖅᑎᑕᐅᔪᑦ ᒐᕙᒪᓕᒫᑎᒍᑦ 

ᐊᐃᑦᑑᑎᓂᒃ ᐊᒻᒪ ᐃᑲᔫᑎᓄᑦ ᐅᓂᒃᑳᓂ ᐊᕐᕌᒍᐊᓄᑦ 

2010-2011 ᓴᖅᑭᑎᓚᐅᖅᑕᖓ ᒥᓂᔅᑕ ᐊᖅᑑᕝᕙ 

28, 2011  ᐊᒻᒪ ᓴᖅᑭᑎᑦᓯᓪᓗᓂ ᑕᒪᑐᒥᖓ 

ᐅᖃᐅᓯᒃᓴᒥᒃ ᐱᖃᑎᒋᓪᓗᒍ ᒥᓂᔅᑕᒧᑦ ᓱᓕ 

ᑐᓂᓯᓚᐅᓐᖏᒻᒪᑦ ᐅᓪᓗᒥᒧᑦ ᐊᓐᖑᑎᓯᒪᔪᓂᒃ ᐊᒻᒪ 

ᓇᓗᓇᐃᖅᑕᐅᒋᐊᖃᕐᓂᖏᓐᓂᒃ 

ᐊᑲᐅᓐᖏᓕᐅᕈᑎᓯᒪᔪᑦ ᑐᑭᓯᒋᐊᕈᑎᒃᓴᑦ ᑲᑎᒪᔨᓄᑦ 

ᐊᒻᒪ  ᕿᓚᓈᕈᑎᖃᖅᐳᑦ 

ᑐᑭᓯᒋᐊᕈᑎᒃᓴᓂᒃᑎᑕᐅᓂᐊᕐᓂᕐᒥᓂᒃ 

ᐊᔪᕐᓇᕈᓐᓃᑐᐊᖅᐸᑦ.   

 

ᑲᑎᒪᔨᐅᖃᑕᐅᔪᑦ ᐅᖃᓚᐅᖅᑐᑦ ᐱᒻᒪᕆᐅᓂᖓᓂᒃ 

ᑕᒪᒃᑯᐊ ᑐᓂᐅᖅᑲᐅᑕᐅᒋᐊᖃᕐᓂᖏᓐᓂᒃ ᐃᓄᖕᓄᑦ 

ᑮᓇᐅᔭᐃᑦ ᓄᓇᓕᖕᓄᑦ ᐅᕝᕙᓘᓐᓃᑦ ᑲᑐᔾᔨᔪᓄᑦ 

ᐱᖏᐊᖅᑎᑕᐅᔪᑦ ᑕᐅᑐᒃᑕᐅᖁᓪᓗᒋᑦ 

ᐃᓚᐅᓐᓈᖏᓐᓂᖏᓐᓂ.  ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᕗᑦ ᐊᒃᓱᕉᑕᐅᒃᑲᓐᓂᖁᓪᓗᒋᑦ 

ᐃᑲᔪᖅᑕᐅᓂᖏᑦ ᓄᓇᓖᑦ ᐊᒻᒪ ᑲᑐᔾᔨᖃᑎᒌᑦ 

ᑮᓇᐅᔭᓂᒃ ᑐᒃᓯᕋᐅᑎᖃᖅᑎᓪᓗᒋᑦ.   

ᑲᑎᒪᔨᐅᖃᑕᐅᔪᑦ ᖃᐅᔨᒪᔪᑦ ᑖᓐᓇ ᐱᓕᕆᕕᐊᑦ 

ᐃᓕᖅᑯᓯᓕᕆᔨᒃᑯᑦ ᑐᓂᐅᖅᑲᐃᕙᖕᓂᖏᓐᓂᒃ 

ᑮᓇᐅᔭᓂᒃ ᑭᒡᒐᖅᑐᖅᑐᒋᑦ ᒐᕙᒪᑐᖃᒃᑯᑦ ᑖᒃᑯᓄᖓ 

ᐅᐃᕖᒃᑯᑦ ᐅᖃᐅᓯᓕᕆᔾᔪᑎᖏᓐᓂᒃ ᐊᒻᒪ ᐃᓄᒃᑎᑐᑦ 

ᐅᖃᐅᓯᓕᕆᔾᔪᑎᐅᔪᓂᒃ ᐊᒻᒪ ᑎᐅᓕᐅᖅᑕᐅᕗᖅ 

ᒥᓂᔅᑕ ᑕᒪᑐᒧᖓ 

ᑐᑭᓯᒋᐊᕈᑎᒃᓴᖃᖅᑎᑦᓯᖁᓪᓗᒍᑦᑕᐅᖅ. 

 

ᒥᔅᑕ ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᑎᒍᑦ, ᑖᒃᑯᐊ 

ᒐᕙᒪᒃᑯᑦ ᐱᑕᖃᖅᑎᑦᓯᕙᖕᒪᑕ ᑮᓇᐅᔭᑎᒍᑦ 

ᐃᑲᔫᑎᓂᒃ ᑖᒃᑯᑎᒎᓇᖅ ᐃᑲᔫᑕᐅᕙᒃᑐᑎᒍᑦ, 

ᐊᐃᑦᑑᑕᐅᕙᒃᑐᑎᒍᑦ ᐱᓐᖑᐊᖅᑐᓕᕆᓂᕐᒧᑦ 

ᓄᓇᕗᓕᒫᒥ.  ᑲᑎᒪᔨᑦ ᐃᖅᑲᐅᒪᓂᐊᖅᑐᑦ 

ᑕᒡᕙᓐᖓᑦ 2009-ᒥᒃ ᕿᕐᒥᕈᓂᖅ ᐱᖁᔭᒃᓴᖅ 3−ᒥᒃ, 

ᑖᒃᑯᐊ ᐱᖓᖕᓇᕐᒥ ᓇᓚᐅᑦᓵᕐᓂᕐᒧᑦ ᐱᖁᔭᐃᑦ 

ᑎᑎᕋᖅᓯᒪᓂᐊᑦ 4 ᐱᖁᔭᕐᓂ 

ᐱᑕᖃᕆᐊᖃᖅᑎᑦᓯᖕᒪᑦ “ᑮᓇᐅᔭᓕᐊᑦ ᖄᖓᒍᑦ 

ᓴᖅᑭᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ ᑖᒃᑯᐊ 

ᑖᒃᑯᓇᓐᖓᑦ ᓇᓚᐅᑦᓵᕈᑎᓂᒃ ᐊᑐᖅᑕᐅᓂᐊᖅᐳᑦ 

ᓴᖅᑭᔮᖅᑎᑦᓯᔾᔪᑕᐅᓗᑎᒃ ᐱᓐᖑᐊᖅᑐᓕᕆᓂᕐᒧᑦ, 

ᐃᖃᐃᓕᓴᕐᓂᕐᒧᓪᓗ ᓄᓇᕗᓕᒫᒥ. 

 



ᐱᖓᑦᓯᖅ, ᒫᑦᓯ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 

ᐃᓕᑕᖅᓯᓯᒪᔪᑦ ᑖᓐᓇ ᐱᓕᕆᕕᒃ ᖃᑦᓯᑲᓪᓚᖕᓂᑦ 

ᐃᑲᔫᑎᖃᕐᓂᖓᓂᒃ, ᐱᒋᐊᖅᑎᑕᐅᔪᓂᒃ ᐊᒻᒪ 

ᐱᔨᑦᓯᕈᑎᓂᒃ ᐃᑲᔪᖅᓲᑕᐅᓪᓗᑎᒃ ᓄᓇᕗᒥ 

ᐃᓐᓇᑐᖃᕐᓄᑦ.   ᑭᓯᐊᓂ ᐃᓱᒫᓘᑎᖃᖅᑐᑦ ᓱᓕ 

ᑖᒃᑯᐊ ᐃᓐᓇᑐᖃᐃᑦ ᐱᓂᕐᓗᒃᑕᐅᖃᑦᑕᕐᓂᖏᑦ ᐊᒻᒪ 

ᐃᑲᔪᖅᓲᑕᐅᔪᑦ ᐃᓐᓇᕐᓄᑦ ᑲᒪᒋᔭᐅᑦᓯᐊᖏᓗᐊᕐᒪᑕ.  

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ 

ᐱᓕᕆᖃᑎᖃᖁᓪᓗᒍ ᒥᓂᔅᑕᐅᖃᑎᒥᓂᒃ ᐱᓕᕆᕕᐊ 

ᓂ ᒪᓕᒐᓕᕆᔨᒃᑯᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 

ᑕᒪᒃᑯᐊ ᐃᓐᓇᖁᑎᕗᑦ ᓴᐳᔾᔭᐅᓯᒪᖁᓪᓗᒋᑦ ᐊᒻᒪ 

ᐃᑲᔪᖅᓱᖅᑕᐅᖁᓪᓗᒋᑦ. 

 

ᒥᔅᑕ ᐃᒃᓯᕙᐅᑖᖅ, ᑕᒪᔾᔭ ᐃᓱᓕᔾᔪᑎᒐ 

ᒪᑐᐃᖅᓯᔾᔪᑎᒃᑲᓄᑦ.  ᓇᓗᓐᖏᓚᖓ ᑲᑎᒪᔩᑦ 

ᓇᖕᒥᓂᖅ ᐅᖃᐅᓯᒃᓴᖃᕐᓂᐊᕐᒪᑕ ᐊᒻᒪ 

ᐃᓱᒫᓗᑎᖃᖅᑐᑎᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᑦ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐱᖁᔨᕗᖔᕐᒥᒃ ᓴᖅᑭᑦᓯᒍᒪᒐᒪ ᓄᖅᑲᕈᒪᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎᑕᖃᕐᒪᑦ ᑕᒪᓐᓇ 

ᐅᓂᒃᑳᕈᑕᐅᖁᓕᖅᑐᓂᐅᒃ ᐊᒻᒪᓗ 

ᐊᐃᕙᐅᑎᒋᔭᒃᓴᐅᒐᓂ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ ᐱᖁᔨᕗᖔᕈᑎ. ᑕᐃᒪ 

ᓂᑯᕕᓐᓂᐊᓕᖅᐳᖓ ᐅᓂᒃᑳᕆᐊᖅᑐᕐᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, 

ᑲᑎᒪᔾᔪᑎᒃᓴᓄᐊᓚᐅᕐᒥᑕ. 20. ᐅᓂᒃᑳᖅ 

ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑏ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᖅᑲᐅᖕᒪᑕ ᒪᓕᒐᒃᓴᖅ 24-ᒥᒃ ᐊᒻᒪ 

ᑲᔪᓯᓂᖃᖅᑲᐅᓪᓗᑕ. ᐊᒻᒪᓗ ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ? ᖁᔭᓐᓇᒦᒃ, 

ᒥᔅᑕ ᑯᓱᒐᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᖏᓐᖏᑦᑐᑦ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᓂᑦ. 21. ᐱᖓᔪᐊᓐᓂ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 8-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 29 

 ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᓐᓂᖓᓂ, ᒫᑦᓯ 8 10:00-ᒧᐊᖅᐸᑦ 

ᐅᓪᓛᒃᑯᑦ. ᐃᖅᑲᐃᑎᓪᓗᓯ ᐊᖓᔪᖅᑲᐅᑏᓪᓗ 

ᑐᐊᕕᕈᓘᔭᑐᐃᓐᓇᕆᐊᖃᓛᕋᑦᑕ ᖃᐅᑉᐸᑦ 

ᑕᕝᕙᓃᑦᑎᐊᕐᓗᑎᑦ ᒪᓂᒪᑦᑎᐊᓕᕐᓗᑎᑦ 

ᑲᑎᒪᑐᐃᓐᓇᕐᓂᐊᓕᕈᑦᑕ. ᖁᔭᓐᓇᒦᒃ. 

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 21:03-ᒥ



 

 

 


